
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

  

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5882 

 

 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓯᑎᐱᕆ 22, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ 

ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᖅ 13:32ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ 

ᐱᒋᐊᓚᐅᖅᑎᓐᓇᑕ ᐊᐱᕆᓂᐊᖅᑕᕋ ᒪᓕᒐᓕᐅᖅᑎ 

ᒥᔅᑕ ᕿᔪᒃᑖᖅ ᑐᒃᓯᐊᖅᑎᑦᑎᖁᓪᓗᒍ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᕿᔪᒃᑖᖅ 

ᒪᒃᐱᖅᓯᖅᑲᐅᒐᕕᑦ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᐱᒋᐊᓚᐅᖅᑳᖅᑎᓐᓇᑕ 

ᖃᐅᔨᖁᔨᑐᐃᓐᓇᖅᐳᖓ ᒪᓕᒐᓕᐅᖅᑎ ᐊᕐᓇᒃᑲᖅ 

ᐊᒻᒪᓗ ᒪᓕᒐᓕᐅᖅᑎ ᖃᒪᓂᖅ ᐅᓪᓗᒥ 

ᑕᕝᕙᓃᔾᔮᓐᖏᒻᒪᑎᒃ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) 

ᓯᕗᓕᖅᐅᑎ ᔫ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 437 - 5(2): 

ᑐᕌᖅᑕᕗᑎᒍᑦ ᐱᓕᕆᐊᖑᓯᒪᔪᑦ ᐊᐃᑉᐹᓂᒃ 

ᐊᕐᕌᒍᒥ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᑉᓗᒃᑰᑦᓯᐊᖅᐸᑉᕼᐃ.  

 

(ᑐᓵᔨᑎᒍᑦ) ᐅᖃᖅᑎᑦᓰᔩ, ᐱᕕᖃᕈᒪᕗᖓ ᑖᒃᑯᐊ 

ᒐᕙᒪᒋᔭᕗᑦ ᐱᔭᕇᖅᓯᒪᓕᖅᑕᕗᑦ ᑐᕌᖅᑕᕗᒻᒧᑦ 

ᑐᓐᖓᕕᒋᔭᑦᑎᓐᓄᑦ ᑐᖏᓕᕆᓂᕆᓕᖅᑕᖓᓂᑦ 

ᑲᑎᒪᓂᕆᔭᕗᑦ. 

 

ᖃᕋᓴᐅᔭᐃᑦ ᖁᐱᕐᕆᓂᕆᔭᖓᑕ ᐊᕐᕌᓂ 

ᐅᑭᐊᑦᓵᖑᔪᔪᖅ ᐊᒻᒪᓗ ᓄᕙᒡᔪᐊᕐᓇᖅ ᑕᒪᓐᓇ 

ᐊᖅᑯᓵᖅᓯᒪᑎᓪᓗᒍ ᓯᕗᓪᓕᐅᔾᔨᓯᒪᔭᕗᑦ 

ᐃᓪᓗᐃᓐᓇᕐᒨᖅᑐᐊᓗᐊᖅᑕᐃᓕᒋᐊᖃᕐᓂᕐᒧᑦ 

ᐊᑯᓂᐅᔪᒧᑦ ᓯᕕᑐᔪᓄᑦ ᐊᕐᕌᒍᓄᑦ 

ᓯᕗᓪᓕᐅᔾᔨᓯᒪᔭᕆᐊᖃᖅᑕᕗᑦ ᓈᒻᒪᑦᑐᒥᒃ 

ᐃᖏᕐᕋᓂᖁᓪᓗᒋᑦ ᐊᑦᓱᕈᖅᓯᒪᖕᒪᑕ. 

 

ᐅᖃᖅᑎᑦᓯᔩ, ᐊᕐᕌᓂᓂᑦ ᓄᓇᕗᑦ ᒐᕙᒪᒃᑯᖏᑦ:  

 

 ᐊᑭᑦᑐᕆᐊᕆᓯᒪᕗᐃᑦ ᑮᓇᐅᔾᔭᒃᓵᖏᑦ $13 

$16-ᒧᑦ ᐃᑲᕐᕋᑕᒫᑦ ᑕᒪᒃᑯᓄᖓ ᐊᑉᐸᓯᓛᒥᒃ 

ᑮᓇᐅᔭᓕᐊᕆᔭᐅᕙᑦᑐᓂᑦ.  

 

 ᑮᓇᐅᔭᓂᓪᓗ ᑕᐱᖃᑎᖃᖅᓱᑕ ᓄᓇᕗᑦ 

ᑐᓐᖓᕕᒃᑯᑦ, ᒐᕙᒪᑐᖃᒃᑯᓐᓂᓪᓗ ᑕᒪᒃᑯᐊ 

ᓄᓇᕗᒻᒥ ᖃᓄᖅ ᐊᔪᕈᑎᓕᖕᓄᑦ ᑎᒥᒥᒍᑦ 

ᐅᐃᕆᔾᔪᑎᓯᒪᔪᓄᑦ, ᐊᑦᓱᕈᖅᓯᒪᔪᐃᓪᓗ 

ᐃᓱᒪᒥᒍᓪᓗ ᐱᓯᒪᕗᒍᑦ.  

 

 ᐊᑎᓕᐅᖅᓯᒪᕗᒍᓪᓗ 

ᓯᕗᒧᑉᐸᓪᓕᐊᒋᐊᖃᕐᓂᕐᒧᑦ. 

 

 ᐊᒻᒪᓗ ᑲᓇᑕᒥ ᐃᖅᑲᓇᐃᔭᖅᑏᑦ ᒪᒃᑯᑦᑐᐃᑦ 

ᐱᔭᕇᖅᓯᒪᒋᐊᖏᑦ ᐅᐱᒋᔭᐅᔾᔪᑎᒋᓯᒪᕙᕗᑦ. 

 

 ᐊᒻᒪᓗ ᓇᑉᐸᐃᓯᒪᕗᒍᑦ 108 ᐃᒡᓗᕐᔪᐊᓂᒃ 14 

ᓄᓇᓕᐅᔪᓂᑦ.  

 

 ᐃᓕᓐᓂᐊᖅᑎᖁᑎᔅᓴᓅᖓᔪᐃᑦ 255 ᓄᑖᓂᒃ 

ᐅᖃᓕᒫᒐᓕᐅᖅᓯᒪᕗᒍᑦ ᐃᑲᔪᕈᑎᓂᓪᓗ 

ᐃᓕᓴᐃᔨᓄᑦ ᐃᓄᒃᑎᑐᑦ.  

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5883 

 

 

 ᐊᒻᒪ ᓄᓇᕘᒥ ᐅᔭᕋᓐᓂᐊᕐᓂᓕᕆᓂᕐᒧᑦ 

ᒪᑐᐃᖅᓯᓯᒪᕗᒍᑦ ᑲᖏᖅᓯᓂᕐᒥ. 

 

 ᑕᓪᓗᕈᑎᐅᑉ ᐃᒪᖓ ᒐᕙᒪᑐᖃᒃᑯᑦ 

ᑕᕆᐅᕐᒥᐅᑕᓕᕆᓂᕐᒧᑦ 

ᓴᐳᔾᔨᔭᐅᒋᐊᖃᕐᓂᖓᓂᒃ ᑐᕙᐃᔪᐃᑦᑑᑉ 

ᓴᐳᒻᒥᔭᐅᔭᕆᐊᖃᕐᓂᖓ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦᓱᑎᒍᑦ, 

ᒐᕙᒪᑐᖃᒃᑯᓪᓗ, ᑖᒃᑯᐊ 

ᐊᖏᓪᓕᒋᐊᖅᓯᒪᕙᕗᑦ ᑲᓇᑕᐅᑉ 

ᓴᐳᒻᒥᔭᕆᐊᖃᖅᑕᖏᑕ ᑐᕌᒐᕆᔭᖏᑦ.  

 

 ᐊᒻᒪᓗ ᓄᑖᓂᒃ ᐋᓐᓂᐊᕐᕕᒃᓴᓂᑦ 

ᓴᓂᑭᓗᐊᕐᒥ ᑭᓐᖓᐃᓂᓪᓗ ᓴᓇᓯᒪᕗᒍᑦ.  

 

 ᓄᓇᕗᑦ ᐅᓪᓗᖓ ᕿᑲᕐᓇᐅᑎᓚᐅᖅᑕᕗᑦ 

ᐃᖅᑲᓇᐃᔭᖅᑎᓄᑦ. 

 

 ᐱᕙᓪᓕᐊᓯᒪᕗᒍᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ ᐃᓄᐃᑦ, 

ᐃᓚᐅᒍᓐᓇᖅᐹᓪᓕᖁᓪᓗᒋᑦ 

ᑎᑭᐅᑎᒍᒪᔭᑦᑕ ᓯᕗᓂᐊᒍᑦ  2023-ᒧᓄᑦ 

ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ 

ᐅᓄᖅᓯᒋᐊᕈᓐᓇᖁᓪᓗᒋᑦ.  

 

 ᑐᓂᐅᖅᑲᐃᓯᒪᔪᒍᑦ $4.35 ᒥᓕᐊᓐᓂᒃ 

ᓄᓇᓕᓐᓂ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐱᒋᐊᕈᑕᐅᒍᒪᔪᓄᑦ. 

 

 ᐊᑐᓕᖅᑎᑕᐅᓚᐅᖅᑐᑦ ᓄᑖᑦ 

ᓴᖅᑭᑕᐅᔪᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑭᒃᑯᓕᒫᑦ 

ᐱᖁᔭᑦ ᔮᓐᓄᐊᕆ 1, 2020 

ᓴᐳᒻᒥᔭᐅᔭᕆᐊᓖᑦ. 

 

ᐊᓯᕈᖅᐸᓪᓕᐊᓲᑦ ᓱᓇᑐᐃᓐᓇᑦ ᖃᐅᔨᒪᓇᖅᑐᑦ 

ᐅᖃᖅᑎᑦᓯᔩ, ᑭᓯᐊᓂ ᐱᕈᖅᐸᓪᓕᐊᒋᐊᖃᖅᐳᒍᑦ 

ᓄᓇᕗᒻᒥᐅᑕᐅᓪᓗᑕ ᐊᓂᒍᐃᒍᓐᓇᑦᓯᐊᕐᓗᑕ 

ᓄᓇᖅᑲᑎᒌᖑᓗᑕ ᐱᔭᕇᑦᓯᐊᕈᓐᓇᖁᓪᓗᑕ 

ᖃᓄᑐᐃᓐᓇᖅ ᓄᓇᕗᒻᒥᐅᑕᐃᑦ 

ᐊᑦᑕᓇᖅᑐᒦᖁᓇᒋᓪᓗ ᖃᓄᐃᓐᖏᓐᓂᕐᒥᒃ 

ᓄᕙᒡᔪᐊᖅ-19 ᐊᖅᑯᓵᖅᓯᒪᒐᓗᐊᖅᑎᓪᓗᒍ. 

ᑕᐃᒪᓐᓇᑦᑕᐅᖅ ᐱᔭᒃᓴᖃᒻᒪᕆᑦᑐᒍᑦ 

ᑲᔪᓰᓐᓇᕋᓱᐊᖅᑐᒍᑦ ᐱᓕᕆᑦᓯᐊᕋᓱᑉᐳᒍᑦ 

ᓄᓇᕗᒻᒥᐅᑕᐃᑦ ᐱᔭᕇᕈᓐᓇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᐃᖃᓪᓗᐊᖅ, 

ᐃᓕᔭᐅᓯᒪᑲᐃᓐᓇᖅᑐᖅ ᑭᒡᒐᖅᑐᐃᓪᓗᓂ ᐊᕐᓇᐃᑦ 

ᐅᖃᖅᑎᖏᓐᓂᒃ. 

ᐊᖑᑏᓪᓗ ᐊᔾᔨᒌᑎᑕᐅᓂᖏᓐᓄᑦ 

ᐱᓇᓱᐊᕈᓯᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐊᒻᒪᓗ ᐅᓐᓄᓴᒃᑯᑦ 

ᐃᖃᓗᒃᑑᑦᓯᐊᕐᒥᐅᑕᐃᑦ.  

 

ᐅᖃᖅᑏ, ᓯᑎᐱᕆ 20-26 ᐱᓇᓱᐊᕈᓯᖓ 

ᐊᔾᔨᒌᑎᑕᐅᔭᕆᐊᖃᕐᓂᖏᓐᓂᒃ ᐃᓕᑕᕆᔭᐅᓗᑎᒃ 

ᑭᒃᑯᑐᐃᓐᓇᐃᑦ ᐱᓇᓱᐊᕋᑦᓴᕆᒻᒪᒍ. 

ᑭᒡᒐᖅᑐᐃᑎᓪᓗᖓ ᐊᕐᓇᐃᑦ ᑭᒡᒐᑐᖅᓱᒋᑦ ᐅᕙᒍᑦ 

ᐃᓕᑕᖅᓯᓯᒪᕗᒍᑦ ᐱᓕᕆᒋᐊᖃᕐᓂᑦᑎᓐᓂᒃ 

ᓯᕗᒧᑦᓯᐊᕆᐊᖃᕐᓂᖏᓐᓂᓪᓗ ᑭᒃᑯᑐᐃᓐᓇᐃᑦ 

ᐊᕐᓇᐃᓪᓗ ᐊᖑᑏᓪᓗ. ᑕᒪᒃᑯᐊ ᑕᒪᒃᑮᑦ ᐊᕐᓇᐃᑦ 

ᐊᖑᑏᑦ ᑭᒃᑯᑐᐃᓐᓇᐃᑦ ᓯᕗᒻᒧᑦ ᐃᖏᕐᕋᑦᓯᐊᕈᑎᑦ 

ᐃᓘᓐᓇᑎᓐᓄᑦ ᑕᒪᐃᓐᓄᓕᒫᖅ ᐃᑲᔫᑎᖃᖅᐳᖅ. 

ᕿᓂᖃᑦᑕᖅᑐᒍᑦ ᐋᖅᑭᑦᓲᔾᔪᔾᔭᐅᑦᓯᐊᕈᓐᓇᖁᓪᓗᒋᑦ 

ᐱᕙᓪᓕᐊᑦᓯᐊᕈᓐᓇᖁᓪᓗᒋᑦ ᐊᑐᐊᒐᖏᑦ 

ᐱᔭᒃᓴᕆᔭᖏᓐᓄᑦ ᐱᔨᒃᓯᖅᑕᐅᒍᑎᖏᓐᓂᑦ 

ᐊᒻᒪᓗᑦᑕᐅᖅ, ᓯᕗᓂᒃᓴᒧᑦ ᐋᖅᑭᒍᑎᒋᓗᒋᑦ 

ᐊᔾᔨᒌᔾᔫᒥᔪᒥᒃ ᐱᔭᒃᓴᖃᕈᓐᓇᖁᓪᓗᒋᑦ.  

 

ᓯᓚᕐᔪᐊᕐᒥ ᑲᑎᒪᔨᖏᑦ ᐃᓕᓐᓂᐊᕐᓂᓕᓂᒃᑯᑦ 

ᖃᐅᔨᓴᖅᑐᓕᕆᓂᕐᒧᑦ ᐱᖅᑯᓯᓕᕆᓂᒃᑯᑦ 

ᑎᒥᖁᑎᒋᔭᖓᑦ, ᐊᕐᓇᐃᑦ ᐊᖑᑏᑦ ᓂᕕᐊᖅᓯᐊᑦ 

ᓱᕈᓰᓪᓗ ᑖᒃᑯᐊ ᐊᔾᔨᒌᑦᑐᒥᒃ 

ᐱᓕᕆᔭᐅᔭᕆᐊᖃᕐᓂᖏᑦ ᐱᑦᓯᐊᖅᑕᐅᓂᕐᒦᓪᓗᑎᒃ 

ᐊᒻᒪᓗ ᐱᕕᖃᑦᑎᑕᐅᑦᑎᐊᕈᓐᓇᖁᓪᓗᒋᑦ 

ᐊᔪᓐᖏᓐᓂᕐᒥᓂᒃ ᓴᖅᑮᒍᓐᓇᖁᓪᓗᒋᑦ, 

ᐱᔪᓐᓇᐅᑎᖏᑎᒍᓪᓗ ᐅᐱᔭᐅᔭᕆᐊᖃᕐᓂᖏᓐᓂᑦ 

ᐱᒃᑯᒋᔭᐅᓂᒃᑯᑦ, ᐃᑲᔫᑎᖃᕈᓐᓇᖁᓐᓂᖏᓐᓂᑦ 

ᐃᓅᓯᖏᑎᒍᑦ ᒪᑭᑕᑦᓯᐊᕈᓐᓇᖁᓪᓗᒋᑦ 

ᐱᖅᑯᓯᕐᒥᑎᒍᓪᓗ ᑭᒡᒐᖅᑐᖅᑕᐅᓂᑦᑎᒍᓪᓗ. 

 

ᐊᔾᔨᒌᔾᔫᒥᔪᒥᒃ ᐊᕐᓇᐃᑦ ᐊᖑᑏᑦ ᑖᒃᑯᐊ 

ᐱᓕᕆᒍᓐᓇᕐᓂᖏᓐᓂᒃ ᐊᑑᑎᖃᑦᓯᐊᖅᑐᖅ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5884 

 

 

ᐊᕐᓇᐃᑦ ᐊᖑᑏᑦ ᓂᕕᐊᖅᓯᐊᑦ ᓱᕈᓰᑦ 

ᐃᓱᒪᒋᔭᐅᖃᑦᑕᕈᑎᒃ ᐱᕕᖃᖅᑎᑕᐅᓗᑎᒃ. 

ᑭᒡᓕᖃᖅᑎᑕᐅᓇᑎᒃ ᑭᓇᐅᓂᖏᓐᓄᓪᓗ 

ᑕᑯᓐᓈᖅᑕᐅᓐᖏᓪᓗᑎᒃ, ᒥᑭᓪᓕᖅᑎᑕᐅᑎᓪᓗᑎᒃ.  

 

ᐊᒻᒪᓗ ᐃᓕᑕᖅᓯᔪᒪᕗᖓ ᑖᒃᑯᐊ ᑕᒡᒐ 

ᐊᔾᔨᒌᑎᑕᐅᓂᐊᕐᓂᖏᓐᓂᑦ ᐅᕙᒍᑦᑕᐅᖅ 

ᐊᑦᓱᕉᑎᒋᔭᐅᓂᖏᓐᓂᒃ ᓄᓇᕗᒻᒥ 

ᐊᔾᔨᒌᓐᖏᑦᑐᓂᓪᓗ ᐱᔪᓐᓇᕐᓂᖏᓐᓂᒃ 

ᐃᓕᑕᖅᓯᖃᑦᑕᕆᐊᖃᖅᑐᒍᑦ ᐊᒻᒪᓗ ᑭᓇᑐᐃᓐᓇᖅ 

ᐊᔪᓐᖏᓐᓂᖅᑎᒍᑦ ᐃᑲᔪᕈᓐᓇᑦᑎᐊᕐᖓᑕ. 

ᐊᒻᒪᓗᑦᑕᐅᖅ, ᐊᕐᓇᐃᑦ ᐊᖑᑏᑦ ᑕᒪᒃᑮᑦ 

ᐊᔾᔨᒌᑦᓯᐊᖅᑐᒥᒃ ᑕᐅᑐᒋᐊᖃᕋᔭᖅᑎᒍᑦ 

ᐃᑲᔫᑎᖃᕈᓐᓇᑦᓯᐊᕐᖓᑕ ᓇᓪᓕᐊᖑᒐᓗᐊᕈᑎᒃ. 

 

ᐊᒻᒪᓗ 2019-2020 ᑖᒃᑯᐊ $600,000-ᓂᒃ 

ᑮᓇᐅᔭᓂᒃ ᐊᑐᐃᓐᓇᖃᖅᑎᑦᓯᓚᐅᖅᑯᐃᑦ 

ᒐᕙᒪᑐᖃᒃᑯᓐᓂᒃ ᐊᕐᓇᐃᑦ ᓂᕕᐊᖅᓯᐊᑦ 

ᓯᕗᓕᐅᖅᑎᐅᓂᖅᑎᒍᑦ ᐱᒋᐊᖅᑕᐅᒍᓐᓇᖅᑐᒥᒃ 

ᐱᖓᓱᓄᑦ ᐊᕐᕌᒍᓄᑦ ᕿᓐᖑᑎᖃᖅᐳᒍ 

ᓴᖅᑭᑉᐸᓪᓕᐊᒍᓐᓇᖁᓪᓗᒍ 

ᓴᓐᖓᑦᓯᒋᐊᕈᓐᓇᖁᓪᓗᒋᑦ 

ᐱᕈᖅᐸᓪᓕᐊᓂᖃᕈᓐᓇᖁᓪᓗᒋᑦ ᐊᕐᓇᐃᑦ 

ᓂᕕᐊᖅᓯᐊᓪᓗ ᓯᕗᓪᓕᐅᑦᓯᐊᕈᓐᓇᖁᓪᓗᒋᑦ 

ᖃᓄᖅᑑᖃᑕᐅᒍᓐᓇᖁᓪᓗᒋᑦ ᓄᓇᒋᔭᕐᒥᓂᒃ. ᑕᒪᓐᓇ 

ᐱᑕᖃᑦᓯᐊᕆᐊᓕᒃ ᓄᓇᕗᒻᒥ 

ᐱᔭᑦᓴᖃᕈᓐᓇᕐᓂᑦᑎᒍᑦ ᑕᑯᓐᓈᕈᓐᓇᖁᓪᓗᑕ 

ᓯᕗᓕᐅᑦᓯᐊᕈᓐᓇᕐᓂᖏᑦ 

ᐱᕙᓪᓕᐊᑦᓯᐊᖅᑎᑕᐅᓗᑎᑦ ᐊᕐᓇᐃᓪᓗ 

ᓂᕕᐊᖅᓯᐊᓪᓗ ᓯᕗᒧᑦᑕᐅᑦᓯᐊᕐᓂᖏᓐᓂᑦ.  

 

ᑕᒪᒃᑯᐊ ᑐᒃᓯᕌᕐᓂᕆᔭᑦᑎᒍᑦ ᐊᕐᓇᐃᑦ 

ᐱᒋᐊᕈᑕᐅᓯᒪᔪᐃᑦ ᐃᑲᔫᑎᒋᔭᖏᑎᒍᑦ ᓴᖅᑮᓯᒪᕗᒍᑦ 

ᐱᕕᖃᖅᑎᑦᓯᒍᓐᓇᖁᓪᓗᑕ ᑭᓇᑐᐃᓐᓇᕐᒥᒃ 

ᓄᓇᓕᓐᓂᑦᑕᐅᖅ ᐊᐅᓚᔾᔭᐃᒍᒪᑐᐊᖅᑲᑕ 

ᑐᒃᓯᕋᕐᓂᒃᑯᑦ ᓄᓇᓕᖏᓐᓂᒃ ᖃᓄᖅ 

ᐱᒋᐊᓪᓚᒍᒪᑉᐸᑕ ᐊᑦᓱᕈᕐᓂᑎᒍᑦ ᐊᐅᓚᔾᔭᐃᒍᒪᑉᐸᑕ 

ᐃᑲᔪᕈᒪᑉᐸᑕ ᐊᕐᓇᐃᑦ ᓂᕕᐊᖅᓯᐊᓪᓗ, 

ᐱᓕᒻᒪᑦᓴᐃᑦᓯᐊᕈᓐᓇᖁᓪᓗᒋᑦ ᓯᕗᓕᐅᕐᓂᕐᒥᒃ 

ᐱᕙᓪᓕᐊᔪᓕᕆᓂᑎᒍᑦ ᓇᒻᒥᓂᖅ ᒪᑭᑕᒍᓐᓇᕐᓂᕐᒧᑦ 

ᐃᒻᒥᓄᑦ ᐱᒐᓱᐊᕐᓂᒃᑯᑦ ᐊᒻᒪᓗ ᖃᓄᐃᓐᖏᓐᓂᕐᒥᒃ, 

ᐱᖅᑯᓯᖏᑎᒍᓪᓗ ᓴᓐᖓᔅᓯᒋᐊᕈᓐᓇᖁᓪᓗᒋᑦ. 

ᐱᔭᒃᓴᐃᓪᓗ ᓲᕐᓗ ᖁᓪᓖᑦ ᓄᓇᕗᒻᒥ ᐊᕐᓇᐃᑦ 

ᑲᑐᔾᔨᖃᑎᒌᖏᑎᒍᑦ ᓄᓇᕗᒻᒥ 

ᑐᓐᖓᕕᓕᐅᖅᓯᒪᑦᓯᐊᖅᑯᐃᑦ 

ᐊᔾᔨᒌᓕᖅᔫᒥᔭᕆᐊᖃᕐᓂᕐᒥᒃ ᐊᕐᓇᐃᑦ ᐊᖑᑏᑦ 

ᐱᓪᓗᒋᑦ.  

 

ᐊᒻᒪᓗ, ᐅᖃᖅᑏ, ᐃᓕᑉᐸᓪᓕᐊᒍᒪᒍᑦᑕ ᐊᕐᓇᐃᑦ 

ᐊᖑᑏᑦ ᐊᔾᔨᒌᑎᑕᐅᔭᕆᐊᖃᕐᓂᖏᓐᓂᒃ 

ᐊᔾᔨᓕᐅᕋᐅᔪᓂᒃ ᑕᑯᓐᓈᕈᓐᓇᖅᑯᓯ ᖁᓪᓖᑦ ᐊᕐᓇᐃᑦ 

ᑲᑐᔾᔨᖃᑎᒌᖑᑎᒍᑦ ᐃᑭᐊᖅᑭᕕᑎᒍᑦ ᖃᕋᓴᐅᔭᑎᒍᑦ.  

 

ᐊᒻᒪᓗ ᐅᐱᒍᓱᑉᐳᖓ ᐱᕙᓪᓕᐊᓂᕆᔭᖏᓐᓂᒃ 

ᒫᓐᓇᒧᑦ ᑎᑭᐅᑎᓪᓗᓕᒍ ᑲᔪᓰᓐᓇᖅᓱᑕᓗ 

ᐱᔭᒃᓴᕆᔭᑦᑎᓐᓂᒃ 

ᐊᔾᔨᒌᓕᖅᑎᔾᔫᒥᔭᕆᐊᖃᕐᓂᑦᑎᓐᓂᒃ ᑕᐃᒫᑦᑕᐅᖅ 

ᓄᓇᕗᒻᒥᐅᑕᐃᑦ ᑎᑭᐅᑎᒍᓐᓇᖁᓪᓗᒋᑦ 

ᐊᔪᓐᖏᓐᓂᕐᒥᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

ᐃᑲᔪᖅᑕᐅᓂᖏᑦ ᓄᕙᕐᔪᐊᕐᓇᖅ-19 

ᑕᕝᕙᐅᑎᓪᓗᒍ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᓪᓗᒃᑯᑦ, ᐅᖃᖅᑏ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᕿᑭᖅᑖᓘᑉ 

ᓂᒋᐊᓂᒥᐅᑦ, ᑕᕝᕙᐅᕗᓯ.  

 

ᐅᖃᖅᑏ, ᐃᓅᓯ ᐊᑦᓱᕈᕐᓇᕈᓐᓇᕐᒪᑦ 

ᐊᖓᔪᖅᑳᕆᔭᐅᔪᓄᑦ ᐊᒻᒪ ᐸᖅᑭᔨᐅᔪᓄᑦ 

ᓄᑕᖅᑲᓄᑦ. ᐃᓕᓴᖅᓯᔪᒪᒐᑦᑕ ᐱᒻᒪᕆᐅᓂᖓᓂᒃ 

ᐊᑦᑕᓇᖅᑐᒦᒋᐊᖃᓐᖏᓐᓂᖏᓐᓂᒃ ᓄᑕᖅᑲᑦ 

ᓚᐃᓴᓐᓯᖃᖅᑐᓂᒃ ᐸᐃᕆᕕᖕᓂ ᐊᒻᒪᓗ 

ᐃᑲᔪᖅᓱᐃᖅᑕᐅᒋᐊᓖᑦ ᑖᒃᑯᐊ ᐸᐃᕆᕖᑦ 

ᓇᓗᓇᖅᑐᒦᑎᓪᓗᑕ. ᑕᐃᒪᓐᖓᓂᑦ ᓄᕙᒡᔪᐊᕐᓇᖅ-

19 ᐱᒋᐊᓚᐅᖅᓯᒪᑎᓪᓗᒍ ᒫᑦᓯᐅᓚᐅᖅᑐᒥᒃ, 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᓱᐃᖏᓐᓇᐅᔭᖅᓯᒪᒻᒪᑕ ᖃᓄᕈᓘᔮᓗᒃ 

ᓚᐃᓴᓐᓯᖃᖅᑎᐅᔪᓄᑦ ᐸᐃᕆᕕᖕᓄᑦ. ᑕᒪᓐᓇ 

ᐃᖏᕐᕋᑦᓯᐊᕈᓐᓇᖁᓪᓗᒋᑦ ᐅᓪᓗᒥᒧᑦ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ 

ᑐᑭᑖᖅᑎᑕᐅᓯᒪᑎᓪᓗᑕ ᐊᖓᔪᖅᑳᖓ ᓘᒃᑖᑉ 

ᐸᐃᕆᕕᔨᐅᔪᓕᒫᑦ ᒪᑐᔭᐅᔪᔪᐃᑦ ᒫᑦᓯ 18 ᔫᓂ 5-

ᒧᑦ. ᑕᒪᓐᓇ ᐅᕙᒍᑦ ᐃᓕᓐᓂᐊᖅᑐᓕᕆᔨᐅᔪᑎᒍᑦ 

ᐱᓕᕆᓚᐅᖅᐳᒍ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5885 

 

 

ᐸᐃᕆᕕᐅᔪᐃᑦ ᑮᓇᐅᔭᓂᑦ ᐱᓇᓱᐊᕈᓰᑦ ᑕᓪᓕᒪᓄᑦ 

ᐊᖓᔪᖅᑳᑦ ᑮᓇᐅᔭᖏᑦ ᐊᑭᓕᐅᑎᒋᒐᔭᖅᑕᖏᑦ 

ᑎᑭᐅᑎᓗᒍ $885,000-ᓄᑦ ᐱᓕᕆᓚᐅᖅᐳᒍᑦ. 

ᐱᕕᖃᕈᓐᓇᖁᓪᓗᒋᑦ ᐊᑭᓖᓚᐅᖅᐳᒍᑦ ᐊᒻᒪ 

ᑲᔪᓰᓐᓇᓚᐅᖅᑐᒍᑦ ᐃᖏᕐᕋᓂᕆᔭᖓᓐᓄᑦ ᐊᒻᒪᓗ 

ᑲᔪᓰᓐᓇᕈᓐᓇᖁᓪᓗᒋᑦ ᐊᐅᓚᓂᖏᑎᒍᑦ, 

ᑕᖅᑭᑕᒫᖅᓯᐅᑎᖏᑦᑕ ᐊᑭᓕᖅᑕᐅᔾᔪᑎᒋᔭᖏᓐᓂᑦ. 

 

ᐅᖃᖅᑏ, ᐸᐃᕆᕖᑦ ᒪᑐᐃᖅᑕᐅᒍᓐᓇᓕᓚᐅᖅᐳᐃᑦ 

ᔫᓂ 8-ᖑᑎᓪᓗᒍ. ᐅᕙᒍᑦ 

ᐃᓕᓐᓂᐊᖅᑐᓕᕆᔨᐅᔪᑎᒍᑦ ᖃᓄᖅ 

ᒪᓕᒋᐊᖃᖅᑕᖏᓐᓂᒃ 

ᓴᓗᒻᒪᔫᑎᑕᐅᒋᐊᖃᕐᓂᖏᓐᓂᒃ 

ᐊᑦᑕᓇᖅᑕᐃᓕᒪᑎᑦᓯᒋᐊᖃᕐᓂᕐᒥᒃ ᑕᒪᒃᑯᓂᖓ 

ᒪᓕᒋᐊᖃᖅᑕᖏᓐᓂᑦ ᐅᖃᐅᔾᔪᐃᑦᓱᑕ. ᐋᒡᒌᓯᒥ 

ᓯᑏᐱᕆᒥ ᐃᓕᓐᓂᐊᖅᑎᑦᓯᓚᐅᖅᐳᒍ 

ᐊᕙᑎᓕᕆᓂᕐᒧᑦ ᑕᒪᒃᑯᓄᖓ ᐃᓕᓐᓂᐊᕐᕕᓕᒫᓄᑦ, 

ᐸᐃᕆᕕᓕᕆᓕᒫᓄᑦ. 

 

ᑖᓐᓇ ᓇᓗᓇᖅᑐᒦᒐᓗᐊᖅᑎᓪᓗᒍ ᓄᕙᒡᔪᐊᕐᓇᖅ 

ᓄᓇᕗᒻᒥᐅᓄᑦ, ᐃᓕᓐᓂᐊᖅᑐᓕᕆᔨᒃᑯᑦ 

ᑲᔪᓰᓐᓇᓚᖓᕗᐃᑦ ᐃᑲᔪᖅᑐᐃᑦᓯᐊᕐᓗᑎᒃ 

ᐊᖓᔪᖅᑳᓄᑦ ᓄᑕᖅᑲᒥᓄᑦ ᐸᐃᕆᕕᐅᔪᐃᓪᓗ 

ᑕᒪᒃᑯᐊ ᐊᑦᑕᓇᖅᑐᒦᖁᓇᒋᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᑉ ᐅᖃᐅᓯᖓ 440 - 5(2): 

ᑐᓴᖅᑎᑦᑎᓂᖅ ᖃᓄᐃᓕᖓᓕᕐᓂᖓᓄᑦ 

ᐃᒡᓗᓕᕆᓂᖅ ᐊᒻᒪᓗ ᐱᓕᕆᐊᕆᔭᐅᓯᒪᔪᑦ 

(ᓇᑦᓯᖅ) 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᓴᓪᓕᕐᒥᐅᑕᐃᓪᓗ ᓇᐅᔮᕐᒥᐅᑕᐃᓪᓗ 

ᑕᕝᕙᐅᕗᑏᖅᐸᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᑭᒡᒐᖅᑐᐃᑎᓪᓗᖓ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥᐅᑕᐃᑦ 

ᑐᓴᖅᑎᒍᒪᓪᓗᒋᑦ ᐊᖏᕐᕋᖃᕆᐊᖃᕐᓂᖏᓐᓂᒃ 

ᑕᒪᓐᓇ ᓱᓕᔪᕆᒐᑦᑎᒍᑦ ᑭᓯᐊᓂ ᖃᐅᔨᒪᓇᓕᕐᖓᑦ 

ᐸᒻᒥᐅᖅᑐᒦᒋᐊᑦ ᐃᒡᓗᐃᑦ ᐊᒻᒪᓗ ᐃᒡᓗᑭᒃᓴᖅᑑᒐᑕ 

ᐊᒃᓱᕈᖅᑐᐃᑦ 2,971-ᖑᖕᒪᑕ ᓱᓕ ᐃᒡᓗᑖᕈᒪᔪᐃᑦ 

ᓄᓇᕗᒻᒥ. 

 

ᐅᖃᖅᑏ, ᑕᒪᓐᓇ ᐱᕙᓪᓕᐊᓂᕆᔭᖓ 

ᓱᒃᑲᐃᑦᑑᔮᕋᓗᐊᖅᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ 

ᓱᓕ ᓯᕗᒧᑦ ᐃᖏᕐᕋᕗᐃᑦ. ᓄᓇᕗᒻᒥ ᑕᐃᒪᓐᖓᓂᑦ 

1999 ᐊᐅᓚᔾᔭᓚᐅᕐᒪᑦ, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 1,899 ᐃᒡᓗᓕᕆᓂᑎᒍᑦ 

ᓴᖅᑮᓚᐅᖅᐳᐃᑦ ᐃᒡᓗᓂᒃ. ᐊᑭᖃᓚᐅᖅᑐᐃᑦ $760 

ᒥᓕᐊᓐᖏᓐᓂ ᑮᓇᐅᔭᓂᑦ. ᐃᒡᓗᓕᕆᔨᕐᔪᐊᒃᑯᑦ ᓱᓕ 

ᑲᒪᖃᑦᑕᖅᑐᐃᑦ ᐃᒡᓗᓂᒃ 5,780-ᓂᒃ ᐃᒡᓗᕐᔪᐊᓂᑦ 

ᓄᓇᕗᒻᒥ. ᑖᓐᓇ ᐊᕐᕌᒍᖓ 2020-2022-ᒧᑦ 

ᐃᒡᓗᓕᕆᔨᕐᔪᐊᒃᑯᑦ ᓂᕆᐅᑦᑐᐃᑦ 

ᓇᑉᐸᐃᓂᐊᕆᐊᖏᑦ 227-ᓂᒃ ᐃᒡᓗᓕᕆᓂᕐᒧᑦ 

ᐃᒡᓗᒃᓴᓂᒃ. ᑖᒃᑯᐊ ᐱᔭᕇᕈᑎᒋᑦᓯᐊᖅᑕᕗᑦ 

ᐱᕕᖃᕈᓐᓇᕐᓂᑦᑎᓐᓂᑦ ᐃᒡᓗᓕᕆᔨᕐᔪᐊᒃᑯᑦ 90-

ᐅᔪᐃᑦ ᐊᕐᕌᒍᑕᒫᑦ ᐊᓐᖑᑎᒍᑎᔅᓴᓂᒃ 

ᐱᓕᕆᖃᑦᑕᖅᐳᒍᑦ.  

 

ᑕᒫᓂ 2012-2016 ᒐᕙᒪᐃᑦ ᐃᒡᓗᓕᕆᔨᕐᔪᐊᒃᑯᓪᓗ 

ᐱᓕᕆᓚᐅᖅᐳᐃᑦ ᑐᑭᑖᑦᓯᐊᕈᓐᓇᖁᓪᓗᒋᑦ 

ᑎᑭᐅᑎᒍᓐᓇᖁᓪᓗᑕ ᐊᓐᖑᑎᔭᔅᓴᐅᒋᐊᖃᖅᑐᓂᑦ 

ᐃᒡᓗᑭᒃᓴᐃᑦ ᐱᓪᓗᒋᑦ. ᐃᒡᓗᓕᐅᖃᑎᒌᓚᐅᖅᑕ 

ᑖᓐᓇ ᐸᕐᓇᐅᑎ ᐊᒻᒪᓗᑦᑕᐅᖅ 

ᐸᕐᓇᐅᑎᓪᓚᕆᒋᔭᖏᓐᓂᑦ ᐃᒡᓗᓕᕆᔨᒃᑯᑦ ᐊᕐᕌᓂ 

ᐃᒡᓗᓕᕆᔨᕐᔪᐊᒃᑯᑦ ᐱᔭᕇᓚᐅᖅᑐᐃᑦ ᓄᓇᕗᒻᒥ 

ᐸᕐᓇᐅᑎᒋᔭᖏᓐᓂᒃ ᒐᕙᒪᑐᖃᒃᑯᑦ ᐊᒻᒪᓗ 

ᑎᒍᓯᔪᓐᓇᓚᐅᖅᐳᐃᑦ $265 ᒥᓕᐊᓐ-ᒃᑲᓐᓂᕐᓂᒃ 

ᑲᓇᑕᐅᑉ ᐃᒡᓗᓕᕆᔨᕐᔪᐊᖁᑎᒋᔭᖏᓐᓂᒃ. ᐊᒻᒪ 

ᓄᑖᓂᒃ 700-ᓂᑦ ᐃᒡᓗᒃᓴᓂᒃ ᑖᓐᓇ 

ᑐᕌᖓᒍᓐᓇᖁᓪᓗᒍ. ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ 

ᐅᖂᑕᖅ ᑲᑐᔾᔨᖃᑎᒌᒃᑯᑦ ᒪᕐᕉᓐᓂᒃ 

ᓂᐅᕕᕈᓐᓇᖁᓪᓗᒋᑦ ᐃᖃᓗᖕᓂ 

ᐊᖏᕐᕋᕆᔭᐅᒍᓐᓇᖁᓪᓗᒋᑦ 

ᐊᖏᕐᕋᖃᑦᓯᐊᓐᖏᑦᑐᓄᑦ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑲᔪᓰᓐᓇᖅᑯᐃᑦ 

ᐱᓕᕆᖃᑎᖃᖅᐳᐃᑦ ᑕᐱᖃᑎᖃᖅᓱᑎᒃ 

ᓴᓐᖓᑦᓯᒋᐊᕈᓐᓇᖁᓪᓗᒋᑦ ᑕᒪᒃᑯᐊ 

ᓴᓇᔭᐅᔭᕆᐊᖃᕐᓂᖏᑦ ᐊᕐᕌᒍᑕᒫᑦ 

ᓴᓇᔭᐅᒋᐊᕐᓂᕐᒧᑦ ᐊᓪᓚᕝᕕᓕᕆᓂᕐᒧᑦ ᐊᒻᒪᓗ 

ᐃᒡᓗᖃᕐᓂᐅᑉ ᐃᓗᐊᓂ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ, 

ᓄᓇᕗᑦ ᑐᓐᖓᕕᒃᑯᑦ, ᕿᑭᖅᑕᓂᒃᑯᑦ 

ᐃᓕᑕᖅᓯᓂᒃᑯᑦ ᑕᐱᖃᑎᒋᕙᕗᑦ ᓄᓇᕗᑦ 

ᐃᓕᑕᖅᓯᓂᒃᑯᑦ ᓄᓇᕗᑦ ᑐᓐᖓᕕᒃᑯᑦ 

ᓯᕗᒃᑲᑕᖅᓱᑎᒃ ᑕᒪᔅᓱᒥᖓ ᐱᕙᓪᓕᐊᓚᐅᖅᐳᐃᑦ 

ᐃᓄᐃᑦ ᓄᓇᖓᓐᓂᒃ ᐃᒡᓗᓕᕆᓂᕐᒧᑦ ᐸᕐᓇᐅᑎ. 

ᐊᒻᒪᓗ ᓄᓇᓕᐸᐅᔭᒃᑯᑦ ᐃᖃᓗᖕᓂ, ᑖᒃᑯᐊ 

ᑲᔪᓯᓚᐅᕆᕗᑦ ᑲᑎᒪᔨᐅᔪᒥᒃ 

ᑭᒡᒐᖅᑐᐃᔨᖃᑕᐅᔪᖃᖅᑐᓂᒃ 

ᖃᓄᐃᑦᑐᑐᐃᓐᓇᕐᓃᓐᖔᖅᑐᓂᒃ ᒐᕙᒪᓂᒃ 

ᐊᓯᖏᓐᓂᓪᓗ. 

 

ᐅᕙᓂ ᑐᓴᒃᑲᐃᕗᖓ ᐋᑐᕚᒥ 

ᑐᓴᖅᑕᐅᒋᐊᖃᓪᓚᕆᑦᑐᒍᑦ, ᓂᐱᖃᓪᓚᕆᓪᓗᑕ 

ᑖᒃᑯᐊ ᒥᓂᔅᑕ ᒐᕙᒪᑐᖃᒃᑯᓐᓄᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐋᒪᑦ ᕼᐅᓵᓐ 

ᑐᓴᕈᓐᓇᖁᓪᓗᒍ, ᐊᒻᒪᓗ ᑐᓂᓚᐅᖅᑕᕋ ᓱᓕᔪᒥᒃ 

ᒥᓂᔅᑕᖓᑦ ᑖᓐ ᕙᓐᑎᐅᓪ ᐃᓄᓕᕆᔨᑐᖃᒃᑯᑦ 

ᒥᓂᔅᑕᖓᑦ, ᒫᑦᓯᐅᑎᓪᓗᒍ ᐃᒡᓗᓕᕆᓂᐅᑉ ᒥᒃᓵᓄᑦ 

ᑕᑯᓇᖅᑎᑦᓱᒍ ᒫᑦᓯᐅᔪᒥᒃ. ᐅᖄᓚᐅᑎᒃᑯᑦ 

ᒥᓂᔅᑕᐅᔪᐃᑦ ᒐᕙᒪᑐᖃᒃᑯᓐᓄ, ᔫᑳᓐᒥ 

ᓄᓇᑦᓯᐊᕐᒥᓪᓗ ᑲᑎᖃᑎᒋᓚᐅᖅᓱᑎᒍᑦ ᔫᓂᒥ 

ᐅᖃᒃᑲᓐᓂᓚᐅᖅᐳᖓ ᑮᓇᐅᔭᑎᒍᑦ 

ᐃᑲᔪᖅᑕᐅᒃᑲᓐᓂᕆᐊᖃᕐᓂᑦᑎᓐᓂᑦ ᕿᓄᓚᐅᖅᐳᒍ 

ᐃᒡᓗ ᑕᒪᓐᓇ ᐃᒡᓗᖃᕐᓂᐅᔪᖅ ᐊᒥᒐᓗᐊᕐᓂᖏᓐᓂᒃ 

ᑕᒫᓂ.ᒐᕙᒪᑐᖃᐃᑦ ᒥᓂᔅᑕᖏᑦ ᖃᐃᓂᐊᕐᓂᕌᖓᑕ 

ᓄᓇᕗᒻᒧᑦ ᐊᐅᓪᓚᕐᓂᖓᕐᓂᖏᓐᓂᑦ ᓈᒻᒪᓕᖅᐸᑦ.  

 

ᒧᒥᓛᖅ ᖃᖅᑲᖅ ᐳᓚᕋᕐᓂᐊᖅᑎᓪᓗᒍ ᑖᒃᑯᐊ 

ᐊᑲᐅᓈᓐᖏᔾᔪᑎᖏᔭᐅᓚᐅᖅᑐᐃᑦ ᑭᓯᐊᓂ 

ᐃᒡᓗᓕᕆᔨᕐᔪᐊᒃᑯᓐᓃᓐᖔᖅᑐᓂᒃ 

ᐃᓚᐅᒍᓐᓇᓚᐅᓐᖏᒻᒪᑕ. ᖁᕕᐊᓱᑦᑐᖓ ᒥᔅ 

ᖃᖅᑲᖅ ᑖᒃᑯᐊᑦᑕᐅᖅ ᐃᓚᐅᒻᒪᑦ. ᐅᕙᒍᑦ 

ᓂᐱᖃᕆᐊᖃᕐᓂᑦᑎᓐᓂᑦ ᐊᒥᒐᓪᓚᕆᓐᓂᖏᓐᓂᒃ 

ᓄᓇᕗᒻᒥ ᑮᓇᐅᔭᐃᓪᓗ ᐊᒥᒐᖅᑑᓂᖏᓐᓂᒃ. 

 

ᐅᖃᖅᑏ, ᐃᒡᓗ, ᐃᒡᓗᐃᑦ, ᐃᒡᓗᖃᕐᓂᐅᔪᐃᑦ 

ᐊᑦᑐᐊᓂᖃᓪᓚᕆᓂᕐᒪᑦ ᐃᓅᓯᖏᖕᓂᑦ ᐊᒻᒪᓗ 

ᖃᓄᐃᓐᓂᖏᓐᓂᒃ ᐃᓚᒌᑦᑐᐃᑦ 

ᓄᓇᓕᖏᓐᓂᒃ. ᐱᔭᕇᕆᐊᖃᖅᑐᒍᑦ ᐊᒥᓱᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐊᒻᒪᓗ 

ᐱᔨᑦᓯᕋᖅᑐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 441 - 5(2): ᓄᓇᓖᑦ 

ᐃᑲᔪᖅᑕᐅᓂᖏᑦ ᓄᕙᕐᔪᐊᕐᓇᖅ-19 

ᑕᕝᕙᐅᑎᓪᓗᒍ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑕᐅᖃᑎᒃᑲ 

ᐅᑉᓗᒃᑰᖅᐸᒃᑲ.  

 

(ᑐᓵᔨᑎᒍᑦ) ᑖᒃᑯᐊ ᒪᓕᒐᓕᐅᖅᑏᑦ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑎᖏᑦ 

ᐃᑲᔪᖅᓱᐃᓯᒪᒻᒪᖔᑦᑕ ᓄᓇᓕᖕᓂ ᑖᓐᓇ 

ᐱᒋᐊᓚᐅᖅᑎᓪᓗᒍ ᓄᓇᒡᔪᐊᕐᓇᖅ-19. 

 

ᐱᓕᕆᕝᕕᒐ ᐱᓕᕆᖃᑎᖃᖅᓯᒪᕗᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᓯᕗᓕᖅᑎᓂᒃ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᓪᓗ ᓄᕙᒡᔪᐊᕐᓇᖅ 

ᑐᑭᒧᐊᒃᓯᒪᑦᑎᐊᖅᑐᒥᒃ ᑭᐅᔪᓐᓇᖁᓪᓗᒋᑦ.  

 

ᒫᓐᓇᐅᑎᓪᓗᒍ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᖏᑦ ᐱᓕᕆᖃᑎᖃᖅᐳᑦ ᑐᓴᖅᑎᑦᑎᓗᑎᑦ 

ᕼᐊᒻᓚᒃᑯᑦ ᑲᑎᒪᔨᖏᓐᓂᒃ ᑎᑎᕋᖅᑎᖏᓐᓂᓪᓗ, 

ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖏᑦ ᓄᕙᒡᔪᐊᕐᓇᖅ-19. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᐅᑉᐱᕈᓱᒻᒪᑕ 

ᑕᒪᒃᑯᐊ ᓯᕗᓪᓕᐅᑎᑕᐅᔪᑦ ᓄᓇᓕᓐᓂ ᒐᕙᒪᑦᑕ 

ᐃᓚᓕᐅᔾᔭᐅᓯᒪᖁᓪᓗᒋᑦ ᒐᕙᒪᒃᑯᑦ ᐱᓕᕆᐊᖏᓐᓄᑦ 

ᐱᓗᐊᖅᑐᒥᒃ ᒫᓐᓇ ᐊᑐᓚᐅᖅᓯᒪᓐᖏᑕᑦᑎᓐᓂ 

ᐊᑐᖅᑎᓪᓗᑕ. 

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5887 

 

 

ᐱᒋᐊᕐᓂᐊᕐᓂᖏᓐᓂᒃ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᐃᓕᓴᖅᓯᓚᐅᕐᒪᑕ ᓄᕙᒡᔪᐊᕐᓇᖅ-19-

ᒧᑦ ᑎᓕᔾᔪᑕᐃᑦ ᓄᓇᕗᒻᒥ ᓄᓇᓕᖕᓂ ᒐᕙᒪᒃᑯᓐᓄᑦ 

ᑮᓇᐅᔭᖅᑐᒃᑲᓐᓂᕐᓗᑎᒃ. ᑕᐃᒫᒃ ᐱᓕᕆᕝᕕᑉᐳᑦ 

$2.25 ᒥᓕᐊᓐᓂᒃ ᑮᓇᐅᔭᓂᒃ ᓴᓂᕐᕙᐃᓚᐅᖅᐳᑦ 

ᑖᒃᑯᐊ ᕼᐊᒻᓚᐅᔪᑦ ᑮᓇᐅᔭᖃᒃᑲᓐᓂᕈᓐᓇᖁᓪᓗᒋᑦ 

ᐱᓕᕆᔾᔪᑎᓂᒃ ᐱᔨᑦᑎᕋᕐᓂᕐᒧᑦ 

ᐊᑕᓕᖅᑎᑦᑎᓂᕐᒧᓪᓗ ᓄᕙᒡᔪᐊᕐᓇᖅ-19-ᒧᑦ. ᑖᒃᑯᐊ 

ᓈᓴᐅᑎᑦ ᐱᖃᓯᐅᔾᔨᔪᑦ:  

 

o $2 ᒥᓕᐊᓐᓂᒃ ᑮᓇᐅᔭᓂᑦ ᓂᐅᕕᕈᑎᒃᓴᓂᑦ 

ᐃᖅᑲᓇᐃᔭᖅᑎᓕᖅᑎᑦᑎᒃᑲᓐᓂᕈᑎᒃᓴᑦ 

ᐊᑐᓕᖅᑎᓪᓗᒋᑦ ᓄᕙᒡᔪᐊᕐᓇᖅ-19-ᒧᑦ 

ᑎᓕᐅᑕᐅᔪᓂᑦ ᕼᐊᒻᓚᒃᑯᑦ ᐱᓕᕆᐊᖏᑦᑕ 

ᐃᓗᐊᓂ;  

 

o $250,000-ᒃᑲᓐᓂᕐᓂᖅ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐃᑲᔪᕈᑏᑦ 2020 

ᐅᒥᐊᕐᔪᐊᕐᔪᐊᒃᑯᑦ ᐅᕝᕙᓘᓐᓃᑦ 

ᖃᐅᔨᓴᖅᑕᐅᒃᑲᓐᓂᕐᓗᑎᒃ 

ᐱᓐᖑᐊᖅᑐᓕᕆᓂᕐᒧᑦ ᐱᓕᕆᐊᖏᑦ. 

 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ 

ᕼᐋᒻᓚᐅᔪᓂᒃ ᓴᖅᑭᑦᑎᕙᓪᓕᐊᑎᓪᓗᒋᑦ 

ᐊᔪᕆᖅᓱᐃᔾᔨᔅᓴᓂᒃ ᑕᒪᒃᑯᐊ ᕼᐊᒻᓚᒃᑯᑦ 

ᐱᓕᕆᐊᖏᓐᓄᑦ ᐱᔨᑦᑎᕋᖅᑎᓄᓪᓗ ᓄᕙᒡᔪᐊᕐᓇᖅ-

19 ᐊᑐᖅᑎᓪᓗᒍ. ᑐᓴᕆᐊᖅᓯᒪᓪᓗᑎᓪᓗ 

ᑲᑎᒪᔨᓕᒫᓂᒃ ᓯᕗᓪᓕᐅᔾᔭᐅᔭᕆᐊᓖᑦ ᑲᔪᓯᔭᕆᐊᓖᑦ 

ᐊᒻᒪᓗ ᐱᓕᒻᒪᒃᓯᒪᔪᓂᒃ ᐃᓕᓐᓂᐊᖅᓯᒪᔪᓂᒃ 

ᐃᖅᑲᓇᐃᔭᖅᑎᑦᑎᖁᓪᓗᒋᑦ ᓄᓇᓕᓐᓂ.  

 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ 

ᐃᑲᔪᓚᐅᕆᕗᑦ ᐱᓕᒻᒪᒃᓴᐅᑎᓂᒃ ᖃᐅᔨᓴᕐᓗᒋᑦ 

ᑕᒪᒃᑯᐊ ᐊᒃᑐᖅᓯᑐᐃᓐᓇᕆᐊᖃᖅᑐᓂᒃ 

ᓄᕙᒡᔪᐊᕐᓇᖅ-19-ᑕᖃᑳᓪᓚᑉᐸᑦ ᓄᓇᓕᖕᓂ, ᐅᓪᓗᒥ 

ᑖᒃᑯᐊ ᑲᔪᓯᓯᒪᔪᑦ ᐃᖃᓗᖕᓂ, ᑲᖏᖅᓯᓂᕐᒥ, 

ᐃᖃᓗᒃᑑᑦᓯᐊᕐᒥᓗ. 

 

ᐅᖃᖅᑏ, ᓄᓇᕗᒻᒥ ᕼᐊᒻᓚᖏᑦ 

ᐱᔭᒃᓴᖃᕆᐊᖃᖅᑐᓂᒃ ᐱᔨᑦᑎᖃᕋᖃᑦᑕᕐᒪᑕ 

ᓄᓇᕗᒻᒥ ᐊᒻᒪᓗ ᑕᐃᒫᒃ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᐱᓕᕆᖅᑳᕆᐊᓖᑦ ᓄᓇᕗᒻᒥ 

ᑭᐅᕙᓪᓕᐊᓗᑎᒃ ᓄᕙᒡᔪᐊᕐᓇᖅ-19-ᒧᑦ 

ᓯᕗᓪᓕᐅᔾᔭᐅᓯᒪᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 442 - 5(2): ᓄᓇᕗᒥ 

ᐃᖅᑲᓇᐃᔭᕆᐊᖃᓪᓚᑦᑖᖅᑐᓄᑦ 

ᐃᑲᕐᕋᖅᓯᐅᑎᖏᓐᓄᑦ ᐃᓚᒋᐊᕈᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᐅᖃᕆᐊᒃᑲᓐᓂᕈᒪᓪᓗᖓ ᓅᕙᒥ 

ᐃᖅᑲᓇᐃᔭᖅᑎᐅᔭᕆᐊᖃᕐᒪᕆᑦᑐᓂᑦ 

ᑮᓇᐅᔾᔭᒃᓵᖏᓐᓄᑦ ᔫᓂ ᐱᒋᐊᖅᑎᓚᐅᕋᑦᑎᒍᑦ 

ᑕᒪᒃᑯᐊ ᐃᖅᑲᓇᐃᔭᖅᑎᐅᔭᕆᐊᓖᑦ ᓄᓇᕗᒻᒥ 

ᐃᖅᑲᓇᐃᔭᐃᓐᓇᖁᓪᓗᒋᑦ ᑮᓇᐅᔭᖅᑎᒍᑦ 

ᐃᑲᔪᖅᓯᖅᑐᒋᑦ ᐃᖅᑲᓇᐃᔭᖅᑎᐅᔪᑦ $25 ᑐᖔᓂ 

ᑮᓇᐅᔭᓕᐅᖅᑐᓄᑦ ᐃᖅᑲᓇᐃᔭᖅᑎᑦᑎᔨᖏᓐᓄᓪᓗ. 

 

ᑖᓐᓇ ᓯᕗᓪᓕᕐᒥᒃ ᐊᑐᐃᓐᓇᕈᖅᑎᓚᐅᖅᑕᕗᑦ 

ᐃᖅᑲᓇᐃᔭᖅᑎᐅᔪᑦ ᑎᒥᐅᔪᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓘᓐᓃᑦ ᑕᒪᒃᑯᓄᖓ 

ᐅᓗᕆᐊᓇᖅᑐᓂᒃ ᓄᓇᓕᖕᓂ ᐸᐃᕆᕕᖕᓄᑦ 

ᓂᕿᑖᕐᕕᖕᓄᑦ ᐊᖏᕐᕋᖃᓐᖏᑦᑐᒃᑯᕕᖕᒥ ᑖᒃᑯᐊ 

ᐊᖏᓪᓕᒋᐊᓚᐅᕐᒪᑕ ᐃᖅᑲᓇᐃᔭᖅᑐᑦ ᑕᒪᒃᑯᓄᖓ 

ᐃᖏᕐᕋᔪᓕᕆᓂᕐᒧᑦ ᓂᕿᑖᖅᑎᑦᑎᔪᓄᑦ 

ᐊᓯᖏᓐᓄᓪᓗ. 

 

ᐅᖃᖅᑏ, ᑕᕝᕘᓇ ᐱᓕᕆᐊᒃᑯᑦ ᓄᓇᕗᑦ 

ᒐᕙᒪᒃᑯᖏᑦ ᐅᓪᓗᒥᒧᑦ $1.5 ᒥᓕᐊᓂᒃ ᑮᓇᐅᔭᓂᑦ 

ᑐᓂᓯᓯᒪᓕᖅᑯᑦ ᑮᓇᐅᔾᔭᒃᓵᖏᑦ ᐃᓚᒋᐊᖁᓪᓗᒋᑦ 

1,000 ᐃᖅᑲᓇᐃᔭᖅᑐᑦ 5,500 ᐊᔾᔨᒌᓐᖏᑦᑐᓄᑦ 

ᑎᒥᐅᔪᑦ ᓄᓇᕗᒻᒥ. ᑲᑎᑦᑐᒋᑦ ᑖᓐᓇ ᐱᓕᕆᐊᖅ 

ᐃᓚᒋᐊᖅᓯᓂᖅ ᑮᓇᐅᔾᔭᒃᓵᓂᒃ 400,000-ᓄᑦ 

ᐃᑲᕐᕋᓄᑦ ᓄᓇᕗᓕᒫᒧᑦ. ᖄᒃᑲᓐᓂᐊᒍᑦ ᑖᔅᓱᒧᖓ 

ᐱᑕᖃᖅᑎᑦᑎᓯᒪᔪᑦ $150,000-ᒃᑲᓐᓂᕐᓂᒃ 

ᐃᖅᑲᓇᐃᔭᖅᑎᑦᑎᔨᓄᑦ ᐃᓕᓴᕆᓯᒪᓪᓗᒍ ᐸᐃᑉᐹᓂᒃ 

ᐱᓕᕆᓂᖅ ᑮᓇᐅᔭᖅᑐᕐᓂᖅᓴᐅᑐᐃᓐᓇᕆᐊᖃᕐᒪᑕ. 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5888 

 

 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᓯᒪᔪᑦ 

ᑕᒪᑐᒧᖓ. 

 

ᐅᖃᖅᑏ, ᑖᒃᑯᐊ ᐱᔪᓐᓇᕐᓂᖏᑦ ᐊᒻᒪᓗ 

ᑐᒃᓯᕋᐅᑎᓄᑦ ᖃᐅᔨᒐᒃᓴᐃᑦ ᐃᑭᐊᖅᑭᕕᖓᓂ 

ᑮᓇᐅᔭᓕᕆᔨᒃᑯᑦ. ᐊᔭᐅᖅᑐᐃᑦᑎᐊᖅᐸᒃᑲ 

ᐃᖅᑲᓇᐃᔭᖅᑎᑦᑎᔨᓕᒫᑦ ᐱᓇᓱᖁᓪᓗᒋᑦ ᑕᕝᕗᖓ 

ᑮᓇᐅᔾᔭᒃᓵᓄᑦ ᐃᓚᔾᔪᑎᒃᓴᖏᓐᓄᑦ. 

 

ᐅᖃᖅᑏ, ᐊᖏᖅᑕᐅᔪᒪᕗᖓ ᑕᕝᕙᓂ 2-

ᒦᖏᓐᓇᕈᒪᓪᓗ, ᒥᓂᔅᑕᐃᑦ ᐅᖃᐅᓯᖏᑦ 

ᐱᔭᕇᕋᓱᓐᓂᖏᑦ ᐊᑕᐅᓯᑐᐃᓐᓇᐅᓕᕐᒪᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᖏᖅᑕᐅᔪᒪᖕᒪᑦ ᑖᓐᓇ ᐅᐃᒍᒋᐊᖁᓪᓗᒍ ᐱᕕᖓ 

ᒥᓂᔅᑕᐃᑦ ᐅᖃᐅᓯᖏᓐᓄᑦ. ᐋᒃᑳᖅᑐᖃᖅᐹ? 

ᑐᓴᓐᖏᓐᓇᒪ, ᑲᔪᓯᓂᐊᖅᐳᒍᑦ ᒥᓂᔅᑕᐃᑦ 

ᐅᖃᐅᓯᒃᓴᖏᓐᓄᑦ ᐱᔭᕇᕋᓱᓐᓂᖏᓐᓂᑦ. 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᔪᑦ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ ᐊᕿᐊᕈᖅ. 

ᓴᓇᔭᐅᓯᒪᔪᑦ ᐊᑐᖅᑕᐅᒃᑲᓐᓂᕈᓐᓇᖅᑐᑦ 

ᒪᑐᐊᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑳ. ᖁᔭᓐᓇᒦᖅᐸᔅᓯ ᑖᓐᓇ 

ᑲᔪᓰᓐᓇᕐᒪᑦ.  

 

ᐅᓪᓗᒦᓛᒃ ᐅᖃᖅᑎᑦᑎᔩ, ᓄᓇᕗᒻᒥᐅᑕᐃᑦ 

ᑲᑐᔾᔨᖃᑎᒌᑦᓱᑎ ᑖᔅᓱᒥᖓ ᓄᕙᒡᔪᐊᕐᓇᐅᓂᖓᓂᒃ 

ᐊᔾᔨᒌᖏᑦᑐᓂᒃ ᐊᒻᒪᓗ ᐱᓕᕆᔪᓐᓇᕐᓂᖏᓐᓂᑦ 

ᓴᖅᑭᑦᑐᖃᓚᐅᖅᐳᑦ, ᓴᖅᑭᑦᑐᖃᐃᓐᓇᖅᐳᑦ. 

ᐊᑕᐅᓯᖅ ᑖᓐᓇ ᓴᖅᑭᔮᖅᑎᓗᐊᕈᒪᔭᕋ ᑖᒃᑯᐊ 

ᐱᓕᕆᐊᕆᔭᐅᓚᐅᖅᑐᐃᑦ ᑖᒃᑯᓂᖓ ᑕᒪᒃᑯᐊ ᒪᑐᐊᑦ 

ᐊᑐᓕᒃᑲᓐᓂᖅᑕᐅᔪᓐᓇᖅᑐᐃᑦ ᓄᓇᕘᒥ 

ᓴᓇᔭᐅᓯᒪᑎᓪᓗᒋᑦ. 

 

ᐅᖃᖅᑎᑦᑎᔩ, ᑖᓐᓇ ᐱᓕᕆᕝᕕᒋᔭᕋ 

ᐸᕐᓇᖃᑎᖃᖅᓱᑎ ᐱᓕᕆᖃᑎᖃᖅᓱᑎᒃ ᓄᓇᕗᑦ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᖏᓐᓂᒃ ᓱᒃᑲᔪᒥᒃ 

ᐱᓕᕆᐊᔅᓴᒥᒃ ᓴᖅᑭᑎᑦᑎᓚᐅᖅᐳᑦ 

ᓄᓇᓕᖁᑎᑦᑎᓐᓄᑦ. ᐅᓪᓗᒥᒧᑦ ᑖᒃᑯᐊ 

ᐱᓕᕆᕝᕕᕗᑦ 

ᐱᓯᒪᓕᖅᐳᑦ ᐊᒻᒪᓗ ᓇᒧᑐᐃᓐᓇ ᓇᔅᓯᐅᔾᔨᓯᒪᓕᖅᑯᑦ 

14,700 ᐊᐅᓴᒃᑲᓐᓂᕈᓐᓇᖅᑐᐃᑦ 

ᐊᑐᒃᑲᓐᓂᕈᓐᓇᖅᑐᐃᑦ ᒪᑐᐊᓂᒃ ᓄᓇᕘᑦ 

ᓄᓇᓕᖁᑎᖏᓐᓄᑦ. ᑕᒃᑯᓄᖓ 

ᐱᓕᕆᔭᕆᐊᖃᓪᓚᕆᖃᑦᑕᖅᑐᓄᑦ ᖃᖓᑕᓲᓄᑦ, 

ᓇᒻᒥᓂᖁᑎᒋᔭᐅᔪᓄᑦ, ᖃᖓᑕᖃᑦᑕᖅᑐᓄᑦ, 

ᓂᐅᕕᖅᑎᓄᑦ ᐊᒻᒪᓗ ᑕᐃᒃᑯᐊ ᐊᐅᓪᓚᖃᑦᑕᖅᑐᑦ 

ᐊᒻᒪᓗ ᐋᓐᓂᐊᕕᓐᓄᑦ ᓄᓇᕘᓕᒫᒧᑦ. ᑕᐃᒪᓐᓇ 

300-ᑲᓐᓂᕐᓂᒃ ᓂᕆᐅᑉᐳᒍᑦ ᑖᒃᑯᐊ 

ᓴᓇᔭᐅᓂᐊᖅᑐᐃᑦ ᐊᒻᒪᓗ ᓇᒧᑐᐃᓐᓇᖅ 

ᓇᔅᓯᐅᑎᓂᐊᖅᑕᑦᑎᓐᓄᑦ ᑕᕝᕙᓂ ᑖᓐᓇ 

ᐱᔭᕇᖅᐸᓪᓕᐊᓕᕐᒪᑦ ᐱᓕᕆᕝᕕᑦᑎᓐᓂ 

ᐱᓕᕆᐊᕆᔭᐅᓚᐅᖅᑐᖅ ᑕᒪᒃᑯᐊ 15,000 

ᐊᑐᓕᒃᑲᓐᓂᕈᓐᓇᖅᑐᐃᑦ ᒪᑐᐊᕐᓂᒃ ᓄᓇᕘᒻᒥ. 
 

ᑖᓐᓇ ᐱᓕᕆᐊᕆᔭᐅᓚᐅᖅᑐᖅ ᑕᐃᒪᓐᓇ 

ᐃᑲᔫᑎᖃᓚᐅᖅᐳᑦ ᑮᓇᐅᔭᑎᒍᑦ ᑖᒃᑯᓄᖓ 45-ᓂᒃ 

ᒥᖅᓱᑦᑎᐊᓐᓄᑦᑎᓐᓂᒃ ᑕᕝᕙᓂ ᓄᓇᓕᓐᓂ ᐊᕐᕕᐊᑦ, 

ᑲᖏᖅᖠᓂᖅ, ᐃᒡᓗᓕᒑᕐᔪᖅ, ᑕᓗᕐᔪᐊᖅ ᐊᒻᒪᓗ 

ᐸᓐᓂᖅᑑᖅ.  
 

ᐅᖃᖅᑎᑦᑎᔩ, ᑖᓐᓇ ᐱᓕᕆᐊᕆᔭᐅᓚᐅᖅᑐᖅ 

ᐱᒋᐊᖅᑕᐅᑲᐅᑎᒋᓪᓗᓂ ᐊᒻᒪᓗ ᑕᒪᒃᑯᐊ 

ᐱᔭᕆᐊᖃᓪᓚᑦᑖᖅᑐᐃᑦ ᓴᖅᑭᔮᓕᓚᐅᖅᓱᑎᒃ ᐊᒻᒪᓗ 

ᑕᐃᒪᓐᓇ ᑐᓴᐅᒪᔭᐅᓕᕋᒥ ᐊᓯᖏᓐᓂᑦ ᒐᕙᒪᓂ, 

ᐅᔭᕋᓐᓂᐊᖅᑎᓂ, ᕼᐋᒻᒪᓚᒃᑯᓐᓂᑦ ᐊᔾᔨᒌᖏᑦᑐᓂᒃ 

ᑐᔅᓯᕋᕐᕕᐅᓕᓚᐅᖅᐳᑦ. ᑕᐃᒪᓐᓇ ᑖᓐᓇ ᐊᑐᖅᓱᑎᒍᑦ 

ᐱᓕᒻᒪᒃᓴᕐᓂᒃ ᑖᒃᑯᐊ ᑖᓐᓇ ᐱᓕᕆᐊᕆᔭᐅᖅᑐᖅ 

ᐃᑲᔫᑎᖃᕐᔪᐊᓚᐅᖅᑐᖅ ᒥᖅᓱᖅᑎᑦᑎᓐᓂ ᐊᒻᒪᓗ 

ᑕᕝᕙ ᓄᓇᕘᑦ ᓇᒻᒥᓂᖁᑎᖏᓐᓂᒃ ᑕᒪᒃᑯᐊ 

ᑮᓇᐅᔭᐃᓪᓗ ᐊᑐᕋᔅᓴᐃᑦ ᑕᒫᓃᑎᑕᐅᖏᓐᓇᖅᓱᑎᒃ 

ᓄᓇᕘᒥ ᑖᒃᑯᐊ ᐊᑐᕈᓐᓇᖅᑕᐅᒃᑲᓐᓂᖅᑐᓂᒃ 

ᒪᑐᐊᓐᓂ ᓴᖅᑭᑎᑦᑎᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ 

ᐱᐊᓂᖕᒪᑕ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒪᓕᒐᓕᐅᖅᑎ ᕋᒻᐴᑦ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐊᓄᕆᐊᓗᒻᒧᑦ ᓱᕋᒃᑎᖅᑕᐅᓯᒪᔪᑦ ᓴᓂᑭᓗᐊᒥ 

(ᕋᒻᐴᑦ)  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᓴᓂᑭᓗᐊᕐᒥᐅᓄᑦ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5889 

 

 

ᑭᐅᔾᔪᑎᒋᓚᐅᖅᑕᖓ ᐊᓄᕌᕐᓂᒻᒪᕆᐅᓚᐅᖅᑐᒧᑦ 

ᑖᒃᑯᓄᖓ ᐃᒡᓗᕐᔪᐊᑦᑎᓐᓄᑦ ᓱᕋᒍᑎᒋᓚᐅᖅᑐᓄᑦ. 

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑏᑦ ᖃᐅᔨᒪᓂᐊᕐᒪᑕ 

ᑕᐃᒪ ᐊᓄᕆᕐᔪᐊᕐᒧᑦ ᐊᖅᑯᓵᖅᑕᐅᓚᐅᕐᒪᑕ 

ᑕᖅᑭᐅᓚᐅᖅᑐᒥ. ᐊᓄᕆᖅ 

ᐊᖅᑯᑎᖃᕈᓐᓃᑎᑦᑎᓪᓗᓂ ᕼᐋᒻᒪᓚᒃᑯ, ᐊᒻᒪᓗ 

ᐃᒥᕐᒧᑦ ᓱᕋᒃᑐᖕᒪᕆᐅᓪᓗᓂ ᐃᒡᓗ. ᑐᔪᕐᒥᕕᒃᑕᐅᖅ 

ᓄᓇᓕᖕᓂ ᓱᕋᒃᑐᖕᒪᕆᐅᓚᕐᒥᖕᒪᑦ ᐊᓄᕆᕐᔪᐊᒥᑦ.  

 

ᐅᖃᖅᑏ, ᐅᐱᒋᔪᒪᕙᕋ ᕼᐋᒻᒪᓚᒃᑯᑦ 

ᓯᕗᓕᐅᖅᑎᖏᑦ 

ᐋᖅᑭᒋᐊᕈᑎᒋᑲᐅᖅᑐᓚᐅᖅᑕᖓᓐᓂ ᑖᒃᑯᐊ 

ᕼᐋᒻᒪᓚᒃᑯᑦ ᐊᐅᓪᓚᔾᔭᒃᑲᓐᓂᑲᐅᑎᒋᓪᓗᒋᑦ. 

ᑕᐃᒪᐃᒃᑲᓗᐊᖅᑎᓪᓗᒍ ᐊᒃᓱᕈᕐᓇᖅᑐᖃᒻᒪᕆᓚᐅᕐᒪᑦ 

ᐱᓕᕆᕐᔪᐊᕆᐊᖃᖅᖢᑎᒡᓗ.  

 

ᓄᓇᖃᖅᑐᑐᖃᐃᑦ ᐃᑲᔪᓚᐅᕐᒥᖕᒪᑕ 

ᐱᖃᓯᐅᑎᓪᓗᒋᑦ ᐊᓪᒥᖅ ᓴᓇᔪᓕᕆᔨᒃᑯᑦ ᐃᒡᓗᒥ 

ᐊᑐᐃᓐᓇᐅᒪᑎᑦᑎᓚᐅᖅᑐᑦ 

ᐊᒡᓚᒡᕕᒋᔭᐅᑲᐃᓐᓇᕐᓂᐊᕋᒥᒃ. 

 

ᐅᖃᖅᑏ, ᐃᖃᓗᖕᓅᓚᐅᓐᖏᑦᑎᓪᓗᖓ 

ᑲᑎᒪᔭᖅᑐᓚᐅᕐᓇᖓ ᓯᕗᓕᖅᑎ ᓴᕕᑲᑖᖅ 

ᓄᓇᑦᑎᓐᓅᖅᓯᒪᑎᓪᓗᒍ ᐱᖃᑎᒋᔪᓐᓇᓚᐅᕋᒃᑯ. 

ᖁᔭᓐᓇᒦᕈᒪᕙᕋ ᓯᕗᓕᖅᑎ ᓄᓇᓕᖕᓅᕈᓐᓇᓚᐅᕐᒪᑦ 

ᑕᑯᔭᖅᑐᖅᑐᓂ ᓱᕋᑦᑐᒥᓂᐊᓗᖕᓂᒃ ᐊᒻᒪᓗ 

ᓄᓇᓕᖕᓂ ᓯᕗᓕᖅᑎᐅᔪᓂᒃ ᑲᑎᒪᖃᑎᖃᖅᑐᓂ. 

 

ᐅᖃᖅᑏ, ᖁᔭᓐᓇᒦᕈᒪᒋᕙᕋ ᒥᓂᔅᑕ ᑯᓱᒐᖅ 

ᐱᓕᕆᕝᕕᖓᑦ ᐃᑲᔪᖅᑐᐃᓚᐅᕐᓂᖓᓄᑦ ᓄᓇᓕᑦᑕ 

ᒐᕙᒪᖓᓄᑦ ᐃᑲᔪᖅᑐᐃᑦᑎᐊᖅᑐᒻᒪᕆᐅᓚᐅᖅᑐᓂᒃ. 

 

ᐅᖃᖅᑏ, ᐊᐱᖅᑯᑎᖃᕐᓂᐊᕋᒪ ᓈᒻᒪᒃᓯᒻᒥᑉᐸᑦ 

ᐅᓪᓗᒥ ᖃᓄᐃᓕᖓᓕᕐᓂᖓᓂᒃ ᒐᕙᒪᒃᑯᑦ 

ᖃᓄᐃᓕᐅᕐᓂᖓᓂᒃ ᑕᒪᔅᓱᒧᖓ, ᐃᓱᓕᑦᑎᒍᑎᒋᓗᒍ 

ᐊᐱᕆᓗᒋᑦ ᒪᓕᒐᓕᐅᖅᑏᑦ 

ᐅᐱᒍᓱᖁᓪᓗᒋᑦ ᓴᓐᖏᓂᖏᓐᓂᑦ ᓴᓂᑭᓗᐊᑉ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ, 

ᑲᖏᖅᖠᓂᕐᒧᑦ ᐅᐊᖕᓇᖓᓄᓪᓗ-ᐃᒡᓗᓕᒑᕐᔪᖕᒧᑦ. 

ᑭᖑᓪᓕᐅᓂᐊᖅᑎᓪᓗᒍ ᒪᓕᒐᓕᐅᖅᑎ ᐲᑐᓴᓐ. 

ᒪᓕᒐᓕᐅᖅᑎ ᑕᐅᑐᓐᖏ. 

ᑲᖏᖅᖠᓂᐅᑉ ᖃᓄᐃᓕᐅᕐᓂᕆᔭᖓ 

ᓄᕙᕐᔪᐊᕐᓇᖅ-19 ᐱᔾᔪᑎᒋᓪᓗᒍ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓯᕗᓪᓕᖅᐹᕐᒥᒃ ᐅᑉᓗᒃᑰᖅᐸᒃᑲ ᑲᖏᖅᓯᓂᕐᒥᐅᑕᐃᑦ, 

ᐃᒡᓗᓕᒑᕐᔪᖕᒥᐅᑕᐃᓪᓗ. ᓄᓇᓕᕋᓛᖑᒐᓗᐊᖅᓱᑎᒃ 

ᒪᕐᕉᖕᓂᒃ ᐃᓕᓐᓂᐊᖅᑑᖕᓂᒃ ᐃᓂᖅᑐᖃᓚᐅᕐᒪᑦ, 

ᐋᒻᐳᕐ ᐊᒡᒐᒃ, ᐊᒻᒪ ᑲᐃᓚ ᐄᓴᓗᒃ. ᐅᐱᒋᕚᒃᑲᒃ.  

 

ᑕᐃᒪ ᑕᒪᓐᓇ ᓄᕙᒡᔪᐊᕐᓂᖅ ᐱᒋᐊᖅᑳᖅᑎᓪᓗᒍ 

ᑲᖏᖅᓯᓂᕐᒥ ᐊᒃᓱᕈᕐᓇᖅᑐᒥᒃ ᖃᐅᔨᑳᓪᓚᓚᐅᕋᑦᑕ. 

ᓄᓇᓖᑦ ᑲᖏᖅᓯᓂᕐᒥ ᓯᒥᒃᓯᓚᐅᕐᒪᑕ 

ᐅᔭᕋᑦᑕᕆᐊᕐᒧᑦ. ᑖᓐᓇ ᓄᕙᒡᔪᐊᕐᓇᖅ-19 

ᖁᐊᖅᓵᕆᔭᐅᓪᓗᓂ ᐅᔭᕋᒃᑕᕆᐊᓂᒃ 

ᐱᒋᐊᕐᓂᐊᕋᓱᒋᔭᐅᓪᓗᓂ.  

 

ᖁᔭᓕᔪᒪᔪᖓ ᐃᑲᔪᖅᑎᒋᑦᑎᐊᓚᐅᕋᑦᑎᒍᑦ ᓗᐊᓐ 

ᑯᓱᒐᖅ, ᒥᓂᔅᑕ ᓄᓇᓕᖕᓄᑦ ᐊᒻᒪ ᒐᕙᒪᓕᕆᓂᕐᒧᑦ 

ᐃᑲᔪᑦᑎᐊᖅᓱᓂ ᑕᓚᐴᑎᒃᑯᑦ 

ᑲᑎᒪᖃᑎᖃᐃᓐᓇᖃᑦᑕᓚᐅᕐᒪᑦ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᑕ ᐊᖓᔪᖅᑳᖓᓂᒃ ᑯᓄᒃ 

ᑕᑦᑐᐃᓂᖅ, ᖁᔭᓐᓇᒦᒃ, ᐊᒻᒪ ᕼᐊᒻᓚᒃᑯᑦ 

ᑲᑎᒪᔨᖏᓐᓂᒃ, ᒪᐃᔭᖓᓂᓪᓗ ᕼᐃᐅᕆ 

ᑕᐅᑐᓐᖏᒥᒃ.  

 

ᑖᒃᑯᐊ ᓯᕗᓕᖅᑎᒋᔭᖅᐳᑦ ᐱᔾᔪᑕᐅᓪᓗᑎᒃ ᐃᒪᓐᓇ 

ᐊᒃᑐᕐᓇᒃᑲᓐᓂᖅᑐᒥᒃ ᐊᑐᕋᔭᓚᐅᕋᓗᐊᖅᓱᑕ, 

ᓯᒥᒃᓯᓂᖅ ᐱᔾᔪᑕᐅᓪᓗᓂ ᓄᓇᒃᑰᕈᑎᒃᑯᑦ, 

ᐃᓂᓚᐅᕐᒪᑦ ᓱᔪᖃᓐᖏᑦᑎᓪᓗᒍ, 

ᖃᓄᐃᑦᑐᖃᓐᖏᑦᑎᓪᓗᒍ 

ᖁᔭᓐᓇᒦᒃ ᓄᓇᕗᑦ ᒐᕙᒪᒃᑯᑦ ᐃᑲᔪᑦᑎᐊᓚᐅᕐᒪᑕ 

ᐃᓄᖁᑎᒥᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᑭᖑᓪᓕᐅᓂᐊᖅᑎᓪᓗᒍ ᒪᓕᒐᓕᐅᖅᑎ ᐅᖅᑯᕐᒥᐅᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 669 - 5(2): 

ᑐᕌᖅᑕᕗᑦ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ, ᐃᒡᓗᓕᖕᒥᐅᑦ 

ᐃᒃᐱᒋᑦᑎᐊᖅᐸᔅᓯ. ᑕᐃᑲᓃᑦᑐᓐᓇᓐᖏᖦᖤᕆᕗᖓ, 

ᓴᓂᕋᔭᖕᒥᐅᓪᓗ. 

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᐳᖓ ᑖᓐᓇ 

ᓯᕗᓕᐅᖅᑎᑦᑕ ᐅᖃᐅᓯᕆᓵᖅᑕᖓᑦ ᑐᕌᖅᑕᕗᑦ 

ᐅᖃᐅᓯᕆᒃᑲᓐᓂᕈᒪᓪᓗᒍ. ᐅᐱᓐᓇᖅᐳᖅ ᑕᒪᒃᑯᐊ 

ᓴᖅᑭᑕᐅᕙᓪᓕᐊᖃᑦᑕᖅᑐᐃᑦ ᐊᑭᑐᔫᑏᑦ ᐊᑐᖅᖢᒋᑦ 

ᓄᓇᕗᒻᒧᑦ. ᐅᐱᓐᓇᖅᐳᑦ ᑖᒃᑯᐊ 

ᐅᖃᐅᓯᕆᖅᑲᐅᒐᕕᒋᑦ ᐊᑐᓕᖅᑐᒃᓴᒫᑦ.  

 

ᑖᓐᓇ ᑕᐃᒪ ᒪᓕᒐᓕᐅᖅᑎᓐᖑᓵᖅᑎᓪᓗᑕ 

ᑐᕌᖅᑕᕗᑦ ᐋᖅᑭᓚᐅᖅᓯᒪᖕᒪᑦ ᑕᕝᕗᖓ ᓄᓇᕗᒻᒧ, 

ᐊᑐᖅᑐᒃᓴᒫᖑᓪᓗᓂ ᐃᓐᓇᕐᓄᑦ, ᐃᓄᓕᒫᓄᑦ 

ᓄᓇᕗᒻᒥᐅᑕᓄᑦ. ᐅᐱᓐᓇᖅᑑᒐᓗᐊᖅ ᑕᒪᒃᑯᐊ 

ᐊᑭᑐᔫᑏᑦ ᓴᖅᑭᑦᑎᓪᓗᒋᑦ, ᑕᕝᕘᓇ ᓯᕗᓕᐅᖅᑎᑦᑕ 

ᐅᖃᐅᓯᕆᓵᖅᑕᖏᑦᑎᒍᑦ ᒪᓐᓇ ᓱᓕ 

ᐃᒃᐱᒋᔭᒃᑲᓐᓂᖁᒃᑲᓐᓂᖦᖤᕋᓗᐊᕆᕙᕋ ᑕᒡᕙᓂ 

ᑐᕌᖅᑕᕗᑦᒻᒥ ᒪᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ. 

ᑕᕝᕙᓂ ᑕᑯᕋᑖᓐᖏᒻᒥᒐᒃᑯ ᑮᓇᐅᔭᕐᒥᒃ ᐊᑐᖅᑐᒃᓴᒥᑦ 

ᐃᓄᐃᑦ ᖃᐅᔨᒪᔭᑐᖃᖓᓂᑦ.  

 

ᑕᕝᕙᓂ ᓄᓇᕗᒻᒥ ᐊᒥᓱᐃᑦ ᓂᕆᐅᓚᐅᖅᓯᒪᔪᐃᑦ 

ᑖᓐᓇ ᓄᓇᕗᑦ ᓴᖅᑭᒻᒪᑦ 1999. 20 

ᐊᕐᕌᒍᐃᑦ ᖄᖏᖅᓯᒪᓕᖅᑐᐃᑦ. ᓱᓕ ᐊᒥᓱᑦ 

ᓂᕆᐅᒃᐳᑦ ᑭᓱᓂᒃ ᐊᑭᑐᔫᑎᓂᒃ ᐱᓛᓕᕐᒪᖔᑕ. 

ᒐᕙᒪᕗᓪᓗ ᖃᓄᖅ ᐃᓄᒃᑎᑐᑦ 

ᐊᐅᓚᒃᑲᓐᓂᕐᓂᐊᓕᕐᒪᖔᑦ ᓂᕆᐅᓚᐅᖅᑐᐃᑦ 

ᐊᒥᓱᐃᑦ. ᐃᓐᓇᐅᓚᐅᓐᖏᑦᑐᐃᑦ 

ᐃᓐᓇᕈᖅᓯᒪᓕᖅᑐᐃᑦ. ᑕᕝᕘᓇ ᐅᒡᒍᓇᖅᑑᒐᓗᐊᖅ 

ᑕᐃᒃᑯᐊ ᓂᕆᐅᓚᐅᖅᓯᒪᔪᐃᑦ ᐃᓄᒃᑐᑦ 

ᐊᐅᓚᓂᐊᕐᓂᕆᓕᖅᑕᖓ ᐱᑕᖃᕈᓐᓃᖅᑐᑦ.  

 

ᑕᐃᒪᓕ ᒐᕙᒪᒃᑯᑦ ᑕᕝᕘᓇ 

ᑎᓕᐅᒃᑲᓐᓂᕈᒪᓂᐊᕋᒃᑭᑦ ᐊᐱᖅᓱᕐᓂᖃᓕᕈᒪ ᑖᔅᓱᒪ 

ᒥᔅᓵᓄᑦ ᓯᕗᓕᐅᖅᑎᑦᑎᓐᓄᑦ, ᑕᒪᓐᓇ 

ᐃᑉᐱᒋᔭᐅᒋᐊᒃᑲᓐᓂᓚᐅᕐᓕ. ᐃᓄᐃᑦ 

ᖃᐅᔨᒪᔭᑐᖃᖓᑦ, ᐅᖃᐅᓯᖓᑦ, ᐱᖅᑯᓯᖓᑦ, ᒫᓐᓇ 

ᐊᑐᕐᒪᑦ. ᐅᖃᐃᓐᓇᖃᑦᑕᖅᓯᒪᓪᓗᖓ 

ᐊᑐᐃᓐᓇᕐᓂᐊᕐᒪᓪᓗ ᓱᓕ.  

 

ᐅᖃᖅᑎᑦᑎᔩ, ᐅᖃᐅᓯᒃᓴᕋ ᑕᑭᐊᕐᔪᒻᒪᑦ 

ᐊᖏᖅᑕᐅᔪᒪᒐᓗᐊᖅᐳᖓ ᑖᓐᓇ 

ᐅᐃᒍᒃᑲᓐᓂᕈᒪᓪᓗᒍ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐅᖃᐅᓯᒃᓴᖏᑦ ᑖᒃᑯᐊ ᐱᐊᓂᒍᒪᓪᓗᓂᒋᑦ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ ᑲᔪᓯᒋᑦ, 

ᒪᓕᒐᓕᐅᖅᑎ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᐱᕕᖃᖅᑎᒃᑲᓐᓂᕈᓐᓇᕋᕕᓐᖓ.  

 

ᐄ, ᑕᐃᒪ ᐅᖃᓵᖅᐳᖓ ᐊᒥᓱᑦ 

ᓂᕆᐅᓚᐅᖅᓯᒪᑎᓪᓗᒋᑦ ᐊᓕᐊᓇᐃᑦ ᓄᓇᕘᖅᑖᕋᑦᑕ 

ᓴᓐᖏᓂᖅᓴᐅᓂᐊᓕᖅᐳᒍᑦ. ᑕᑉᐱᑲᓗ ᑕᕝᕙᓂ 

ᑲᑎᒪᕕᑦᑎᓐᓂ ᐱᖕᓇ ᐅᖃᖅᓯᒪᖕᒪᑦ, “ᓄᓇᕗᑦ 

ᓴᓐᖏᓂᕗᑦ”. ᑕᐃᒪ ᐅᖃᓵᖅᐳᖓ ᐊᒥᓱᑦ 

ᓂᕆᐅᓚᐅᖅᑐᐃᑦ ᓇᐅᓐᖑᖅᓯᒪᒐᓗᐊᓕᖅᑎᓪᓗᒋᑦ. 

ᑎᓕᐅᒃᑲᓐᓂᕈᒪᔭᒃᑲ ᒐᕙᒪᒃᑯᑦ 

ᖃᓄᖅᑑᕆᐊᒃᑲᓐᓂᕐᒥᒃ. ᐊᔾᔨᒌᑎᑦᑎᓂᕐᒥᒃ ᐃᒪᓐᓇ 

ᐅᖃᖅᐳᖓ ᐊᔾᔨᒌᑎᑦᑎᓂᕐᒥᒃ ᒪᑯᐊ ᓄᓇᓖᑦ, 

ᐃᖃᓗᐃᑦ ᐆᒃᑑᑎᒋᓗᒍ ᑮᓇᐅᔭᖅᑐᕐᓇᖅᑑᒐᓗᐊᖅ, 

ᐊᔾᔨᒌᒃᑎᑦᑎᓂᕐᒥᒃ ᐱᑕᖃᒃᑲᓐᓂᕆᐊᖃᕋᓱᒋᔭᕋ. 

ᑕᕝᕙᓂ ᓱᓕ ᒐᕙᒪᒃᑯᑦ ᐃᖏᕐᕋᓂᖃᖅᑎᓪᓗᒋᑦ.  

 

ᐊᒥᓱᑦ ᐃᓄᐃᑦ ᐅᒃᐱᕈᓱᒃᖢᑎᒃ ᓂᕆᐅᓚᐅᖅᓯᒪᔪᐃᑦ 

ᓄᓇᕘᖅᑖᕈᒪᓪᓗᑎᒃ. ᐊᒥᓱᑦ 

ᐊᐃᑦᑖᕈᓱᒃᑐᒃᓴᐅᓕᖅᑐᑦ. ᑕᐃᒪᓕ 

ᓄᓇᕘᖅᑖᓚᐅᖅᓯᒪᓐᖏᒃᑯᑦᑕ 

ᐃᖏᕐᕋᑦᑎᐊᕐᓂᖅᓴᐅᓇᔭᓚᐅᖅᐳᒍᖅᑲᐃ ᓄᓇᑦᑎᐊᒥ 

ᐊᑕᐃᓐᓇᓚᐅᕈᑦᑕ. ᐊᒥᓱᑦ ᑕᐃᒪᓐᓇ 

ᐃᓱᒪᕙᒃᑐᒃᓴᐅᓕᖅᑐᑦ.  

 

ᐅᕙᖓᓕ ᑭᓯᐊᓂ ᐃᒪᓐᓇ ᐃᓱᒪᔪᓐᓇᖅᐳᖓ, ᓱᓕ 

ᓂᕆᐅᒃᑲᓗᐊᖅᐳᖓ ᑕᒪᓐᓇ ᓂᕆᐅᖕᓂᖅ 

ᐅᒃᐱᕈᓱᓕᖅᑎᑦᑎᒋᐊᒃᑲᓐᓂᓚᐅᖅᑕ ᑕᒪᓐᓇ 

ᓴᓐᖏᓂᕆᒐᑦᑎᒍᒎᖅ ᓄᓇᕘᕗᑦ. 

ᓴᓐᖏᓂᕆᓪᓚᑦᑖᕈᑦᑎᒍᑦ ᒪᑯᐊ ᐊᑏ ᐃᓐᓇᖅᐳᑦ 

ᐊᑐᕆᐊᒃᑲᓐᓂᓚᐅᕐᓚᕗᑦ, ᐃᓄᐃᑦ ᖃᐅᔨᒪᔭᑐᖃᖓ 

ᐱᓪᓗᒍ. ᐊᕕᒃᑐᖅᓯᒪᔪᐃᑦ ᑖᒃᑯᐊ ᒐᕙᒪᑦ ᐊᑏ 

ᐱᒋᐊᒃᑲᓐᓂᖅᑕ.  

 

ᑕᐃᒪ ᓴᓇᔨᓕᕆᓂᖅ ᑖᓐᓇ 

ᓴᖅᑭᑲᓐᓂᓚᐅᖅᓯᒪᒐᑦᑎᒍ ᑕᕝᕙᓂ ᒪᓕᒐᓕᐅᕐᕕᖕᒥ, 

ᒪᑯᐊ ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᓐᓂᒃ 

ᒐᕙᒪᒃᑯᓐᓄᑦ ᓴᓐᖏᑦᑎᒋᐊᖅᑕᐅᖁᓪᓗᑎᒍᑦ. 

ᑕᕝᕘᓇᑐᐊᖅ ᐅᖃᓪᓚᒍᒪᖅᑲᐅᒐᓗᐊᖅᑐᖓ 

ᑕᑭᖅᑲᐅᖕᒪᑦ. ᐅᖃᖅᑎᑦᑎᔩ, ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᑦ ᐃᓕᓴᕆᔭᐅᒃᑲᓐᓂᕆᐊᖃᓕᖅᑐᖅ.  

 

ᐅᓇ ᐅᖃᒃᑲᓐᓂᕐᓗᖓ ᓇᓗᓇᐃᕐᓗᖓ, ᑕᐃᓐᓇ 

ᒪᓕᒐᓕᐅᖅᑎᐅᓚᐅᖅᓯᒪᔪᖅ ᑐᓄᓂᕐᒧᑦ 

(ᖁᑦᑎᒃᑐᒧᑦ) ᐊᐃᓴᒃ ᓲᔪᖅ, ᐅᒃᐱᕈᓱᒃᖢᓂ ᑖᔅᓱᒥᖓ 

ᐃᓄᐃᑦ ᖃᐅᔨᒪᔭᑐᖃᖓᓂᒃ 

ᐊᒃᓱᕈᕆᐊᖁᔨᓚᐅᖅᓯᒪᖕᒪᑦ. 

ᐃᓐᓇᐅᓕᖅᑐᖅ, ᒪᒃᑯᒃᑐᖓ ᓱᓕ. ᐊᑏᑐᖅ ᑕᒪᓐᓇ 

ᐃᓄᐃᑦ ᐱᖅᑯᓯᖓᑦ ᐃᓕᖅᑯᓯᖓᑦ ᐱᔨᑦᑎᕋᕐᓂᒃᑯᑦ 

ᒐᕙᒪᓂᒃ ᐃᑲᔪᖅᑕᐅᒋᐊᒃᑲᓐᓂᓚᐅᕐᓕ.  

 

ᐊᐱᖅᑯᑎᒃᓴᑦ ᓈᒃᐸᑦ ᑖᔅᓱᒪ ᒥᒃᓵᓄᑦ 

ᐊᐱᖅᓱᕐᓂᐊᕋᒪ ᑐᕌᖅᑕᕗᑦ ᓄᓇᕘᒧᑦ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 

ᐱᕕᖃᖅᑎᑕᐅᒃᑲᓐᓂᕈᓐᓇᕋᑖᕋᒪ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᒧᑦ ᐊᒻᒪ 

ᑭᖑᓂᑦᑎᐊᖓᒍᑦ ᐊᕐᕕᐊᑦ-ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ. ᒪᓕᒐᓕᐅᖅᑎ ᕿᔪᒃᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 670 - 5(2): 

ᕿᓂᖅᑏᑦ ᐹᖅᓴᐃᔩᓪᓗ ᕿᑭᖅᑕᕐᔪᐊᒥ 

(ᕿᔪᒃᑖᖅ)  

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᑰᖅᑲᒃᑲ 

ᑕᐃᒃᑯᐊ ᕿᑭᖅᑕᔪᐊᕐᒥᐅᑦ ᑲᖏᖅᑐᒑᐱᒻᒥᐅᓪᓗ 

ᑐᓵᔪᑦ ᓈᓚᑦᑐᓪᓗ ᑕᑯᓐᓈᑐᓪᓗ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒃᑯᑦ.  

 

ᐅᖃᖅᑎᑦᑎᔩ, ᓂᑯᕕᒍᑎᖃᖅᑐᖓ ᐅᐱᒍᓱᒍᒪᓪᓗᖓ 

ᑕᒫᓂ ᓄᓇᕘᒥ ᐱᓗᐊᖅᑐᒥ ᑭᒡᒐᑐᖅᑕᓐᓂᓪᓗ ᒪᑯᐊ 

ᐸᖅᓴᐃᔩᑦ ᕿᓂᖅᑏᑦ ᐊᔅᓱᕈᖅᑐᒻᒪᕆᐊᓘᖃᑦᑕᕐᖓᑕ 

ᐃᓚᖓᒍᑦ ᐃᒻᒥᓂᓪᓗ ᑐᓐᓂᖅᑯᑎᒋᓯᒪᓪᓗᑎᒃ. 

ᐊᑲᐅᓐᖏᑦᑑᖅ? ᒪᒥᐊᓇᖅ. ᐄ, ᑕᐃᒪ ᒪᑯᐊ 

ᕿᓂᖅᑏᓂᓛᒃ ᐊᔅᓱᕈᓪᓚᕆᖃᑦᑕᕐᖓᑕ ᐊᒻᒪᓗ 

ᑐᓐᓂᖅᑯᑎᒋᓯᒪᖃᑦᑕᖅᑐᑎᒃ ᐃᒻᒥᓂᒃ. 

ᐱᓕᕆᔭᕆᐊᖃᓕᕋᐃᒐᒥᒃ ᑕᒫᓂ ᓄᓇᕘᑦ ᐃᓗᐊᓂ 

ᐊᔅᓱᕈᓐᓇᑐᒃᑰᓲᖑᒻᒪᑕ ᐅᐱᒋᖃᑦᑕᕆᐊᖃᖅᑕᕗᑦ 

ᑕᒪᒃᑯᐊ ᐱᓕᕆᖃᑦᑕᕐᓂᖏᑦ ᐃᒻᒥᓂᒃ 

ᑐᓐᓂᖅᑯᑎᒋᓪᓗᑎᒃ ᐊᑭᓕᖅᑐᖅᑕᐅᓇᑎᓪᓗ ᐃᒻᒥᓂᒃ 

ᐱᓕᕆᔪᒻᒪᕆᐅᖃᑦᑕᕐᒪᑕ ᐃᓄᐃᑦ ᐅᐱᒋᔪᒪᒐᒃᑭᑦ. 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5892 

 

 

ᒫᓐᓇᐅᓚᐅᖅᑐᖅ ᐅᐱᕐᖔᖅ ᕿᑭᖅᑕᕐᔪᐊᒥ 

ᐱᓂᕐᓗᒃᑐᖃᒻᒪᕆᓚᐅᖅᓯᒪᒻᒪᑦ ᓯᑯ ᑕᒪᓐᓇ 

ᐊᓯᕈᖅᐸᓪᓕᐊᓂᖓᓄᑦ ᓯᑯᐃᖃᑦᑕᐸᓪᓕᐊᒐᑦᑕ 

ᓄᓇᑦᑕ ᖃᓂᒋᔮᓂ. ᐅᐱᕐᖔᖑᓚᐅᖅᑐᑦ ᑕᐃᒪ 

ᐱᓕᕆᒻᒪᕆᓚᐅᕋᑦᑕ ᑖᒃᑯᐊ ᐸᖅᓴᐃᔩᑦ 

ᐊᒥᒐᓗᐊᖅᑎᓪᓗᒋᑦ ᑕᐃᑲᓂ 

ᐃᓚᐅᖃᑕᐅᖏᓐᓇᓚᐅᕋᒪ ᕿᓂᖅᑐᖃᖅᑎᓪᓗᒍ. 

ᑖᒃᑯᐊ ᐅᐱᒋᔪᒪᒐᒃᑭᑦ ᒪᑯᐊ ᕿᓂᖅᑏᑦ 

ᐊᔅᓱᕈᓐᓇᓪᓚᕆᑦᑐᒦᑦᑎᓪᓗᒋᑦ ᑎᒥᑐᐃᓐᓇᒥᓪᓘᓐᓃᑦ 

ᓇᓂᓯᑦᑕᓚᐅᐸᑖᓯᒪᖃᑦᑕᕋᑦᑎᒍ 

ᐃᓅᔪᓐᓃᖅᓯᒪᓕᕋᓗᐊᖅᑲᓪᓘᓐᓃᑦ ᑖᓐᓇ ᑎᒥ 

ᓇᓂᔭᐅᑦᑕᓚᐅᖅᑲᑦ. ᐃᒪᓐᓇ ᐊᔅᓱᕈᖃᑦᑕᕐᖓᑕ 

ᑕᐃᒃᑯᐊ ᕿᓂᖅᑏᑦ. ᑖᒃᑯᐊ ᑕᐃᒪᐃᓚᐅᕐᒥᒻᒪᑕ 

ᓄᓇᑦᑎᓐᓂ ᕿᓂᖅᑐᖃᖅᑎᓪᓗᒍ ᐃᓛᒃ, 

ᐃᒫᒎᖅᑐᖃᖅᑎᓪᓗᒍ ᓯᑯ ᓱᕋᑦᑐᐊᓘᓚᐅᖅᓯᒪᒻᒪᑦ 

ᐃᒫᒎᖅᑐᒥᒃ ᐃᓅᔪᓐᓃᔨᐊᖃᓚᐅᕋᑦᑕ. ᑖᓐᓇᓗ 

ᑎᒥᖓ ᓇᓂᔭᐅᓚᐅᖅᑐᓂᐅᒐᓗᐊᖅ, ᐅᑯᐊ ᐊᑎᖏᑦ 

ᑕᐃᓂᐊᕋᒃᑭᑦ.  

 

ᐅᖃᖅᑏ, ᐱᔭᕇᓐᖏᓱᖓᕋᒪ ᐅᖃᕋᕐᕕᔅᓴᓐᓂᒃ 

ᐃᓚᒋᐊᖅᑕᐅᑲᓐᓂᕈᒪᒐᓗᐊᖅᑐᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᑲᔪᓯᒃᑲᓐᓂᕈᒪᓪᓗᓂ ᐱᐊᓂᒍᒪᓪᓗᓂ 

ᐅᖃᐅᓯᒃᓴᒥᓂᒃ, ᐋᒃᑳᖅᑐᖃᖅᐸ? 

ᐋᒃᑳᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ ᒪᓕᒐᓕᐅᖅᑎ 

ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᑯᐊ ᑕᐃᔪᒪᒐᒃᑭᑦ ᐱᓕᕆᒻᒪᕆᓚᐅᖅᑐᑦ ᑕᒫᓂ 

ᐅᐱᕐᖔᖅ ᐃᒫᒍᑦ ᐃᓚᓐᖓᖅᑎᓪᓗᑕ ᑖᓐᓇᓗ 

ᑎᒥᖓ ᐱᔭᐅᓚᐅᖅᑐᓂ ᖁᔭᒋᔪᒪᓪᓗᒋᑦ 

ᖁᔭᓕᖃᑎᒋᔪᒪᓪᓗᓯᓗ. ᐊᑎᖏᑦ ᑕᐃᓗᒋᑦ ᐅᑯᐊ 

ᐱᓕᕆᒻᒪᕆᓚᐅᖅᑐᑦ: 

 

 ᔭᐃᐱᑎ ᖁᓪᓗᐊᓕᒃ 

 ᒐᒪᐃᓕ ᓄᑭᕈᐊᖅ 

 ᔪᐃᓕ ᑰᒃᓯᐊᖅ 

 ᒍᐊᑕᒥ ᐊᐅᓚᕿᐊᖅ 

 ᔭᐃᐱᑎ ᓄᑭᕈᐊᖅ, ᐊᒻᒪ 

 ᓗᐊᓯ ᑰᓂᓕᐅᓯ 

 

ᑖᒃᑯᐊ ᐃᓚᒋᓚᐅᖅᑕᒃᑲ ᑕᐃᑲᓂ 

ᐱᓕᕆᒻᒪᕆᑦᑎᓪᓗᒋᑦ ᑖᓐᓇᓗ ᑎᒥ 

ᓇᓂᓚᐅᖅᑐᑎᒍᑦ, 

ᑕᐃᒪᓐᓇ ᖁᕕᐊᓇᓲᖑᖕᒪᑦ ᑎᒥᒥᒃ 

ᓇᓂᓯᔪᖃᑐᐃᓐᓇᖅᑎᓪᓗᒍ ᐊᓪᓛᑦ. ᑕᒪᓐᓇ 

ᐅᐱᒋᖃᑦᑕᕆᐊᖃᕋᑦᑎᒍ ᑕᐃᒃᑯᐊ ᕿᓂᖅᑎᐅᕙᑦᑐᑦ 

ᐊᔅᓱᕈᖅᑐᒻᒪᕆᐊᓘᖃᑦᑕᕐᖓᑕ ᑖᔅᓱᒥᖓ 

ᐅᐱᒍᓱᖃᑎᒋᔪᒪᓪᓗᓯ ᒪᓕᒐᓕᐅᖅᑎᒃᑲ ᓴᖅᑮᕗᖓ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ-

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐸᖕᓂᖅᑑᒧᑦ. ᒪᓕᒐᓕᐅᖅᑎ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 671 - 5(2): 

ᐃᓄᑐᐊᒃᑯᕕᒻᒦᓐᓂᑯᐃᑦ 

ᓄᕙᕐᔪᐊᕐᓇᐅᑎᓪᓗᒍ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓂᑯᕕᒃᑐᖓ ᐅᑉᓗᒥ 

ᓂᕈᐊᖅᑎᒋᔭᒃᑲ ᑎᑭᕋᕐᔪᐊᕐᒥᐅᑦ, ᐊᕐᕕᐊᕐᒥᐅᑦ 

ᐃᓕᑕᕆᓱᐊᖅᖢᒋᑦ ᐊᒃᓱᕈᕐᔪᐊᖅᓯᒪᔪᑦ ᑕᕝᕘᓇ 

ᐃᓄᑑᑎᑕᐅᕝᕕᑦᑎᒍᑦ ᐊᓂᒍᐃᓯᒪᔪᑦ ᐅᑉᓗᓄᑦ 

ᖁᓕᓄᓪᓗ ᓯᑕᒪᓄᑉᓗ. ᖁᓕᓪᓗ ᓯᑕᒪᓂᒃ ᐅᑉᓗᓂ 

ᓯᓂᑦᑕᕐᕕᖕᓂᒃ, ᖃᓪᓗᓈᑎᑐᑦ isolation hub. 

 

ᓯᕗᓪᓕᖅᐹᒥᒃ ᐅᒡᒍᐊᖅᐳᖓ ᑕᒪᓐᓇ 

ᐊᑐᕆᐊᖃᑦᑕᑉᓯᒪᒐᑉᓯᐅᒃ ᓂᕈᐊᖅᑎᒋᔭᒃᑳᑦ ᑕᖅᑭᓂᒃ 

ᖄᖏᖅᓯᒪᔪᓂᒃ ᑐᓴᖅᑕᖅᓯᒪᔪᖓ ᐃᓕᑉᓯᓂᒃ 

ᐃᖢᐃᕆᔭᓯ ᑕᒪᓐᓇ, ᖁᕕᐊᒋᓐᖏᑕᓯ ᓇᐅᒃᑯᒥᐊᖅ 

ᐊᒃᓱᕈᖅᑎᒃᑎᓯᒪᖕᒪᑦ ᓂᕈᐊᖅᑎᒋᔭᑉᓄᑦ. 

ᒪ’ᓈᖅᓯᒪᓪᓚᕆᒃᐸᔅᓯ ᐅᑉᓗᓄᑦ ᖁᓕᓄᑦ ᓯᑕᒪᓄᑉᓗ 

ᐃᓄᑑᕌᓂᑉᖢᓯ ᐊᓂᒍᐃᓯᒪᒐᑉᓯ ᑕᒪᓐᓇ 

ᓄᕙᖕᓇᕐᔪᐊᖅ ᐃᑎᖁᓇᒍ ᓄᓇᕗᒻᒧᑦ.  

 

ᐅᖃᖅᑎᑦᓯᔩ, ᐃᓄᑐᖃᐃᑦ ᐅᕝᕙᓘᓐᓃᑦ 

ᓄᑕᕋᓛᒃᑖᓵᑦ ᐃᒻᒪᖄ ᒪᒥᑕᐅᓇᓵᕐᓂᐊᖅᑐᒥᒃ 

ᐋᓐᓂᐊᕈᑎᓖᑦ ᑕᕝᕘᓈᑦᑕᖅᓯᒪᖕᒪᑕ. 

ᐆᒃᑑᑎᖃᑉᑑᓪᓗᐊᖅᑐᖓ ᓂᕈᐊᖅᑎᒋᔭᕐᒪ 

ᐊᐅᓪᓚᖅᓯᒪᓪᓗᓂ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5893 

 

 

ᐱᖃᑎᖃᖅᖢᓂ ᑕᑯᔭᐅᓂᐊᖅᑐᒥᒃ, 

ᐊᐅᓪᓚᖅᓯᒪᖃᑎᖃᕋᒥᒃ ᐃᓄᑑᑎᑕᐅᕕᖕᒥᐅᓕᕐᒪᑕ 

ᐅᑉᓗᓄᑦ 14-ᓄᑦ. ᑕᐃᒪ ᐊᖃᒍᑦ 

ᐊᐅᓪᓚᕐᓂᐊᓕᖅᖢᑎᒃ, ᑐᐊᕕᕐᓇᖅᑐᖃᓕᕐᒪᑦ 

ᑕᐃᑲᓂ ᐃᓄᑑᑎᑕᐅᕝᕕᖕᒥ ᐊᓂᔭᕆᐊᖃᓚᐅᖅᑐᑦ. 

ᑕᐃᒻᓇ ᐱᖃᑎᒋᔭᖓ ᑕᑯᔭᐅᒋᐊᖃᕋᒥ, 

ᑐᐊᕕᕐᓇᖅᑐᒥᒃ. ᑭᖑᓂᐊᒍᑦ ᖃᓄᐃᒍᓐᓃᕋᒥ ᑕᐃᒪ 

ᐅᑎᕆᐊᖃᓕᓚᐅᖅᐳᑦ ᐊᒻᒪ ᑕᐃᒃᑯᐊ 14 ᐅᑉᓗᑦ 

ᐱᒋᐊᒃᑲᓐᓂᕆᐊᖃᓕᖅᖢᑎᒃ. 

ᐊᕐᕕᐊᓄᑦ ᐊᐃᕌᓂᒃᑲᒥᒃ ᑕᐃᓐᓇ ᐅᖃᖃᑎᒋᓚᐅᒐᕋ 

ᐅᑉᓗᓄᑦ 29-ᓄᑦ ᑕᐃᑲᓂ ᐃᓄᑑᑎᑕᐅᕕᖕᒦᓐᓂᑯ, 

ᐊᔪᓐᖏᒃᑯᓂ. ᐊᒃᓱᕈᒡᒍᑯᓂ.  

 

ᐅᖃᖅᑎᑦᓯᔩ, ᑖᓐᓇ ᐅᖃᐅᓯᒃᓴᕆᔭᕋ 

ᐃᓚᒃᑲᓐᓂᓵᕈᐊᖅᖢᒍ ᓇᐃᑦᑐᒐᔮᖕᒥᒃ 

ᐊᐱᒐᓱᐊᖅᐳᖓ ᒫᓐᓇ ᐊᖏᖅᑕᐅᔫᓪᓗᐊᕐᓂᕈᒪ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪ 

ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ, ᐋᒃᑳᖅᑐᖃᖅᐹ? 

ᑐᓴᓐᖏᓐᓇᒪ ᑲᔪᓯᔪᓐᓇᖅᐳᑎᑦ ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, 

ᒪᓕᒐᓕᐅᖅᑎᖃᑎᒃᑳ.  

 

ᐅᖃᖅᑎᑦᓯᔩ, ᑕᒪᓐᓇ ᐊᒃᓱᕈᕐᓇᖅᑐᐊᖅᑎᓪᓗᒍ 

ᑕᑯᔭᐅᒋᐊᖅᑐᖅᑐᓄᑦ ᐋᓐᓂᐊᖅᑐᓄᑦ ᐃᓄᑐᖃᕐᓄᑦ 

ᒪᒃᑯᒃᑐᓄᑦ, ᓄᓇᕗᒻᒥᐅᓄᑦ ᐊᒥᓱᓄᑦ.  

 

ᐱᕙᓪᓕᐊᔪᒃᑯᑦ ᑐᓴᓕᓚᐅᕋᑉᑕ ᒪᓕᒐᓕᐅᖅᑎᑎᒍᑦ 

ᓱᓇᐅᕝᕙᒎᖅ ᒪᓕᒐᓕᐅᖅᑏᑦ ᑕᒪᑦᓱᒥᖓ 

ᐃᓄᑑᑎᑕᐅᒋᐊᖃᓐᓂᕐᓂᑦᒥᒃ ᐊᑐᕆᐊᖃᓐᖏᓐᓂᕐᒥᒃ 

ᑐᓂᔭᐅᓯᒪᖕᒪᑦ, ᖃᓪᓗᓈᑎᑐᑦ “exemption.” 

ᐅᖃᖅᑎᖅᓯᔩ, ᓂᕈᐊᖅᑎᒋᔭᑉᑲ ᐃᒃᐱᒋᖃᑎᒋᑉᓗᒋᑦ 

ᑕᒪᓐᓇ ᓈᒻᒪᒋᓗᐊᓚᐅᖏᑕᕋ. 

ᐃᓱᒪᖃᓗᐊᓚᐅᕋᒥᓕ ᐅᖃᖅᑎᑦᓯᔩ, 

ᒪᓕᒐᓕᐅᖅᑎᐅᒐᓗᐊᖅᖢᖓ ᑖᒃᑯᐊ ᓂᕈᐊᖅᑎᒋᔭᑉᑲ 

ᐊᑕᐅᓯᐅᖃᑎᒐᓗᐊᒐᒃᑭᑦ ᓇᖕᒥᓂᖅ ᓄᕙᒡᔪᐊᕐᓂᖅ 

ᐱᔾᔪᑎᒋᑉᓗᒍ. ᓂᕈᐊᖅᑎᒋᔭᑉᓄᑦ ᐅᖃᖅᓯᒪᔪᖓ 

ᓈᓚᐅᑎᒃᑯᑦ. ᐊᒻᒪᓗ ᐅᑉᓗᒥ ᐅᖃᖅᐳᖓ ᑕᒪᓐᓇ 

ᐊᑐᕆᐊᖃᓐᖏᓐᓂᖅ “exemption” ᐅᕙᖓ 

ᓇᖕᒥᓂᖅ ᐊᑐᓚᓐᖏᑕᕋ. ᐊᐅᑉᓚᕆᐊᖃᓕᕋᔭᕐᓂᕈᒪ 

ᖃᑉᓗᓈᑦ ᓄᓈᓄᑦ ᑕᐃᑲᓂ 

ᐃᓄᑑᑎᑕᐅᕕᖕᒥᓯᐅᒍᒫᖅᑐᖓ 

ᐊᒃᓱᕈᒫᓪᓚᕐᓂᐊᕋᓗᐊᖅᐳᖓᖃᐃ ᐊᑐᓕᕐᓂᕈᑉᑯ 

ᑕᒪᓐᓇ.  

 

ᐅᖃᖅᑎᑦᓯᔩ, ᑕᒪᓐᓇ ᐊᑐᕆᐊᖃᓐᖏᓐᓂᕆᔭᖓ 

ᖃᑉᓗᓈᑎᑐᑦ “exemption for elected 

officials” ᑕᒪᓐᓇ ᓄᓇᕗᒻᒥᐅᓄᑦ ᓂᕈᐊᖅᑎᒋᔭᒻᓄᑦ 

ᑐᑭᓯᐅᒪᔭᐅᑦᓯᐊᒃᑲᓐᓂᖁᑉᓗᒍ ᐅᕙᑦᓯᐊᖅ 

ᐊᐱᖅᑯᓯᒃᓴᖃᕆᐊᕐᓂᐊᖅᐳᖓ 

ᐋᓐᓂᐊᖅᑕᐃᓕᑦᑎᑦᓯᔨᒃᑯᑦ ᒥᓂᔅᑕᖓᓐᓄᑦ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᓇᑦᓯᓕᖕᒧᑦ. 

ᒪᓕᒐᓕᐅᖅᑎ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 672 - 5(2): ᔫᓯᐱ 

ᐋᑯᓗᔾᔪᒃ ᒥᑭᔫᑎᓄᑦ 

ᖃᖓᑕᓲᖅᑐᖅᓯᐅᑎᑖᕐᓂᖓ (ᓇᑲᓱᒃ)  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐸᓐᓂᖅᑑᒥᐅᑕᐃᓪᓗ. ᐅᓪᓗᒥ ᐃᓕᓴᖅᓯᒍᒪᒐᒪ 

ᐸᓐᓂᖅᑑᒥᐅᑕᖅ ᑖᓐᓇ ᐃᓅᓱᑦᑐᑯᓗᒃ ᐊᕐᕌᒍᑦ 

ᒪᕐᕉᓐᓂᒃ ᐃᓕᓐᓂᐊᖅᓯᒪᓚᐅᕐᖓᑦ ᑕᐅᓇᓂ ‘First 

Nations Technical Institute” ᑖᓐᑎᓈᒐ, 

ᐋᓐᑎᐅᕆᔫᒥᑦ. ᓄᓇᖃᖅᑳᓯᒪᔪᓄᑦ ᑖᓐᓇ 

ᐃᓕᓐᓂᐊᕆᐊᕐᕕᐅᓲᖅ ᖃᖓᑕᓲᕐᒥ 

ᐊᖁᒋᐅᖅᓴᓂᕐᒧᑦ ᐃᓕᓐᓂᐊᕆᐊᕐᕕᐅᓲᑦ.  

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5894 

 

 

ᑖᓐᓇ ᐸᓐᓂᖅᑑᒥᐅᑕᖅ ᐅᐱᒋᔪᒪᓪᓚᕆᑦᑐᒍ 

ᐃᓕᓴᕆᔪᒪᓪᓗᒍ ᔫᓯᐱ ᐋᑯᓗᔾᔪᒃ, ᑕᒫᓂ 

ᐃᓕᓴᕆᔭᐅᓂᖃᓚᐅᕐᖓᑦ “private pilots 

license”-ᑖᖅᑐᓂ. ᐊᖁᒍᓐᓇᖅᓯᓪᓗᓂ 

ᖃᖓᑕᓲᕋᓛᕐᒧᑦ ᐊᒻᒪᓗ ᒫᓐᓇ ᐃᓕᓐᓂᐊᖅᑕᖓᓂ 

ᑲᔪᓯᓪᓗᓂ “commercial license”-ᑖᕋᓱᐊᕐᓂᕐᒧᑦ. 

ᑖᓐᓇ ᐃᓕᓴᕆᔪᒪᓪᓗᒍ ᐅᐱᒋᓪᓗᒍ 

ᐸᓐᓂᖅᑑᒥᐅᑕᑯᓗ ᐃᓅᓱᑦᑐᖅ, 

ᖁᕕᐊᓱᖃᑎᒋᔪᒪᕙᔅᓯ ᐊᒻᒪ ᐸᓐᓂᖅᑑᒥᐅᑦ 

ᐅᐱᒍᓱᑦᑐᑦ ᓇᓗᓇᐃᓐᖏᒻᒪᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒍᓱᑦᑎᐊᖃᑦᑕᖅᑕ 

ᑕᒪᒃᑯᓂᖓ ᐱᕙᓪᓗᐊᔪᐊᓐᓄᖕᓂᒃ 

ᒪᒃᑯᒃᑐᖁᑎᑦᑎᓐᓂᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 

ᒪᓕᒐᓕᐅᖅᑎ ᓇᑦᓯᓕᖕᒧᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 673 - 5(2): 

ᐱᔾᔪᑏᑦ ᓄᕙᕐᔪᐊᕐᓇᖅ-19 ᐱᔾᔪᑎᒋᓪᓗᒍ 

(ᕿᓐᖑᖅ)  

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲ 

ᑰᒑᕐᔪᕐᒥᐅᑕᐅᖃᑎᒃ ᑕᓗᕐᔪᐊᕐᒥᐅᑦ 

ᒪᓕᒐᓕᐅᖅᑎᐅᒋᔭᑉᓯᓗ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᐳᖓ ᐆᒥᖓ 

ᐱᔾᔪᑎᖃᖅᖢᖓ. ᐃᓕᓐᓂᐊᖅᑐᑦ ᐃᒃᐱᒋᔭᐅᖕᒪᑕ 

ᐅᕙᒍᓪᓗ ᐃᑉᐱᓱᒃᖢᑕ ᐃᓕᓐᓂᐊᖁᔨᑉᓗᑕ. 

ᐊᒃᓱᕉᑎᒋᑉᓗᑎᓪᓗ ᑖᒻᓇ, ᐆᒥᖓ ᐱᔾᔪᑎᖃᖅᑎᑉᓗᒍ 

ᓄᕙᖕᓇᕐᔪᐊᕐᒥᒃ ᑖᒻᓇ ᐊᒃᓱᕈᓐᓇᓚᐅᐱᓪᓚᖕᒪᑦ 

ᑕᖅᑭᓄᑦ ᐊᑉᓯᓱᓄᑦ, ᑕᓪᓕᓄᖃᐃ.  

 

ᐊᑯᓐᓂᖓᓂ ᑕᒫᓂ ᐃᓱᒪᓐᓇᖅᑐᖅ ᑖᓐᓇ 

ᐊᒃᓱᕉᑕᐅᔪᕕᓂᖅ ᑭᒡᒐᖅᑐᖅᑕᒻᓃᑦᑐᖅ ᑕᐃᑲᓂ 

ᑕᓗᕐᔪᐊᓂ ᐃᓕᓐᓂᐊᕕᒃᓴᖅ ᓄᑖᖅ ᐊᒃᓱᕉᑕᐅᔪᖅ 

ᐅᑉᓗᒥᒧᑦ ᓱᓕ. 

ᓄᕙᒡᓇᕋᓗᐊᑑᑕᐅᑎᓪᓗᒍ ᑖᒻᓇ ᖃᓄᕐᓕᑭᐊ 

ᐃᓕᒃᖤᖅᐸ? ᐅᓂᒃᑐᕐᓗᑭᐊ ᖃᓄᑭᐊᖅ 

ᖃᐅᔨᒪ’ᓇᖏᒻᒪᑦ. ᑖᒻᓇ ᐊᒃᓱᕉᑕᐅᓗᐊᕐᒪᑦ 

ᓄᓇᓕᖕᓂ ᐆᒥᖓ ᑐᓴᕈᒪᓐᓇᑑᑦᓯᐊᕙᖕᒥ 

ᑐᓴᕈᒪᓐᓇᕋᔭᖅᑯᖅ.  

 

ᐊᐱᖅᑯᑎᒃᓴᖃᕐᕕᐅᑉ ᐃᓗᐊᓃᖅᐸᑦ, 

ᐊᐱᖅᑯᑎᖃᕐᕕᓂᐊᖅᖢᒍ ᑖᒻᓇ. ᑖᒃᑯᐊ ᐃᓄᐃᑦ 

ᐅᒃᐱᕆᔭᖃᖅᐳᑦ ᒐᕙᒪᒋᔭᑉᑎᓐᓂ, ᐃᓄᖁᑎᒥᓐᓂ 

ᐊᒃᓱᕉᑎᖃᕐᓂᐊᕐᒪᑕ ᐱᔪᒪᔭᖏᑦ ᓂᕈᐅᒋᕙᖅᑯᓪᓗ 

ᑖᒃᑯᐊ ᖃᓄᖅ ᑐᐃᒐᒃᓴᒥᒃ ᑐᓴᒃᓴᐅᔪᖃᕐᓂᐊᕐᒪᑦ 

ᖃᓄᐃᑦᑑᓂᐊᕐᒪᑦ, ᐅᖃᖅᑎᑦᓯᔩ ᑖᒻᓇ 

ᐊᐱᖅᑯᒃᓴᖃᕐᕕᒻᒥ ᐊᐱᖅᑯᑎᖃᕐᕕᒋᔪᒫᖅᐸᕋ. 

ᖁᔭᓐᓇᒦᓕᖅᑯᖓ, ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᖁᑦᑎᒃᑎᕐᒧᑦ, 

ᒪᓕᒐᓕᐅᖅᑎ ᐊᕿᐊᕈᖅ ᐊᒻᒪᓗ 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖃᒪᓂᑦᑐᐊᖅ. 

ᒪᓕᒐᓕᐅᖅᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 674 - 5(2): 

ᐃᖅᑲᐅᒪᔭᐅᓂᖓ ᐃᖃᓗᓐᓂ ᐃᓄᑐᖃᖅ, 

ᐃᓅᑭ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏᑦᑎᔩ. ᐅᖃᖅᑎᑦᑎᔩ, ᖁᑦᑎᑦᑐᒥᐅᑕᐃᑦ 

ᑕᕝᕙᐅᕗᑏᑦᑎᐊᖅᐸᒃᑲ.  

 

ᐅᓪᓗᒥ ᐅᖃᐅᓯᔅᓴᖃᕈᒪᕗᖓ ᐃᑉᐸᔅᓴᖅ 

ᐅᖃᐅᓯᒐᓛᓚᐅᖅᑕᓐᓃᕕᑦ ᐅᖃᖅᑎᑦᑎᔩ, ᑖᓐᓇ 

ᐃᓅᑭ ᑲᔪᓯᓚᐅᕐᒪᑦ 109-ᓂᒃ ᐊᕐᕌᒍᖃᖅᓱᓂ. 

ᖃᐅᔨᒪᔪᐃᓐᓇᐅᒐᔅᓯ ᑕᕝᕙᓂ ᓄᓇᖁᑎᖃᕋᒪ 

ᐃᖃᓗᓐᓂ ᐊᖑᓇᓱᕝᕕᖏᓐᓂ 

ᐃᓕᓐᓇᓱᖃᑦᑕᖅᓯᒪᒐᒪ ᓱᓕ ᒫᓐᓇᒧᑦ ᓱᓕ 

ᐃᓕᑉᐸᓪᓕᐊᓪᓗᖓ. ᑕᐃᓐᓇ ᐃᑲᔪᖅᑎᒋᔭᐅᓪᓗᓂ 

ᑕᒪᒃᑯᐊ ᓄᓇᐃᑦ ᐊᒥᓱᐊᓗᓐᓂᒃ ᐊᑎᖃᕐᒪᑕ ᑕᒫᓂ 

ᐃᖃᓗᓐᓂ. ᑕᒫᖓᑦ ᐃᓂᕐᕋᓯᕋᑖᖅᓱᓂ 

ᐊᒥᓱᐊᓘᒻᒪᑕ ᐊᒻᒪ ᐃᒪᐃᖓ ᐊᑎᖃᖅᑎᑕᐅᓪᓗᓂ. 

ᐃᖅᑲᐅᒪᓇᖅᑎᑕᐅᖃᑦᑕᕐᒪᑦ ᑕᕝᕘᓇ 

ᓄᓇᓐᖑᐊᒃᑰᖅᑎᑕᐅᓯᒪᔪᐊᓐᓅᓕᕐᒪᑕ.  

 

ᐊᒻᒪᓗ ᑕᕝᕘᓇ ᐅᖄᓚᐅᑎᒃᑯ ᐊᖑᓇᓱᒃᓱᓂ 

ᐅᕙᓃᓕᖅᐳᒍᑦ ᑕᐃᒪᓐᓇ 

ᐅᖃᐅᔾᔭᐅᖏᓐᓇᖃᑦᑕᖅᓱᑕ 

ᓇᓗᓇᓐᖏᑦᑎᑕᐅᖃᑦᑕᕋᑦᑕ ᐊᒻᒪᓗ 

ᐃᑲᔪᖅᑎᒌᕐᔪᐊᖃᑦᑕᕐᒪᑕ ᑕᒫᓂ ᐃᖃᓗᓐᓂ 

ᐊᖑᓇᓱᖃᑦᑕᑎᐅᔪᒍᑦ ᑕᕝᕙᓂ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5895 

 

 

ᐃᒫᓂ ᐊᒻᒪᓗ ᓄᓇᒥ ᐊᐅᓪᓚᖅᓯᒪᓕᕋᐃᒐᑦ. ᑕᐃᓐᓇ 

ᐃᑲᔪᖅᑐᕐᔪᐊᕌᓘᓯᒪᒻᒪᑦ ᐊᒻᒪᓗ ᑕᕝᕙᓂ 

ᑐᓐᖓᓱᑦᑎᑦᑏᓐᓇᐅᔭᖃᑦᑕᖅᓯᒪᑕ 

ᐃᖃᓗᒻᒥᐅᑕᑐᖃᐃᑦ ᑖᓐᓇ 

ᐃᖃᓗᒻᒥᐅᑕᓪᓚᑦᑖᖑᓯᒪᓪᓗᓂ ᐃᓚᑯᖏᑦ, 

ᕿᑐᕐᖓᖏᑦ ᐃᕐᖑᑕᖏᑦ ᑕᒪᒃᑯᐊ ᐅᕙᑦᑎᓐᓄᓕᒫᖅ 

ᑐᓐᖓᓇᖅᓯᒪᒻᒪᑕ. ᓂᕆᑎᑦᑎᕐᔪᐊᖅᓯᒪᓪᓗᑎᓪᓗ 

ᖁᔭᓐᓇᒦᖏᓐᓇᑕᖅᐸᑉᐸᒃᑲ ᑕᒫᓂᕐᒥᐅᑕᓪᓚᒃᑖᑦ 

ᐃᖃᓗᓐᓂ.  

 

ᐊᒻᒪᓗ ᐱᓗᐊᓐᖑᐊᖅᑐᖅ ᐃᓅᑭ 

ᐃᖅᑲᐅᒪᒍᒪᑦᑎᐊᖅᐸᕋ ᖁᔭᓐᓇᒦᕈᒪᓪᓗᒍᓗ 

ᑕᕝᕙᓃᓛᒃ ᐊᕐᕌᒍᑦ ᐅᖓᑖᓂᐊᓚᐅᖅᑐᖅ 

ᐊᕐᕕᒃᑎᓪᓗᒋᑦ ᑖᓐᓇ ᐊᖓᔪᖅᑳᕆᕙᐅᓚᐅᕐᒥᖕᒪᑦ 

ᐊᖏᔪᑦᑎᖅᐹᖑᓪᓗᓂ ᐊᓕᐊᓇᐃᑦᑕᓚᐅᖅᐳᖅ 

ᐅᐱᓐᓇᖅᓱᓂᓗ ᑖᓐᓇ ᑕᐅᑐᒍᓐᓇᖅᓯᓚᐅᕐᒪᑦ. 

ᓄᖅᑲᖔᖅᑎᑕᐅᖃᑦᑕᖅᓯᒪᓪᓗᑎᒃ ᐊᖑᓇᓱᓐᓂᕐᒧᑦ 

ᓴᖅᑭᒃᑲᓐᓂᖅᑎᓪᓗᒍ ᐆᒪᓱᖓᖅᑎᓪᓗᒍ ᓱᓕ 

ᐃᓚᐅᒻᒪᑦ ᖁᔭᓐᓇᒦᒃ. ᐊᒻᒪᓗ ᑖᒃᑯᐊ ᐃᓚᑯᓗᖏᑦ 

ᓇᓪᓕᒋᕙᒃᑲ ᒪᒥᐊᓇᖅ ᓄᓇᒨᖅᓯᑎᓪᓗᒋᑦ 

ᐅᐸᒍᓐᓇᓚᐅᓐᖏᓐᓇᑦᑕ ᑕᒫᓃᒋᐊᖃᕐᓂᑦᑎᓐᓂᒃ 

ᑭᓯᐊᓂ ᐃᖅᑲᐅᒪᑦᑎᐊᖅᐸᔅᓯ ᐊᒻᒪᓗ 

ᖁᔭᓕᔪᐃᓐᓇᐅᕗᒍᑦ ᑖᓐᓇ ᐃᓐᓇᖁᑎᕗᑦ ᑕᒫᓂ 

ᓴᐃᓕᓂᐊᓕᕐᒪᑦ ᓄᓇᖁᑖᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, 

ᒪᓕᒐᓕᐅᖅᑎ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 675 - 5(2): 

ᐸᓖᓯᓕᕆᓂᖅ ᖃᒪᓂᑦᑐᐊᒥ (ᓯᒪᐃᓚᒃ)  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᖃᑦᑎᐊᓂᐊᖅᑯᓯ ᖃᒪᓂ’ᑐᐊᕐᒥᐅᖑᖃᑎᒃᑳ, 

ᐊᒻᒪ ᐅᓪᓗᖃᑦᑎᐊᓪᓚᕆᓐᓂᐊᖅᑯᓯ ᐅᓪᓗᒥ 

ᐱᓗᐊᖅᑐᒥᒃ ᒥᐅᕆᓕᓐ, ᑖᒪᓂᒃ, ᐊᖅᑲᓂᖅ, ᓇᓕ 

ᐊᒻᒪᓗ ᓂᐊᑎ. ᓕᓕ ᐊᒻᒪ ᒥᐊᒋ ᑖᒃᑯᐊᒃ 

ᐅᓪᓗᖃᑦᑎᐊᓪᓚᕆᓐᓂᐊᖅᑯᓯᒃ.  

 

ᐅᖃᖅᑏ, ᒪᑐᐃᖅᓯᒍᑎᓐᓂᑦ ᐃᑉᐸᔅᓴᖅ 

ᖁᔭᓕᓚᐅᕋᒪ ᐊᒥᓱᐊᓗᓐᓂᒃ ᐃᖅᑲᓇᐃᔭᖅᑎᓂᒃ 

ᐃᓄᓐᓄᑦ ᐅᐸᑦᑕᐅᖅᑳᓲᓂᒃ, ᑕᖃᓚᐅᖅᑑᔮᕋᑎᒃ 

ᑕᐃᒪᓐᖓᑦ ᓄᕙᓐᓇᕐᔪᐊᖅᑕᖃᖅᑎᓪᓗᒍ 

ᐃᖅᑲᓇᐃᔭᕐᖓᑕ. ᑕᐃᒃᑯᐊ ᐃᓄᓐᓄᑦ 

ᐅᐸᒃᑕᐅᓪᓚᕆᖃᑦᑕᖅᑐᐃᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕇᖃᑦᑕᔪᒻᒪᑕ ᑕᖃᔫᔮᕈᓐᓇᕋᑎᒃ 

ᓄᕙᓐᓇᕐᔪᐊᑕᖃᓚᐅᖅᑎᓐᓇᒍ. ᐸᓖᓯᒃᑯᑦ 

ᐅᖃᐅᓯᒃᑲ ᑕᐃᒃᑯᐊ. ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐱᒻᒪᕆᓪᓚᕆᐊᓗᒻᒥᒃ ᑲᒪᑦᑎᐊᕆᐊᖃᖅᑐᒥᒃ 

ᐃᖅᑲᓇᐃᔮᖃᕐᖓᑕ ᐊᑦᑕᓇᖅᑐᒦᓐᓂᐊᓐᖏᒻᒪᑕ 

ᓄᓇᕗᒻᒥᐅᑕᐃᑦ. ᑕᑯᖃᑦᑕᖅᑐᐃᑦ ᐱᐅᔪᓂᑦ 

ᐱᐅᓐᖏᑦᑐᓂᓪᓗ, ᐱᐅᓐᖏᓂᖅᐹᖏᓐᓂᓪᓗ 

ᐃᓅᓯᕐᒥ.  

 

ᐅᖃᖅᑏ, ᓈᒻᒪᓈᓕᖅᑲᑦ ᐊᐱᖅᑯᑎᖃᓛᕋᒪ 

ᒥᓂᔅᑕᕆᔭᐅᔪᒧᑦ ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᓄᖑᒻᒪᑕ ᑲᔪᓯᓗᑕ. 4. (ᑐᓵᔨᑎᒍᑦ) 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. 4. 

(ᑐᓴᔨᑎᒎᕈᓐᓃᖅᑐᖅ) 5. (ᑐᓵᔨᑎᒍᑦ) ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. (ᑐᓴᔨᑎᒎᕈᓐᓃᖅᑐᖅ) 

ᖃᐅᔨᒪᒐᔅᓯ ᐳᓛᖅᑎᖃᕈᓐᓇᓐᖏᓐᓇᑦᑕ ᑕᒪᓐᓇ 

ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ. ᑕᐃᒪ 

ᓂᕆᐅᒋᖔᓛᖅᐸᕗᑦ ᑕᒪᓐᓇ ᐃᓱᓕᑕᐃᓐᓇᕐᓂᖅᐸᑦ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᑲᔪᓯᓗᑕ. 

(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 

(ᑐᓴᔨᑎᒎᕈᓐᓃᖅᑐᖅ) ᐊᑏ, ᖁᔭᓐᓇᒦᒃ. 

ᓯᕗᓪᓕᖅᐹᖅ ᒪᓕᒐᓕᐅᖅᑎ ᐅᖅᓱᖅᑑᒧᑦ. ᑖᓐᓇ 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᑲᖏᖅᖠᓂᕐᒧᑦ 

ᐃᒡᓗᓕᒑᕐᔪᖕᒧᑦ. ᒪᓕᒐᓕᐅᖅᑎ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 931 - 5(2): ᓂᐅᕕᖅᑕᐅᓂᖓ 

ᒎᓗᓐᓂᐊᖅᑏᑦ ᐃᖃᓗᒃᑑᑦᓯᐊᒥ (TMAC 

Resources) (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐅᔭᕋᓐᓂᐊᖅᑐᓕᕆᓂᕐᒧᑦ ᑲᒪᔨᐅᔪᒧᑦ ᒥᓂᔅᑕᒧᑦ.  

 

ᓯᕗᓪᓕᖅᐹᒥᒃ, (ᑐᓵᔨᑎᒎᕈᓐᓃᖅᑐᖅ) 

ᐅᑉᓗᒃᑰᖅᐸᒃᑲᑦ ᐅᖅHᐅᖅᑑᕐᒥᐅᑦ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᖃᐅᔨᒪᖕᒪᑦ TMAC-ᒃᑯᑦ 

ᑖᒃᑯᐊ ᓇᒻᒥᓂᖃᕐᖓᑕ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5896 

 

 

ᕼᐅᑉ ᕙᐃᒥ ᐅᔭᕋᓐᓂᐊᕕᒻᒥ ᕿᑎᕐᒥᐅᓂᒃ 

ᐊᑎᓕᐅᓚᐅᕐᖓᑕ ᐊᖏᖃᑎᒌᒍᑎᒥᒃ ᑕᕝᕙᓂ 

ᐊᕐᕌᒍᑦᑎᓐᓂ. ᓂᐅᕕᐊᔅᓴᖃᕐᓂᐊᕐᓗᑎᒃ 

ᓂᐅᕕᐊᔅᓴᖃᓛᕐᓗᑎᒃ ᐅᔭᕋᓐᓂᐊᕕᒻᒥ ᓴᓐᑖᖕ 

ᒎᓗᓕᕆᔨᒃᑯᓐᓄᑦ. ᑖᒃᑯᐊ ᐊᖓᔪᖅᑳᖃᕐᕕᖃᖅᑐᐃᑦ 

ᓴᐃᓃᓯᒃᑯᑦ ᓄᓇᖓᓂ.  

 

ᐅᖃᖅᑏ, ᓄᓇᕗᑦ 

ᒪᓕᒐᓕᐅᖅᑎᕐᔪᐊᕆᓚᐅᖅᓯᒪᔭᖓ ᐃᔅᓯᕚᕐᖓᑦ 

ᑲᑎᒪᔨᖏᖕᓂᑦ TMAC-ᒃᑯᑦ. ᑕᐃᓐᓇ 

ᑎᑎᕋᕋᑖᓚᐅᕐᖓᑦ ᐱᕙᓪᓕᐊᔪᓄᑦ ᐃᓱᒪᒋᔭᒥᓂᑦ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓐᓄᑦ 

ᓴᖅᑭᔮᓚᐅᖅᑐᓂᑦ ᐅᖃᓕᒫᒐᕐᓂᒃ. ᑕᐃᑲᓂ 

ᑎᑎᕋᖅᑕᒥᓂᖓᓂᑦ ᓇᓗᓇᐃᖅᓯᓚᕐᖓᑦ 

ᓄᓇᕗᒡᒎᖅ ᒐᕙᒪᖓᑦ ᐃᑲᔪᖅᓰᒻᒪᑦ 

ᓂᐅᕕᐊᕆᔭᐅᓂᐊᖅᑐᒥᒃ.  

 

ᐅᖃᖅᑏ, ᐊᐱᖅᑯᑎᒐᓕ ᒥᓂᔅᑕᒧᑦ ᐅᓇᐅᕗᖅ, 

ᓄᓇᕗᑦ ᒐᕙᒪᖓᑦ ᐃᑲᔪᖅᓯᖅᑲ 

ᓂᐅᕕᐊᕆᔭᐅᒍᒪᓂᖓᓂᑦ TMAC-ᒃᑯᑦ ᑕᐃᒃᑯᓄᖓ 

ᓵᓐ ᑖᖕ ᒎᓗᓕᕆᔨᒃᑯᓐᓄᑦ? ᐄ, ᐅᕝᕙᓘᓐᓃᑦ ᐋᒡᒐ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᒍᑦ ᑖᓐᓇ 

ᓂᐅᕕᐊᖑᒐᓱᐊᕐᖓᑦ ᕿᒥᕐᕈᔭᐅᒻᒪᑦ 

ᒐᕙᒪᑐᖃᒃᑯᓐᓄᑦ ᓂᐅᕕᐊᔅᓴᐅᓂᖓᑦ. 

ᓇᓗᓇᐃᖅᓯᓯᒪᔪᒍᑦ ᑲᒪᖃᑕᐅᕙᓐᖏᓇᑦᑕᐃᓛᒃ 

ᓂᐅᕕᖅᑐᖃᖅᑎᓪᓗᒍ ᓇᒻᒥᓂᖃᐅᑎᓂᒃ 

ᓇᓗᓇᐃᖅᓯᓯᒪᔪᒍᑦ ᕿᒥᕐᕈᓂᑦᑕ ᐃᓚᒋᓪᓗᓂᐅᒃ 

ᐅᓇ ᒐᕙᒪ ᑕᐃᒃᑯᐊ ᓂᐅᕕᕋᓱᐊᖅᑐᐃᑦ 

ᒪᓕᑦᑎᐊᖅᑲᑕ ᒪᓕᑦᑕᐅᖁᔭᐅᓯᒪᔪᓂᒃ 

ᐊᕙᑎᓕᕆᔨᒃᑯᓐᓄᑦ, ᐊᕙᑎ ᕿᒥᕐᕈᔭᐅᓂᖏᓐᓄᑦ, 

ᐊᒻᒪ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᓂᖏᓐᓄᓪᓗ 

ᐃᑲᔪᖅᓰᓂᐊᖅᑲᑕ ᑕᐃᒪᐃᑦᑐᓂᒃ 

ᐃᑲᔪᖅᓯᓂᐊᖅᑲᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒐᕙᒪᑐᖃᒃᑯᑦ ᕿᒥᕐᕈᓯᒪᒻᒪᑕ 

ᓂᐅᕕᐊᕆᔭᐅᔪᒪᓂᖓᓂᒃ TMAC-ᒃᑯᑦ ᑕᐃᒃᑯᓄᖓ 

ᓵᓐ ᑖᖕ ᒎᓗᓕᕆᔨᒃᑯᖏᓐᓄᑦ. ᓄᓇᕗᑦ ᒐᕙᒪᖓᑦ 

ᑐᔅᓯᕋᐅᑎᓕᐅᖅᓯᒪᕙ ᒐᕙᒪᒃᑯᓐᓄᑦ ᐋᑐᕚᒧ 

ᐅᖃᐅᓯᖃᕐᓗᑎᒃ ᑖᔅᓱᒥᖓ ᓂᐅᕕᐊᖑᔪᒪᔪᒥᒃ? ᐊᒻᒪ 

ᑕᐃᒪᐃᔅᓯᒪᑉᐸᑕ ᒥᓂᔅᑕᐅᑉ ᐊᔾᔨᖓᓂᑦ 

ᑎᑎᕋᖅᓯᒪᔭᖓᑕ ᑐᓂᓯᒍᓐᓇᖅᑳ ᒪᓕᒐᓕᐅᕐᕕᒻᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐅᑉᐱᓇᖅᑐᖅ ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᒐᕙᒪᐅᓪᓗᑕ 

ᒐᕙᒪᒃᑯᓐᓂᒥᐅᑕᐅᓪᓗᑕ ᑐᓂᓯᓯᒪᔪᒍᑦ ᕿᒥᕐᕈᓂᑦᑕ 

ᐃᓚᒋᓪᓗᓂᐅᒃ ᑕᐃᒃᑯᓄᖓ 

ᓴᖅᑭᖅᑕᐅᒋᐅᖅᐸᓪᓕᐊᔪᓄᑦ ᖃᐅᔨᓴᕐᓂᕐᒧᓪᓗ 

ᐱᕙᓪᓕᐊᔪᓕᕆᓂᕐᒧᓪᓗ ᑲᓇᑕᒥ ᑲᒪᔨᐅᔪᓄᑦ 

ᕿᒥᕐᕈᔨᐅᔪᓄᑦ. ᑕᐃᒃᑯᐊ ᑕᐃᒃᑯᓄᖓ ᑐᓂᓯᒪᔭᕗᑦ. 

ᐊᒻᒪᓗᑦᑕᐅᖅ, ᑕᐃᒃᑯᐊ ᕿᒥᕐᕈᓂᖓᑦ ᐃᓗᓕᖏᑦ 

ᕿᒥᕐᕈᐊᓂᐊᖅᑲᒃᑲ ᒐᕙᒪᒃᑯᓐᓄᑦ ᑐᓂᔭᐅᓯᒪᔪᑦ ᐊᒻᒪ 

ᓇᓗᓇᐃᖅᓯᓗᑕ ᑕᐃᑲᓂᐅᓕᖅᑲᑦ. ᒫᓐᓇ ᓱᓕ 

ᐊᑐᐃᓐᓇᕈᓪᓚᕆᓚᐅᓐᖏᓇᒃᑭᑦ ᒪᓕᒐᓕᐅᕐᕕᒻᒧᑦ 

ᓴᖅᑭᕐᓂᐊᕆᐊᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐸᖓ 

ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑏᑦ, 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᑦ 

ᑖᒃᑯᐊᑦᑕᐅᖅ ᓇᒻᒥᓂᖅ ᖃᐅᔨᒪᔭᐅᔭᕆᐊᓕᓐᓂᒃ 

ᖃᐅᔨᒋᐊᖅᓯᒪᒻᒪᑕ ᓂᐅᕕᕋᓱᓐᓂᖅ ᐱᓪᓗᒍ, 

ᓂᐅᕕᐊᒍᖓᓱᐊᕐᓂᖅ, ᓂᐅᕕᐊᔅᓴᖃᕐᓂᖅ. 

ᐃᑲᔪᖅᓯᕋᒃᑭᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 

ᐱᒐᓱᐊᕐᓂᕆᓯᒪᔭᖏᑦ. ᑕᐃᒪ ᖃᓄᑐᐃᓐᓇᑦᑎᐊᖅ 

ᓂᐅᕕᖅᑕᐅᔪᖃᕐᓂᐊᖅᑲᑦ ᑖᔅᓱᒥᖓ ᓇᒻᒥᓂᖃᐅᒻᒥᒃ 

ᒪᓕᑦᑎᖃᖁᓪᓗᒍ ᑐᑭᓯᓇᑦᑎᐊᖅᑐᓂᒃ 

ᒪᓕᑦᑕᐅᑎᒋᒐᔅᓴᐅᔪᓂᒃ ᐊᖏᖅᓯᒪᓂᐅᔪᓂᒃ, ᑕᒪᐅᓇ 

ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒻᒪ 

ᐱᓕᒻᒪᔅᓴᐃᓂᕐᒥᒃ ᐱᔾᔪᑎᖃᖅᑐᓂᑦ. ᐊᒻᒪ 

ᓇᒻᒥᓂᖃᐅᑎᓂᑦ ᐱᕙᓪᓕᐊᑎᑦᑎᓂᕐᒥᒃ ᐊᒻᒪ 

ᐊᕙᑎᒥ ᓴᐳᔾᔨᓂᕐᒥᒃ. ᐅᖃᖅᑏ, ᒥᓂᔅᑕ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5897 

 

 

ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᑎᒋ ᐱᓕᕆᕕᖓ 

ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓ 

ᐱᓕᕆᖃᑎᒋᓯᒪᒻᒪᖔᑎᒃ ᕿᒥᕐᕈᓪᓗᑎᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᓂᐅᕕᐊᑦᓴᐅᓂᐊᓕᖅᑎᓪᓗᒍ ᐅᖄᓚᕕᐅᔪᔪᖓ 

ᕿᑎᕐᒥᐅᑦ ᑲᑐᔾᔨᖃᑎᒌᒃᑯᖏᑕ ᐊᖓᔪᖅᑳᖓᓂᒃ 

ᑕᒪᓐᓇ ᐊᒻᒪᓗᑦᑕᐅᖅ ᖃᓄᐃᓐᓂᐊᕐᓂᕐᒥᓂᒃ. 

ᐊᒻᒪᓗ, ᑕᑭᔪᒐᔮᒥᒃ ᑎᑎᖅᑲᒥᒃ ᖃᐃᑦᓯᓚᐅᖅᓱᑎᑦ 

ᕿᑎᕐᒥᐅᑦ ᖃᓄᖅ ᑕᑯᒍᒪᒐᔭᖅᑕᖏᓐᓂᑦ.  

 

ᐊᒻᒪᓗ ᑕᒪᓐᓇ ᐱᓕᕆᖃᑎᒌᓚᐅᖅᐳᒍ ᐅᕙᒍᑦ 

ᕿᒥᕐᕈᐊᒍᓐᓇᖁᓪᓗᑕ. ᑕᒪᒃᑯᐊ ᐅᕙᒍᑦ 

ᐊᔾᔨᒌᓂᖃᕈᑦᑕ ᖃᓄᖅ 

ᐱᓕᕆᖃᑎᒋᓂᐊᕐᒪᖔᑦᑎᒍᑦ ᐊᒻᒪᓗ ᓈᒻᒪᒃᑐᒥᒃ 

ᐃᖏᕐᕋᓂᖃᕐᓂᐊᖅᐸᑦ ᓱᓕᔫᓂᐊᕐᓂᕋᐃᓗᑎᒃ 

ᑲᔪᓯᒍᑎᓂᒃ ᐱᑕᖃᕐᓂᐊᕈᑎᒃ ᐊᒻᒪᓗ 

ᐊᖏᖃᑎᒌᒍᑎᒃᑯᑦ ᐱᒃᑯᒋᔭᖃᕐᓂᕐᒦᒍᑎᑦ 

ᐊᕙᑎᓕᕆᓂᕐᒧᑦ ᐊᕙᑎᑦᑎᓐᓂᑦ ᑕᒪᓐᓇ 

ᐱᒃᑯᒋᔭᕐᓂᕐᒦᒍᓂ. ᐱᓕᕆᐊᑦᓴᖃᖅᐳᒍᑦ 

ᐱᓕᕆᖃᑎᖃᑦᓯᐊᖅᑐᑕ ᐊᒻᒪᓗ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂᒃ ᑭᓯᐊᓂ ᑕᒪᒃᑭ ᑲᑐᔾᔨᓗᑕ 

ᑐᓂᓯᓚᐅᓐᖏᑦᑐᒍᑦ ᑎᑎᖅᑲᕐᒥᒃ. ᐃᒻᒥᒃᑯᑦ 

ᕿᒥᕐᕈᐊᖅᐳᒍᑦ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᓐᓄᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ-

ᐃᒡᓗᓕᒑᕐᔪᖕᒧᓪᓗ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. ᒪᓕᒐᓕᐅᖅᑎ 

ᑕᐅᑐᓐᖏ. 

 

 

 

 

 

 

 

 

 

 

 

 

 

ᐊᐱᖅᑯᑦ 932 - 5(2): 

ᐃᖅᑲᓇᐃᔭᕆᐊᖃᓪᓚᕆᑦᑐᑦ 

ᓄᕙᕐᔪᐊᕐᓇᐅᑎᓪᓗᒍ (ᑕᐅᑐᓐᖏ) 

 

ᑕᐅᑐᓐᖏ: ᐅᑉᓗᒃᑰᖅᐸᒃᑲ ᑲᖏᖅᓯᓂᕐᒥᐅᑦ ᐊᒻᒪ 

ᐃᒡᓗᓕᒑᕐᔪᖕᒥᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᑕᕆᒐᕐᒪ. 

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᕆᒍᒪᕗᖓ.  

 

ᖃᐅᔨᒪᔪᒍᑦ ᓄᕙᒡᔪᐊᖅ, ᓄᕙᒡᔪᐊᕐᓇᖅ 

ᐊᓯᔾᔩᓯᒪᖕᒪᑦ ᐃᓅᓯᑦᑎᓐᓂᒃ ᐊᒻᒪᓗ ᖃᓄᖅ 

ᐃᓱᒪᖅᓱᕈᓐᓇᕐᓂᑦᑎᓐᓂᒃ. ᑐᑭᓯᐊᒐᓗᐊᖅᑐᖓ 

ᐅᐱᓐᓇᕋᓂ ᖃᓄᖅᑑᕆᐊᖃᕐᓂᖏᓐᓂᒃ 

ᐊᑦᑕᓇᖅᑐᒦᖁᓇᒋᑦ ᓄᓇᖃᖅᑐᐃᑦ ᐊᒻᒪᓗ 

ᓴᐳᒻᒥᔭᐅᒋᐊᖃᕐᓂᑎᓐᓂᒃ ᑕᒫᓂᒥᐅᑕᐃᑦ. ᖃᓄᖅ 

ᓱᒋᐊᖅᑕᐅᔪᖃᕌᖓᑦ ᖃᓄᖅᑑᕈᑎᕕᓃᑦ 

ᓱᖅᑯᐃᓇᖅᓯᐊᖅᑐᒥᒃ ᑕᑯᓐᓇᕈᒥᓇᖃᑦᑕᕐᒪᑦ.  

 

ᑕᒪᒃᑯᐊ ᐱᓪᓗᒋᑦ, ᒥᓂᔅᑕ ᓇᓗᓇᐃᕈᓐᓇᖅᐸ 

ᑭᓇᒃᑯᑦ ᒥᓂᔅᑕ ᓇᓗᓇᐃᕐᓗᓂ ᑭᓇᓪᓚᑦᑖᖑᕙ 

ᐃᖅᑲᓇᐃᔭᖅᑎ ᐊᑕᐃᓐᓇᖅᑐᖅ 

ᑭᓇᒃᑯᓪᓚᕆᐅᒻᒪᖔᑕ ᑕᒪᑐᒧᖔᖓᔪᒥᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᑕᑭᔪᒐᔮᖑᓐᖏᑦᑐᖅ ᑕᒪᓐᓇ 

ᑭᓇᒃᑯᑦ ᐃᖅᑲᓇᐃᔭᖅᑏᑦ ᐊᑕᐃᓐᓇᕆᐊᓕᒻᒥᒃ 

ᐊᒻᒪᓗ ᑕᒪᒃᑯᐊ ᑐᕌᖓᕈᔪᑦᑐᐃᑦ 

ᐊᒡᒍᑐᖅᓯᒪᕕᒋᔭᖏᓐᓄᑦ ᓲᕐᓗ ᑖᒃᑯᐊ 

ᖃᐅᔨᓴᖅᑕᐅᓲᑦ ᓘᒃᑖᑉ ᐊᖓᔪᖅᑳᖃᕐᕕᖏᓐᓄᑦ 

ᐊᖓᔪᖅᑳᕆᔭᕐᖏᓛᒃ ᓘᒃᑖᖅ. ᓲᕐᓗ ᐆᑦᑑᑎᒋᓗᒍ, 

ᖃᐅᔨᒪᔨᒋᔭᐅᔪᖅ ᐅᐊᔭᓕᕆᔨᐅᔪᖅ ᑖᓐᓇ ᐃᒻᒪᖄ 

ᓴᓇᔪᓕᕆᔨᐅᔪᐃᑦ ᓴᓇᔭᐅᓂᕐᒧᑦ ᑕᒪᓐᓇ ᑕᒡᕙ 

ᐃᒻᒥᒃᑯᓪᓕ ᓴᓇᔨᑐᐃᓐᓇᐅᒍᓂ ᐃᓄᑑᒃᑯᕕᑎᒍᑦ 

ᐊᖅᑯᑎᖃᕆᐊᖃᕋᔭᕐᒪᑦ. ᑭᓯᐊᓂ ᑕᒪᓐᓇ ᑕᒡᕙ 

ᑐᐊᕕᐊᕆᔭᐅᔪᒥᒃ ᓲᕐᓗ ᐸᕐᓇᓂᑦᑎᒍᑦ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5898 

 

 

ᐱᑕᖃᕆᐊᖃᖅᐸᑦ. ᐆᑦᑑᑎᒋᑐᐃᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ 

ᐃᓚᒋᐊᕈᑎ, ᒪᓕᒐᓕᐅᖅᑎ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓄᕙᒡᔪᐊᕐᓇᖅ ᑕᒪᓐᓇ ᐊᑐᐊᒐᐃᑦ 

ᒥᒃᓵᓄᑦ ᖃᓄᖅᑑᑐᖃᖅᓯᒪᒻᒪᑦ ᐃᖅᑲᓇᐃᔭᕐᕕᖏᓐᓂ 

ᓇᓪᓕᐊᑦ ᑭᓇᓗ ᐊᐅᓪᓚᕈᓐᓇᕐᒪᖔᑦ, ᑭᓇᓗ 

ᐃᑲᔫᓯᐊᖅᑖᕐᓂᖅᓴᐅᒃᑲᓐᓂᕈᓐᓇᕐᒪᖔᑦ ᖄᖓᒍᑦ 

ᑮᓇᐅᔭᓕᐊᖏᓐᓂᒃ. ᐊᑯᓂᐅᔪᒥᒃ ᐱᔭᕆᐊᑐᔫᑎᒋᔭᕋ 

ᐅᕙᖓᑐᐊᖑᓐᖏᑦᑐᖅ ᐃᓄᓪᓚᑦᑖᖑᓂᕆᔭᕋ ᐃᓱᒪᒐ 

ᓄᑖᑦ ᓲᕐᓗᒃ ᐃᖅᑲᓇᐃᔭᖅᑎᒋᔭᐅᔭᕆᐊᓕᒃ 

ᐊᑕᐃᓐᓇᖅᑐᕐᓗ ᐃᖅᑲᓇᐃᔭᖅᑏᑦ, ᑕᒪᓐᓇ ᒥᓂᔅᑕ 

ᑐᑭᓯᑎᑦᓯᒃᑲᓐᓂᕈᓐᓇᖅᐹ ᑕᒪᓐᓇ ᑭᓇᒃᑯᓐᓄᑦ 

ᖃᓄᖅᑑᖅᑕᐅᒻᒪᖔᑕ ᐊᑐᐊᒐᕆᔭᑎᒍᑦ? ᑕᒪᒃᑯᐊ 

ᑭᓇᒃᑯᑦ ᓇᓗᓇᐃᖅᑕᐅᒋᐊᖃᕐᒪᖔᑕ 

ᐃᖅᑲᓇᐃᔭᖅᑏᑦ ᓇᓪᓕᐊᒃ ᐊᑐᐊᒐᓄᑦ 

ᐋᖅᑭᒍᑕᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓘᒃᑖᖅ ᐊᖓᔪᖅᑳᖓᑦ 

ᐊᓪᓚᕝᕕᖓᓃᑦᑐᐃᓪᓗ ᐃᖅᑲᓇᐃᔭᖅᑎᖁᑎᒋᔭᖏᑦ 

ᖃᓄᖅᑑᕈᑎᒋᔭᐅᔪᐃᑦ ᑕᑯᓐᓈᓲᖑᔪᒍᑦ 

ᐊᑦᑕᓇᖅᑐᒦᖁᓇᒋᑦ ᓄᓇᕗᒻᒥᐅᑕᐃᑦ ᓯᕗᓪᓕᖅᐹᒥᒃ 

ᑖᓐᓇ ᓯᕗᓪᓕᐅᔾᔩᓐᓇᖅᑕᕗᑦ.  

 

ᑕᒪᓐᓇ ᖃᓄᕐᓕ ᓇᓪᓕᐊᒃ ᐃᖅᑲᓇᐃᔭᖅᑏᑦ 

ᓯᕗᓪᓕᐅᔾᔭᐅᔭᕆᐊᖃᕐᒪᖔᑦ ᓲᕐᓗ 

ᐊᑐᐊᒐᕆᔭᐅᔪᐃᑦ ᒐᕙᒪᑐᖃᑎᒍᑦ ᑲᓇᑕᒥ 

ᒪᓕᑦᑕᐅᓲᖑᒻᒥᔪᐃᑦ, ᐱᓕᕆᖃᑎᖃᖅᓱᑕ ᓄᓇᓕᖕᓂ 

ᒐᕙᒪᕋᓛᓕᕆᔨᒃᑯᑦ ᐊᓪᓛᑦ ᐃᖏᕐᕋᔪᓕᕆᔨᒃᑯᑦ. 

ᑕᒪᒃᑯᐊ ᐱᓕᕆᖃᑎᒌᓐᓂᒃᑯᑦ ᓲᕐᓗ 

ᑕᐃᒧᐊᖅᐸᓪᓕᐊᓗᒋᑦ ᑭᓇᒃᑯᑦ ᓄᓇᕗᒻᒥᐅᑕᐃᑦ 

ᐊᔾᔨᐅᓐᖏᑦᑑᓂᕆᔭᖏᓐᓂᒃ.  

 

ᖃᖓᑕᓲᖅᑐᓕᕆᓂᖅ ᐆᑦᑑᑎᒋᓗᒍ. 

ᖃᖓᒃᑯᒃᑭᐊᕐᖓᐃ ᑎᑭᒋᐊᖃᓚᐅᖅᓯᒪᒻᒥᖕᒪᑕ 

ᐊᖁᑎᒋᔭᖏᑦ ᖃᖓᑕᓲᖅᑏᑦ. ᑭᓯᐊᓂ ᑕᕝᕙᓂ 

ᑕᒫᓃᓐᖏᑉᐸᑕ ᓄᓇᕗᒻᒥ ᑦᓵᑕᒃᑯᑦ 

ᑐᐊᕕᕐᓇᖅᑐᖅᓯᐅᕈᑕᐅᔪᒋᐊᖃᖅᑐᒃᑯᑦ 

ᐊᑐᐃᓐᓇᐅᓐᓂᓐᖏᑉᐸᑦ ᐊᑐᖅᑕᐅᒐᔭᓐᖏᒻᒪᑕ. 

ᑕᐃᒫᒃ ᑕᒡᒐ ᐃᓕᑕᖅᓯᖃᑦᑕᖅᐳᒍᑦ ᐊᔾᔨᖓᓂᒃ 

ᐃᖅᑲᓇᐃᔮᕆᔭᖏᖕᓂᑦ ᑭᓯᐊᓂ ᐊᑑᑎᒋᔭᖓᑦ 

ᓇᔪᖅᑕᖓᑦ ᑕᕝᕙ ᐊᔾᔨᐅᓐᖏᔾᔪᑎᒋᔭᖓᑦ. 

ᐆᑦᑑᑎᒋᕋᑖᖅᑕᕗᑦ ᐊᑐᓃᖓᑎᑦᑐᒋᑦ 

ᕿᒥᕐᕈᐊᕐᓂᖃᖅᓱᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹᓂᒃ 

ᑐᒡᓕᐊᓂᒃ ᐊᐱᖅᑯᑎᒋᔭᕐᓂᒃ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᑭᓯᐊᔪᖓ ᑕᒪᒃᑯᐊ ᓘᒃᑖᑦ 

ᐊᖓᔪᖅᑳᕆᔭᖓᑦ ᑖᓐᓇ ᖃᐅᔨᒪᔨᒋᔭᐅᒻᒪᑦ 

ᖃᐅᔨᓴᖅᑎᐅᓪᓗᓂ 

ᐊᑦᑕᓇᖅᑐᒦᒋᐊᖃᓐᖏᓐᓂᑦᑎᓐᓂ 

ᐋᓐᓂᐊᖃᕐᓇᓐᖏᓐᓂᓕᕆᓂᐅᑉ ᐃᓗᐊᓂ. 

ᐊᖏᔪᖅᑳᖑᒻᒪᑦ ᑖᓐᓇ ᓴᖏᓂᖃᕐᒪᑦ, ᑐᓂᔭᐅᓯᒪᒻᒪᑦ 

ᐅᕙᖑᑦ ᐋᓐᓂᐊᖃᕐᓇᓐᖏᑦᑐᓕᕆᔨᐅᑉ 

ᒪᓕᒐᖏᑎᒍᑦ ᐊᑖᒎᖓᔪᒥᒃ ᐊᒻᒪᓗ 

ᖃᓄᖅᑑᕈᑕᐅᒍᓐᓇᕐᓂᖏᓐᓂᒃ, ᐊᐅᓪᓚᕈᓐᓇᕐᓂᐅᑉ 

ᒥᒃᓵᓄᑦ, ᐃᓄᑑᒃᑯᕕᐅᑉ ᒥᒃᓵᓄᓪᓗ. ᑭᓯᐊᓂ 

ᑕᒪᑐᒪᓂ ᓯᕗᓕᐅᖅᑎᐅᔪᐃᑦ ᐊᖏᔪᖅᑳᖑᔪᐃᑦ 

ᓄᓇᕘᑦ ᒐᕙᒪᒃᑯᑎᒍᑦ, ᐱᕕᖃᕆᕗᐃᑦ ᐊᑐᐊᒐᓂᒃ 

ᐅᕙᒍᑦ ᐃᓄᒋᐊᓐᓂᑎᓐᓂᒃ ᑭᒃᑰᓂᑦᑎᓐᓄᑦ 

ᑐᕌᖓᔪᓂᒃ ᐱᕕᖃᖅᑐᑦᓴᐅᒋᕗᐃᑦ.  

 

ᐅᖃᖅᑎᑦᓯᔩ, ᑭᓇᒃᑯᑦ ᐱᔭᕇᕐᓗᓂ ᐃᓱᓕᑦᑐᖃᖅᑲᑦ, 

ᑭᓇ ᐊᖏᔪᖅᑳᓪᓚᕆᐅᕙ? ᑭᓇᒃᑯᑦ ᑕᐃᒃᑯᐊ 

ᑕᐃᔭᐅᖃᑦᑕᖅᑐᐃᑦ ᐱᒻᒪᕆᐅᑎᑕᐅᔪᐃᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᐅᐱᓐᓇᖅᑐᖅ 

ᒥᓂᔅᑐ ᕼᐃᒃᔅ. 

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5899 

 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ 

ᐅᖃᖅᑏ. ᑖᓐᓇ ᑭᓇ ᑕᐃᒍᓐᓇᖏᑕᕋ 

ᐃᒪᓐᓈᕐᓗᖓ. ᐃᒻᒪᖄ, ᐃᒪᐃᓕᒃᑲᓂᕐᓗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓘᑦᑖᑦ ᐊᖏᔪᖅᑳᖓ 

ᐃᒥᓂᒃ ᖃᐅᔨᓴᖃᑦᑕᖅᑐᖅ ᑕᒪᒃᑯᐊ 

ᓴᐳᒻᒥᒋᐊᖃᕐᓂᕐᒥᓐᓂᒃ ᐅᔾᔨᕈᓱᒋᐊᖃᓲᖑᒻᒪᑦ 

ᐊᖏᖅᑕᐅᓗᓂ ᐃᓚᖏᑦ ᐊᖏᔪᖅᑲᑏᑦ ᒥᓂᔅᑑᑏᑦ, 

ᐊᒻᒪᓗ ᐃᒥᒃᑯᑦ ᐃᓕᖅᑯᓯᒋᔭᖅᑎᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᒪᓕᒐᕆᔭᖏᑎᒍᑦ 

ᒪᓕᒡᓗᒋᓪᓘᓐᓃᑦ. ᑕᒪᒃᑯᐊ 

ᐊᑐᓃᖓᑎᑕᐅᖃᑦᑕᕐᒥᔪᐃᑦ.  

 

ᐃᓕᑕᖅᓯᒋᐊᖃᕋᑦᑕ ᓄᓇᕗᒻᒥᑦ, ᑖᒃᑯᐊ 

ᒐᕙᒪᑐᖃᒃᑯᑦ, ᓯᓚᕐᔪᐊᕐᒥᓗ ᐊᑐᐊᒐᖏᑎᒍᑦ, 

ᑭᓯᐊᓂ ᐊᒥᓲᓂᖅᓴᐃᑦ. ᐃᓘᓐᓇᑎᖃᐃ, 

ᐊᑲᐅᓛᖑᔪᒥᒃ ᐅᕙᑦᑎᓐᓄᑦ ᑐᓂᕐᕈᑎᒋᔭᐅᔪᐃᑦ 

ᖃᓄᖅᑑᕈᑕᐅᒋᐊᖃᕐᓂᖏᓐᓂᑦ, ᑭᓯᐊᓂ 

ᐃᓄᑑᔪᒃᑯᕖᑦ ᒥᓂᔅᑕᐅᑎᓄᑦ ᐊᖏᔪᖅᑳᕆᔭᐅᔪᐃᑦ, 

ᑭᓯᐊᓂ ᓴᖅᑭᑕᐅᒐᓗᐊᖅᐸᑦ ᓘᑦᑖᑦ 

ᐊᖏᔪᖅᑳᖏᓐᓄᑦ ᐅᕙᑦᑎᑦᑎᒍᑦ ᑭᓯᐊᓂ 

ᐊᖅᑯᑎᒋᔭᐅᒋᐊᖃᓲᑦ ᐱᔭᕇᖅᑕᐅᓗᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᐋᓚᓐ ᕋᒻᐴᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᒥᑦᑐᕐᒧᑦ. 

ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 933 - 5(2): ᐱᖁᑎᕐᔪᐊᑦ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᓄᓇᓕᓐᓂ ᒐᕙᒪᕋᓛᓕᕆᔪᑦ 

ᐱᔨᑦᓯᕋᖅᑎᖏᓐᓄᑦ.  

 

ᐅᖃᖅᑏ, ᑖᓐᓇ ᐅᓪᓗᒥ, ᑖᓐᓇ ᓴᓂᑭᓗᐊᕐᒥ 

ᐱᓕᕆᓯᒪᑦᓯᐊᕐᖓᑕ ᑕᒪᒃᑯᐊ 

ᐊᓄᕆᕕᔾᔪᐊᕐᓂᐅᓚᐅᖅᑑᑉ 

ᓄᓇᓕᒋᔭᑦᑎᓐᓂᑦ ᐊᒻᒪᓗ ᓇᑯᕐᒦᕈᒪᕗᖓ ᒥᓂᔅᑕᒧᑦ 

ᑖᓐᓇ ᓄᓇᓕᑦᑎᓐᓂ ᐃᑲᔪᖅᑐᐃᑦᓯᐊᓚᐅᕐᒪᑦ.  

 

ᖃᐅᔨᒪᑦᓯᐊᓚᐅᖅᑐᓂᓗ ᐊᑦᓱᕈᕈᑎᒋᓚᐅᕋᑦᑎᒍᑦ 

ᑕᒪᒃᑯᐊᑦᑕᐅᖅ ᐱᔨᑦᓯᖅᑕᐅᔭᕆᐊᓖᑦ 

ᓄᓇᓕᒋᔭᑦᑎᓐᓂ ᐊᑦᓱᕈᕐᓇᖅᑐᒦᓚᐅᖅᑎᓪᓗᒍ, ᐊᒻᒪ 

ᐊᓪᓛᑦ ᑎᒍᔭᐅᒪᔪᕕᓃᑦ ᑕᑯᓂᐊᕆᐊᖃᓲᖑᒻᒪᑕ, 

ᑕᐃᓐᓇ ᐊᑐᕋᑦᓴᐅᒍᓐᓃᖅᑐᓂ. ᒥᓂᔅᑖ, 

ᓇᓗᓇᐃᕈᓐᓇᖅᐹ, ᑖᒃᑯᐊ ᖃᓄᖅᑑᕈᑎᖃᕐᒪᖔᕐᒥᒃ 

ᑕᐱᖃᑎᖃᖅᓱᑎᒃ ᓄᓇᓕᕋᓛᑦᑎᓐᓂ 

ᕼᐊᒻᓚᒃᑯᖏᓐᓂᒃ ᑕᒪᑐᒥᖓ 

ᕿᒥᕐᕈᓇᖅᓯᒪᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᕋᓛᓕᕆᔨᒃᑯᓐᓄᑦ ᐱᔨᑦᓯᕋᖅᑎᓄᑦ 

ᓱᓕᔪᒥᒃ ᒥᓂᔅᑕ, ᒥᓂᔅᑕ ᑯᓱᒐᖅ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᒃ 

ᓇᑯᕐᒦᕈᒪᔭᕋ. ᓄᓇᓕᖃᖅᑐᐃᑦ ᓴᓂᑭᓗᐊᕐᒥᐅᑦ 

ᖁᔭᓕᕗᖓ ᐅᑕᖅᑭᑦᓯᐊᖅᓯᒪᒐᑦᓯ 

ᐃᖅᑲᓇᐃᔭᖅᑎᖁᑎᖃᕋᑦᑕᑦᑕᐅᖅ ᑕᐅᓇᓂ, 

ᖁᔭᓐᓇᒦᕌᓗᒃ ᐸᖅᑭᑦᓯᐊᖅᓱᓯ ᐅᑕᖅᑭᑦᓯᐊᕋᑦᓯ.  

 

ᐊᐱᖅᑯᑎᒋᔭᖓᑕ ᐃᓪᓗᐃᑦ ᒥᒃᓵᓄᑦ ᓄᓇᓕᓐᓂ 

ᒐᕙᓚᕋᓛᓕᕆᓂᕐᒧᑦ, ᑖᒃᑯᐊ ᐊᑐᖅᑕᐅᓚᐅᕐᒪ 

ᕼᐋᒻᓚᒃᑯᑎᒍᑦ ᐊᑐᖅᑐᐊᖅᑕᐅᓪᓗᓂ. ᓇᖏᖅᓯᒪᔪᖓ 

ᐊᒥᐊᓱᖅᑎ ᒥᔅᑕ ᕋᒻᐴᑦ 

ᐱᑕᖃᒃᑲᓐᓂᕆᐊᖃᕐᓂᑎᓐᓂᑦ ᐊᓪᓚᕕᒻᒥᑦ. 

ᓈᓚᖃᑦᑕᖅᓯᒪᔭᕋ ᐊᕐᕌᒍᐃᑦ, ᐄᓛᒃ, ᑕᒪᑐᒪᓂ ᑕᕝᕙ 

ᐱᒋᐊᖃᓪᓚᕆᓕᖅᐳᒍᑦ ᑭᖑᓂᐊᓂ. ᑕᕝᕘᓇ 

ᐅᒡᒍᐊᓇᖅᑑᒐᓗᐊᖅ, ᐃᓛᓂᐅᖏᑦᑐᖅ.  

 

ᐅᖃᖅᑏ, ᕼᐋᒻᓚᒃᑯᖏᑕ ᑖᓐᓇ ᐃᓂᒋᔭᖓᑦ ᑖᒃᑯᐊ 

ᐃᓪᓗᐃᑦ ᓴᕕᕋᔭᕈᔪᐃᑦ ᑖᒃᑯᐊ 

ᐃᓪᓗᕋᓛᖑᔪᐃᑦ ᑕᒪᑦᓱᒥᖓ 

ᐊᑐᕋᑦᓴᐅᒍᓐᓃᖅᑐᓂᓗ, ᐊᒻᒪᓗ ᓄᓇᓕᖏᑕ 

ᐱᔨᑦᓯᖅᑕᐅᒍᓐᓇᕐᓂᖏᓐᓂᑦ ᒐᕙᒪᑎᒍᑦ, ᑖᒃᑯᐊ 

ᕼᐋᒻᓚᒃᑯᑦ ᐊᓯᖏᓐᓃᓛᒃ ᐊᑐᕈᓐᓇᕋᔭᕆᐊᑦᓴᑦᑕ 

ᑖᓐᓇ ᑲᔪᓰᓐᓇᕆᐊᖃᕐᓂᖏᓐᓂᑦ 

ᐃᓂᖃᕆᐊᖃᕐᓂᖏᓐᓂᓪᓗ ᒐᕙᒪᐃᑦ 

ᐱᔨᑦᓯᖅᑕᐅᒋᐊᖃᕐᓂᖏᓐᓂᒃ ᓄᓇᓕᒋᔭᖏᓐᓂ. 

ᑲᔪᓰᓐᓇᓂᐊᖅᐳᒍᑦ ᐱᓕᕆᖃᑎᖃᑦᑎᐊᕐᓗᑕ 

ᕼᐊᒻᓚᒃᑯᖏᓐᓂᒃ. ᐊᒻᒪᓗᑦᑕᐅᖅ 

ᓄᖅᑲᖅᑎᑦᓯᒍᒪᓇᑕ ᑕᒪᓐᓇ ᐱᔨᑦᓯᖅᑕᐅᓂᖏᓐᓂᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓚᒋᐊᕈᑦ 

ᐊᐱᖅᑯᑏᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎᑦᓯᔩ, ᖃᐅᔨᒪᑦᓯᐊᖅᑐᖅ ᐱᑕᖃᕆᐊᓕᒃ, 

ᐊᑯᓂᐅᔪᖅ ᐊᕐᕌᒍᐃᑦ ᓯᕕᑐᔪᓄᑦ, ᑕᕗᖓ 

ᓄᓇᓕᑦᑎᓐᓄᑦ ᐱᑕᖃᕆᐊᖃᕐᓂᖏᓐᓂᑦ. 

ᓇᓗᓇᐃᕈᓐᓇᖅᐲᑦ, ᖃᓄᑎᒋᐅᒍᓐᓇᕋᔭᕐᒪᖔᑦ 

ᐸᕐᓇᓂᕐᒦᒻᒪᖔᑕ ᐊᑭᑐᔫᑎᓄᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓱᓕᔪᒥᒃ ᒥᓂᔅᑕ ᓄᓇᓕᓐᓄᑦ 

ᒐᕙᒪᕋᓛᓕᕆᔨᒃᑯᑦ ᐱᔨᑦᓯᖅᑎᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ 

ᐊᔾᔨᒌᖏᑦᑐᒥᑦ ᐆᑦᑐᕋᕈᓐᓇᖅᑐᒍᑦ, 

ᓯᕗᓪᓕᐅᔾᔨᒋᐊᖃᖅᑐᒍᑦ ᑭᓯᐊᓂ, ᓇᓂᓯᒋᐊᖃᖅᓱᑕ 

ᖃᓄᖅ ᐃᓂᒋᔭᖓᓂᑦ, ᐃᓂᖃᕐᓂᖓᓗ 

ᒫᓐᓇᐅᓂᖓᓂ, ᖃᓄᖅ ᓴᓇᒋᐊᕆᐊᖃᕐᓂᕈᓂ, ᓲᕐᓗ 

ᖁᓛᖓ, ᖁᓚᐃᖅᓯᒪᒻᒪᑦ. ᐅᖃᖅᑎᑦᓯᔩ, 

ᐱᓕᕆᖃᑎᖃᖅᐳᖓ ᐅᕙᖓ ᐊᓪᓚᕕᑎᒍᑦ. 

ᐸᕐᓇᒃᓯᒪᔪᒥᒃ ᑐᓂᓯᒐᔭᖅᐳᖓ 

ᐊᖏᔪᖅᑲᐅᑎᖃᕐᕕᑎᓄᑦ ᒥᓂᔅᑑᑎᓄᑦ ᐅᓪᓗᐃᑦ 

ᑭᖑᓂᓐᓂᑦ ᓴᖅᑮᒐᔭᖅᐳᖓ.  

 

ᓇᐃᓈᑦᑐᒥᑦ ᕿᒥᕐᕈᓂᕆᔭᕗᑦ ᓄᑖᒥᒃ ᐊᓪᓚᕕᑦᓴᒥᒃ 

ᕼᐋᒻᓚᒃᑯᖏᓐᓄᑦ, ᐊᒻᒪᓗ 

ᐊᓪᓚᕕᑦᓴᑐᐃᓐᓇᐅᖏᑦᑐᒥᒃ ᓄᓇᓕᑐᐊᖑᓐᖏᑦᑐᒧᑦ 

ᕼᐊᒻᓚᒃᑯᓐᓄᑦ ᐊᓯᖏᓐᓄᓪᓗ, ᐊᒻᒪᓗ 

ᓇᐃᓈᖅᓯᒪᔪᒥᑦ ᐸᕐᓇᓂᑎᒍᑦ 

ᓇᐃᓐᓈᖅᓯᒪᒍᓐᓇᓂᖅᓴᐅᖁᓪᓗᒍ 

ᐆᑦᑑᑎᒋᒍᓐᓇᖅᑕᕋ. ᐊᒻᒪᓗᑦᑕᐅᖅ ᐸᕐᓇᓂᖏᓐᓂᒃ 

ᐊᓪᓚᕝᕕᑦᓴᒥᒃ. ᑕᐃᒫᒃ ᐊᑑᑎᖃᕈᓐᓇᕋᔭᕆᐊᑦᓴᑦᑕ, 

ᓯᕗᒧᐊᒍᓐᓇᖁᓪᓗᒍ ᑕᒪᓐᓇ ᐱᔨᑦᓯᖅᑕᐅᓂᕆᔭᖏᑦ 

ᓱᒃᑲᓂᖅᓴᐅᒍᓐᓇᖁᓪᓗᒍ.  

 

ᐸᕐᓇᒃᓯᒪᓂᖃᖅᐳᒍᑦ. ᖁᕕᐊᓱᓪᓚᕆᒐᔭᖅᑐᖓ 

ᐊᓯᒃᑲᓄᑦ ᑐᓂᓯᒍᓐᓇᕆᐊᑦᓴᑦᑕ ᑕᒪᓐᓇ 

ᐃᑯᐱᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᑦᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ. 

ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 934 - 5(2): ᑐᕌᖅᑕᕗᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᖑᖃᑎᒃᑲ.  

 

ᑕᐃᒪ ᓄᓇᕘᑦ ᓯᕗᓕᐅᖅᑎᖓ ᐊᐱᖅᓱᕐᓂᐊᕋᑖᕋᒃᑯ 

ᑖᔅᓱᒥᖓ ᑐᕌᖅᑕᕗᒻᒥᑦ. ᑕᕝᕙᓂ ᒪᒃᐱᖅᑐᕋᒥ 

ᓇᓗᓇᐃᔭᖅᓯᖅᑳᕐᓚᖓ. (ᑐᓵᔨᒃᑰᓕᖅᑐᖅ) 

ᖃᓪᓗᓇᐅᔭᕈᒪᖃᐃ ᐊᑲᐅᓂᖅᓴᐅᓂᐊᖅᑐᖅ, 

ᐅᖃᐅᓯᑐᖃᕆᓐᖏᒃᑲᓗᐊᖅᑐᒍ. ᐅᖃᓕᒫᕐᓗᒋᑦ 

ᐃᓅᓯᕘᑦᓕᕆᓂᖓᓂ ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖏᑦ 

ᐱᐅᓯᕚᓪᓕᑎᓪᓗᒋᑦ ᐃᓱᒪᓕᕆᓂᖅ, 

ᐊᔪᓕᐅᑎᖃᖅᑐᓘᓐᓃᑦ, ᐃᓖᔮᕆᓂᕐᓗ 

ᐅᖃᐅᓪᓚᐅᔾᔨᓂᖅ, ᐃᓄᐃᑦ 

ᐅᖃᓪᓚᐅᔾᔨᔾᔪᓯᖏᑎᒍᑦ.  

ᑖᔅᓱᒥᖓᓗ ᐋᖅᑭᑦᓱᐃᓂᕐᒧᑦ, ᒐᕙᒪᒃᑯᖅᑲᐃ 

ᖃᐅᔨᒋᐊᖃᑦᑕᖅᐸᑦ ᐃᓐᓇᕐᓂᒃ ᑲᓐᖑᓇᑦᑕᐃᓕᓂᐅᑉ 

ᓴᖅᑭᔮᑦᑎᐊᕆᐊᖃᕐᓂᐅᓪᓗ ᓄᓇᕗᓕᒫᒥ. ᒥᓂᔅᑕᐃᑦ 

ᐅᖃᐅᓯᖏᓐᓂᒃ ᐊᑭᑐᔪᖅᑐᖅᑐᓄᑦ 

ᐸᕐᓇᐃᓂᕐᒨᖓᓕᖅᐸᑦ ᑮᓇᐅᔭᓄᑦ, ᖃᓄᖑᑯᐊ 

ᐃᓐᓇᐃᑦ ᐃᓚᐅᑎᒋᖃᑦᑕᖅᐸᑦ? ᐱᓕᕆᕕᓕᒫᑦ 

ᐃᓐᓇᕐᓂᒃ ᐅᖃᐅᔾᔨᒋᐊᖅᑎᖃᖅᐹᑦ? ᒪᑐᒧᖓ 

ᓯᕗᓪᓕᑎᑕᖏᓐᓄᑦ ᒐᕙᒪᒃᑯᑦ ᐱᔭᑦᓴᖏᓐᓄᑦ, ᑖᓐᓇ 

ᓯᕗᓪᓕᖅᐹᖅ ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑲᐅᑎᓄᑦ, ᓄᓇᕗᒻᒥ 

ᐊᖏᔪᖅᑳᕆᔭᕗᑦ, (ᑐᓵᔨᑎᒍᑦ) ᓯᕗᓕᖅᑎ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᖃᑎᖃᖃᑦᑕᖅᑐᒍᑦ 

ᐃᓐᓇᐃᑦ ᑲᑎᒪᔨᕋᓛᖏᓐᓂᒃ ᓄᓇᓕᓐᓂ, 

ᒪᓕᒐᓕᐅᖅᑎ ᖃᐅᔨᔪᒪᕋᑖᕐᒪᑦ. ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑲᑎᒪᔨᕋᓛᖃᕐᒪᖔᑕ 

ᐱᓕᕆᕝᕕᓕᒫᖏᓐᓂᑦ, ᐱᓕᕆᕝᕖᑦ ᐅᓄᕐᓂᖅᓴᐃᑦ 

ᑐᑭᒧᐊᑦᑎᑦᑎᔨᖃᖅᑐᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᑎᒪᔨᕋᓛᖃᖅᑐᒍᑦ. ᐊᕙᑎᓕᕆᔨᒃᑯᓐᓂᒃ 

ᑲᑎᒪᔨᕋᓛᑦ ᐊᑐᖅᑕᐅᒐᔪᖃᑦᑕᖅᑐᑦ 

ᐱᖅᑯᓯᔨᕆᔨᒃᑯᓐᓄᑦ. ᑖᓐᓇ ᖁᑦᑎᕐᓂᖅᐹᖑᓪᓗᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖃᕐᒥᔪᑦ 

ᐃᓐᓇᕐᓂᒃ, ᑕᖅᑭᑦ ᐱᖓᓱᑦ ᑎᓴᒪᓪᓘᓐᓃᑦ 

ᑲᑎᒪᖃᑕᐅᓕᖅᑑᒐᓗᐊᑦ ᐊᕐᕕᐊᓂ 

ᓄᕙᒡᔪᐊᓂᖅᑕᖃᓚᐅᖅᑎᓐᓇᒍ 

ᐃᓕᓐᓂᐊᕈᑎᒃᓴᓕᕆᓪᓗᑎᒃ, 

ᐃᓕᓐᓂᐊᖅᑐᓕᕆᔨᒃᑯᓐᓂᓪᓗ ᐃᓱᒪᒋᔭᐅᔪᓂᒃ 

ᐱᓕᕆᔭᖅᑐᖅᓯᒪᒐᑦᑕ ᓈᓚᒋᐊᖅᓯᒪᓪᓗᑕᓗ.  

 

ᒥᓂᔅᑕᐃᑦ ᐅᖃᐅᓯᖏᓐᓂᒃ ᐅᖃᖅᑲᐅᒐᒪ 

ᐃᓅᓕᓴᐃᕝᕕᓐᓂ ᒪᑯᓄᖓ 

ᖁᐊᖅᓵᓇᖅᑐᒃᑰᖅᓯᒪᔪᓂᒃ ᐊᔪᓕᐅᑎᖃᖅᓯᒪᔪᓂᒃ 

ᐃᖃᓗᓐᓂ ᓴᓇᔭᐅᓂᐊᖅᑐᓂ. ᑕᐃᓐᓇ 

ᐊᑎᓕᐅᖅᓯᒪᓕᕐᓂᖓ ᑮᓇᐅᔭᑦ 

ᐱᓚᐅᓐᖏᑕᕋᓗᐊᕗᑦ ᓱᓕ ᑭᓯᐊᓂ ᐊᖏᖃᑎᒌᒍᑎ 

ᐱᒋᐊᓐᖓᖅᑯᑎᖃᖅᑐᒍᑦ ᐅᕙᓂ 

ᓴᓇᔭᐅᒐᔭᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᑐᕌᖅᑕᕗᑦ ᓄᓇᕗᒻᒧᑦ ᐋᖅᑭᒃᓯᒪᖕᒪᑦ ᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᑦ ᑕᑯᓪᓗᒍ ᐊᔾᔨᒌᒃᑎᑦᑎᓂᖅ 

ᐱᓕᒻᒪᒃᓴᐃᓂᖅ ᐱᓕᕆᖃᑎᒌᖕᓂᖅ. ᒪᑯᐊ 

ᑐᓱᕐᓇᖃᑦᑕᕋᓗᐊᕐᒪᑕ ᓄᓇᓖᑦ ᐊᑭᑐᔫᑎᓂᒃ 

ᐱᕙᓪᓕᐊᓕᕌᖓᑕ ᒪᑯᐊᓗ ᓄᓇᓕᕋᓛᖑᓂᖅᓴᐃᑦ 

ᐳᐃᒍᖅᑕᐅᓯᒪᔫᔮᖅᐸᒃᖢᑎᒃ. ᑭᓯᐊᓂ 

ᐃᖅᑲᐅᒪᓇᖅᓯᑳᓪᓚᒃᐸᒃᖢᑎᒃ ᐊᐃ, ᐃᓄᐃᑦ 

ᖃᐅᔨᒪᔭᑐᖃᖓᓂᒃ ᖃᐅᔨᒃᑲᓐᓂᕆᐊᖃᓕᕋᑦᑕ 

ᐊᒥᑦᑐᕐᒥᐅᑦ ᐃᓐᓇᖏᓐᓂᒃ ᖃᐅᔨᒋᐊᓚᐅᖅᑕ 

ᑕᕝᕘᓇ ᐊᑐᑐᐃᓐᓇᕐᓂᐊᕋᑦᑎᒍ.  

 

ᐆᒥᖓ ᐊᐱᖅᑯᑎᖃᕋᓱᓕᖅᐳᖓ, ᑕᕝᕙᓂ 

ᒪᒃᐱᖅᑐᒐᖓ 19-ᒥ ᐃᓄᐃᑦ ᖃᐅᔨᒪᔭᑐᖃᖓᓂᒃ 

ᒐᕙᒪᒃᑯᑦ ᐊᑐᕋᓱᐊᕐᓂᐊᖅᑕᖓᓂᒃ ᑖᒃᑯᐊ 

ᐱᓕᒻᒪᒃᓴᐃᓂᖅ ᖁᓕᑦ, ᐅᑯᐊ ᒐᕙᒪᒃᑯᑦ 

ᐱᐅᓱᒋᔾᔪᑎᑐᐃᓐᓇᕆᓕᖅᑕᖐᑦ? 

ᐅᖃᖅᐸᒃᑲᓗᐊᖅᖢᑕ ᐃᓐᓇᐃᑦ ᐄ, ᐊᑐᕐᓂᐊᖅᑕᕗᑦ. 

ᒪᒃᑯᒃᑐᕗᑦ ᓯᕗᓕᐅᑦᑎᐊᕐᓂᐊᖅᑕᕗᑦ ᑖᓐᓇ 

ᐅᖃᐅᓯᓕᕆᓂᖅ ᐃᓕᖅᑯᓯᓕᕆᓂᖅ ᐱᔾᔪᑎᒋᓪᓗᒍ. 

ᐅᓇ ᑕᐅᑐᓕᕋᒃᑯᓕ ᑕᕝᕙᓕ ᒐᕙᒪᒃᑯᓐᓄᑦ 

ᐅᖄᓚᕗᖓ ᐄ, ᖃᓪᓗᓈᑦ ᑕᐃᒪ ᖃᓪᓗᓈᑎᑐᑦ.  

 

ᐱᐅᒃᓴᖏᓪᓗᖓ ᐱᓐᖏᑦᑐᖓ, ᐅᖃᕋᑖᖅᐳᖓ 

ᐊᔾᔨᒌᒃᑎᑦᑎᓂᕐᒥᒃ ᐱᓕᒻᒪᒃᓴᐃᓂᕐᒥᒃ. ᒐᕙᒪᒃᑯᓄᑯᐊ 

ᐱᐅᓱᒋᑎᑦᑏᓐᓇᕆᓕᖅᑕᖓᑦ ᐊᑐᖦᖤᕐᓂᐊᕋᓂᔾᔪᒃ 

ᓴᓐᖏᒃᑎᑉᐸᓪᓕᐊᖦᖤᕐᓂᐊᕋᓂ, 

ᐱᕐᖑᖅᑎᒃᑲᓐᓂᖅᖢᑎᓂᐊᕋᓂ. ᐅᓇ 

ᐱᐅᓱᒋᔾᔪᑎᑕᐅᒋᑐᐃᓐᓇᖅᑰᔨᒋᓕᕋᒃᑯ ᐃᓄᐃᑦ 

ᖃᐅᔨᒪᔭᑐᖃᖓᑦ. ᑕᒪᓐᓇ ᑭᐅᔪᓐᓇᕈᕕᐅᒃ 

ᓄᓇᕗᒻᒧᑦ ᓯᕗᓕᐅᖅᑎᐅᒐᕕᑦ ᑖᓐᓇ ᖃᓄᖅ 

ᐊᑐᑐᐃᓐᓇᓐᖏᓪᓗᓯᐅᒃ 

ᓴᓐᖏᒃᑎᒋᐊᒃᑲᓐᓂᕈᓐᓇᖅᐱᓯᐅᒃ ᐅᖃᐅᓯᓕᕆᓂᖅ, 

ᐱᓕᒻᒪᒃᓴᐃᓂᖅ, ᐱᓕᕆᖃᑎᒌᖕᓂᖅ? ᑖᒃᑯᐊ 

ᐱᖓᓱᑐᐃᓐᓇᐃᑦ ᑕᐃᔭᒃᑲ. ᐅᑯᐊ ᐊᓯᓕᐅᑎᓪᓗᒋᑦ. 

ᐱᐅᓱᒋᔾᔪᑎᑐᐃᓐᓇᕆᓐᖏᒃᑲᓗᐊᖅᐱᓯᐅᒃ ᐅᓇ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓴᕕᑲᑖᖅ.  

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5902 

 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᒃᑯᐊ ᐅᖃᐅᓯᒥᐊᖑᓐᖏᑦᑐᑦ 

ᑎᑎᖅᑲᒥᐊᖑᓐᖏᑦᑐᑦ. ᑖᒃᑯᐊ ᐊᑐᖅᑕᖅᑕᕗᑦ 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᑦ 

ᐊᑐᖅᑕᖅᑕᖏᑦ. ᐱᖁᔭᓕᐅᕌᖓᑦᑕ ᐅᕝᕙᓘᕝᕙ 

ᐊᑐᐊᒐᓂᒃ ᐱᒋᐊᕌᖓᑦᑕ. ᐱᒋᐊᓵᖓᕋᑦᑕ ᑖᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᑦᑐᐊᑖᑦ 

ᐱᒋᐊᓵᕌᖓᑦ ᑕᐅᕙᓂ ᐃᓱᐊᓂᐅᓐᖏᑦᑐᖅ, 

ᐱᒋᐊᓵᕌᖓᑦ. ᑖᒃᑯᐊ ᐊᑐᓪᓗᐊᕕᒃᑕᖅᑕᕗᑦ. 

ᐃᓛᓐᓂᒃᑯᑦ ᐊᑐᕐᓂᖅᓴᐅᖅᑕᖅᑐᑎᒃ ᐃᓛᓐᓂᒃᑯᑦ 

ᐊᑐᓐᖏᓂᖅᓴᐅᑕᖅᑐᑎᒃ ᓱᓇᒧᑦ ᑐᕌᕐᓂᐊᖅᑐᓄᑦ 

ᑭᓯᐊᓂ ᐊᑐᖅᑕᖅᑕᕗᑦ ᐊᒻᒪᓗ ᑖᒃᑯᐊ ᐅᖃᐅᓯᖏᑦ.  

ᒐᕙᒪᒃᑯᑦ ᑕᐅᕗᖓ ᑐᕌᕋᐅᔭᖅᑑᒐᓗᐊᑦ ᑖᒃᑯᐊ 

ᐱᓕᕆᔨᖁᑎᖏᑦ ᐃᓄᒃᑐᑦ ᓄᓇᕗᒻᒥᐅᑦ 

ᑎᑎᕋᕐᕕᒻᒨᑦ ᐅᖃᕈᐊᖅᐸᑕ ᑐᑭᓯᐊᔭᐅᓗᑎᒃ ᐊᒻᒪ 

ᑭᐅᔭᐅᓗᑎᒃ ᐃᓄᒃᑐᑦ. ᑖᒃᑯᐊ ᑕᐃᑯᖓ 

ᑐᕌᕋᐅᔭᖅᑐᒎᒐᓗᐊᖅ. ᒪ’ᓇ, ᐃᒃᓯᕙᐅᑖᖅ. 

ᒪᒥᐊᓇᖅ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑏᑦ 

ᐊᐱᖅᑯᑎᓄᑦ, ᒪᓕᒐᓕᐅᖅᑎ ᖃᐃᕐᓂᖅ, ᖃᒪᓂᖅ. 

ᒪᒥᐊᓇᖅ, ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 

ᓇᓗᓇᐃᔭᑦᑎᐊᕋᕕᑦ. ᐄ, ᐅᖃᖅᑎᑦᑎᔩ, (ᑐᓵᔨᑎᒍᑦ) 

ᑕᐃᒪᓕ ᐃᓅᓂᑦᑎᓐᓂ ᐅᖃᕈᑦᑕ ᑕᕝᕙᓂ 

ᑐᕌᖅᑕᕗᒻᒥ ᓯᕗᓪᓕᐅᑎᓯᒪᔪᐃᑦ ᐃᒪᐃᑦᑑᒻᒪᑕ: 

ᑕᒪᒃᑯᐊ ᒐᕙᒪᒃᑯᑦ ᐱᓕᕆᐊᖏᑦ ᐱᔨᑦᑎᕋᕐᓂᖏᓪᓗ 

ᐊᑑᑎᖃᑦᑎᐊᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓄᐃᓪᓗ ᐃᓅᖃᑎᒌᓐᓂᖏᑎᒍᑦ ᒪᓕᒐᖅᑎᒍᑦ 

ᐊᑐᐊᒐᖅᑎᒍᓪᓗ. ᒪᑐᒧᖓᓕ ᐃᓄᐃᑦ 

ᖃᐅᔨᒪᔭᑐᖃᖏᓐᓅᕈᑦᑕ, ᑕᐃᒪᓕ 

ᑕᑯᒃᓴᐅᑦᑎᐊᕆᐊᖃᕐᓂᕐᒧᑦ 

ᑭᐅᔪᓐᓇᕆᐊᖃᕐᓂᕐᒧᓪᓗ. ᐅᖃᖅᑏ, ᓯᕗᓕᖅᑎ 

ᐅᖃᖅᓯᒪᔪᓐᓇᖅᐹ ᒪᓕᒐᓕᐅᕐᕕᖕᒧᑦ 

ᐊᑐᐊᒐᓕᐅᓕᕌᖓᑕ ᓄᑖᓂᒃ, ᓄᑖᕐᓂᓗ 

ᐱᖁᔭᓕᐅᓕᕌᖓᒥᒃ ᑖᒃᑯᐊ ᐱᔾᔪᑎᖏᑦ 

ᐅᖃᐅᓯᐅᖃᑦᑕᖅᐹᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ? 

ᒪᑐᒧᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᑕᐃᒪ ᑕᐃᒪᓕ 

ᒐᕙᒪᒃᑯᑦ ᐱᓕᕆᕝᕖᓘᓐᓃᑦ ᓴᖅᑭᑦᑎᓇᓱᓕᕌᖓᒥᒃ 

ᐊᑐᐊᒐᕐᓂᒃ ᐱᖁᔭᕐᓂᓪᓗ 

ᐃᓱᒪᒋᖃᓯᐅᑎᖃᑦᑕᖅᑕᕗᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᒋᐊᕐᓂᖓᓂᒃ. ᐱᓕᕆᒋᐊᕐᓂᐅᑉ 

ᐃᓚᓕᐅᑎᑐᐃᓐᓇᖃᑦᑕᓐᖏᑦᑐᑦ 

ᐱᐅᖅᑰᔨᔾᔪᑎᒋᔭᐅᑐᐃᓐᓇᖅᐸᓐᖏᑦᑐᑦ. ᑕᕝᕙᓐᖓᑦ 

ᑐᓐᖓᕕᖓᓂᒃ ᐱᒋᐊᕈᑎᒋᖃᑦᑕᖅᑕᕗᑦ 

ᐊᑐᐊᒐᓕᐅᓕᕌᖓᑦᑕ. ᓄᓇᕗᑦ ᒐᕙᒪᓕᒫᖓᓄᑦ 

ᐅᕝᕙᓘᓐᓃᑦ ᐱᓕᕆᕝᕕᓪᓘᓐᓃᑦ ᐱᒋᐊᕐᓂᖓᓂᒃ 

ᑐᓐᖓᕕᒋᖃᑕᐅᔪᖅ ᐊᑐᖅᑕᐅᖃᑦᑕᖅᑐᖅ 

ᐱᒋᐊᕐᓂᖓᓂᒃ. ᒪᓕᒐᕐᓂᒃ ᑎᑎᕋᖅᐸᓪᓕᐊᓪᓗᑕ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᖃᑦᑕᕐᓂᖅ 

ᐱᒋᐊᕐᓂᖓᓂᒃ ᐃᓱᐊᓂᐅᓐᖏᑦᑐᖅ. 

 

ᑐᑭᓯᓇᑐᐃᓐᓇᕐᒪᑦ, ᐅᖃᖅᑎ, ᐃᓄᐃᑦ 

ᐱᒻᒪᕆᒋᔭᖏᑦ ᐃᓄᐃᑦ ᖃᐅᔨᒪᔭᑐᖃᖏᓪᓗ 

ᐃᓚᒋᔭᐅᑦᑎᐊᓲᑦ. ᒪᓕᒐᓕᐅᖅᑏᑦ ᑕᑯᔪᓐᓇᖅᑐᑦ 

ᒫᓂ ᐃᓄᐃᓐᓇᑲᓴᐅᔪᒍᑦ. ᐃᒃᐱᒋᑦᑎᐊᕋᑦᑎᒍᑦ 

ᐃᓄᐃᑦ ᐅᒃᐱᕆᔭᖏᑦ ᐊᒻᒪ 

ᑕᐃᒪᐃᖑᔭᐃᓐᓇᕐᓂᐊᖅᖢᑕᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. 

ᒪᓕᒐᓕᐅᖅᑎ ᓯᒪᐃᓚᒃ. 

 

ᐊᐱᖅᑯᑦ 935 - 5(2): ᐸᓖᓯᓕᕆᓂᖅ 

ᖃᒪᓂᑦᑐᐊᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᑕᒃᑲ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᐊᐱᖅᑯᑎᒋᓚᐅᖅᑕᓐᓂᒃ ᐃᑉᐸᔅᓴᖅ 

ᐅᖃᐅᓯᖃᓚᐅᕋᒪ ᐋᓐᓂᐊᖅᑐᓕᕆᔭᐅᕙᓐᓂᖏᓐᓂᒃ 

ᖃᒪᓂ’ᑐᐊᕐᒧᑦ. ᐊᐱᖅᑯᑎᒋᓗᐊᕐᓂᐊᖅᑕᒃᑲᓕ 

ᐅᓪᓗᒥᐅᔪᖅ ᐳᑭᖅᑕᓕᕆᔭᐅᕙᑦᑐᑦ ᓄᓇᓕᐅᔪᒧᑦ. 

 

ᑕᐃᒪ ᒥᓂᔅᑕ ᖃᐅᔨᒪᓂᐊᕐᒪᑦ ᑲᓇᑕ ᓄᓇᕗᓪᓗ 

ᐸᓖᓯᒃᑯᓐᓄᑦ ᑳᓐᑐᕌᒃᑦ-ᖓ ᓄᑖᓐᖑᖅᑎᑕᐅᓕᕐᒪᑦ 

ᐄᐳᕈᓪ 2012-ᖑᑎᓪᓗᒍ ᐊᕐᕌᒍᓄᑦ ᐊᕙᑎᓄᑦ. 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᕋᒥ ᓴᖅᑭᑦᑎᓚᐅᕐᒪᑦ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5903 

 

 

ᐅᓪᓗᒥᐅᔪᖅ ᑕᐅᖅᓰᓂᕐᒧᑦ, ᐊᒥᖅᑲᕐᓂᒃᑯᑦ 

ᐅᖃᐅᓯᕐᓂᑦ ᐸᓖᓯᒃᑯᑦ ᒪᓕᒐᓕᐅᕐᕕᖕᒥ 

ᑲᑎᒪᕐᔪᐊᖅᑎᓪᓗᒋᑦ ᒫᑦᓯ 12, 2020-ᒥ. 

 

ᒥᓂᔅᑕ ᑐᑭᓯᓇᖅᓯᑦᑎᒋᐊᕈᓐᓇᖅᐸ ᖃᓄᖅ 

ᐱᓕᕆᕝᕕᖓᑦ ᐱᓕᕆᖃᑎᖃᖅᐸᖕᒪᖔᑕ 

ᐸᓖᓯᒃᑯᓐᓂᒃ ᐋᖅᑭᒃᓯᓇᓱᒃᖢᑎᒃ ᐸᓖᓰᑦ 

ᐊᒥᓲᓂᕆᔭᕆᐊᖃᖅᑕᖏᓐᓂᒃ ᓄᓇᓕᖕᓂ 

ᐸᓖᓯᒃᑯᓐᓂᑦ? ᐅᖃᕈᓐᓇᖅᐸ ᖃᔅᓯᐅᔭᕆᐊᖃᕐᒪᖔᑕ 

ᐸᓖᓰᑦ ᖃᒪᓂ’ᑐᐊᕐᒥ ᐸᓖᓯᒃᑯᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᐃᖅᑲᖅᑐᐃᕕᓕᕆᓂᕐᒧᑦ, 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒡᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ. ᑕᐃᒪᓕ ᒪᑐᒧᖓᐅᔭᕌᖓᑦ 

ᐊᒥᓱᕈᕆᐊᕋᓱᒡᓗᒋᑦ ᐸᓖᓯᒃᑯᑦ ᓄᓇᓕᖕᓂ, ᓄᓇᓖᑦ 

ᐅᐸᒍᑎᖅᑳᓲᑦ ᐱᓕᕆᕝᕕᑦᑎᓐᓄᑦ ᑐᒃᓯᕋᖅᖢᑎᒃ 

ᐸᓖᓯᒃᑲᓐᓂᕐᓂᒃ ᐃᒪᐃᓕᐅᑐᐃᓐᓇᖃᑦᑕᖅᑐᑦ.  

 

ᑎᑎᕋᕋᑖᓚᐅᖅᑐᖓ ᒥᓂᔅᑕ ᕕᓕᐅᕐᒧᑦ, ᒪᐃ 19, 

2020-ᒥ ᐅᖃᐅᑎᓪᓗᒍ 6-ᓂᒃ ᐊᒥᓱᓂᒃ 

ᐃᓚᒃᑲᓐᓂᕆᐊᖃᕐᓂᕋᖅᑐᒋᑦ ᓄᓇᕗᑦ ᐃᓗᐊᓂ. 

ᒫᓐᓇᕋᑖᖑᓚᐅᖅᑐᖅ ᓯᑏᕝᕙ 21-ᖑᑎᓪᓗᒍ ᒥᓂᔅᑕ 

ᕕᓕᐅᕐ ᑭᐅᓚᐅᕐᒪᑦ ᑎᑎᖅᑲᓄᑦ ᐅᖃᖅᓯᒪᓪᓗᓂ, 

ᐄł, ᑐᒃᓯᕋᖅᑕᓯ ᐱᓯᒪᔭᕗᑦ. ᑖᒃᑯᐊ 

ᑮᓇᐅᔭᖅᑎᑦᑎᓂᐊᕐᓂᕋᕐᓂᖏᑦ ᑖᒃᑯᐊ ᑐᒃᓯᕋᖅᑕᕗᑦ 

ᐱᔪᓐᓇᖁᓪᓗᒋᑦ ᐱᓕᕆᖃᑎᖃᕋᔭᖅᑐᖅ ᐸᓖᓯᒃᑯᑦ 

ᐊᖓᔪᖅᑳᖓᓂᒃ ᓄᓇᕗᒻᒥ ᐸᓖᓯᒃᑯᓐᓄᑦ ᐊᒫᓐᑕ 

ᔫᓐᔅ-ᒥᒃ. 

 

ᒫᓐᓇᐅᔪᖅ ᖃᒪᓂ’ᑐᐊᖅ ᑕᓪᓕᒪᓂᒃ ᐸᓖᓯᓕᒃ. 

ᐊᑕᐅᓯᖅ ᐃᓄᖃᕐᓇᓂ. 2018-2019 ᓈᓴᐅᑎᖏᑕ 

ᑕᑯᓇᒃᑕᐅᓂᖏᓐᓂᒃ ᐱᓕᕆᕝᕕᖕᒥ, ᖃᒪᓂ’ᑐᐊᖅ 

ᐸᓖᓯᑖᒃᑲᓐᓂᖅᑐᒃᓴᕙᐅᑕᐅᓚᐅᖅᑐᖅ ᑖᓐᓇ 

ᐱᓕᕆᐊᕆᕙᓪᓕᐊᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᓄᑦ, ᒥᔅᑐ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᒥᓂᔅᑕ 

ᐃᖅᑲᐅᒪᓂᐊᕐᒪᑦ ᐊᑎᓕᐅᕐᓂᒃᑯᑦ 

ᑐᒃᓯᕋᕐᓂᖅᑕᖃᓚᐅᕐᒪᑦ ᐃᒥᐊᓗᓕᕆᓂᕐᒧᑦ 

ᐱᖁᔭᕐᒥᒃ ᖃᒪᓂᑦᑐᐊᕐᒥ 2018-ᖑᑎᓪᓗᒍ. ᐊᕐᕌᒎᒃ 

ᒪᕐᕉᒃ ᐊᓂᒍᖅᓯᒪᓕᕐᒪᑕ ᖃᒪᓂᑦᑐᐊᖅ 

ᐃᓱᒪᖅᓱᕐᓇᖅᓯᓚᐅᖅᑎᓪᓗᒍ ᑕᕝᕙᓂ 

ᐃᒥᐊᓗᓕᕆᓂᕐᒧᑦ ᐱᖁᔭᕐᒥ. ᐅᖃᖅᑏ, ᑐᑭᓯᐅᒪᒐᒃᑯ 

ᑖᒃᑯᐊ ᐸᓖᓯᒃᑯᑦ ᐊᓪᓚᕝᕕᖓ ᑐᓴᐅᒪᔾᔪᑎᔅᓴᓂ 

ᑐᓂᓯᖃᑦᑕᕐᒪᑕ ᖃᑯᑎᒃᑯᑦ ᒪᓕᒐᓕᕆᔨᒃᑯᓐᓄᑦ 

ᐱᓪᓗᒋᑦ ᓄᓇᕗᒻᒥ ᐸᓖᓯᒃᑯᑦ 

ᐃᓕᖅᑯᓯᕆᖃᑦᑕᖅᑕᖏᓐᓂ. ᒥᓂᔅᑕ ᐅᖃᕈᓐᓇᖅᐹ 

ᖃᓄᑎᒋ ᑕᒪᓐᓇ ᐃᒥᐊᓗᓐᓄᑦ ᐱᖁᔭᕐᓂ ᐲᖅᓯᓂᖅ 

ᖃᒪᓂᑦᑐᐊᕐᓂ ᐊᑦᑐᖅᓯᓯᒪᒻᒪᖔᖅ ᐃᒥᐊᓗᒻᒧᑦ 

ᐱᔾᔪᑎᓕᓐᓄᑦ ᖃᐃᖁᔭᐅᖃᑦᑕᕐᓂᖏᑦ 

ᐱᒻᒪᕆᐅᔪᓄᓪᓗ ᖃᓄᐃᓕᐅᕐᓂᐅᖃᑦᑕᖅᑐᓄᑦ 

ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᒪᓕᒐᓕᕆᓂᕐᒧᑦ, 

ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓱᓕᔪᖅ ᒪᓕᒐᓕᐅᖅᑎ. 

ᐱᓕᕆᕝᕕᑉᐳᑦ ᓈᓴᐅᑎᓂᒃ ᑐᓂᔭᐅᖃᑦᑕᖅᑐᑦ 

ᒪᑯᓄᖓ ᐸᓖᓯᒃᑯᑦ ᐅᓂᒃᑳᖏᑎᒍᑦ ᐊᒻᒪᓗ 

ᐅᓂᒃᑳᖃᑦᑕᖅᑐᑦ ᕼᐋᒻᓚᒃᑯᓐᓄᑦ ᑐᓂᔭᐅᕙᒻᒥᒻᒪᑕ 

ᑕᖅᑭᑕᒫᖅ ᐊᒻᒪᓗ ᑖᔅᓱᒧᖓ ᓈᓴᐅᑎ 2018-

ᖑᑎᓪᓗᒍ ᖃᐃᖁᔭᐅᓚᐅᖅᑐᖅ ᖃᒪᓂᑦᑐᐊᕐᒥ 

1,502-ᖑᓚᐅᖅᑐᑦ ᐊᒻᒪᓗ 2019 

ᐊᒥᓱᕈᕆᐊᓚᐅᖅᑐᑦ ᖃᐃᖁᔭᐅᓂᖏᑦ ᑕᐃᑲᖓᑦ 

ᓈᓴᐅᑎᒥ ᐅᕗᖓ 1,704. ᐊᒡᒍᑐᖅᓯᒪᔫᒐᓗᐊᖅᑐᖅ 

ᒪᓕᒐᓕᐅᖅᑎᒧ ᒪᑯᓄᖓ ᖃᓄᐃᑦᑐᓄᑦ 

ᖃᐃᖁᔭᐅᔾᔪᑎᖃᖃᑦᑕᕐᒪᖔᑕ ᐃᒥᐊᓗᓐᓄᑦ, 

ᓈᒻᒪᔅᓴᖏᑦᑐᑦ, ᐃᒥᐊᓗᓐᓂ ᐸᓯᒃᓴᑐᓄᑦ. ᑕᐃᒪᓕ 

ᒪᓕᒐᓕᐅᖅᑎ ᐱᔪᒪᑉᐸᑦ ᑐᓂᔪᓐᓇᖅᑕᒃᑲ 

ᑎᑎᖅᑲᑎᒍᑦ. ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5904 

 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑎ ᐊᐱᖅᑯᑎᓄᑦ 

ᑭᖑᓪᓕᖅᐹᕐᓗ, ᒥᔅᑐ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. 

ᓂᕆᐅᒋᑦᑎᐊᓂᐊᖅᐸᒃᑲ ᑕᐃᒃᑯᐊ ᓈᓴᐅᑏᑦ.  

 

ᑕᐃᒪ ᖃᐅᔨᒪᓂᐊᕐᒪᑦ ᒥᓂᔅᑕ ᓄᓇᕗᒻᒥ 

ᐱᕋᔭᑦᑕᐃᓕᑎᑦᑎᓂᕐᒧᑦ ᐸᕐᓇᐅᑎᓂ 

ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᒻᒧᑦ 

ᑲᑎᒪᕐᔪᐊᖅᑎᓪᓗᒋᑦ ᒫᑦᓯ 14, 2017-ᖑᑎᓪᓗᒍ. 

ᑖᓐᓇ ᐸᕐᓇᐅᑦ ᐅᖃᖅᓯᒪᒻᒪᑦ ᐅᖃᕐᓗᒍ ᑖᓐᓇ 

ᐊᑐᕐᓂᓪᓗᓐᓂᖅ ᐱᕋᔭᕐᓂᓪᓗ ᐊᒃᑐᐊᕐᒪᑦ 

ᑲᓱᖅᓯᒪᒻᒪᑦ. ᑕᐃᒪ ᐃᓄᓐᓂ ᑲᑎᒪᖃᑕᐅᔪᑦ 

ᓄᓇᓕᓐᓂ ᐅᖃᐅᓯᖃᓚᐅᕐᒪᑕ 

ᐊᒃᑐᐊᓚᑦᑖᕐᓂᖏᓐᓂ ᐃᒥᐊᓗᑦ ᐱᕋᔭᕐᔪᐊᓂᐅᓪᓗ. 

ᖄᒃᑲᓐᓂᐊᒍᓪᓗ ᐸᓖᓯᒃᑯᑦ ᐸᓖᓯ ᐊᐱᖅᓱᖅᑕᐅᔪᑦ 

ᐃᓱᒪᒋᔭᖃᓚᐅᕐᒪᑕ 90-95 ᐳᓴᓐᑎᒧᑦ ᐃᒥᐊᓗᒻᒥ 

ᐱᔾᔪᑎᖃᓚᐅᕐᒪᑕ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᐱᓕᕆᕝᕕᖓ 

ᐱᓕᕆᖃᑎᖃᕐᒪᖔᑕ ᐸᓖᓯᒃᑯᓐᓂ ᑖᓐᓇ 

ᐊᑐᓕᖅᑎᑦᑎᓂᕐᒧᑦ ᐱᕋᔭᑦᑕᐃᓕᑎᑦᑎᓂᕐᒧᑦ 

ᖃᒪᓂᑦᑐᐊᕐᒥ ᑕᒪᑐᒥᖓ ᐱᓪᓗᒍ 

ᐊᑐᕐᓂᓗᑦᑕᐅᓂᖓ ᐃᒥᐊᓗᒃ ᐊᓯᖏᓪᓗ 

ᐊᑐᕐᓂᓗᒃᑕᐅᔪᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᒪᓕᒐᓕᕆᓂᕐᒧᑦ, 

ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ 

(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐸᓖᓯᒃᑯᑦ ᐱᓕᕆᕝᕕᑉᐳᑦ ᐊᒻᒪᓗ 

ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᓖᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᕼᐋᒻᓚᒃᑯᓐᓂᑦ 

ᓄᓇᓕᓐᓂᓗ. ᐃᓱᒪᓕᐅᖅᖢᑎ 

ᖃᓄᐃᓕᐅᕆᐊᖃᕐᒪᖔᖅ ᑕᐃᒃᑯᐊ ᑲᑎᒪᔨᕋᓛᑦ 

ᐊᒻᒪᓗ ᐊᔾᔨᒌᓐᖏᑦᑐᑦ ᑕᐃᒃᑯᐊ ᐱᓕᕆᕖᑦ 

ᑲᑐᔾᔨᖃᑎᒌᓐᓂᒃᑰᖃᑦᑕᖅᑐᑦ 

ᒪᑭᒪᑦᑎᐊᕈᓐᓇᕐᓂᐊᕐᒪᑕ ᓄᓇᖅᑲᑕᑎᒌᑦ. ᑕᒪᓐᓇ 

ᓯᕗᓪᓕᐅᔾᔭᐅᓯᒪᒻᒪᑦ ᐸᓖᓯᒃᑯᓐᓄᑦ. ᐊᒻᒪ, 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᒪᒃᑯᐊ ᑕᐃᓵᖅᑕᒃᑲ.  

 

ᐊᒻᒪᓗ ᒪᓕᒐᓕᐅᖅᑎ ᐱᔪᒪᒃᐸᑦ 

ᐅᓂᒃᑲᐅᑎᔪᓐᓇᓂᐊᖅᑕᕋ ᖃᓄᐃᑦᑐᓂᒃ ᑕᐃᒃᑯᐊ 

ᑐᑭᒧᐊᕈᑏᑦ ᐃᓗᓕᖃᐅᕐᒪᖔᖏᑦ. ᑕᐃᒃᑯᐊ 

ᑐᓴᐅᒪᔾᔪᑏᑦ ᐱᖃᑦᑕᖅᑕᖏᑦ ᓄᓇᒥᓄᑦ 

ᐅᖃᐅᓯᕆᖃᑦᑕᕈᓐᓇᓂᐊᕐᒪᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ. ᒪᓕᒐᓕᐅᖅᑎ 

ᓇᑲᓱᒃ. 

 

ᐊᐱᖅᑯᑦ 936 - 5(2): ᐃᒡᓗᓕᕆᓂᖅ ᐊᒻᒪᓗ 

ᐱᓕᕆᐊᕆᔭᐅᓯᒪᔪᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ ᐃᓪᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᐅᔪᖅ ᐅᓂᒃᑳᕆᖅᑲᐅᔭᖓᓄᑦ ᒥᓂᔅᑕᐃ 

ᐅᖃᐅᓯᔅᓴᖏᓐᓂᑦ ᐅᖃᐅᓯᖃᖅᑲᐅᒻᒪᑦ.  

 

ᐊᕐᕌᒍ 2020-21-ᒥ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐅᕆᐊᓵᕐᖓᑕ 227. ᑖᓐᓇ ᓯᕗᓪᓕᖅᐹᒥ 

ᐊᐱᖅᑯᑎᒋᔪᒪᔭᕋ ᐸᓐᓂᖅᑑᒥᖃᐃ 

ᐃᓪᓗᓕᐅᕆᐊᔅᓵᖅᑲᑦ? ᐃᓪᓗᓕᐅᕆᐊᓵᖅᑲᑕᓗ 

ᖃᖓᒧᑦ ᐸᕐᓈᕆᔭᖃᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᔨᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ, ᒥᓂᔅᑐ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ ᐊᐱᕆᒐᕕᑦ. 

ᑕᐃᒪ ᐸᖕᓂᖅᑑᕐᒥ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ, 

ᐃᖅᑲᓇᐃᔭᖅᑎᓄᑦ ᐃᒡᓗᖁᑏᑦ 

ᑕᓪᓕᒪᓂᐅᕙᓪᓚᐃᔪᖅ ᐊᐅᔭᖅ 

ᐱᒋᐊᖅᑐᖃᖅᐸᓪᓕᐊᖅᑲᐅᔪᖅ ᑕᐃᓐᓇ 

ᐃᖅᑲᐅᒪᒍᒃᑯ ᐅᖃᓕᒫᓚᐅᖅᑕᕋ ᐸᖕᓂᖅᑑᖅ 

ᐃᓚᒋᔭᐅᔪᖅ. ᑭᓯᐊᓂ ᐃᒡᓗᑐᐃᓐᓇᕐᓂᒃ ᐃᓄᖕᓄᑦ 

ᑭᒃᑯᑐᐃᓐᓇᕐᓄᑦ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5905 

 

 

ᐊᑐᖅᑐᐊᖅᑕᐅᓲᓂᒃ ᓴᓇᓐᖏᑦᑐᒍᑦ ᒫᓐᓇᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

2019-2020 ᐅᓂᒃᑳᖏᓐᓂᒃ ᓱᕈᓰᑦ ᒪᒃᑯᒃᑐᓪᓗ 

ᑭᒡᒐᖅᑐᐃᔨᖓᓐᓃᓐᖔᖅᑐᑦ 

ᐅᓂᒃᑳᓕᐊᕆᓚᐅᖅᓯᒪᔭᖏᑦ ᐅᖃᖅᓯᒪᖕᒪᑕ 6,438-

ᒎᖅ ᐸᒻᒥᐅᕐᒪᑕ. ᐊᒻᒪᓗ ᐊᐱᖅᑯᑎᒋᖃᑦᑕᖅᓯᒪᓪᓗᒍ 

ᐅᕙᓂ ᑲᑎᒪᕐᔪᐊᕐᕕᖕᒥ ᑭᒃᑯᑐᐃᓐᓇᐃᑦ 

ᐊᑐᖅᑐᐊᖅᑕᐅᔪᓐᓇᖅᑐᑦ ᓴᓇᔭᐅᓚᐅᖅᓯᒪᓐᖏᑦᑐᖅ 

ᐊᑯᓂᐅᓕᖅᑐᖅ. ᐊᒻᒪᓗ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᑦ ᑕᐃᒪ 12 ᐃᓄᖃᓐᖏᑦᑐᑦ. 

 

ᒥᓂᔅᑕ ᐊᐱᕆᔪᒪᔭᕋ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓂᒃ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ? 

ᑕᒪᒃᑯᐊ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ ᐃᒡᓗᑭᒃᓴᕐᓂᖅ 

ᐱᓗᐊᕐᓗᒍ ᓯᐊᒻᒪᖅᑎᕐᕕᐅᓯᒪᓐᖏᑦᑐᓂᑦ ᓄᓇᓕᖕᓂ 

ᓯᐊᒻᒪᒃᑎᕐᕕᐅᓯᒪᔪᓂᓗ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖏᑕ 

ᑲᒪᒋᔭᐅᖃᑦᑕᓕᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐊᒻᒪ ᑖᒃᑯᐊ ᐃᓱᒪᓕᐅᖅᑎᐅᓪᓗᑎᒃ 

ᓇᓕᐊᖕᓂ ᓄᓇᓕᖕᓂ ᐃᖅᑲᓇᐃᔭᖅᑎ ᐃᒡᓗᖏᓐᓂᒃ 

ᓴᓇᓂᐊᕐᒪᖔᑦᑕ. ᑕᐃᒪᐃᑦᑑᖕᒪᑦ 

ᑎᓕᔭᐅᓕᖅᐸᑉᐳᒍᑦ ᐃᒡᓗᓕᐅᖁᔭᐅᓪᓗᑕ 

ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ.  

 

ᑭᒃᑯᑐᐃᓐᓇᕐᓄᑦ ᑐᕌᖓᔪᓂᒃ ᐊᑏ, ᐸᖕᓂᖅᑑᑉ 

ᒪᓕᒐᓕᐅᖅᑎᖓᑦ ᓄᓇᖅᑲᑎᒥᓂᒃ ᐊᔭᐅᖅᑐᐃᓕ 

ᑕᐃᒃᑯᐊ ᐅᖃᐅᔾᔭᐅᖁᓪᓗᒋᑦ ᐃᒡᓗᓕᕆᔨᐊᓛᑦ 

ᐊᑎᓕᐅᖅᑕᐅᓯᒪᔪᓪᓗ, ᐊᑎᓕᐅᕆᐊᓖᓪᓗ ᑕᐃᒃᑯᐊ 

ᐊᑎᓕᐅᑦᑎᐊᖃᑦᑕᕐᓗᑎᒃ ᓈᓴᐅᑎᖏᑦᑕ ᐅᓄᕐᓂᖏᑦ 

ᓇᓕᖅᑯᓯᒪᓂᐊᕐᒪᑕ ᐊᒻᒪ ᖃᐅᔨᒪᓂᐊᕋᑦᑕ 

ᖃᓄᐃᑦᑐᓂᒃ ᑭᓐᖒᒪᔭᖃᕐᒪᖔᖏᑦ ᓄᓇᓖᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓛᒃ ᑐᒡᓕᐊᓗ 

ᑭᖑᓪᓕᖅᐹᕆᓕᕐᓗᒍᓗ ᐊᐱᖅᑯᑎᕕᑦ 

ᐃᓚᒋᐊᕈᑖᓄᑦ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᓇᓗᓇᐃᖅᓯᒃᑲᓐᓂᕐᖓᑦ ᐃᖅᑲᐃᑎᑦᑎᒋᐊᖅᑐᓂᓗ 

ᖃᓄᖅ ᓄᓇᓖᑦ ᑐᔅᓯᕋᒃᑲᓐᓂᖅᑐᔅᓴᐅᒻᒪᖔᑕ 

ᐃᓪᓗᑖᕋᓱᐊᕐᓂᕐᒧᑦ ᓄᓇᓕᒻᒥ. 

 

(ᑐᓵᔨᑎᒍᑦ) ᐊᒻᒪᓗ ᒥᓂᔅᑕᐃᑦ ᐅᖃᐅᓯᕐᒥᑎᒍᑦ 

ᐅᖃᖅᓯᒪᖕᒪᑦ, ᓄᓇᕗᒻᒥ ᓴᓇᔭᐅᓯᒪᔪᓂᑦ 

ᖃᓄᖅᑑᕈᑎᒃᓴᓂᒃ ᐋᖅᑭᒃᓯᔭᕆᐊᖃᖅᑐᒍᑦ. 

ᐸᒻᒥᐅᖅᑐᑦ 6,438-ᖑᑎᓪᓗᒋᑦ ᑕᐃᒪ ᐸᖕᓂᖅᑑᕐᒥ 

ᐃᒡᓗᑦ ᑎᓴᒪᓂᒃ ᐃᒡᓗᕈᓯᓕᖕᓂᑦ ᐃᒡᓗᑕᖃᕐᒪᑦ, 

ᐅᓄᖅᑐᐊᓗᖕᓂᑦ ᐃᓄᖃᖅᖢᑎᒃ. ᓄᓇᕗᒻᒥ 

ᓴᓇᐅᒐᓂᒃ ᖃᓄᖅᑑᕈᑎᒃᓴᓂᒃ ᐅᖃᐅᓯᖃᕐᓂᐊᕈᑦᑕ, 

ᐊᑏ, ᒐᕙᒪᒃᑯᑦ ᐊᔭᐅᖅᑐᖅᐸᒃᑲ ᐱᓕᕆᕝᕕᖕᒥᓂᒃ 

ᐃᖅᑲᓇᐃᔭᖃᑦᑕᖁᓪᓗᒋᑦ ᑕᒪᒃᑯᐊ 

ᖃᓄᖅᑑᕈᑎᒋᔭᐅᔪᓐᓇᕐᓂᐊᕐᒪᑦ. 

 

(ᑐᓵᔨᑎᒎᕈᓐᓃᖅᑐᖅ) ᑖᔅᓱᒥᖓ 

ᐊᐱᖅᑯᑎᖃᕆᐊᒃᑲᓂᖅᑯᖓ 

ᐱᓕᕆᖃᑎᖃᕐᓂᐊᕐᒪᖔᖅ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᓄᓇᓖᑦ ᖃᓄᖅ 

ᐃᓪᓗᑖᕆᐊᖃᕐᓂᖏᑦ 

ᕿᒥᕐᕈᔭᐅᒃᑲᓐᓂᕆᐊᖃᕐᓂᖓᑦ, ᐃᓪᓗᐃᑦ ᐃᓚᖏᑦ 

ᐊᑐᖅᑕᐅᓐᖏᑦᑐᖅ ᐊᑯᓂᐊᓗᒃ ᑕᑯᔭᐅᒍᓐᓇᕋᑎᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᓇᑦᓯᖅ. 

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5906 

 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᖃᖅᑲᐅᒐᒪ ᑕᒪᒃᑯᐊ ᓄᓇᓖᑦ 

ᐃᒡᓗᑖᕆᐊᖃᓕᕌᖓᑕ ᐊᒥᓲᓛᑦ ᐆᒃᑐᖅᑐᐃᑦ 

ᕿᒥᕐᕈᐊᖅᑕᐅᓪᓗᑎᒃ ᓄᓇᓕᒃ ᑖᓐᓇ 

ᐃᒡᓗᑖᓚᖓᔪᖅ. ᑭᓯᐊᓂ ᑕᐃᓐᓇ 60 (ᑐᓵᔨᑎᒍᑦ) 

ᑕᐃᓐᓇ ᐃᒡᓗᓕᕆᓂᕐᒧᑦ ᐊᐅᓚᔾᔭᐃᒋᐊᕈᑎ 

ᐊᑐᖅᖢᒍ 60 ᑕᐃᒃᑯᐊ ᐱᓕᕆᐊᖑᔭᕆᐊᖃᖅᑐᑦ 

ᐃᓄᑑᔾᔪᑎᔪᓐᓇᓐᖏᓐᓇᑦᑎᒃᑯᑦ ᐃᒡᓗᓕᕆᓂᖅ 

ᐱᓪᓗᒍ. ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᑦ 

ᖃᓄᖅᑑᕈᑎᖃᕆᐊᓖᑦ ᑕᒪᒃᑯᓂᖓ ᐊᒻᒪ 

ᒪᓕᒐᓕᐅᖅᑎᑐᐃᓐᓇᐃᑦ ᖃᓄᖅᑑᕈᑎᒃᓴᓂᒃ 

ᐃᓱᒻᒥᐅᑎᒃᓴᖅᓯᐅᖁᓪᓗᒋᑦ. ᖃᓄᖅ ᑕᒪᓐᓇ 

ᐃᒡᓗᑭᒃᓴᕐᓂᖅ ᐸᖕᒥᐅᕐᓂᕐᓗ ᑲᒪᒋᔭᐅᔪᓐᓇᕐᓂᐊᕐᒪᑦ. 

ᐊᒃᓱᕉᑎᒋᔭᕆᐊᖃᖅᑕᕗᑦ ᐃᒡᓗᒃᑭᒃᓴᕐᓂᖅ ᐱᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 937 - 5(2): ᐃᓄᓕᒫᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒪᓕᑦᑕᐅᒋᐊᓕᓐᓂᒃ 

ᒪᓕᒋᐊᑐᕈᓐᓃᖅᑎᑕᐅᓂᖏᑦ ᒪᓕᒐᓕᐅᖅᑏᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕ ᐊᐱᖅᑯᕈᐊᖅᖢᒍ 

ᐅᖃᖅᑎᑦᓯᔩ ᓂᑯᕕᑦᑐᖓ.  

 

(ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂᒃ ᓇᓗᓇᐃᖅᓯᖅᑲᐅᒐᒪ 

ᐃᓄᑑᒃᑯᕕᖕᓂᑦ. ᐊᑐᕆᐊᖃᖅᖢᑎᒡᓗ 

ᐱᐅᒋᔭᐅᓐᖏᒃᑲᓗᐊᖅᖢᑎᒃ. ᐅᖃᖅᑏ, ᑕᐃᒃᑯᐊ 

14-ᓄᑦ ᐅᓪᓗᓄᑦ ᐃᓄᑑᒃᑯᕕᓐᖏᐊᑐᓐᖏᑦᑐᑦ 

ᑕᒪᓐᓇ ᐱᐅᒋᔭᐅᒃᑲᓐᓂᒻᒪᕆᑦᑐᖅ. ᑕᐃᒪ 

ᐱᐅᒋᔭᐅᔪᒥᒃ ᖃᐅᔨᒐᔪᓐᖏᓐᓇᑦᑕ ᐅᕝᕙᐅᕗᖅ.  

 

ᐅᓇ ᓯᕗᓪᓕᖅᐹᖅ ᐅᖃᐅᓯᕆᔪᒪᔭᕋ ᐊᒻᒪᓗ 

ᑐᑭᓯᑦᑎᐊᕐᓂᐊᕋᑦᑕ ᓄᓇᕗᒻᒥᐅᑕᐅᖑᔪᒍᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐊᐱᕆᔪᒪᔭᕋ ᓱᖕᒪᑦ ᑕᐃᒃᑯᐊ ᑖᒃᑕ ᐹᑐᓴᓐ-ᒃᑯᑦ 

ᐃᖅᑲᓇᐃᔭᖅᑏᑦ ᐃᓱᒪᓕᐅᓚᐅᕐᒪᖔᑕ. ᑭᓱᒥᒃ 

ᐱᔾᔪᑎᖃᖅᖢᓂᑎᖏᒃᑯᐊ ᓂᕈᐊᖅᑕᐅᓯᒪᔪᑦ 

ᐃᓄᑑᒃᑯᕕᖕᒦᒋᐊᑐᓐᖏᑎᑕᐅᕙᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᖁᔭᓐᓇᒦᖅᖢᒍᓗ ᑕᒪᓐᓇ 

ᐊᐱᖅᑯᑎᒋᖕᒪᒍ ᐅᐃᒻᒪᐅᑎᒋᔭᐅᓯᒪᖕᒪᑦ 

ᑕᖅᑲᒃᑯᓄᖓ ᐃᓄᖕᓄᑦ. ᐃᒪᐃᓕᒍᓐᓇᖅᑐᖓ 

ᓱᓕᓗᖓ ᑕᒪᓐᓇ ᓄᕙᒡᔪᐊᕐᓇᖅ ᑎᑭᑲᓪᓚᖕᒪᑦ 

ᓂᕆᐅᓇᓐᖏᑦᑐᓄᑦ ᓴᖅᑭᕝᕕᐅᓕᑕᐃᓐᓇᓚᐅᕋᑦᑕ 

ᐊᒻᒪᓗ ᒐᕙᒪᓕᒫᑉ ᐊᐅᓚᑕᖏᑦ ᐊᒃᑐᖅᑕᐅᓪᓗᑎᒃ.  

 

ᑲᓇᑕᓕᒫᒥ ᑕᒪᓐᓇ ᐅᖃᐅᓯᕆᔭᐅᓚᐅᖅᑐᑦ 

ᒪᓕᒐᓕᐅᖅᑎᕐᔪᐊᑦ ᐃᑦᑐᑦ, ᒐᕙᒪᒃᑯᕗᓪᓗ. 

ᐃᓚᖏᓂᒃᑯᐊ ᖃᐃᖁᔭᐅᑲᓪᓚᖃᑦᑕᕐᒪᑕ 

ᑕᐃᑯᓐᖓᑲᐅᑎᒋᔭᕆᐊᖃᖅᖢᑎᒡᓗ. ᑕᐃᒪᐃᑦᑑᖕᒪᑦ, 

ᐱᔭᕐᓂᕐᓂᖅᓴᐅᖁᓪᓗᒍ ᑕᐃᒪᓐᓇ 

ᐋᖅᑭᑦᑕᐅᓚᐅᖅᓯᒪᔪᑦ ᓂᕈᐊᖅᑕᐅᓯᒪᔪᑦ 

ᒪᓕᒐᓕᐅᖅᑏᑦ ᐊᑐᓐᖏᑎᑕᐅᑲᐃᓐᓇᕈᓐᓇᕐᓂᕐᒥᒃ 

ᐱᕕᖃᖅᑎᑕᐅᓗᑎᒃ. ᒪᑐᐃᖓᑦᑎᐊᕐᓂᖅ 

ᐱᔾᔪᑎᒋᓪᓗᒍ ᒪᑐᐃᖓᕕᐅᔪᒍᑦ, ᐃᓛᒃ 

ᐃᓱᒪᖅᓱᕐᕕᖃᖅᑎᑕᐅᔪᒍᑦ. ᑲᓇᑕᓕᒫᕐᒥ 

ᓯᕗᒃᑲᖅᑕᖅᑎᓕᒫᑦ ᑲᑎᒪᔾᔪᑎᖃᓚᐅᖅᓯᒪᔪᑦ 

ᑕᒪᑐᒪᓂ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᐃᓐ. 

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5907 

 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 

(ᑐᓵᔨᑎᒍᑦ) ᑕᒪᓐᓇ ᐊᑐᖅᑐᖅ ᒪᓕᒐᓕᐅᖅᑎᓄᓇᐃ? 

ᓲᕐᓗ ᐅᕙᓂ ᐃᒃᓯᕚᖅᑐᐃᓐᓇᐅᔪᒍᑦ ᐅᓪᓗᒥ 

ᐊᐅᓪᓚᕆᐊᖃᕐᓂᕈᑦᑕ 

ᐃᓄᑑᒃᑯᕕᒻᒦᑦᑐᒋᐊᑐᓐᖏᑦᑐᒍᑦ? 

ᐃᓄᑑᒃᑯᕕᒻᒦᓐᖏᑦᑑᔪᖅᑕᖃᖅᓯᒪᓕᖅᐸ 

ᓂᕈᐊᖅᑕᐅᓯᒪᖕᒪᖔᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, 

ᐱᒻᒪᕆᐅᖑᔪᖅ ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᓇᑐᐃᓐᓇᖅ ᐆᑦᑐᖅᓯᒪᓐᖏᑦᑐᖅ. 

ᑕᐃᒃᑯᐊᓗ ᐃᑦᑐᐃᑦ, ᐃᑦᑐᕐᓂᒃ ᑭᒡᒐᖅᑐᐃᔨᕗᑦ 

ᒪᓕᒐᓕᐅᖅᑎᕐᔪᐊᕐᓗ ᐋᑐᕚᒥ ᑕᒪᕐᒥᑦᑎᐊᖅ 

ᑕᒪᑐᒥᖓ ᐊᑐᖅᓯᒪᓐᖏᑦᑐᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᐅᑉ 

ᐃᓚᒋᐊᕈᑎᖓᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ 

ᖁᔭᓐᓇᒦᒃ ᑕᒪᓐᓇ ᓂᓪᓕᐅᑎᒋᒐᖕᓂ. ᐅᕙᖓᓕ 

ᑕᒪᓐᓇ ᐊᑐᕋᔭᓐᖏᓐᓇᒃᑯᑦ 

ᐃᓄᑑᒃᑯᕕᒻᒦᓐᓇᔭᖅᑐᖓ ᐊᒻᒪᓗ ᓂᕈᐊᖅᑎᒃᑲ 

ᒪᓕᒐᓕᐅᑎᑐᐃᓐᓇᐃᓪᓗ ᓇᓗᓇᐃᖅᓯᓯᒪᖕᒥᔪᑦ 

ᐊᑐᔾᔮᓐᖏᓐᓂᕋᐃᓪᓗᑎᑦ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. ᐃᓛᓐᓂ 

ᑕᒪᓐᓇ ᐊᑐᓐᖏᑦᑑᔪᓐᓇᕐᓂᖅ 

ᐊᑐᕆᐊᖃᓕᑲᓪᓚᑐᐃᓐᓇᕆᐊᓕᒃ. ᑕᐃᒪᐃᑦᑑᑉᐸᑦ 

ᒥᓂᔅᑕ ᓇᓗᓇᐃᖅᓯᖁᔭᕋ ᑖᓐᓇ 

ᐃᓄᑑᒃᑯᕕᒻᒦᓐᖏᑦᑑᔪᒪᒍᓂ ᐃᖅᑲᓇᐃᔭᕐᓂᖅ 

ᐱᔾᔪᑎᒋᓪᓗᒍ.  

 

ᓲᕐᓗ ᐆᑦᑑᑎᒋᓗᖓ, ᓂᐅᕕᕆᐊᑐᐃᓐᓇᕐᓗᖓ 

ᕕᓂᐱᒡ-ᓕᐊᕐᓂᕈᒪ ᓂᐅᕕᕆᐊᕈᒪᔪᐊᓘᒐᓗᐊᖅᑐᖓ 

ᑭᓯᐊᓂ ᑕᒪᓐᓇᖃᐃ ᐊᑐᕋᔭᓐᖏᑦᑐᑦ. 

ᐃᖅᑲᓇᐃᔮᑦ ᑭᓯᐊᓂ ᐱᔾᔪᑎᒋᓪᓗᒍ 

ᐃᖏᕐᕋᔭᕆᐊᖃᖅᑐᓄᑦ ᐊᑐᕈᓐᓇᖅᐹ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᓇᓗᓇᐃᖅᓯᔪᓐᓇᖅᑐᖓ. ᑕᐃᒪᓐᓇ 

ᐃᖏᕐᕋᔭᒍᒪᑐᐃᓐᓇᖅᑐᓄᑦ ᓇᓕᐊᑐᐃᓐᓇᐅᔪᒍᑦ, 

ᐃᑦᑐᐃᑦ ᑲᑎᒪᔨᖏᓐᓃᑦᑐᑦ 

ᐊᑐᓐᖏᑦᑑᑎᑦᑎᔪᓐᓇᖅᑐᑦ 

ᐃᕿᐊᓐᖑᐃᔭᕆᐊᑐᐃᓐᓇᕐᓗᓂ.  

 

ᐅᖃᖅᑏ, ᐱᕕᖃᖅᑎᒍᕕᓐᖓ, 

ᐱᓇᓱᐊᕈᓯᐅᓚᐅᖅᑐᒥᒃ ᑮᓇᐅᔭᓕᕆᔨᒃᑯᑦ ᒥᓂᔅᑕᐃᑦ 

ᑲᑎᒪᔨᖏᑦ ᑲᑎᒪᓂᐊᖅᐸᑕ ᑕᐅᓄᓐᖓᕆᐊᖃᕐᓂᕈᒪ 

ᓄᓇᕗᑦ ᓂᐱᖃᕐᓂᐊᕐᒪᑦ, ᐊᒻᒪ 

ᐃᓄᑑᒃᑯᕕᒻᒦᒋᐊᖃᕈᒪ ᐅᕙᓃᓐᓇᔭᓐᖏᑦᑐᖓ 

ᐃᓄᑑᒃᑯᕕᒻᒦᓐᓇᔭᕋᒪ.  

 

ᐄ, ᑐᑭᓯᑦᑎᐊᖅᑐᖓ ᖃᓄᐃᒻᒪᑦ 

ᐃᓕᔭᐅᓯᒪᒻᒪᖔᖓ. ᐊᑐᕆᐊᖃᓪᓚᕆᒃᐸᑦ ᑭᓯᐊᓂ 

ᐊᑐᖅᑕᐅᓇᔭᖅᑐᑦ. ᐃᓚᖏᓂᒃᑯᐊ 

ᐅᑎᖅᑕᕋᐅᔭᖃᑦᑕᕐᒪᑕ ᐊᑐᓐᖏᑎᑕᐅᑲᐃᓐᓇᕐᓂᕐᒥᒃ 

ᐆᒃᑐᖅᑐᖃᓚᐅᓐᖏᑦᑐᖅ ᐊᑕᐅᓯᕐᒥᓪᓘᓐᓃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒋᐊᓐᖏᐊᕐᔪᑦᑎᓪᓗᖓ 

ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᐸᒃᑲ ᒪᓕᒐᓕᐅᖅᑏᑦ 

ᑖᒃᑯᐊ MSB-ᖑᔪᐃᑦ ᓇᓗᓇᐃᔭᓚᐅᕐᒪᑕ ᑕᒪᒃᑯᐊ 

ᑮᓇᐅᔭᐃᑦ ᒪᓕᒐᓕᐅᖅᑎᓄᑦ ᐊᑐᕆᐊᖃᖅᑐᐃᑦ 

ᖃᓪᓗᓈᓅᓐᖓᐅᕙᓪᓕᐊᓂᕐᒧᑦ ᑖᒃᑯᐊ 

ᐊᑐᕈᓐᓇᔾᔮᓐᖏᑦᑐᐃᑦ. ᑖᓐᓇ 

ᓇᓗᓇᐃᒃᑲᓐᓂᕈᒪᑐᐃᓐᓇᖅᑕᒃᑲ. MSB-ᖑᔪᐃᑦ 

ᑖᒃᑯᐊ ᓇᓗᓇᐃᔭᓚᐅᖅᑐᑦ. ᖁᔭᓐᓇᒦᒃ.  

 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ 

ᖁᕐᓗᖅᑑᕐᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ 

ᓇᑦᓯᓕᖕᒧᑦ. ᒪᓕᒐᓕᐅᖅᑎ ᐲᑐᓴᓐ. 

ᐊᐱᖅᑯᑦ 938 - 5(2): ᑐᑦᑐᓕᕆᓂᖅ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᐃᓄᓕᒫᑦ ᐊᒻᒪ ᖁᕐᓗᖅᑑᕐᒥᐅᑦ 

ᕼᐊᓘᖅᑲᒃᑲ. ᐅᖃᖅᑏ, ᐊᐱᖅᑯᑎᒃᑲ 

ᑐᕌᖓᓐᖑᓱᑦᑐᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ 

ᐱᔾᔪᑎᖃᖅᑐᑦ ᐱᒻᒪᕆᐊᓗᒻᒥᒃ ᑐᒃᑐᐃ 

ᐊᐅᓚᐅᑕᐅᓂᖏᓐᓂᒃ ᕿᑎᕐᒥᐅᓂᒃ. 

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑮᔭᒥᓂᒃ 

ᓴᖅᑮᓚᐅᖅᓯᒪᒻᒪᑕ ᔪᓚᐃ. ᐱᔾᔪᑎᖃᖅᑐᓂ ᐃᑲᕼᐅᑉ 

ᑐᒃᑐᖏᓐᓂᒃ ᑕᐅᕙᓂ. ᑲᓇᓐᓇᖅᐸᓯᖓᓂᒎᖅ 

ᑐᒃᑐᖏᖕᓂ. ᐊᒻᒪ ᑎᑎᖅᑲᖓᓂᑦ ᔪᓚᐃ 10-

ᖑᑎᓪᓗᒍ 2020 ᒥᓂᔅᑕᐅᑉ ᑎᑎᖅᑲᖓᓂᒃ, ᑲᑎᒪᔩ 

ᓇᓗᓇᐃᖅᓯᓚᐅᖅᓯᒪᒻᒪᑦ ᖁᕐᓗᖅᑐᐃᑦ 

ᐆᒪᔪᕐᓂᐊᖅᑎᒃᑯᖏᒡᒎᖅ ᐊᒪᕈᐃᑦ 

ᐊᒥᓲᓂᖅᓴᐅᓕᕐᖓᑕ ᐃᑲᔪᖅᑕᐅᒋᐊᖃᓕᕐᖓᑕ 

ᐊᒪᕈᐃᑦ ᖃᑦᑏᓐᓇᕈᕐᔫᒥᑎᑕᐅᓗᑎᒃ. ᑕᐃᒫᒃ ᓄᓇᒥ 

ᐱᓕᕆᐊᖑᓗᑎᒃ ᐊᒪᕈᐃᑦ 

ᖃᑦᑏᓐᓇᕈᖅᐹᓪᓕᖅᑎᑕᐅᔫᒥᔪᒪᒻᒪᑕ 

ᕿᑐᕐᖏᐅᕐᕕᖏᓐᓂᒃ ᑐᒃᑐᐃᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑭᐅᓯᒪᒻᒪᖔᖅ 

ᐆᒪᔪᓕᕆᔨᕐᔪᐊᒃᑯᑦ ᐊᑐᓕᖁᓯᒪᔭᖓᓄᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᒪᕈᕐᓂᒃ ᑕᐃᒪ 

ᖃᐅᔨᓴᖃᑦᑕᕐᓂᖅ ᓄᐊᑦᑎᑎᑦᑎᖃᑦᑕᕋᑦᑕ 

ᐆᑦᑐᕋᐅᑎᓪᓗᓂ ᐱᒋᐊᓚᐅᖅᓯᒪᔪᖅ ᕿᑎᕐᒥᐅᓂ, 

ᑕᐃᒪᓕ ᐊᐅᓚᑦᑎᐊᖅᑐᐊᓘᔪᔪᖅ. ᒫᓐᓇᓕ ᑕᐃᒪ 

ᐋᖅᑭᔅᓯᒪᓕᕐᖓᑦ ᓄᓇᕗᓕᒫᕐᒧᑦ ᐊᒻᒪ 

ᐊᒥᓲᓂᖅᓴᓂᒃ ᐊᒪᕈᓚᕿᑎᑦᑎᕙᓕᖅᑐᖅ ᑖᓐᓇ 

ᑐᑭᒧᐊᕈᑎᔅᓴᕗᑦ ᓄᐊᑦᑎᖃᑦᑕᖅᑐᑕ ᖃᐅᔨᓴᖃᔅᓴᓂ 

ᐊᒪᕈᐃᑦ ᐃᓚᒥᓂᖏᓐᓂᒃ, ᑎᒥᖏᓐᓂᒃ. ᑕᐃᒃᑯᐊ 

ᐊᒪᕈᕐᓂᐊᕆᐊᑐᖃᖅᐸᖏᒃᑲᓗᐊᖅᑐᓃᓛᒃ 

ᐱᓚᕿᔪᖃᖅᐸᒻᒪᑦ ᐊᒻᒪᓗ ᖃᐅᔨᓴᕋᔅᓴᓂᒃ 

ᓄᐊᑦᑎᓂᕆᖃᑦᑕᖅᑕᕗᑦ ᐊᐅᓚᑦᑎᐊᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᐊᐱᖅᑯᑏᑦ ᒥᔅᑐ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᖅᑲᖓᓂᒃ ᒥᓂᔅᑕᒧᑦ ᔪᓚᐃ 10, 2020-

ᐅᑎᓪᓗᒍ ᑲᑎᒪᔩᑦ ᓇᓗᓇᐃᖅᓯᔪᒻᒪ 

ᖁᕕᐊᓇᕐᓂᕋᐃᓪᓗᓂᐅᒃ ᒐᕙᒪᖓ ᓄᓇᕘᑦ ᐊᒻᒪ 

ᑐᓐᖓᕕᒃᑯᑦ ᐱᓕᕆᖃᑎᖃᕐᖓᑕ ᖁᕐᓗᖅᑑᒥ 

ᐆᒪᔪᕐᓂᐊᑎᒃᑯᓐᓂᒃ. ᓄᑖᕈᕆᐊᖅᓯᕐᓗᑎᒃ ᓄᓇᖏᑕ 

ᐊᐅᓚᑦᑎᒍᑎᒧᑦ ᐸᕐᓇᐅᑎᒋᔭᖓᓂ. ᒥᓂᔅᑕ 

ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ ᑕᒪᓐᓇ 

ᓇᓗᓇᐃᕆᓐᓇᖅᑲᐅᒃ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑐ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓄᓇᓕᓐᓂ ᖃᓄᐃᑦᑐᑐᐃᓐᓇᕐᓂ 

ᐱᓕᕆᖃᑎᖃᖃᑦᑕᖅᑐᒍᑦ ᑐᑦᑐᓄᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓂᕐᒧᑦ ᐸᕐᓇᐅᑎᖃᕈᒪᔪᓂ, ᓄᓇᓕᓐᓂ 

ᐊᑦᑐᐃᖃᑦᑕᖅᑐᓂ. ᖁᓪᓗᖅᑑᕐᒥᐅᑦ 

ᐆᒪᔪᕐᓂᐊᖅᑎᒃᑯᖏᓐᓂᒃ 

ᐱᓕᕆᖃᑎᖃᖃᑦᑕᖅᓯᒪᔪᒍᑦ ᑐᑦᑐᓂᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑎᖏᓐᓂᒃ ᑲᒪᑎᓪᓗᒋᑦ. 

ᑐᑦᑐᐃᑦ ᐃᓛᒃᑯᑦ ᑲᒪᒋᕙᒃᑲᑦᑎᒍ ᓇᒥᑐᐃᓐᓇ 

ᑐᑦᑐᖃᕈᓘᔭᖅᑐᐃᑦ ᐊᒻᒪ ᖃᑦᑎᐅᓱᒋᔭᐅᒻᒪᖔᑕ 

ᒥᔅᓴᐅᓯᔭᐅᓯᒪᓪᓗᑎᒃ ᐊᒻᒪ ᐊᒥᓲᒐᐃᒻᒪᑕ ᑐᑦᑐᐃᑦ 

ᐃᓱᓕᑦᑕᖅᕕᖃᓲᖑᖏᑦᑐᒍᑦ ᐱᔭᐅᒍᓐᓇᖅᑐᓂᒃ. 

ᑕᐃᒪᓕ ᖃᑦᑏᓐᓇᕈᓗᐊᖅᑑᔮᓕᕋᐃᒻᒪᑕ 

ᐃᓱᓕᑦᑕᕐᕕᖃᖅᑎᑦᑎᓲᖑᔪᒍᑦ ᑐᑦᑐᑦᑕᐅᒍᓐᓇᖅᑐᓂ. 

ᓄᓇᓕᓐᓂ ᖃᐅᔨᒋᐊᖅᑳᓚᐅᖅᑐᑕ ᑭᓱᓂᒃ 

ᐃᓱᒫᓘᑎᖃᕐᒪᖔᑕ ᖃᐅᔨᒋᐊᖅᑳᖅᑐᑦ 

ᐃᓱᒪᔅᓴᖅᓯᐅᕈᑎᖃᖅᑳᓲᖑᔪᒍᑦ ᐸᕐᓇᐅᑎᒥᒃ 

ᐋᖅᑭᔅᓯᓚᐅᖏᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑏᑦ. ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑕᖅᑭᑎᓐᓂ ᐱᒋᐊᓕᕋᑖᖅᑎᓪᓗᒍ ᓄᓇᕘᑦ ᒐᕙᒪᖓ 

ᐅᖃᓚᐅᖅᓯᒪᒻᒪ ᐊᑐᓕᖅᑎᑦᑎᓂᐊᓕᕐᖓᒡᒎᖅ 

ᑲᑎᓪᓗᒋᑦ ᑐᑦᑐᑕᐅᒍᓐᓇᖅᑐᓂ ᐃᓱᖏᓐᓂᒃ 

ᐋᕐᓗᐊᑦᓯᐊᑦ, ᔫᓐᓂᐊᓐ ᑐᑦᑐᖁᑎᖏᓐᓂᒃ. ᑖᓐᓇ 

42-ᓂᒃ ᑐᑦᑐᒍᓐᓇᓕᖅᑐᐃᒡᒎᖅ. ᑖᓐᓇ 

ᐅᖃᖅᑕᐅᓚᐅᖅᑐᖅ ᖁᓪᓗᖅᑑᖅ ᐊᖑᓇᓱᑦᑏᑦ 

ᑲᑐᔾᔨᖃᑎᒌᖓᒍᑦ ᐊᑦᑐᖅᑕᐅᓯᒪᒻᒪᑦ 

ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ ᐊᑦᑐᖅᑕᐅᓯᒪᔪᓂᑦ. 

ᐅᖃᖅᓯᒪᓪᓗᑎᒃ ᑖᓐᓇ ᒫᓐᓇ 

ᐊᑐᖅᑕᐅᑲᐃᓐᓇᓂᐊᖅᑐᑦ ᑐᑦᑐᑦᑕᐅᒍᓐᓇᖅᑐᐃᑦ 

ᖃᐅᔨᓴᖅᑕᐅᑲᓐᓂᓛᖅᑐᖅ ᖃᓄᖅ 

ᐃᓱᒪᒋᔭᐅᒻᒪᖔᖅ ᖃᐅᔨᒋᐊᖅᑕᐅᖄᓚᐅᕐᓗᓂ. ᐊᒻᒪ 

ᓄᑖᓂᒃ ᑐᑭᓯᒋᐊᕈᑎᓂᒃ ᓴᖅᑮᔪᖃᖅᑲᑦ ᓄᓇᕘᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑭᓱᓂᒃ 

ᑐᑭᓯᒃᑲᓐᓂᕈᑎᔅᓴᓂᒃ ᐊᑐᕐᓂᖅᑲᑦ 

ᐋᖅᑭᑦᑎᒐᓱᑦᑎᓪᓗᒋᑦ ᒫᓐᓇ 

ᒪᓕᑦᑕᐅᑲᐃᓐᓇᓂᐊᖅᑐᓂᒃ ᑐᑦᑐᑦᑕᐅᒍᓐᓇᖅᑐᓂ 

ᖃᑦᑎᐅᓂᖏᓐᓂᑦ? ᐊᒻᒪᑦᑕᐅᖅ 

ᓇᓗᓇᐃᖅᓯᒍᓐᓇᖅᑳ ᖃᖓ 

ᖃᐅᔨᓴᖅᑕᐅᑲᓐᓂᓛᕐᒪᖔᑦ ᑖᓐᓇ ᑐᔅᓯᕋᐅᑎᒥᒃ 

ᓴᖅᑮᓗᓯᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃ 

ᑲᒪᑎᔨᖏᓐᓄᑦ? ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒃᑯᐊ ᖃᐅᔨᓴᕋᔅᓴᐃᑦ 

ᓄᐊᑕᐅᓚᐅᖅᑐᐃᑦ ᑐᑭᓯᒃᑲᓐᓂᕈᔅᓴᐃᓪᓗ ᑐᑦᑐᐃᓪᓗ 

ᓈᓴᖅᑕᐅᖃᑦᑕᖅᑐᑎᒃ ᐱᔭᕇᖅᑕᐅᓚᐅᖅᑐᑦ 

ᒥᔅᓴᐅᓴᒍᓐᓇᕐᓂᐊᕋᑦᑎᒍ ᖃᑦᑎᐅᓕᕐᒪᖔᑦ 

ᐊᒻᒪᑦᑕᐅᖅ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᑯᔅᓴᐃᑦ 

ᖁᖓᓯᕈᐃᑦ ᐊᖅᑭᑎᖅᑕᐅᓯᒪᒻᒥᒻᒪᑕ ᐃᓚᖏᓐᓄᑦ 

ᓇᒦᒻᒪᖔᖅ ᖃᐅᔨᒪᖃᑦᑕᕐᓂᐊᕋᑦᑕ ᓈᓴᕋᔅᓴᐃᑦ. 

ᐊᒻᒪᓗ ᑲᑎᑎᕈᒻᒥᑦ ᒪᓕᖃᑦᑕᖅᑐᑦ 

ᖃᑦᑎᐅᓱᒋᔭᐅᒻᒫᖓᑕ ᐊᑯᓐᓂᖓᓂ ᐊᒥᓲᓂᓖᑦ 

ᖁᑦᑎᑦᑐᒥ ᐊᒥᓲᓂᓖᑦ ᓇᓗᓇᐃᖅᑕᐅᓯᒪᓲᖑᒻᒪᑦ 

ᒥᔅᓴᐅᓯᔭᐅᑦᑕᓕᖅᑯᑦ ᖃᑦᑎᓚᑦᑖᖑᓱᒋᔭᐅᒻᒪᖔᑕ.  

 

ᑕᐃᒪᓕ ᖃᑦᑎᐅᓱᒋᔭᐅᒻᒪᖔᑦ 

ᓈᓴᑎᒨᖅᑕᐅᓚᐅᕐᓗᓂ ᓄᓇᓖᑦ ᐊᑐᖅᑕᐅᔪᐃᑦ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐅᖃᐅᔾᔭᐅᑕᖅᑯᑦ. ᐊᒻᒪ 

ᑐᑦᑐᐃᑦ ᐊᒥᓱᐊᓘᑉᐸᑕ ᑕᐃᑲᓂ 

ᑐᑭᓯᒃᑲᓐᓂᕈᑎᔅᓴᒥᒃ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 

ᑐᑭᓯᑎᑕᐅᓲᑦ. ᖃᑦᑏᓐᓇᕈᖅᐹᓪᓕᖅᓯᒪᑉᐸᑕ 

ᓄᖑᓐᓂᐊᖅᑐᒋᔭᐅᓗᑎᒃ ᐊᑐᓕᖁᔭᓕᐅᕆᐊᓖᑦ 

ᑲᑎᓪᓗᒋᑦ ᑐᑦᑐᑦᑕᐅᔪᓐᓇᖅᑐᓂᒃ 

ᐆᒪᔪᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔮᒧᑦ. ᒪᓕᒐᓕᐅᖅᑎ ᕿᓐᖑᖅ. 

 

ᐊᐱᖅᑯᑦ 939 - 5(2): ᖃᓄᐃᓕᖓᓂᖓ 

ᐃᓕᓐᓂᐊᕐᕕᒃ ᓴᓇᔭᐅᓂᖓ ᑕᓗᕐᔪᐊᒥ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑏ, ᑐᕌᖅᑎᒍᒪᔭᒃᑲ ᐊᐱᖅᑯᑎᒃᑲ 

ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ.  

 

ᐅᖃᖅᑏ, ᒐᕙᒪᒃᑯᑦ ᖃᕋᓴᐅᔭᖏᑦ 

ᖁᐱᕐᕆᓯᒪᓚᐅᖅᑐᑎᒃ ᐊᒻᒪᑦᑕᐅᖅ ᓄᕙᓐᓇᕐᔪᐊᕌᓗᒃ 

ᓯᐊᒻᒪᓐᓂᖓ ᑐᕝᕙᐅᓕᕆᓪᓗᓂ. ᐅᕙᓐᓂᒃ 

ᐃᓱᒪᓕᖅᑎᑦᑎᓚᐅᕐᖓᑦ ᐃᓕᓴᕕᑦᑖᕆᓛᖅᑕᕗᑦ 

ᖁᑦᑎᑦᑐᓄᑦ ᓴᓇᔭᐅᒍᓐᓇᔮᓛᕐᓂᐊᖅᑐᒋᓪᓗᒍ 

ᐃᓱᒫᓕᒋᓕᔪᒐᑦᑎᒍ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ 

ᓇᓗᓇᐃᖅᓯᕕᐅᒍᓐᓇᓛᕐᒪᖔᖅ ᓄᓇᓕᒃ, ᒐᕙᒪᒃᑯᑦ 

ᐸᕐᓇᓯᒪᔭᖏᓐᓂᑦ ᓄᑖᒧᑦ ᐃᓕᓴᕕᔅᓴᒧᑦ 

ᑕᓗᕐᔪᐊᒧᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5910 

 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᑦ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, 

ᓇᑦᓯᓕᐅᑉ ᐃᓕᓴᕕᖓ ᑕᓗᕐᔪᐊᕐᒥ 

ᖃᓄᐃᑦᑎᐊᖏᒻᒪᑦ ᒫᓐᓇ ᑭᓯᐊᓂ 

ᐃᓕᓐᓂᐊᕆᐊᕈᒪᖃᑦᑕᖅᑐᐃᑦ ᐊᒥᓲᓂᖅᓴᐅᓕᕐᖓᑕ 

ᐃᓕᓐᓂᐊᖅᑎᑕᐅᔪᓐᓇᖅᑐᓂ ᑕᐃᑲᓂ 2019-2020-

ᒥ, 103 ᐳᓴᓐᑎᐅᓕᔪᒻᒪ ᐊᑐᖅᑕᐅᓂᕆᓂᐊᖅᑕᖓ. 

ᑕᐃᒪᓕ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᖅᓯᒪᕗᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓄᑦ, ᑕᐃᒃᑯᓂᖓᓗ ᑕᓗᕐᔪᐊᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᑎᔨᖏᓐᓂᑦ. 

ᐃᓕᓴᕕᖓᓗ ᕿᒥᕐᕈᐊᖅᑕᐅᖃᑦᑕᖅᓯᒪᓪᓗ 

ᐊᕐᕌᒎᓐᓂ ᒪᕐᕉᓐᓂᒃ. ᐃᓕᓐᓂᐊᖅᑐᓕᕆᔨᒃᑯᑦ 

ᑐᔅᓯᕋᓚᐅᖅᑐᐃᑦ ᑐᔅᓯᕋᐅᑎᓕᐅᕐᓂᐊᓚᐃᑦ 

ᐸᕐᓇᐅᖅᑕᐅᖁᔨᓪᓗᑎ ᑕᓗᕐᔪᐊᑦ ᐃᓕᓴᕕᖓᓄᑦ. 

ᐊᖏᖅᑕᐅᑉᐸᑕ ᑎᑎᕋᐅᔭᖅᑕᐅᓂᖓ 2021-22-ᒥ 

ᐱᓕᕆᐊᕆᖑᒐᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑎᑎᕋᖅᑕᐅᓂᐊᕐᖓ ᒥᓂᔅᑕ 

ᖃᐃᑦᑎᒍᓐᓇᖅᑲ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐊᑯᓂ ᓴᓇᔭᐅᒋᐊᕋᓱᓕᕋᔭᕐᒪᖔᖅ, ᖃᖓ 

ᓴᓇᔭᐅᒋᐊᕋᓱᓕᕋᔭᕐᒪᖔᖅ? ᐸᕐᓇᐅᑎᖏᑦ 

ᐊᖏᖅᑕᐅᑉᐸ ᓄᑖᒧᑦ ᐃᓕᓴᕕᔅᓴᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ. ᑕᐃᒪᐃᔮᓲᑦ ᐊᑭᑐᔪᖅᑐᖅᑐᐃᑦ 

ᓴᓇᔪᑦ ᑕᐃᒫᒃ ᐊᖏᔪᑦ ᑎᑎᕋᐅᔭᖅᑕᐅᓂᖓ 

ᐊᕐᕌᒍᓪᓗᐊᖅ ᑲᒪᒋᔭᐅᓲᖅ. ᖃᐅᔨᒋᐊᖃᑦᑕᖅᑐᑎᒃ 

ᓄᓇᓕᓐᓄᑦ ᐊᒻᒪ ᓴᓇᔭᐅᓂᖓ ᐱᒋᐊᕋᔭᖅᑐᖅ 

ᐊᕐᕌᒍᒃᑲᓐᓂᖅᑲᑦ 2022-23 ᐊᕐᕌᒍᖓᓂ, ᑕᐃᒫᒃ 

ᑕᕝᕙ ᐸᕐᓇᓯᒪᕗᑦ. ᐅᓇ ᐅᕙᓂ ᐊᕐᕌᒍᑦᑎᓐᓂ, 

ᓴᓪᓕᐅᑉ ᐃᓕᓴᕕᖓ ᑎᑎᕋᐅᔭᖅᑕᐅᕕᒻᒦᒻᒪᑦ 

ᐱᔭᕇᐸᓗᓕᖅᑐᑎᓪᓗ ᐊᒻᒪ ᓴᓇᔭᐅᓂᖓ 

ᐱᒋᐊᕋᔭᖅᑐᖅ ᐊᕐᕌᒎᓂᐊᖅᑐᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ 

ᑭᖑᓪᓕᖅᐹᒧᑦ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑐ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᒐᕙᒪᒃᑯᑦ ᑕᐃᒪ ᐸᕐᓇᓕᕋᐃᒻᒪᑕ ᐊᖏᔪᐊᓗᒻᒥᒃ 

ᐊᖏᔪᒥᒃ ᑕᒪᒃᑯᓂᖓ ᐃᓕᓴᕕᓐᓂ. ᑳᓐᑐᕌᒃᒥᒃ 

ᐱᒐᓱᐊᕋᔅᓴᒥᒃ ᓴᖅᑮᔪᖃᓲᖑᒻᒪᑦ ᖃᓄᐃᑦᑐᑐᐃᓐᓇᑦ 

ᓇᒻᒥᓂᖃᐅᑎᓖᑦ ᐱᒐᓱᐊᓲᖑᒻᒪᑦ ᐊᒻᒪᑦᑕᐅᖅ 

ᐃᓛᓂᒃᑯᑦ ᑎᑎᕋᐅᔭᖅᑕᐅᓂᖓ ᓴᓇᔭᐅᓂᖓ 

ᑕᕝᕙᓂᔅᓴᐃᓐᓈᓲᖑᒻᒪᑦ ᑳᓐᑐᕌᒃᑖᕆᒐᓱᐊᕋᔅᓴᐅᔪᒥᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᕐᓕ ᒐᕙᒪᒃᑯᑦ 

ᐊᐅᓚᑦᑎᓂᐊᕐᒪᖔᑕ ᑳᓐᑐᕌᖓᓂᒃ ᓴᖅᑮᓕᖅᑲᑕ, 

ᐱᒋᐊᕈᓐᓇᖅᓯᓱᒋᑦᑎᑉᐸᑕ ᐃᓕᓴᕕᓕᐅᕐᓂᕐᒥᑦ 

ᑕᓗᕐᔪᐊᕐᒥ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᑭᑐᔪᓕᕆᓕᕋᐃᒐᑦᑕ ᑕᐃᒪᐃᑦᑐᓂᒃ 

ᐱᓕᕆᒐᓱᓲᖑᔪᑦ ᑎᑎᕋᐅᔭᖅᓯᓈᑦ ᓴᓇᓯᓐᓈᑦ 

ᐱᖁᔨᓪᓗᑕ. ᐃᓕᓴᕕᓐᓂ ᐊᓯᐅᔨᔪᖃᕋᐃᒻᒪᑦ 

ᐃᑭᓐᓂᒃᑯᑦ ᑰᒑᕐᔪᒻᒥ, ᑭᓐᖓᕐᓂᓗ. ᑭᓯᐊᓂᓕ 

ᑕᐃᒃᑯᐊ ᑐᐊᕕᕐᓇᖅᑐᒦᓲᖑᒻᒪᑕ 

ᐊᔾᔨᐅᖏᑦᑑᓲᖑᒻᒪᑕ. ᑕᐃᒫᒃ ᐱᓕᕆᓲᖑᕗᒍᑦ 

ᑭᓯᐊᓂᓕ ᑕᓗᕐᔪᐊᖅ ᐱᓕᕆᐊᕆᓪᓗᒍ 

ᐊᑐᖅᑕᐅᔾᔮᓲᖅ ᐊᑐᑐᐃᓐᓇᕐᓂᐊᖅᑕᕗᑦ 

ᑎᑎᕋᐅᔭᖅᑕᐅᓂᖓ ᐊᒻᒪᓗ ᓴᓇᔭᐅᓂᖓ 

ᐃᓛᒃᑰᕐᓗᑎᒃ ᑳᓐᑐᕌᒃᑯᑦ ᑕᕝᕙᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐃᖅᑲᐃᓂᐊᖅᐳᑦ ᑖᓐᓇ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5911 

 

 

ᐊᐱᖅᑯᑎᐅᓂᖅ ᓄᖑᒻᒪᑦ ᑭᓯᐊᓂ ᒪᓕᒐᓕᐅᖅᑎ 

ᓚᐃᑦᓯᑑᓐ. 

 

ᐱᒋᐊᖅᑎᑕᖅ 082 - 5(2): ᐊᐱᖅᓱᕐᓇᐅᔪᖅ 

ᐃᓚᔭᐅᓂᖓ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᓪᓗᒍ ᒪᓕᒐᖅ 39(7), ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᑎᑭᕋᕐᔪᐊᖅ ᒪᓕᒐᓕᐅᖅᑎᖓᓐᓄᑦ 

ᐅᖃᐅᓯᒃᑯᑦ ᐊᐱᖅᓱᕐᓂᖅ ᐅᐃᒍᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ 

ᐊᒻᒪ ᐊᐃᕙᐅᑎᔅᓴᐅᒐᓂ, ᓈᒻᒪᔅᓴᖅᑐᐃᑦ. 

ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ 

ᐊᐱᖅᓱᕐᓇᖅ ᐅᐃᒍᕗᖅ, 30-ᒥᓂᒻᒥᒃ ᐃᑲᕐᕋᐅᑉ 

ᐊᕝᕙᖓᓂ ᐅᐃᒍᒃᑲᓐᓂᖅᑯᖅ. (ᑐᓵᔨᑎᒎᕈᓐᓃᖅᑐᖅ) 

ᐃᓚᒋᒃᑲᓐᓂᖅᑐᖅ, ᐅᑯᐊ ᐅᖃᕈᓐᓇᑦᑎᐊᖅᑕᕋ.  

 

ᒪᓕᒐᓕᐅᖅᑎᓄᑦ ᐊᐱᖅᑯᑎᔅᓴᐃᑦ, ᒪᓕᒐᓕᐅᖅᑎ 

ᐃᖃᓗᐃᑦ-ᒪᓕᕋᔮᒧᓪᓗ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 940 - 5(2): ᑮᓇᐅᔭᐃᑦ ᐃᑲᔫᑎᑦ 

ᓄᓇᕗᑦ ᐃᓕᓐᓂᐊᖅᑎᖏᓐᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᕐᒥᔭᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐅᐃᒍᔭᐅᒍᓐᓇᕈᓘᔭᕐᖓᑦ ᐊᐱᖅᓱᕐᓂᖅ.  

 

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᒻᒪ 

ᐅᖃᐅᓯᖃᕐᓗᖓ ᐃᓕᓴᕕᒻᒥ ᐱᔭᕇᖅᑐᐃᑦ 

ᐃᑲᔫᓯᐊᖑᖃᑦᑕᑐᐃᓪᓗ ᐃᓕᓐᓂᐊᖅᑐᓄᑦ ᓄᓇᕗᒻᒥ. 

 

ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇᐅᓕᓴᐅᓂᖅᐹᖁᑎᖏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ 2016-17-ᒧᑦ, 

ᓇᓗᓇᐃᖅᓯᓯᒪᒻᒪᑕ 297 ᐃᓕᓐᓂᐊᖅᑏᑦ 

ᐱᔭᕇᕐᓂᕐᖓᑕ ᐃᓕᓴᕕᒻᒥ ᖁᑦᑎᓂᖅᓴᒥ 

ᑕᐃᔅᓱᒪᓂ. ᒥᓂᔅᑕ ᐊᐱᕆᖅᑳᖅᑲᕋ ᖃᐃᑦᑎᒍᓐᓇᖅᑳ 

ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᖃᑦᑎᑦ 

ᖁᑦᑎᓂᖅᓴᒧᑦ 

ᐱᔭᕇᖅᓯᒪᓕᕐᒪᖔᑕ 2019-2020-ᒥ 

ᐃᓕᓐᓂᐊᕐᓇᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ. ᐱᔭᕇᖃᑦᑕᖅᑐᐃᑦ 

ᓄᓇᕗᒻᒥ ᐊᓯᔾᔨᑕᖅᑐᑦ ᐊᕐᕌᒍᑕᒫᑦ ᐱᐅᔪᒃᑯᑦ 

ᐱᕈᖅᐸᓪᓕᐊᖏᓐᓇᖅᑑᒐᓗᐊᑦ 

ᐊᒥᓱᕈᖅᐸᓪᓕᐊᖏᓐᓇᖅᑑᒐᓗᐊᑦ ᐱᔭᕇᖅᑐᑦ. 

2019-ᒥ ᑭᓪᓕᓯᓂᐊᖅᓯᒪᔪᑦ ᐱᓯᒪᔭᒃᑲ 262-

ᖑᓚᐅᖅᑐᐃᑦ ᐱᔭᕇᖅᑐᐃᑦ ᖁᑦᑎᓂᖅᓴᒥ. ᐊᒻᒪ 

ᑕᐃᒃᑯᓇᖓᑦ 52 ᐃᖃᓗᓐᓃᑦᑐᒥᓂᐅᓪᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᑯᕐᒦᒃ, ᑕᒪᑐᒥᖓ ᒥᑦᓵᓄᑦ ᑐᓴᒃᑲᐃᒐᕕᑦ. 

ᓄᓇᓕᕐᔪᐊᑦᑎᓐᓂ ᓄᕙᔅᔪᐊᕐᓂ ᑕᒪᒃᑯᐊ 

ᐃᓕᓐᓂᐊᕆᐊᒃᑲᓂᕈᒪᔪᑦ ᓯᓚᑦᑐᓴᕐᕕᔾᔪᐊᑎᒍ 

ᑕᒪᒃᑯᐊ ᐋᖅᑭᒋᐊᕆᓯᒪᓕᕐᖓᑦ ᐊᖏᕐᕋ 

ᐅᖓᓯᑦᑐᒃᑯᑦ ᐊᖏᕐᕋᒥᓂᖔᖅ 

ᐃᓕᓐᓂᐊᖃᑦᑕᕈᒪᖔᓂᖅᓴᐅᓕᕐᖓᑕ ᑕᒪᓐᓇ. 

ᐊᒻᒪᓗ ᖃᕋᓴᐅᔭᑎᒍᑦ ᐊᑲᐅᓛᖑᓂᖅᐹᖑᖃᑦᑕᕐᒪᑦ 

ᓄᓇᕗᒻᒥᐅᓄᑦ ᐃᓕᓐᓂᐊᕈᒪᒐᔭᕆᐊᑦᓴᖅ. 

ᐃᓱᒫᓘᑎᖃᖅᐳᖓ ᐊᑦᑕᐊᓂᖃᕐᓂᖓᑦ ᒪᑯᐊ 

ᐱᔭᕆᐅᓕᓵᖅᑐᓄᑦ ᐃᓕᓐᓂᐊᕐᕕᖕᒥ ᐊᒻᒪᓗ 

ᖁᑦᑎᓐᓂᖅᓴᒧᑦ ᐃᓕᓐᓂᐊᕈᒪᒐᔭᒋᐊᖏᑦ 

ᓄᕙᒡᔪᐊᕐᓇᖅ-19 ᑕᒪᓐᓇ ᐱᔾᔪᑎᒋᓪᓗᓂᐅᒃ. 

ᐊᒃᑐᐊᓂᖃᕋᔭᕐᒪᖔᖅ ᓯᕗᒧᐊᕈᒪᒐᔭᕆᐊᖏᑦ 

ᐃᓅᓯᖏᓐᓂᒃ?  

 

ᑭᐅᔭᐅᓯᒪᓂᕆᔭᖓ ᑎᑎᖅᑲᑎᒍᑦ ᒥᔅᑕ ᒪᐃᓐᒧᑦ 

ᑎᑎᕋᐅᓯᐊᖅᑖᕆᔭᕗᑦ ᐊᒻᒪᓗ ᑲᑎᒪᔨᕋᓛᑦᑎᓐᓂᑦ, 

ᑭᓯᐊᓂ 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5912 

 

 

ᐊᒥᓱᕈᖅᐸᓪᓕᐊᓕᕐᒪᑦ ᐊᕐᕌᒍᐃᑦ ᕿᒪᑦᑕᑎᓐᓂ 

ᒫᓐᓇᒫᒃᑯᑦ. ᐃᓕᓐᓂᐊᖅᑐᓕᕆᔨᒃᑯᑦ ᓂᕆᐅᑉᐳᖓ 

ᑐᓴᖅᑎᑕᐅᒃᑲᓐᓂᕋᔭᕆᐊᒃᓴᑦᑕ ᑕᒪᒃᑯᐊ ᖃᑦᓯᐅᕙᑦ 

ᐃᑲᔫᑏᑦ ᐃᓕᓐᓂᐊᖅᑎᓄᑦ ᐅᑭᐊᒃᓵᒧᑦ 2020, 

ᑐᒃᓯᕋᖅᑐᒥᓂᐅᓚᐅᖅᐸᑦ ᐃᑲᔫᑎᒧᑦ ᑐᒃᓯᕋᖅᑐᐃᑦ? 

ᐊᒻᒪᓗ ᓲᕐᓗ ᑕᐃᒪᐃᒐᔪᑉᐹᑦ 

ᑕᐃᒪᐃᒐᔪᖏᑉᐹᓪᓘᓐᓃᑦ ᐊᓯᕈᐅᓯᒪᓪᓚᕆᒃᐹᑦ 

ᑐᒃᓯᕋᖅᑐᕕᓂᕐᓂᕙ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕕᑦᑐᖅᓯᒪᓂᕆᔭᖓ 

ᐃᓕᓐᓂᐊᖅᑎᓄᑦ ᐃᑲᔫᓯᐊᖅᑖᖅᑐᓕᕆᔨᐅᔪᐃᑦ 

ᐊᓯᕈᖅᐸᓪᓕᐊᓚᐅᕐᖓᑦ ᓄᑦᑎᖅᐸᓪᓕᐊᓂᖏᑦ ᓲᕐᓗ 

ᖁᔭᓐᓇᒦᒃᕈᒪᓪᓗᒋᓪᓗ ᑕᐃᒃᑯᐊ ᐊᓯᐊᓄᑦ 

ᓅᑦᑎᖅᐸᓪᓕᐊᑎᓪᓗᒋᑦ 

ᐃᓚᒌᑦᑐᓕᕆᔨᒃᑯᓐᓃᓐᖔᓕᓚᐅᕐᖓᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

 

ᑭᓯᐊᓂ ᑕᒪᑐᒪᓂ ᐊᐱᖅᑯᑎᒋᔭᖓᓐᓅᖓᔪᑦ ᑖᒃᑯᐊ 

ᐱᖓᓱᐃᑦ ᐅᑭᐅᑦ ᓈᓯᒪᓕᖅᑐᐃᑦ 2018-2019, 

2019-2020-ᒧᑦ ᑖᒃᑯᐊ ᑕᒫᓂᕈᔪᑦ 687-700 

ᑕᒪᓐᖓᖃᐃ ᑐᒃᓯᕋᖃᑦᑕᖅᑐᕕᓃᑦ ᓄᓇᕘᓕᒫᒥ 

ᐃᑲᔪᕈᑎᓂᒃ ᑐᒃᓯᕋᖅᑐᐃᑦ. ᑕᐃᒫᓂ 2020-2021, 

418 ᑐᒃᓯᕋᓚᐅᖅᑐᐃᑦ ᑕᕝᕘᓈᖓᔪᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐊᐱᖅᑯᑎᖓᓂᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᑯᕐᒦᒃ ᑭᐅᔪᓐᓇᕋᕕᐅᒃ ᐊᐱᖅᑯᑎᒐ. 418 

ᑐᒃᓯᕋᖅᑐᕕᓃᑦ, ᖃᑦᓯᐅᕙᑦ ᓄᑖᑦ. ᓲᕐᓗ 

ᑲᔪᓰᓐᓇᕈᑎᔅᓴᖏᓐᓄᑦ ᐃᓕᓐᓂᐊᖅᑕᖏᓐᓄᑦ 

ᑭᓯᐊᓂ ᐃᓯᓕᓵᖅᑐᓄᑦ ᑕᒪᒃᑯᓄᖓ ᖁᑦᑎᓂᖅᓴᓄᑦ 

ᑐᒃᓯᕋᓯᒪᓕᖅᐹᑦ ᓄᑖᖑᓪᓗᑎᒃ. ᐊᒻᒪᓗ 

ᑕᐃᒪᐃᕈᔪᒃᐹᑦ ᑕᐃᒪᐃᖏᓐᓇᖏᓪᓚᕐᓘᓐᓃᑦ 

ᐊᑉᐸᓯᖅᐹᓕᖅᐸᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒧᐊᖅᓯᒪᔪᓂᒃ 

ᐃᓛᒃᑰᖓᓕᖅᑐᓂᒃ ᑎᑎᕋᖅᑲᒥᒃ ᓵᓐᓃᖏᒻᒪᑦ, 

ᕿᒪᑦᑕᑎᓐᓂ ᐊᕐᕌᒍᖏᔭᑦᑎᓐᓂ. ᑭᓯᐊᓂ ᑕᒪᓐᓇ 

ᐃᑲᔪᖅᑕᐃᒐᓱᐊᖏᓐᓇᓪᓚᕆᑦᑐᒍ ᑕᒪᒃᑯᓂᖓ 

ᓯᕗᓪᓕᖅᐹᒥᒃ ᐅᑭᐅᖏᓐᓄᑦ 

ᐃᓕᓐᓂᐊᕆᐊᓕᒃᑲᓐᓂᖅᑐᓄᑦ. ᐃᓚᐅᓪᓗᑎᓪᓗ ᓲᕐᓗ 

ᐃᓕᓐᓂᐊᕐᓂᐊᕈᑎ ᓄᓇᕘ ᓯᓚᑖᓂ, 

ᐊᐅᓪᓚᖅᓯᒪᓂᖏᓐᓄᑦ. 

ᐱᕕᖃᖅᑎᒐᓱᐊᖏᓐᓇᖅᑕᕗᑦ ᐊᒻᒪᓗ ᑕᑯᓇᓚᐅᖅᑐ 

ᓄᕙᕐᔪᐊᕐᓇ ᑖᓐᓇ ᐊᖅᑯᓵᖅ ᑕᒪᐅᖓ 

ᐃᑲᔪᒃᑲᓐᓂᕆᐊᖃᓚᐅᕋᑦᑎᒍ ᐅᑎᕈᒪᑎᓪᓗᒋᑦ. 

ᐱᕕᖃᖅᑎᒍᓐᓇᓚᐅᖅᑕᕗᑦ ᐃᓚᖏᑦ 

ᑕᐅᓇᓃᖏᓐᓇᕈᒪᑦᓱᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ ᐊᐱᖅᑯᑎᒃᓴᖏᓂᓛᒃ. ᒪᒥᐊᓇᖅ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 941 - 5(2): ᐅᐊᑦᓯᔨᖃᕐᓂᖏᑦ 

ᐋᓐᓂᐊᕖᑦ ᓄᓇᓕᓐᓂ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᕆᒃᑲᓐᓂᕈᓐᓇᕋᕕᓐᖓ ᐊᐱᖅᑯᑎᒋᓂᐊᖅᑕᕋ 

ᐅᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

(ᑐᓵᔨᑎᒍᑦ) ᑐᑭᓯᐊᕗᖓ ᓄᓇᕘᒥ 

ᐃᖅᑲᓇᐃᔭᖅᑎᖃᕐᖓᑕ ᐅᐃᑦᓯᔨᐅᔪᓂᑦ, ᒥᓂᔅᑕ 

ᐅᓪᓗᒥᒧᑦ ᖃᑦᓯᓂᒃ ᐋᓐᓂᐊᖃᕐᕕᐃᑦ, ᐃᓛᒃ, 

ᐋᓐᓂᐊᕐᕕᕋᓛᖑᔪᐃᑦ ᖃᑦᓯᓂᒃ ᐅᐊᑦᓯᔨᓂᒃ 

ᐱᑕᖃᕐᒪᖔᑕ ᖃᓄᕐᓗ ᐃᖅᑲᓇᐃᔮᖏᓐᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᑐᒪᓂᐊ.  

 

ᒪᒥᐊᓇᖅ. ᑕᕝᕙᓃᑦᓯᐊᑯᓗ ᑎᒍᒥᐊᓐᖏᓇᒃᑯ 

ᐋᓐᓂᐊᕐᕕᓛᑦ ᐅᐃᑦᓯᔨᖃᕆᐊᖏᑦ ᑭᓯᐊᓂ 

ᖁᓕᐅᓐᖏᓗᐊᖅᑰᖅᑐᐃᑦ. ᐅᑎᖅᑎᕝᕕᒋᔪᓐᓇᖅᑕᕋ 

ᖃᑦᓯᓛᖑᒻᒪᖔᑕ ᐅᓪᓗᒥᒧᑦ.  

 

ᐊᑦᓱᕈᖅᑐᐃᑦ ᓱᓇᒥᒃ ᐋᓐᓂᐊᕕᕋᓛᑦ 

ᐊᒃᓱᕈᕈᑎᖃᖅᐸᑦ ᑖᒃᑯᐊ 

ᐊᑦᑕᓇᖅᑐᒦᑦᑕᐃᓕᒋᐊᖃᕐᓂᖏᓐᓂᒃ ᐋᓐᓂᐊᕐᕕᓐᓂᑦ 

ᐃᖅᑲᓇᐃᔭᖅᑏᑦ. ᐅᐊᑦᓯᔨᓂᒃ ᑕᒪᓐᓇ 

ᐱᔾᔪᑎᖃᖃᑦᑕᕐᒥᔪᒍᑦ ᑖᒃᑯᐊ ᐅᖃᕐᕕᒋᔭᖏᑦ 

ᖃᓄᕐᓗ ᖃᐅᔨᒋᐊᖅᑕᐅᑲᓐᓂᕈᒪᒍᑎ ᐊᓯᐊᓂᒃ 

ᑖᒃᑯᐊᑦᑕᐅᖅ ᐊᓯᐊᓄᑦ ᐅᕐᓂᓪᓗᕝᕕᐅᔪᐃ 

ᐊᖅᑯᑎᒋᖔᕐᓗᒋᑦ ᓂᓐᖓᐅᒪᖏᖔᕐᓗᑎᒃ ᑕᒪᓐᓇ 

ᐋᓐᓂᐊᓯᐅᑎᔪᓄᑦ ᐋᓐᓂᐊᕐᕕᑦᑎᒍ 

ᐃᖅᑲᓇᐃᔭᖅᑎᓄᑦ ᐱᑕᖃᖃᑦᑕᖁᓇᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᒋᖅᑲᐅᔭᕐᓄᑦ, ᒪᑖᒻ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᑐᑭᓯᐅᒪᔪᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᖃᑦᑕᖅᑐᐃᑦ ᓄᓇᓕᐅᑉ ᐃᓗᐊᓂ 

ᐱᔪᓐᓇᖅᑕᒥᒍᑦ ᐊᒻᒪᓗ ᓄᓇᓕᐅᑉ ᐃᓗᐊᓂ 

ᐃᖅᑲᓇᐃᔮᔅᓴᓂᒃ ᐃᓚᖏᑦ ᕿᓂᖃᑦᑕᖅᑎᓪᓗᒋᑦ 

ᐃᖅᑲᓇᐃᔮᔅᓴᒥᒃ ᐊᑐᐃᓐᓇᖅᑕᖃᖅᑎᓪᓗᒍ.  

ᑐᑭᓯᐅᒪᔪᖓ ᑖᒃᑯᐊ ᐅᐊᑦᑎᐅᔪᐃᑦ ᐋᓐᓂᐊᕕᐅᑉ 

ᐃᖅᑲᓇᐃᔭᖃᑦᑕᖅᑐᐃᑦ ᐸᓐᓂᑑᒥ, ᐸᓐᓂᖅᑑᒧᑦ 

ᑎᑭᖃᑦᑕᕐᖓᑕ ᖃᓪᓗᓈᓃᖔᖅᑐᑎᒃ. ᐱᓇᓱᐊᕈᓰᑦ 

ᑕᓪᓕᒪᑦ ᐊᕐᕕᓂᓖᓪᓘᓐᓂᑦ ᐊᓂᒍᕋᐃᒻᒪᑕ 

ᐊᓯᔾᔨᖃᑦᑕᕐᖓᑕ. ᑐᑭᓯᒍᒪᔪᖓᓕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓ 

ᖃᓄᖅᑑᖅᓯᒪᒻᒪᖔᖅ ᑕᒪᔅᓱᒥᖓ ᐃᖅᑲᓇᐃᔭᖅᑎᓂᒃ 

ᐱᒐᓱᐊᖅᓯᒪᒻᒪᖔᑕ ᐸᓐᓂᖅᑑᒦᑦᑐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᑦᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᔾᔨᕈᓱᑦᑐᖓ ᑕᒪᑐᒥᖓ ᐸᓐᓂᖅᑑᖅ 

ᓇᓗᓇᐃᕆᓯᒪᒻᒪᒍ ᐅᕙᓐᓄᑦ ᑎᑎᖅᑲᑎᒍᓪᓗ 

ᑎᑎᕋᖃᑦᑕᐅᑎᓯᒪᔪᒍᑦ.  

 

ᐊᑦᓱᕈᖅᓯᒪᒐᑦᑕ 

ᐃᖅᑲᓇᐃᔭᖅᑎᖃᑦᓯᐊᕈᓐᓇᕋᑦᑕᕐᓇᑕᓗ ᐸᓐᓂᖅᑑᒥ, 

ᐊᓯᔾᔨᑲᑕᓲᖑᓂᖏᓐᓄᓪᓗ, 

ᐱᓕᒻᒪᒃᓴᐃᒋᐊᖃᓲᖑᓪᓗᑕᓗ ᐊᒻᒪᓗ ᐃᓚᖏᑦ 

ᕿᒪᕉᑎᑐᐃᓐᓇᑕᖅᑯᐃᑦ ᐃᖅᑲᓇᐃᔮᒥᓂᒃ. ᑕᕝᕙ 

ᐊᑦᓱᕈᓐᓇᓲᖑᔪᒍᑦ ᐱᕕᖃᖅᑎᒐᓱᐊᖅᓱᑎᒍᓪᓗ 

ᐃᖅᑲᓇᐃᔭᕈᒪᓂᖏᑦ, ᐃᓛᒃ ᒪᑐᐃᖔᖅᑎᑦᓯᓪᓗᑕ 

ᐊᒻᒪᓗᑦᑕᐅᖅ ᑐᓐᖓᓱᑦᑎᑦᓯᓪᓗᑕ. 

ᑐᑭᓯᐊᒐᓗᐊᖅᑐᒍᑦ ᑕᒪᓐᓇ ᐃᓄᓕᕆᓂᑎᒍᑦ, 

ᑕᒪᒃᑯᐊ ᓇᑭᖔᖅᓯᒪᓂᖏᑦ ᐊᒻᒪᓗ 

ᐃᓚᒌᓐᓂᕆᔭᖏᑎᒍᑦ ᖃᓄᖅ ᑕᒪᒃᑯᐊ 

ᑕᐅᑐᑦᓱᑎᒍᑦ.  

 

ᖃᖓᑐᐃᓐᓇᖅ ᐅᖃᓪᓚᓲᖑᔪᒍᑦ ᐅᕙᒍᑦ 

ᐊᕕᑦᑐᖅᓯᒪᕕᐅᔪᐃᑦ ᑕᒪᒃᑯᐊ 

ᐱᒋᐊᒃᑲᓐᓂᕈᓐᓇᖁᓪᓗᒋᑦ ᓄᓇᖃᖅᑐᐃᑦ ᖃᓄᖅ 

ᐃᖅᑲᓇᐃᔮᒥᑦ. ᑕᕝᕙ ᐊᑦᓱᕈᕈᑎᒋᔭᕋᓕ ᐅᕙᖓ, 

ᐱᔨᑦᓯᖅᑕᐅᓂᕗᑦ ᐊᓪᓗᐃᓯᒪᔫᔮᕐᖓ 

ᑭᖑᕙᓯᖅᑰᔨᓲᖑᒻᒪᑦ. ᑕᒪᒃᑯᐊ ᐃᓛᓐᓂᒃᑯᑦ 

ᐊᑕᐃᓐᓇᓲᖑᓐᖏᒋᐊᖏᑦ ᐃᖅᑲᓇᐃᔭᖅᑎᐅᑎᓪᓗᒋᑦ. 

ᐅᕙᒍᑦ ᐊᑦᓱᕈᕐᓗᑕ ᐱᓕᕆᖃᑎᒌᑦᓯᐊᕆᐊᖃᖅᐳᒍᑦ 

ᓯᕗᒧᐊᑦᑎᐊᕈᓐᓇᖁᓪᓗᒋᑦ ᑭᓇᒃᑯᑐᐃᓐᓇᐃᑦ 

ᐃᖅᑲᓇᐃᔮᑎᒍᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᕕᑦ ᐃᓚᒋᐊᕈᑖ., 

ᒪᓕᒐᓕᐅᖅᑎ ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᒃᑯᐊ ᐅᐊᑦᓯᔨᓂᒃ, ᑐᑭᓯᐊᔭᕋᓗᐊᕋ ᐊᒻᒪ 

ᑭᐅᔭᕇᖅᑐᓂᐅᓪᓗ. ᖁᓕᐅᖏᓗᐊᖅᑐᐃᑦ ᑕᒫᓂ 

ᓄᓇᕗᒻᒥ ᑕᐃᒪᓐᓇ ᐅᐊᑦᓯᔨᑕᖃᕆᐊᖃᕐᓂᖏᓐᓂᒃ 

ᐋᓐᓂᐊᕐᕕᕋᓛᑦ. ᑐᑭᓯᐊᓪᓗᖓᓗ ᒐᕙᒪᐃᑦ 

ᑐᕌᒐᖃᕈᒪᔪᐃᑦ ᐱᓕᕆᐊᖃᕈᓐᓇᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔮᖃᕈᓐᓇᖁᓪᓗᒋᑦ. ᑐᑭᓯᐊᓪᓗᑕᓗ 

ᖃᓄᐃᒻᒪᑦ ᐱᔾᔪᑎᒋᔭᐅᔪᐃᑦ, ᑭᓯᐊᓂ ᖃᓄᐃᒻᒪᑦ 

ᓄᓇᓕᓐᓃᑦᑐᐃᑦ ᓱᒻᒪᑦ 

ᐃᖅᑲᓇᐃᔭᖅᑎᑖᕆᔭᐅᖃᑦᑕᖏᒻᒪᖔᕐᒥᒃ. ᒐᕙᒪᐃᑦ 

ᑕᒪᑦᓱᒥᖓ ᑖᒃᑯᐊ ᐅᐊᑦᓯᔨᐅᔪᐃᑦ 

ᑲᔪᓰᓐᓇᕐᓂᐊᕆᕚᑦ ᐅᕝᕙᓘᓐᓃᑦ 

ᐊᓯᔾᔨᖅᓯᒪᔪᖃᓕᕆ ᑕᕝᕘᓇ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ 

ᐋᓐᓂᐊᑦᑕᐃᓕᓂᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᓐᓇ ᐊᓯᕈᖅᐸᓪᓕᐊᒻᒪᑦ. 

ᐅᐊᑦᓯᔨᖃᖅᑐᒍᑦ ᐋᓐᓂᐊᕐᕕᕋᓛᓂᑦ, 

ᑮᓇᐅᔭᖁᑎᖃᕐᓇᑕᓗ. ᑭᓯᐊᓂ 

ᖃᓄᐃᖏᑦᑐᒦᖁᓪᓗᒋᑦ ᐊᒻᒪᓗ ᑕᐃᒃᑯᐊ 

ᐋᓐᓂᐊᕐᕕᓕᐊᖅᑐᐃᑦ ᐊᑦᑕᓇᖅᑐᒦᖁᓇᒋᑦ, ᑕᐃᒫᒃ 

ᑕᒡᒐ ᐅᐊᑦᓯᔨᖃᕆᐊᖃᖅᑎᑦᓯᓲᖑᕗᒍᑦ. $2.7 

ᒥᓕᐊᖏᓐᓂᑦ ᐊᕐᕌᓂ ᐊᑐᓚᐅᖅᐳᖑ ᐅᐊᑦᓯᔨᐅᔪᓄᑦ 

ᑐᕌᖓᔪᒥᒃ.  

 

ᓲᕐᓗ ᐅᖃᑦᓯᖃᕈᒪ, ᐅᖃᕈᒪᑐᐃᓐᓇᖅᑐᖓᓗ ᑖᒃᑯᐊ 

ᐊᑦᓱᕈᑦᓯᐊᖅᑎᓪᓗᒋᑦ ᐋᓐᓂᐊᕕᐅᑉ ᐃᓗᐊᓂ 

ᐃᖅᑲᓇᐃᔭᖅᑎᐅᔪᐃᑦ ᑖᒃᑯᓂᖓ 

ᐱᔨᑦᑎᑦᑎᐊᕈᒪᑎᓪᓗᒋᑦ, ᑭᓯᐊᓂ 

ᐅᓗᕆᐊᓇᖅᑐᒦᓂᕋᐃᕋᑦᑕᖅᑎᓪᓗᒋᑦ 

ᐊᑦᑕᓇᖅᑐᒦᓪᓗᑎᒃ ᐱᔭᕆᐊᑐᔪᐊᓗᒻᒥᒃ ᑖᒃᑯᐊ 

ᐃᓐᓄᕈᓐᓇᕈᓐᓃᖃᑦᑕᕐᖓᑕ ᑕᒪᒃᑯᐊ 

ᐋᓐᓂᐊᕐᕕᑎᒍᑦ ᐋᓐᓂᐊᕐᕕᕋᓛᑎᒍᑦ ᐅᖃᖃᑦᑕᕐᒪᑕ, 

ᐅᖃᖃᑦᑕᐅᑎᓪᓗᑎᒃ. ᑕᒪᓐᓇ ᑕᒡᒐ 

ᐱᑦᓯᐊᖅᑕᐅᖏᓐᓂᖏᓐᓂᒃ, ᑕᒪᓐᓇ ᓴᖅᑭᖃᑦᑕᕐᒪᑦ. 

ᒪᓕᒐᓕᐅᑎ ᐅᖃᖅᑲᐅᒻᒪᑦ, ᖃᓄᐃᒻᒪᑦ 

ᐊᓯᔾᔨᑲᑕᓲᖑᒻᒪᖔᑕ, ᓱᒻᒪᑦ ᐅᐊᑦᓯᖏᓐᓂᓕᑦᑕᐅᖅ 

ᖃᓄᐃᒻᒪᑦ ᐊᑕᐃᓐᓇᖅᑐᒥᒃ ᐱᑕᖃᖃᑦᑕᖏᓚᖅ.  

 

ᐊᒻᒪᓗ ᐱᕕᖃᑦᓯᐊᓱᑎᓪᓗ 

ᐱᓕᒻᒪᑦᓴᖅᑕᐅᑦᓯᐊᕈᓐᓇᖅᓱᑎᓪᓗ. 

ᓱᒻᒪᒃᑭᐊᕐᖓᐃᑦ ᐊᑕᒍᓐᓇᓲᖑᓐᖏᒻᒪᖔᑕ ᑕᕝᕙ 

ᐊᒻᒪ ᖃᓄᐃᒻᒪᑦ ᐊᑦᓱᕈᕈᑎᖃᖃᑦᑕᖅᐱᑕ. ᑕᒪᓐᓇ 

ᑕᕝᕙ ᐅᖃᐅᓯᕆᒍᓐᓇᖅᐸᕋ. ᖁᔭᓐᓇᒦᒃ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒪᓕᒐᓕᐅᖅᑎ ᐋᖁᐊᖅ. 

 

ᐊᐱᖅᑯᑦ 942 - 5(2): ᐃᑲᔪᖅᑕᐅᓂᖏᑦ 

ᐊᖏᕐᕋᕆᔭᐅᔪᓂ ᕿᒫᕖᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᕆᒍᒪᕗᖓ ᐃᓚᒌᑦᑐᓕᕆᔨᒃᑯᑦ 

ᒥᓂᔅᑐᖓᓄᑦ.  

 

ᐅᖃᖅᑎᑦᓯᔩ, ᐅᖃᐅᓯᕆᖃᑦᑕᖅᓯᒪᓪᓗᒍᓪᓗ 

ᐊᑕᐅᓯᐊᕋᓂ ᐱᑕᖃᑦᓯᐊᕆᐊᖃᕐᓂᖏᓐᓂᒃ 

ᕿᒫᕕᐅᔪᒥᒃ, ᐊᑦᑕᓇᖅᑐᒦᒋᐊᖃᓐᖏᓐᓂᖏᓐᓂᑦ 

ᐊᒻᒪᓗ ᓇᒧᑦ ᕿᒫᒍᓐᓇᕆᐊᖏᑦ ᓄᓇᓕᖏᓐᓂ 

ᐅᖅᓱᖅᑑᑉ. ᖃᖓᒃᑯᑐᐃᓐᓇᖅ, ᖃᖓᐅᔨᕌᖓᑦ 

ᓄᓇᖅᑲᑎᒋᔭᕗᑦ ᒪᑐᐃᖅᓯᓲᖑᒻᒪᑕ ᐊᖏᕐᕋᕐᒥᓂᑦ, 

ᑖᒃᑯᐊ ᕿᒫᔪᐃᑦ ᐃᓂᖃᑦᓯᐊᕈᓐᓇᖁᓪᓗᒋᑦ 

ᕿᒫᔭᒥᓂᑦ. ᑭᓯᐊᓂ ᐅᖃᖅᑎᑦᓯᔩ, ᑕᒪᓐᓇ 

ᐊᑦᓱᕈᓐᓇᖅᑎᑦᓯᖃᑦᑕᕋᑦᑕ, ᐊᑦᓱᕈᓕᖃᑦᑕᕐᖓᑕᓗ.  

 

ᒥᓂᔅᑖ ᓇᓗᓇᐃᕆᕈᓐᓇᖅᐹ ᐃᑲᔪᕈᑎᓂᒃ 

ᐱᑕᖃᑦᑕᕐᒪᖔᖅ ᐊᓯᖏᓐᓂᒃ ᐃᑲᔪᓲᓂᑦ ᑖᒃᑯᐊ 

ᐊᖏᕐᕋᕆᔭᖏᓐᓂᑦ ᕿᒫᕕᐅᓲᖑᒻᒪᑕ, ᖃᓄᑭᐊᖅ 

ᐃᑲᔪᕈᑎᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐃᓄᓕᕆᓂᕐᒧᑦ 

ᒫᓐᓇ ᑲᒪᔨᐅᓚᐅᐱᓪᓚᒃᑐᖅ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒥᒃ. 

ᑕᐃᒃᑯᐊᓪᓗ ᐃᒥᕐᓂᒃ ᑐᓐᓂᖅᑯᑎᒋᖃᑦᑕᖅᑐᐃᑦ 

ᑕᒪᒃᑯᐊ ᐊᒃᓱᕈᕐᓇᕐᔪᐊᖅᑎᓪᓗᒍ, ᐱᓗᐊᖑᐊᖅᑐᒥᑦ 

ᑖᒃᑯᐊ ᐃᓄᖁᑎᕗᑦ ᐊᒃᓱᕈᖅᑎᓪᓗᒋᑦ 

ᕿᒫᕕᐅᖃᑦᑕᖅᑐᓄᑦ ᑕᒪᒃᑯᓄᖓ 

ᑕᐃᒪᓐᓇᐃᑎᓪᓗᒍ.  

 

ᑕᒪᒃᑯᓂᖓ ᐊᔾᔨᒌᖏᑦᑐᓂᒃ ᐃᑲᔫᑎᓂᒃ 

ᓴᖅᑭᔮᑎᑦᑎᓇᓱᖃᑦᑕᖅᑐᑦ 

ᐊᒻᒪᓗ ᖃᓄᖅ ᐅᓗᕆᐊᓇᖅᑐᒦᑎᑦᑕᐅᓕᒪᓂᕐᒧᑦ, 

ᑕᒪᒃᑯᐊ ᑕᐃᒪᓐᓇᐃᖅᑐᕈᕐᓂᐊᓕᖅᑎᓪᓗᒋᑦ 

ᐅᓂᒃᑲᐅᔾᔭᐅᖃᑦᑕᖅᑐᑦ, ᑭᓱᑦ 

ᐃᓗᓕᓪᓚᕆᑯᓗᖏᓐᓂᒃ ᖃᓄᐃᓕᖓᓯᒪᒻᒪᒃᑭᐊᖅ 

ᓱᓕ ᑎᑎᕋᖅᓯᒪᔪᒥᑦ ᐱᓯᒪᓇᖓ ᒫᓐᓇᐅᔪᖅ 

ᑕᐃᒪᓐᓇ ᑐᑭᓯᓇᖅᑐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐱᖅᑯᑎᓐᓄᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ 

ᐅᐱᒍᓱᑦᓯᐊᖅᑐᖓ ᑕᐃᒃᑯᓂᖓ ᐃᑲᔪᓲᓂᒃ 

ᐊᑦᓱᕈᑦᓯᐊᖅᓱᑎᒃ ᐊᓯᒥᓂᒃ ᐃᑲᔪᕈᒪᓂᖏᓐᓂᑦ. 

ᒐᕙᒪᐃᑦ ᐃᓕᑕᖅᓯᒋᐊᖃᖅᑐᐃᑦ ᑖᒃᑯᓂᐊ 

ᐃᑲᔪᓲᓂᒃ ᐊᓯᖏᓐᓂᒃ.  

 

ᐅᖃᖅᑏ, ᒥᓂᔅᑕ ᓇᓗᓇᐃᕆᒍᓐᓇᖅᐹ, ᖃᑦᓯᐅᕙᑦ 

ᐊᖏᕐᕋᕆᔭᐅᔪᐃᑦ ᒪᑐᐃᖅᑎᑦᓯᖃᑦᑕᖅᑐᐃᑦ 

ᑖᒃᑯᓄᖓ ᐃᑲᔪᖅᑕᐅᔪᐃᑦ ᑖᒃᑯᓇᖓᑦ 

ᐊᕕᑦᑐᖅᓯᒪᕕᒋᔭᖏᓐᓂᑦ, ᖃᖓᒃᑯᓪᓗ 

ᐊᑐᖅᑕᐅᓲᖑᒋᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓯᒪᑲᐃᓐᓇᖅᑐᖅ ᒥᓂᔅᑕ 

ᐃᓚᒌᑦᑐᓕᕆᔨᒃᑯᓐᓄᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒥᒃ, ᐅᖃᖅᑏ. ᖃᓄᑐᐃᓐᓇᖅ ᓄᓇᓕᑦᑎᓐᓂ 

ᓄᓇᕘᒥ. ᑐᑭᓯᐊᔭᒃᑯᓪᓕ ᐊᐱᕆᔭᖓᓂᒃ, ᑖᒃᑯᐊ 

ᐊᖏᕐᕋᕆᔭᐅᑲᐃᓐᓇᕈᓐᓇᖅᑐᐃᑦ ᕿᒫᕕᐅᓗᑏᓛᒃ. 

ᓯᑕᒪᐃᑦ ᓄᓇᕗᒻᒥ ᐃᓕᑕᕆᓯᒪᔭᕗᑦ. ᐊᒻᒪᓗ 

ᖃᓄᑎᒋ ᐊᑐᖅᑕᐅᓲᖑᒻᒪᖔᑦ. ᐃᓗᓕᑯᓘᔭᖏᓐᓂᒃ 

ᒫᓐᓇᐅᓂᖓᓂ ᐱᓯᒪᓐᖏᓇᒃᑯ, ᒫᓂ ᓵᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ ᐊᐱᖅᑯᑎᓐᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᒃᑲᓐᓂᕈᒪᓪᓗᖓ ᐃᓕᓴᕆᔭᕆᐊᖃᕋᑦᑎᒍ 

ᐃᑲᔪᕋᓱᖃᑦᑕᖅᑐᑦ ᒐᕙᒪᒃᑯᓐᓂ ᐃᑲᔪᖅᑕᐅᓇᑎᒃ, 

ᓇᒻᒥᓂᖅ ᑕᐃᒪᐃᓕᐅᕐᒪᑕ.  

 

ᐅᖃᖅᑏ, ᐃᓛᓐᓂ ᑕᐃᒪ ᐊᔪᕐᓇᖅᑐᑯᓘᖃᑦᑕᕐᒪ 

ᐊᑦᑕᕐᓇᖏᑦᑐᒦᑦᑎᑕᐅᓂᖅ, ᓇᒧᖓᕐᕕᑦᓴᖃᖏᓐᓂᖅ 

ᐃᑲᔪᖅᓯᖅᑕᐅᓂᐊᕋᒥᒃ ᒐᕙᒪᒃᑯᓐᓂᑦ 

ᐃᑲᔪᖃᓱᑦᑎᓪᓗᒋᑦ ᐊᓯᒥᓐᓂᑦ. ᐃᑲᔪᕐᒪᑕ 

ᐃᑲᔪᕈᔾᔨᖃᑦᑕᖅᑐᑦ ᐃᓕᔅᓯᓐᓂᑦ ᒐᕙᒪᒃᑯᓐᓂᑦ.  

 

ᐅᖃᖅᑏ, ᒥᓂᔅᑕ ᐅᖃᖅᓯᒪᔪᓐᓇᖅᐹ ᓄᓇᓕᓐᓄᑦ 

ᐃᓴᒍᓐᓇᕐᒪᖔᕐᒥᒃ ᑕᒪᓐᓇ ᑐᓴᐅᒪᑦᓯᐊᕈᓐᓇᖁᓪᓗᒋᑦ 

ᑕᐃᒃᑯᓄᖓ ᐊᑦᑕᕐᓇᖏᑦᑐᒧᑦ 

ᐊᖏᕐᕋᒦᑎᑦᓯᖃᑦᑕᖅᑐᓄᑦ ᖃᓄᖅ ᑮᓇᐅᔭᓂᒃ 

ᐱᓇᓱᒍᓐᓇᕐᒪᖔᕐᒥᑦ ᐃᑲᔪᖅᓯᖅᑕᐅᓂᕐᒥᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᒫᓐᓇ 

ᑲᒪᔨᐅᓚᐅᐱᓪᓚᑐᖅ ᐃᓄᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒥᒃ, ᐅᖃᖅᑏ. ᐅᖃᖅᑏ, ᑖᒃᑯᐊ 

ᐸᐃᑉᐹᖁᑎᒃᑲ ᑕᑯᓐᓇᖅᑐᒋᑦ ᐅᖃᕈᒪᓪᓗᖓ ᑖᒃᑯᐊ 

ᐊᒥᓲᓗᐊᖅᑐᒻᒪᕆᐅᒻᒪᑎᒃ ᒫᓐᓇ ᑎᒍᒥᐊᖅᑕᓐᓂ 

ᒫᓐᓇ 683 ᐊᕐᓇᐃᑦ ᓱᕈᓰᓪᓗ ᑕᒪᒃᑯᓂᖓ 

ᕿᒫᕕᒻᒨᖅᑐᑦ. ᑖᒃᑯᐊ ᐊᒥᓲᓗᐊᖅᑐᒻᒪᕆᐅᖕᒪᑕ, 

ᓄᒫᓇᖅᑑᒐᓗᐊᖅ ᐱᖃᒃᑲᓐᓂᕆᐊᖃᕐᓂᑎᓐᓂᒃ 

ᑕᐃᒪ ᐱᖃᒃᑲᓐᓂᕆᐊᖃᕋᑦᑕ ᐃᓄᓕᕆᔨᒃᑯᑦ 

ᒪᓕᒐᖁᑎᖃᕐᒪᑕ ᐊᑐᐊᒐᖃᖅᑐᑎᓪᓗ 

ᐃᑲᔪᕐᓂᐊᖅᑐᑦ, ᐃᒪᓐᓇ ᐊᑦᑕᕐᓇᓐᖏᑦᑐᒥᒃ 

ᐅᐸᒐᑦᓴᐅᔪᓐᓇᕈᒪᔪᑦ. ᑖᓐᓇᓗ 

ᐊᔭᐅᖅᑐᐃᓐᓇᕐᓂᐊᖅᑐᑎᒍᑦ ᐊᒻᒪᓗ ᖁᕕᐊᒋᕙᒃᑲ 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒥ 

ᓴᖅᑭᑦᑏᓐᓇᖃᑦᑕᕐᒪᑕ ᑕᒪᑦᓱᒥᖓ ᐱᑕᖃᕆᐊᖃᕐᒪᑦ 

ᐃᑲᔪᖃᑎᒌᒋᐊᖃᕋᑦᑕ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 943 - 5(2): ᓯᕿᓐᖑᔭᖅ 

ᖃᐅᔨᓴᐅᑎᖓ ᐊᓯᔾᔨᖅᑕᐅᖃᑦᑕᕐᓂᖓᓄᑦ 

ᓇᓕᕌᕈᑏᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐃᓕᓴᕆᒃᑲᓐᓂᕋᕕᖓ. ᐊᐱᖅᑯᑎᒐᓕ ᑐᕌᖅᑎᑦᑐᒪᔭᕋ 

ᒐᕙᒪᓕᕆᔨᒃᑯᑦ ᒥᓂᔅᑕᖓᓄᑦ.  

 

ᑕᐃᒪ ᐅᐸᑦᑕᖃᑦᑕᕋᒪᐃᓛᒃ 

ᑎᑎᕋᕐᕕᓐᓄᐊᖃᑦᑕᕐᒪᑕᐃᓛᒃ 

ᓂᕈᐊᖅᑕᐅᓯᒪᕝᕕᒋᔭᒃᑲ ᐊᒥᑦᑐᕐᒥᐅᑦ. ᐅᓇ 

ᐱᔾᔪᑎᒋᓪᓗᒍ ᑭᖑᕙᕆᐊᓛᕐᒥᒐᑦᑕ ᑕᐃᒪ ᐅᑭᐊᒃᓵᖅ, 

ᖃᐅᔨᓴᐅᑦ. ᒥᓂᔅᑕᕆᑲᐃᓐᓇᕐᓂᐊᖅᐸᒋᑦ ᐃᑲᕐᕋᕐᒧᑦ. 

ᖁᖓᓚᐅᖅᐸᒡᓗᑕᐅᔭᕆᐊᖃᕐᒥᒐᑦᑕ ᑕᕝᕙᓂ. ᐅᓇ 

ᓈᒻᒪᒋᔭᐅᖃᑦᑕᓐᖏᒻᒥᒪᑦ ᑭᖑᕙᕆᐊᕆᐊᖃᓕᕌᖓᑦᑕ 

ᐅᑭᐊᒃᓵᒃᑯᑦ, ᑕᐃᒪᓕ ᑕᒪᓐᓇ ᓯᕗᓪᓕᖅᐹᒥᒃ 

ᐊᐱᕆᔪᒪᕙᕋ, ᑭᖑᕙᕆᐊᓐᖏᓐᓂᖃᕋᔭᕈᑦᑕ 

ᐅᑭᐊᒃᓵᖑᓂᐊᖅᑐᖅ ᐃᑲᔪᖅᓱᕋᔭᖅᐱᐅᒃ ᑕᒪᓐᓇ, 

ᑎᑎᕋᕐᕕᐅᑲᑕᓕᕈᕕᑦ ᐅᕝᕙᓘᓐᓃᑦ ᐅᕙᖓ 

ᑎᑎᖅᑲᒥᒃ ᓴᖅᑭᑦᑎᓕᕈᒪ ᐅᑭᐊᒃᓵᖅ 

ᑲᑎᒪᒃᑲᓐᓂᓕᕈᑦᑕ, ᐃᑲᔪᖅᓱᕋᔭᖅᐱᒋᑦ 

ᐊᒥᑦᑐᕐᒥᐅᑕᐅᖃᑎᒃᑲ ᑭᖑᕙᕆᐊᕈᒪᓐᖏᑎᓪᓗᒋᑦ 

ᐅᑭᐊᒃᓵᖑᔪᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒐᕙᐅᒪᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᐅᖅᑎᓗ 

ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᓐᓇ 

ᑭᖑᕙᕆᐊᕐᓂᖅ ᐅᑭᐊᒃᓵᒃᑯᑦ ᐊᒻᒪ ᐅᐱᕐᖔᒃᑯᑦ 

ᓯᕗᕙᕆᐊᕐᓂᖅ ᖃᐅᔨᓴᐅᑎᖏᑦ. ᑖᓐᓇ 

ᐅᖃᐅᓯᐅᖃᑦᑕᓚᐅᕐᒪᑕ ᓯᕗᓕᖅᑎᓄᑦ ᑖᒃᑯᐊ 

ᑲᓇᑕᒥ ᐊᕕᑦᑐᖅᓯᒪᔪᓂ ᐊᒻᒪᓗ ᑲᓇᑕᐅᑉ 

ᐅᑭᐅᖅᑕᖅᑐᖓᑕ ᐊᕕᒃᑐᖅᓯᒪᔪᖏᓐᓂ. ᑕᐃᒃᑯᐊᓕ 

ᒫᓐᓇᐅᔪᖅ ᐳᑎᓯ ᑲᓚᒻᕕᐊᒥᐅᑕᐃᑦ ᐊᒻᒪ 

ᔫᑳᓐᒥᐅᑕᑦ ᖃᐅᔨᓴᐅᑎᖏᑦ ᓄᑦᑎᖅᑕᓚᐅᖅᑕᖏᑦ, 

ᐊᒻᒪ ᑖᒃᑯᐊ ᓴᔅᓯᑳᑦᓱᕚᓐ ᓄᑦᑎᓱᐃᖅᑐᑦ ᐊᒻᒪ 

ᐊᑕᐅᓯᖅ ᓄᓇᕗᒻᒥ ᐃᓗᐊᓂ ᑖᒃᑯᐊ ᓴᓪᓕᖅ 

ᓄᑦᑎᓱᐃᑦᑐᖅᑕᐅᖅ. ᑖᒃᑯᐊ ᓄᓇᓖᑦ 

ᐃᓱᒪᖅᓱᖅᑰᖅᑐᑉᓗᑭᐊᖅ ᑖᓐᓇ 

ᖃᐅᔨᒫᓂᖏᑦᓯᐊᖅᑕᕋᓘᓐᓂᒃ, ᑭᓯᐊᓂ 

ᓄᓇᕗᓗᑦᑖᖅ ᐱᒋᐊᕋᔭᕐᓂᖅᐸᑦ ᑖᒃᑯᐊ ᖃᑉᓗᓈᑦ 

ᓄᓈᓂ ᑖᒃᑯᐊ ᐊᕕᑦᑐᖅᓯᒪᔪᑦ, ᑎᒥᓲᖁᑎᕗᑦ ᐊᒻᒪ 

ᑕᐃᒃᑯᐊ ᓇᒻᒥᓂᓖᑦ ᐱᓕᕆᐊᕆᓱᒻᒪᕆᑦ 

ᑖᒃᑯᐊᓘᑦᑖᖅ ᑕᑯᔭᐅᑦᓯᐊᕐᓗᓂ, ᑖᒃᑯᐊ ᖃᓄᖅ 

ᐊᑦᑐᖅᑕᐅᒐᔭᕐᒪᖔᑕ ᐱᒋᐊᖃᕋᔭᕐᒥᔪᑦ. ᑭᓯᐊᓂ 

ᑖᓐᓇ ᑲᓇᑕᒥᓗᒃᑖᖅ ᐃᓱᒪᒋᔭᐅᔫᒐᓗᐊᖅ, ᑖᓐᓇ 

ᐃᖢᐃᒋᔭᐅᑦᑕᕐᒪᑦ ᖃᐅᔨᓴᐅᑎᒥᒃ ᓄᑦᑎᖅᑕᕆᓂᖅ. 

ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᖕᓄᑦ 

ᐃᓚᒋᐊᕈᑎᒃᑲᓐᓂᖅ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᐅᖃᓵᖅᐳᖓ, ᑖᒃᑯᐊ ᐊᒥᑦᑐᕐᒥᐅᑕᐅᖃᑎᒃᑲᐃᓛᒃ 

ᓴᓂᕋᔭᕐᓗ ᐃᒡᓗᓕᒡᓗ ᑭᖑᕙᕆᐊᕈᒪᓐᖏᒃᑲᓗᐊᕐᒪᑕ 

ᐅᑭᐊᒃᓵᖑᔪᖅ. ᐅᓪᓗᖅᓯᓗᓂᓗ ᑖᖅᓯᓴᕋᐃᓕᕐᓗᓂᓗ 

ᐃᒪᓐᓇᐅᓂᐊᕐᓂᕐᒥᖕᒪᑦ 

ᐃᒡᓗᖔᖓᓅᕈᒥᓇᕋᓗᐊᖅᖢᓂ.  

 

ᑭᓯᐊᓂ ᐃᑲᔪᖅᓱᖁᒐᓗᐊᖅᐸᒃᑲ ᑖᒃᑯᐊᑦ 

ᒐᕙᒪᓕᕆᔨᒃᑯᑦ ᑖᔅᓱᒥᖓ ᑭᖑᕙᕆᐊᕈᒪᓐᖏᒃᑯᑎᒃ 

ᑕᐃᒪ ᖃᓄᐃᓕᐅᒃᑲᓐᓂᕆᐊᖃᖅᐸ? 

ᕼᐊᒻᓚᑯᖏᓐᓄᐊᕐᓗᑎᓪᓘᓐᓃᑦ, ᑎᑎᖅᑲᓂᓪᓘᓐᓃᑦ 

ᓴᖅᑭᑦᑎᕈᐊᕐᓗᑎᒃ ᐊᑎᓕᐅᖅᓯᒪᔪᓂᒃ, ᖃᓄᕐᓕ 

ᑕᐃᒪ ᐊᔭᐅᖅᑐᐃᑲᓐᓂᕋᔭᖅᐳᖓ ᑖᒃᑯᐊ 

ᓂᕈᐊᖅᑕᐅᓯᒪᕝᕕᒋᔭᒃᑲ ᑭᖑᕙᕆᐊᕈᒪᓐᖏᑎᓪᓗᒋᑦ 

ᑕᕝᕗᖓ ᐃᒡᓗᕐᔪᐊᕐᒧᑦ ᓴᖅᑭᒃᑲᓐᓂᓛᕐᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᒐᕙᐅᒪᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᐅᖃᖅᑏ, ᐅᕙᑦᓯᐊᖅ 

ᐅᖃᖅᑲᐅᒐᒪ ᑖᓐᓇ ᖃᐅᔨᒫᓂᓐᖏᓇᒃᑯ, ᑖᒃᑯᐊ 

ᖃᓄᓪᓚᕆᒃ ᐱᒋᐊᖃᕋᔭᕐᒪᖔᑕ 

ᖃᐅᔨᒋᐊᒃᑲᓐᓂᓚᐅᕐᓗᖓ ᑖᓐᓇ ᒪᓕᒐᓕᐅᖅᑎ 

ᐅᖃᖃᑎᒋᓂᐊᖅᐸᕋ ᖃᓄᖅ ᐱᒋᐊᕋᔭᕐᒪᖔᑕ. 

ᖃᓄᖅ ᐊᔪᕐᓇᖅᑎᒋ’ᒪᖔᑦ ᐅᕝᕙᓘᕝᕙ 

ᐊᔪ’ᓇᓗᐊᕋᔭᕐᒪᖔᑖ ᑖᒃᑯᐊ ᖃᐅᔨᒋᐊᖅᑳᕐᓗᒋᑦ 

ᑖᓐᓇ ᐅᖃᖃᑎᒋᔪᒫᖅᐸᕋ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ ᐅᐃᒍᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ. ᖁᔭᓐᓇᒦᒡᓗ 

ᖃᐅᔨᒋᐊᖅᑐᐊᓐᓅᓛᕋᕕᑦ ᐊᑏ 

ᐅᑭᐅᒃᓵᖑᓚᐅᖏᓐᓂᖓᓂ 

ᑭᖑᕙᕆᐊᓚᐅᖏᓐᓂᑎᓐᓂ ᑕᒪᓐᓇ 

ᖃᐅᔨᒋᐊᖅᑕᕈᒃ. ᑕᐃᒪᓕ ᐅᓇ ᑭᖑᓪᓕᖅᐹᖑᕆᓗᒍ 

ᐊᐱᖅᑯᑎᒋᔪᒪᓕᕐᒥᔭᕋ, ᑕᐃᒪ ᐅᖃᕋᑖᕋᕕᑦ ᑖᒃᑯᐊ 

ᔫᑳᓐᓗ ᑕᒻᒪᕈᒪ, ᓄᓇᑦᑎᐊᖅ 

ᑭᖑᕙᕆᐊᓛᕉᓐᓃᖅᑐᐃᑦ BC-ᖔᒎᖅ 

ᑭᖑᕙᕆᐊᓛᕈᓐᓃᕐᒪᑕ.  

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑎᑎᖅᑲᒃᑯᑦ ᐊᐱᖅᑯᑦ 70 – 5(2). 

ᐊᒻᒪ ᑐᓵᕐᔪᓵᕆᓪᓗᖓ ᑕᐅᕙᓐᖓᑦ ᑐᓄᓐᓂ 

ᓴᓪᓕᕉᖅ ᑭᖑᕙᕆᐊᖅᐸᓐᖏᒻᒥᖕᒪᑦ. ᑕᐃᒪ 

ᐅᑭᐊᒃᓵᖅ ᑐᖔᓂᐅᔪᓐᓇᖅᐹ 

ᑭᖑᕙᕆᐊᕈᒪᖏᓐᖏᑦᑐᑦ ᐊᒥᓲᓂᖅᓴᐅᑐᐊᖅᐸᑕ 

ᒪᓕᒍᓐᓇᕐᓂᐊᖅᐱᑎᒎᑦ ᑭᖑᕙᕆᐊᕈᒪᓐᖏᒃᑯᑕ 

ᐊᒥᑦᑐᕐᒥᐅᑎᒍᑦ?  

 

ᐅᖃᖅᑲᐅᒐᕕᓪᓕ ᐊᔪᕐᓇᕈᔪᒃᑐᒃᓴᐅᔪᑦ ᐅᑯᐊ 

ᐱᔾᔪᑎᒋᓪᓗᒋᑦ ᖃᖓᑕᓲᓕᔩᑦ ᒪᑯᐊᓗ ᐊᓯᖏᑦ 

ᒐᕙᒪᖃᖅᑐᐃᑦ ᑲᓇᑕᒥᐅᑕᐅᖃᑎᒋᔭᕗᑦ. ᖃᓄᖅ, 

ᖃᓄᕐᓕ ᑕᐃᒪ ᐊᑎᓕᐅᖅᓯᒪᔪᒃᑯᖃᐃ 

ᓴᖅᑭᑎᑦᑎᔪᖃᕈᓂᐊᐃᑦ ᑕᒪᓐᓇ ᐃᒡᓗᕐᔪᐊᕐᔪᐊᕈᒃᑯ 

ᐊᐱᖅᑯᑕᐅᓗᐊᖏᑦᑑᒐᓗᐊᖅ ᑭᓯᐊᓂ 

ᒪᓕᒃᓴᕈᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ 

ᐊᓯᔾᔨᔾᔮᕈᓐᓃᖅᑐᐃᑦ, ᐆᒃᑑᑎᒋᓗᒋᑦ ᔫᑳᓐᒥᐅᑦ? 

ᒪᓕᒃᓴᕈᓐᓇᖅᐱᑖ ᓇᐅᒃᑯᓪᓗ ᑭᓱᒥᒃ ᐊᑐᓚᐅᕐᒪᖔᑕ 

ᖃᓄᕐᓗ ᐊᖏᖃᑎᖃᓚᐅᕐᒪᖔᑕ ᑕᒪᒃᑯᓂᖓ 

ᐃᖏᕐᕋᑎᑦᑎᔨᐅᕙᒃᑐᓂᒃ? ᐃᑲᔪᖅᓱᕋᔭᖅᐱᒌᑦ 

ᐊᒥᑦᑐᕐᒥᐅᑦ ᑭᖑᕙᕆᐊᕈᒪᓐᖏᑉᐸᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓯᕗᓕᖅᑎᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, 

ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᒻᒪ 

ᐅᖃᖅᑏ, ᐅᐊᑦᓯᐊ ᖅᐅᖃᖅᑲᐅᒐᒪ ᑖᓐᓇ 

ᖃᐅᔨᒫᓂᓐᖏᓐᓇᒃᑯ ᖃᐅᔨᒋᐊᑦᓯᐊᖅᑳᕐᓗᖓ 

ᑕᖕᒪᕐᓗᖓ ᐅᖃᕈᐊᖏᓐᓇᒪ ᖃᓄᖅ 

ᐊᔪᕐᓇᖏᑎᒋ’ᒪᖔᑦ ᐅᕝᕙᓘᕝᕙ ᑐᓗᕈᑎᖃᕐᒪᖔ 

ᑖᒃᑯᐊ ᖃᐅᔨᒋᐊᖅᑳᕐᓗᖓ ᑖᓐᓇ 

ᐅᓂᒃᑳᕐᕕᒋᔪᒫᖅᐸᕋ ᖃᓄᖅ ᐊᔪᕐᓇᓐᖏᑎᒋ’ᒪᖔᑦ. 

ᑭᓯᐊᓂ ᑕᐅᑐᖦᖢᒍ ᑖᓐᓇ ᑭᖑᕙᕆᐊᕐᓂᖅ 

ᖃᓂᑦᑐᐹ’ᓈᖑᓕᐊᓂᖕᒪᑦ ᐅᑭᐅᒃᓵᓕᐊᓂᒃᑲᑉᑕ 

ᑭᓯᐊᓂ ᖃᐅᔨᒋᐊᖅᑳᕐᓗᒍ ᑖᓐᓇ 

ᐅᖃᖃᑎᒋᔪᒫᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ. 

ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᐊᐱᖅᑯᑎᒃᓴᖏᑦ. 

ᐊᑎᖁᑎᖃᕈᓐᓃᕋᒪ ᑕᒡᕗᖓ 7-ᒧᑦ ᑲᔪᓯᓂᐊᕋᑦᑕ. 

7, ᑎᑎᖅᑲᒃᑯᑦ ᐊᐱᖅᑯᑏᑦ. ᒥᔅᑐ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 070 - 5(2): ᒥᓂᔅᑕᐃᑦ 

ᐊᐅᓪᓚᖃᑦᑕᖅᓯᒪᓂᖏᑦ 2019-2020-ᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᓯᕗᓕᖅᑎᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ. 

ᐅᖃᐅᓯᖃᕐᓗᖓ ᒥᓂᔅᑕᐅᑉ ᓇᕈᔾᔪᑎᖏᑦ 2019-

2020 ᐊᕐᕌᒍᐊᓄᑦ.  

 

ᐅᖃᖅᑏ, ᑖᒃᑯᐊ ᐊᒥᓱᓂᒃ ᑎᑎᖅᑲᑎᒍᑦ ᐊᐱᖅᑯᑎᒐ 

ᐃᓗᓕᑯᓘᔭᓕᐊᓘᖕᒪᑦ ᑕᕝᕗᖓ 

ᐅᖃᓕᒫᖅᑕᐅᓯᒪᔪᖅᑎᑐᑦ ᑎᑎᕋᖅᑕᐅᖁᓪᓗᒍ 

ᑲᑎᒪᔾᔪᑎᕕᓂᕐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐹᑦ 

ᑖᑦᓱᒥᖓ ᐊᐱᖅᑯᑎᒋᔪᒪᔭᖏᓐᓂᑦ 

ᓇᓗᓇᐃᔭᖅᓯᒪᑦᑎᐊᕐᓗᑎᒃ ᓴᖅᑭᖁᔨᕕᓰ, 

ᖃᓄᐃᒃᓴᓐᖏᓚᓰ? ᐋᒃᑳᖅᑐᖃᖅᐸ? 

ᐋᒃᑳᖅᑐᖃᓐᖏᒻᒪᑦ ᑎᑎᕋᖅᓯᒪᓂᐊᖅᐳᖅ. 

 

ᑎᑎᖅᑲᒃᑯᑦ ᐊᐱᖅᑯᑏᑦ. ᑲᔪᓯᓗᑕ. 8. (ᑐᓵᔨᑎᒍᑦ) 

ᑭᐅᔾᔪᑏᑦ ᐊᐱᖅᑯᑎᓄᑦ ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ)10. 

ᐊᑎᓕᐅᖅᓯᒪᔪᑦ. 11. (ᑐᓵᔨᑎᒍᑦ) ᑭᐅᔾᔪᑏᑦ 

ᐊᑎᓕᐅᖅᓯᒪᔪᖅᑎᒍ ᑐᒃᓯᕋᐅᑎᓄᑦ. 12. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ. 

(ᑐᓵᔨᑎᒎᕈᓐᓃᖅᑐᖅ) 13. ᑎᑎᖅᑲᑦ 

ᓴᖅᑭᑕᐅᓂᖏᑦ. (ᑐᓵᔨᑎᒍᑦ) 14. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ. 15. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 

16. (ᑐᓵᔨᑎᒎᕈᓐᓃᖅᑐᖅ) ᓅᒃᑎᒋᐊᕈᑎᑦ. 17. 

ᓯᕗᓪᓕᖅᐹᒥᒃ ᒪᓕᒐᒃᓴᐃᑦ ᐅᖃᓕᒫᖅᑕᐅᓂᖏᑦ. 18. 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

(ᑐᓵᔨᑎᒍᑦ) ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᒃ ᐊᓯᖏᓐᓂᓪᓗ. 

ᒪᓕᒐᒃᓴᖅ 45, 46, ᐊᒻᒪᓗ 47 ᐊᒻᒪᓗ ᑎᑎᖅᑲᑦ 

ᓴᖅᑭᑕᐅᓂᖏᑦ 65.5(2). ᒥᔅᑕ ᕋᒻᐴᑦ 

ᐃᒃᓯᕙᐅᑕᕐᒥᓪᓗᓂ.  

 

ᑲᔪᓯᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓂᐊᖅᐳᒍᑦ. 

  

ᐃᖅᓱᖅᑏ. 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5918 

 

 

>>ᓄᖅᑲᖓᑲᐃᓐᓇᖅᑐᑦ 16:01ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:30ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ, 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕐᒥᒐᒃᑯ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ: 

ᒪᓕᒐᒃᓴᖅ 45, 46, ᐊᒻᒪᓗ 47. 

ᖃᓄᐃᓕᖓᔪᒪᕕᓯ? ᒥᔅᑕ ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᔪᒪᔭᕗᑦ ᕿᒥᕐᕈᓇᓪᓗᑎᒃᑯᑦ ᐱᖓᓱᑦ 

ᑮᓇᐅᔭᑦ ᐃᓚᒋᐊᕈᑏᑦ ᐱᒋᐊᕈᑎᒋᓗᒍ ᒪᓕᒐᒃᓴᖅ 

47. ᑖᓐᓇᐅᖅᑲᐅᑎᓪᓗᒍ 45 ᐊᒻᒪᓗ 46. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᕐᑯᐊᖅ. ᐊᖏᖃᑎᒌᑉᐱᑖ ᓯᕗᓪᓕᖅᐹᒥᒃ 

ᑲᒪᒋᓗᑎᒃᑯ ᒪᓕᒐᒃᓴᖅ 47?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 47 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓈᓴᐅᑎᖓ 1, 2020-2021 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 

ᒥᓂᔅᑕ ᕼᐃᒃᔅ ᐊᐱᕆᔪᒪᕙᕋ 

ᑕᑉᐹᓂᖃᑎᖃᕈᒪᒻᒪᖔᖅ? ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 

ᐊᖏᖅᑕᐅᒍᒪ, ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᒃᑯᐊ ᐃᖅᑲᓇᐃᔭᖅᑎᖏᒃ ᐃᓯᖅᑎᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᑕᐅᓯᒪᓂᐊᕐᒪᑦ ᒥᔅᑕ ᕼᐃᒃᔅ ᑖᒃᑯᐊ 

ᑭᒃᑰᒻᒪᖔᑎᒃ ᓇᓗᓇᐃᑲᐃᓐᓇᒃᑭᒃ ᐊᒻᒪᓗ 

ᒪᑐᐃᖅᓯᔾᔪᑏᑦ ᐱᒋᐊᕈᑎᒋᓗᒋᑦ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ. ᓴᐅᒥᓐᓂ ᑐᖏᓕᕋ 

ᔨᐊᑉ ᑦᓴᐅᓐ, ᑮᓇᐅᔭᓕᕆᔨᒃᑯᓐᓄᑦ. ᐊᒻᒪᓗ 

ᑕᒫᓃᖃᑕᐅᔪᑦ ᑐᓄᑦᑎᐊᓐᓂ ᒥᔅ ᑳᓐᓴᔅ ᒥᓂᔅᑕᐅᑉ 

ᑐᖏᓕᐊ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ. ᐃᕚᓐ ᓇᐃᓪᕈ, ᐃᓄᓕᕆᔨᒃᑯᑦ 

ᑐᖏᓕᐊ, ᐊᒻᒪᓗ ᒪᓕᒐᓕᕆᔨᒃᑯᑦ ᑐᖏᓕᐊ. 

ᒪᑐᐃᖅᓯᔾᔪᑎᓐᓅᓕᕋᒪ ᐃᒃᓯᕙᐅᑖᖅ. 

 

ᖁᔭᓐᓇᒦᒃ ᑕᕝᕙᓃᑦᑐᖓ ᕿᒥᕐᕈᓇᒃᑕᐅᑎᓪᓗᒍ 

ᒪᓕᒐᒃᓴᖅ 47 ᑮᓇᐅᔭᑦ ᐃᓚᒋᐊᕈᑏᑦ ᐊᑭᔪᖅᑐᕈᑏᑦ 

ᓈᓴᐅᑎᓕᒃ 1, 2020-2021.  

 

ᑖᒃᑯᑎᒎᓇ ᓄᓇᕗᑦ ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᖏᑦ 

ᐃᓚᔭᐅᔪᒪᔪᑦ $147.5 ᒥᓕᐊᓐ ᑮᓇᐅᔭᓂᒃ ᑕᒪᑐᒪᓂ 

ᐊᕐᕌᖑᒥ. ᐊᖏᖅᑕᐅᑉᐸᑦ ᓄᓇᕗᑦ ᒐᕙᒪᒃᑯᑦ 

ᐊᑭᑐᔪᖅᑐᕈᑎᖏᖕᓄᑦ ᐊᑐᖅᑐᒃᓴᓂᒃ 

ᐱᔪᓐᓇᕐᓂᖅᑖᖅᑎᑕᐅᓂᐊᖅᑐᑦ 2020-21 $290.5 

ᒥᓕᐊᓐ ᑮᓇᐅᔭᓄᑦ.  

 

ᑖᓐᓇ ᑎᑎᖅᑲᑎᒍᑦ ᑲᒪᒋᔭᐅᓯᒪᓕᕐᒪᑦ 

ᓇᐃᓪᓕᑎᕐᓗᒋᑦ ᐅᑯᐊ ᓇᓗᓇᐃᕐᓂᐊᕋᒃᑭᑦ. 

ᐱᖓᓱᐃᓕᖓᕗᑦ ᐊᑭᑐᔪᖅᑐᕈᑏᑦ ᐊᑐᕈᒪᔭᕗᑦ.  

 

ᓯᕗᓪᓕᖅᐹᖅ ᒪᓕᒐᒃᓴᖅ ᐃᓚᖃᖅᑐᖅ $120.2 

ᒥᓕᐊᓐ ᑮᓇᐅᔭᓂᑦ ᐊᑭᑐᔪᖅᑐᕈᑎᒃᓴᐃᑦ 

ᓄᑕᐅᓐᖏᑦᑐᓂᒃ ᓄᑖᒧᑦ ᓄᒃᑎᖅᑕᐅᔪᑦ 

ᐊᖏᖅᑕᐅᓯᒪᓕᕇᖅᑐᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ 

2019-2020-ᐅᑎᓪᓗᒍ. ᐊᔾᔨᒌᓐᖏᑦᑐᓂᑦ 

ᐱᔾᔪᑎᖃᖅᖢᑎᒃ ᐱᔭᕇᖅᑕᐅᓯᒪᓐᖏᑦᑐᑦ ᒫᑦᓯ 31, 

2020 ᑎᑭᑎᓪᓗᒍ. ᓴᓇᐃᓐᓇᕈᒪᓂᐊᖅᐸᑕ 2020-

21-ᒥ 

ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᐊᖅᑐᖅ.  

 

ᒪᓕᒐᓕᐅᖅᑏᑦ ᓄᑖᐅᓐᖏᑦᑐᒥᒃ ᓄᑖᒧᑦ 

ᓄᒃᑎᕆᒡᒍᕋᓗᐊᕐᒪᑕ ᐅᐱᕐᖔᒃᑯᑦ ᑕᐃᒪ ᑕᒪᓐᓇ 

ᐱᔪᓐᓇᕐᓂᖅᑖᕐᕕᒋᔪᓐᓇᖅᑕᕗᑦ 

ᐃᒡᓗᓕᐅᖅᐸᓪᓕᐊᔪᓐᓇᖅᓯᓂᐊᕐᒪᑕ. ᑖᒃᑯᐊ 

ᑭᖑᕙᕆᐊᖅᑕᐅᓚᐅᖅᑐᑦ ᓄᕙᒡᔪᐊᕐᓇᖅ 

ᐱᔾᔪᑎᒋᓪᓗᒋᑦ.  

 

ᐊᒻᒪᓗ ᐅᓇ ᓈᓴᐅᑎᓕᒃ 6, $116.5 ᒥᓕᐊᓐ 

ᑮᓇᐅᔭᑦ. ᑮᓇᐅᔭᖅᑐᕈᑏᑦ ᑲᔪᓯᑎᑕᐅᔪᓐᓇᕐᓂᐊᕐᒪᑕ 

ᐊᐅᔭᖅ ᐊᑐᖅᑎᓪᓗᒍ. ᑕᒪᒃᑯᐊ ᐊᑭᑐᔪᖅᑐᕈᑎᑦ 

ᐸᕐᓇᐅᑏᑦ ᑲᔪᓯᑎᑎᓚᐅᖅᐸᕗᑦ ᐊᐅᔭᖅ 

ᐃᓱᓕᓕᖅᑎᓪᓗᒍ ᑕᒪᑐᒪᓂ ᐊᕐᕌᒍ ᐃᓱᓕᓐᓂᖓᓄᑦ 

ᐅᓂᒃᑳᓂᖏᑦ ᐱᔭᕇᖅᓯᓚᐅᖅᑐᑦ ᐊᒻᒪᓗ 

ᓄᑕᐅᓐᖏᑦᑐᓂᒃ ᓄᑖᓄᑦ $3.7 ᒥᓕᐊᓐ ᑮᓇᐅᔭᑦ 

ᑲᑎᓕᒫᖅᖢᒋᑦ $120.2 ᒥᓕᐊᓐ ᑮᓇᐅᔭᐅᓪᓗᑎᒃ.  

 

ᐊᐃᑉᐸᖓᓐᓂ ᐅᑯᐊ ᐱᖁᔭᒃᓴᑦ ᒪᓕᖦᖢᒋᑦ 

ᖄᒃᑲᓐᓂᐊᒍᑦ $18 ᒥᓕᐊᓂᒃ ᑮᓇᐅᔭᓂᑦ 

ᐊᑐᒃᑲᓐᓂᕈᒪᔪᒍᑦ ᐊᖏᖅᑕᐅᓯᒪᓐᖏᑦᑐᖅ ᓈᓴᐅᑎ 

7 ᐊᑐᕐᓗᒍ, $7 ᒥᓕᐊᒃᑲᓐᓂᕐᓂᑦ ᑮᓇᐅᔭᓂᒃ 

ᓄᑖᓂᒃ ᐱᓇᓱᒻᒥᔪᒍᑦ ᐊᖏᖅᑕᐅᓯᒪᓐᖏᑦᑐᑎᒍᑦ 

ᓱᓕ, ᐊᖏᖅᑕᐅᓯᒪᓐᖏᑦᑐᖅ. ᓄᓇᓕᖕᓂ 

ᒐᕙᒪᒃᑯᓂᓪᓗ $25 ᒥᓕᐊᓐ ᑲᑎᓪᓗᒋᑦ 

ᐱᔭᕆᐊᖃᓚᐅᖅᑐᑦ ᓴᓇᔪᔩᑦ ᑕᐃᒃᑯᐊ 

ᐃᓄᑑᒃᑯᕕᖕᒦᑦᑐᓐᓇᕐᓂᐊᕐᒪᑕ ᖃᓪᓗᓈᑦ ᓄᓇᖏᓐᓂ 

ᓄᓇᓕᖕᓄᐊᓚᐅᓐᖏᓐᓂᖏᖕᓂ. 

 

ᑕᒪᓐᓇ ᑐᐊᓕᖅᑎᑕᐅᑎᓪᓗᒍ ᐊᒻᒪᓗ 

ᑮᓇᐅᔭᖅᑐᕈᑏᑦ ᐊᑐᖅᖢᒋᑦ ᓄᓇᕗᒻᒥᐅᑦ 

ᓴᐳᒻᒥᐅᓯᖅᓯᒪᔭᕗᑦ ᓄᕙᒡᔪᐊᕐᓇᖅ 

ᑕᒪᐅᓐᖓᐅᔾᔭᐅᑐᐃᓐᓇᕆᐊᓕᒃ 

ᖃᓪᓗᓈᓃᓐᖔᖅᑐᓂᑦ ᐃᖅᑲᓇᐃᔭᖅᑎᓂᒃ. ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ 

ᐃᓄᑑᒃᑯᕕᖕᒦᑦᑐᓐᓇᕐᓂᐊᕐᒪᑕ 

ᓴᓇᔩᑦ ᐊᒻᒪᓗ ᐊᑭᑐᔪᖅᕈᑏᑦ ᐊᑐᖅᑎᑕᐅᓪᓗᑎᒃ 

ᐊᑭᑐᔪᓄᑦ ᐱᓕᕆᐊᖑᔪᑦ. 

 

ᐱᖓᔪᐊᑦ ᒐᕙᒪᒃᑯᑦ $20.3 ᒥᓕᐊᓂᒃ ᑮᓇᐅᔭᓂᑦ 

ᓄᑖᓂᒃ ᐊᑐᕈᒪᔪᑦ 2020-21-ᒥ ᒪᓕᒐᓕᕆᔨᒃᑯᑦ 

$1.5 ᒥᓕᐊᓐ ᕿᑭᖅᑕᓂ ᒪᒥᓴᕐᕕᖕᒧᑦ ᐊᑐᖅᑐᒃᓴᓂᒃ. 

ᑲᑎᓕᒫᖅᖢᒋᑦ $4 ᒥᓕᐊᓂᒃ ᑮᓇᐅᔭᓂᒃ 

ᐊᑭᑦᑐᕆᐊᖅᑐᖅ ᑖᓐᓇ ᐱᓕᕆᐊᖑᔪᖅ ᐊᕐᕌᒍᑦ 

ᐱᖓᓱᑦ ᓈᓇᓱᖕᓂᖏᓐᓂᒃ. ᓄᓇᕗᑦ ᒐᕙᒪᒃᑯᑦ 

ᑐᓐᓂᖅᑯᑎᒋᔭᖏᑦ $27.8 ᒥᓕᐊᖑᕗᑦ ᑮᓇᐅᔭᑦ, 

ᑲᓇᑕᐅᑉ ᒐᕙᒪᒃᑯᖏᑦ ᐊᒥᐊᒃᑯᓂᒃ $57 ᒥᓕᐊᓂᒃ 

ᑮᓇᐅᔭᓂᒃ ᐊᑭᓖᓂᐊᖅᑐᑦ.  

 

ᐃᓄᓕᕆᔨᒃᑯᑦ ᖄᖅᑲᓐᓂᐊᒍᑦ $806,000-ᓂᒃ 

ᑐᒃᓯᕌᖃᖅᑐᑦ ᕿᒫᕕᒃᑕᖃᕈᓐᓇᕐᓂᐊᕐᒪᑦ 

ᐃᖃᓗᒃᑑᑦᓯᐊᕐᒥ ᐊᒻᒪᓗ ᑎᑎᕋᕐᕖᑦ ᑲᖏᖅᖠᓂᕐᒥ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑕᕝᕙ ᒪᑐᐃᖅᓯᔾᔪᑎᒃᑲ 

ᐊᐱᖅᑯᑎᒃᓴᖃᕈᔅᓯ ᒪᑐᐃᖓᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒪᓕᒐᒃᓴᖅ 47-ᓕᕆᔪᒍᑦ. ᐊᒻᒪ ᑖᓐᓇ 

ᐊᒡᒍᖅᑐᖅᓯᒪᔪᓐᓃᖅᖢᓂ ᒪᒃᐱᖅᑐᒐᖏᑦᑎᒍᑦ 

ᐊᖏᖅᐸᓪᓕᐊᓂᐊᖅᑕᕗᑦ ᐱᓕᕆᕝᕖᑦ. 

ᐱᒋᐊᕈᑎᒋᓗᒍ ᒪᒃᐱᖅᑐᒐᖅ 4, ᒪᓕᒐᒃᓴᖅ 4 

ᐃᓗᐊᓂ. ᐊᖏᖅᑕᐅᖅᑳᖅᓯᒪᓐᖏᑦᑐᑦ. 

ᐊᐱᖅᑯᑎᒃᓴᐃᑦ?  

 

ᒪᒥᐊᓇᖅ. ᑭᓱᑐᐃᓐᓇᕐᓄᑦ ᑐᕌᖓᔪᓂᑦ 

ᐊᐱᖅᑯᑎᒃᓴᓂᑦ ᐱᑕᖃᕐᒪᖔᑦ ᐊᐱᕆᔭᕆᐊᒃᓴᖅ 

ᐳᐃᒍᕐᓂᕋᒪ. ᑭᓱᑐᐃᓐᓇᕐᓄᑦ ᑐᕌᖓᔪᑦ? 

ᐅᑕᖅᑭᑦᑎᐊᕆᔅᓯ ᓇᒧᓕᒫᕌᓗᒃ ᑕᑯᓐᓇᕆᐊᖃᕋᒪ, 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5920 

 

 

ᓇᒥᓕᒫᕌᓗᒃ ᒪᓕᒐᓕᐅᖅᑏᑦ ᐃᒃᓯᕚᕐᒪᑕ. 

ᒪᑐᐃᖅᓯᔾᔪᑏᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᑐᕈᓐᓇᕋᒃᑯ. ᐊᑭᑐᔪᖅᑐᕈᑎᒃᓴᐃᑦ ᓄᑕᐅᓐᖏᑦᑐᓂᑦ 

ᓄᑖᓄᑦ ᓄᒃᑎᖅᑕᐅᕙᑦᑐᑦ ᑕᒪᓐᓇ ᐊᕐᕌᒍᑕᒫᑦᑎᐊᖅ 

ᓂᓪᓕᐅᑎᒋᔭᐅᖃᑦᑕᕐᒪᑦ ᐊᒻᒪᓗ 

ᐃᓱᒫᓘᑎᒋᔭᐅᖃᑦᑕᖅᖢᓂ ᓇᐅᒃᑯᓕᒫᖅ. 

ᒐᕙᒪᒃᑯᓄᑯᐊ ᓄᑕᐅᓐᖏᑦᑐᓂᒃ ᓄᑖᓄᑦ 

ᐃᓕᐅᖅᑲᐃᓗᐊᖃᑦᑕᕆᐊᖃᓐᖏᑦᑐᑦ 

ᐊᑐᕈᒫᕐᓂᐊᖅᑐᓕᕆᑎᓪᓗᑕ. ᑕᒪᒃᑯᐊ ᐱᓕᕆᐊᖑᔪᑦ 

ᑭᖑᕙᕆᐊᖅᑕᐅᖃᑦᑕᓐᖏᑉᐸᑕ 

ᑕᐃᒪᐃᓐᓇᔭᓐᖏᑦᑐᖅ. ᑕᐃᒪ ᐃᓛᒃ ᑕᒪᓐᓇ 

ᐱᐅᓯᒃᑲᓐᓂᕈᒥᓈᓗᒃ ᐊᕐᕌᒍᓂ ᐊᒡᒋᖅᑐᓂᒃ.  

 

ᒪᑯᐊᓗ ᐃᓄᑑᒃᑯᕕᒻᒦᑎᑕᐅᖃᑦᑕᕐᓂᖏᑦ ᓴᓇᔩᑦ, 

ᐃᒃᓯᕙᐅᑖᖅ, ᓄᕙᒡᔪᐊᕐᓇᖅ ᑕᒪᓐᓇ ᐊᑐᕐᒪᑦ. 

ᖃᓪᓗᓈᑦ ᓄᓇᖓᓐᓃᓐᖔᖅᑐᓂᑦ 

ᐊᑐᓗᐊᖅᑐᐊᓘᓂᑦᑎᓐᓂᒃ ᓇᓗᓇᕈᓐᓃᖅᑐᖅ 

ᐊᑭᑐᔪᑦ ᑕᒪᒃᑯᐊ ᓴᓇᔭᐅᔭᕆᐊᖃᖅᑐᑦ ᐱᓪᓗᒋᑦ. 

ᓄᕙᒡᔪᐊᕐᓇᖅ ᑕᒪᓐᓇ ᐱᒻᒥᓗᒍ ᓴᓇᔩᑦ 

ᐃᓄᑑᒃᑯᕕᖕᒦᑎᖦᖢᑎᒃᑯᑦ ᐊᑭᓕᖅᓱᕋᑦᑎᒃᑯᑦ. 

ᑕᐃᒪᓕ ᑕᐃᒪᐃᑦᑑᑎᓪᓗᒍ ᐅᕙᓐᓄᓪᓕ 

ᓇᓗᓇᕈᓐᓃᖅᐳᖅ ᑕᐃᒪᓐᓇ 

ᐊᑲᐅᓐᖏᑦᑐᒦᓕᕐᓂᑦᑎᓐᓂᒃ. ᐅᓐᓄᐊᖏᓐᓈᕐᖑᓇ 

ᓴᖅᑭᓐᖏᒻᒪᑦ. ᑕᑎᖃᓗᐊᕋᑦᑕ ᖃᓪᓗᓈᑦ 

ᓄᓇᖏᓐᓃᓐᖔᖅᑐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ 

ᖃᓄᖅᑑᕈᑎᒋᔭᕆᐊᖃᖅᖢᑎᒃᑯᑦ. 

 

ᐃᖅᑲᓇᐃᔭᓐᖏᑦᑐᑦ ᒫᓂ ᓄᓇᕗᒻᒥ 

ᐅᓄᖅᑐᕐᔪᐊᒻᒪᕆᐊᓗᐃᑦ ᐊᑭᑐᔪᖅᑐᕈᑎᓂᒃ ᐊᑐᖅᑐᑦ 

ᐅᓄᖅᑐᕐᔪᐊᒻᒪᕆᐊᓘᓪᓗᑎᓪᓗ, ᐊᒻᒪᓗ 

ᐋᖅᑭᒍᓐᓇᖅᑰᔨᓐᖏᒻᒪᑦ ᑕᒪᓐᓇ. 

ᐃᖅᑲᓇᐃᔭᓐᖏᑦᑐᑦ ᐃᓄᓗᐊᕐᓂᖏᑦ ᐃᓕᓐᓂᐊᕐᓂᖅ 

ᖁᕝᕙᕆᐊᒃᑲᓐᓂᕆᐊᖃᕐᓂᖓᑦ, ᐊᒻᒪᓗ ᐃᓄᖁᑎᕗᑦ 

ᓇᖕᒥᓂᖅ ᐊᑐᖃᑦᑕᕐᓗᑎᒃᑯᑦ ᐱᖁᑎᕐᔪᐊᓂᑦ 

ᓴᓇᔨᐅᓂᐊᕐᒪᑦ. ᐆᒃᑑᑎᒋᓗᒍ, ᓄᓇᑦᑎᓐᓂ 

ᐃᒡᓗᓕᐅᕐᓂᖅ ᐊᕐᕕᐊᓂ. ᐊᕐᕌᒍᑦ ᖁᓕᑦ 

ᑕᑯᓚᐅᖅᑐᒍ ᐃᒡᓗᑦ ᖃᓄᖅ ᓴᓇᔭᐅᖃᑦᑕᕐᓂᖏᑦᑕ 

ᐊᓯᔾᔨᕐᒪᑦ. 

ᑭᖑᓂᑦᑎᓐᓂᒃ ᖁᓕᑦ 80-90% 

ᐃᖅᑲᓇᐃᔭᖅᑎᑕᐅᕙᓚᐅᖅᓯᒪᒐᓗᐊᕐᒪᑕ ᐃᓄᐃᑦ, 

ᐃᓛᒃ ᓄᓇᓕᖕᒥᐅᑕᐃᑦ. ᑕᒫᓂ 30-40%-

ᑎᖏᓐᓃᖦᖢᑎᒃ ᐊᕐᕕᐊᓂ. 

ᐆᒃᑑᑎᒋᑐᐃᓐᓇᖅᑕᕋᐅᓇ. 

ᐃᖅᑲᓇᐃᔭᖅᑎᒃᓴᖅᓯᐊᕈᓐᓇᐃᓪᓕᓂᕐᒥᒃ 

ᐱᔾᔪᑎᖃᓐᖏᑦᑐᖅ. ᒐᕙᒪᒃᑯᓄᑯᐊ ᐊᐅᓚᑦᑎᔪᑦ 

ᐊᑭᑐᔪᑦ ᓴᓇᔭᐅᓂᖏᓐᓂᒃ. ᐊᒻᒪ ᐃᖅᑲᓇᐃᔭᖅᑎᕗᑦ 

ᐃᓱᒪᒋᓐᖏᓗᐊᕋᑦᑎᒃᑯᑦ, ᓄᓇᖅᑲᑎᕗᑦ. ᑕᒪᓐᓇ 

ᖃᓄᖅᑑᕈᑕᐅᔭᕆᐊᓕᒃ ᒐᕙᒪᒃᑯᓐᓄᑦ ᐊᒻᒪᓗ 

ᐃᖅᑲᓇᐃᔭᓐᖏᑦᑐᑦ ᐅᓄᓗᐊᕐᓂᖏᑦ.  

 

ᑖᓐᓇᐅᖅᑲᐅᑎᓪᓗᒍ ᕿᑭᖅᑕᓂ ᑕᐃᓐᓇ 

ᒪᒥᓴᕐᕕᐅᓂᕋᖅᑕᐅᔪᖅ ᐊᓄᓪᓚᒃᓰᕕᒃ 

ᐊᐃᑦᑖᖑᒐᓗᐊᖅ ᐅᓄᒃᑲᓐᓂᖅᑐᓂᒃ ᑮᓇᐅᔭᓂᒃ 

ᑐᒃᓯᕌᖃᕐᒪᑕ ᒐᕙᒪᒃᑯᑦ. 

ᐊᑭᑐᔪᑯᔅᓲᐱᒃᓯᓐᓇᐅᓚᐅᖅᑐᖅ $90 

ᒥᓕᐊᓐᖏᓐᓃᖅᑰᓚᐅᕐᒪᓂᓐᓇ. ᐊᒻᒪ ᐅᑯᓇᓂ 

ᑎᑎᖅᑲᓂ ᐅᖃᖅᓯᒪᔪᑦ ᓇᓪᓕᐅᒃᑯᒫᓄᒡᒎᕐᖏᒃᑯᐊ 

ᐊᑐᓚᐅᖅᑐᑦ ᓄᖑᒻᒪᑕ. ᐊᑐᕈᒫᕐᓂᐊᖅᑐᓂᒃ 

ᖄᒃᑲᓐᓂᐊᒍᑦ ᓴᓂᕐᕙᐃᓯᒪᓚᐅᖅᑕᖏᑦ ᓄᖑᒻᒪᑕ, 

ᑐᒃᓯᕋᒃᑲᓐᓂᓕᕆᕗᑦ ᖄᒃᑲᓐᓂᐊᒍᑦ 

ᐊᑐᖅᑕᐅᔪᒃᓴᐅᓂᐊᖅᑐᓂᒃ. ᑕᐃᒪ 

ᐸᕐᓈᕆᔭᐅᑦᑎᐊᓚᐅᓐᖏᓐᓂᖓ ᓇᓗᓇᕈᓐᓃᕆᕗᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᓯᖏᑦ ᐅᖃᐅᓯᒃᓴᐃᑦ. ᐱᑕᖃᓐᖏᑉᐸᑦ 

ᑲᔪᓯᓂᐊᖅᐳᒍᑦ. ᒪᒃᐱᖅᑐᒐᖅ 4-ᒦᑦᑐᒍᑦ. 

ᒐᕙᒪᓕᕆᔨᒃᑯᑦ ᐱᓕᕆᕕᐊ. 

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᐊᔾᔨᐅᓐᖏᑦᑐᑎᒎᖅᑐᑦ 

ᐊᐱᖅᑯᑎᒃᓴᐃᑦ? ᐱᑕᖃᓐᖏᒻᒪᑦ. ᒐᕙᒪᓕᕆᔨᒃᑯᑦ 

ᑲᑎᓕᒫᕐᓗᒋᑦ $246,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ 

ᒪᒃᐱᖅᑐᒐᖅ 5 ᑮᓇᐅᔭᓕᕆᔨᒃᑯᑦ ᐱᓕᕆᕕᐊ, 

ᓈᓴᐅᑎᓕᒃ 1. ᑲᔪᓯᓗᒍ ᒪᒃᐱᖅᑐᒐᖅ 6-ᒧᑦ 

ᓈᓴᐅᑎᓕᒃ 2. ᐊᐱᖅᑯᑎᒃᓴᐃᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐅᑯᐊ 

ᐱᓕᕆᐊᖑᔪᒪᔪᑦ ᑕᑯᓪᓗᒋᑦ ᖃᔅᓯᓄᑯᐊ 

ᓄᑕᐅᓐᖏᑦᑐᒥᒃ ᓄᑖᒧᑦ ᓄᑦᑎᖅᑕᐅᓯᒪᕙᑦ? ᐊᒻᒪ 

ᖃᔅᓯᑦ ᓄᕙᖕᓇᕐᔪᐊᕐᒧᑦ ᑕᐃᒪᓐᓇᐃᑎᑕᐅᕙᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕐᕌᒍ ᐃᓱᓕᓐᓂᖓᓅᒻᒪᑦ ᒫᑦᓯ 31 

ᐊᕐᕌᓂ ᑕᒪᑐᒧᖓ ᑐᐊᕕᕐᓇᖅᑐᓕᕆᓂᖅ ᑕᒪᓐᓇ 

ᐋᓐᓂᐊᖅ ᓄᕙᒡᔪᐊᖅ ᐱᓕᕆᐊᓚᐅᖅᓯᒪᖕᒪᑦ ᒫᑦᓯ 

31-ᒥ. ᐊᒃᑐᐃᓯᒪᓐᖏᑦᑐᖅ ᐅᑯᓂᖓ 

ᓄᑕᐅᓐᖏᑦᑐᓂᒃ ᓄᑖᓄᑦ ᓄᒃᑎᖅᑕᐅᓯᒪᔪᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᐱᖅᑯᑎᒃᓴᐃᑦ? ᐱᑕᖃᓐᖏᑉᐸᑦ. ᐊᔾᔨᐅᓐᖏᑦᑐᑦ 

ᑮᓇᐅᔭᓕᕆᔨᒃᑯᓐᓄᑦ ᑲᑎᓕᒫᕐᓗᒋᑦ $4,025,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

ᒪᑉᐱᖅᑐᒐᖅ 7, ᒪᓕᒐᓕᕆᔨᒃᑯᑦ ᐱᓕᕆᕕᐊ. 

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᐊᒻᒪᓗ ᐊᔾᔨᐅᓐᖏᑦᑐᑦ. 

ᑖᓐᓇᓗ ᒪᕐᕈᐃᓕᖓᓪᓗᓂ ᐊᓄᓪᓚᒃᓰᕖᑦ ᐊᒻᒪᓗ 

ᑐᑦᑕᕐᕖᑦ. 

ᐊᐱᖅᑯᑏᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᒪᒃᐱᖅᑐᒐᖅ 7 ᓈᓴᐅᑎᓗ 1 ᐊᒻᒪᓗ 2 ᕿᑭᖅᑕᓂ 

ᐊᓄᓪᓚᒃᓰᕕᒃ. ᐃᓚᖏᓂᒃᑯᐊ ᑮᓇᐅᔭᖅᑐᕈᑏᑦ 

ᑕᕝᕙᓃᖃᑕᐅᔪᑦ ᐊᖏᖅᑕᐅᖅᑳᖅᓯᒪᓐᖏᑦᑐᓪᓗ 

ᐃᓚᖏᑦ. ᓇᓗᓇᐃᔭᐃᔪᓐᓇᖅᐲᑦ ᖃᓄᐃᒻᒪᑦ ᑖᒃᑯᐊ 

ᐊᕕᒃᑕᐅᓯᒪᒻᒪᖔᖏᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ. ᑮᓇᐅᔭᖅᑐᕈᑏᑦ ᐅᑯᐊ 

ᐃᓚᓯᒪᖕᒪᑕ $4 ᒥᓕᐊᓐ ᑮᓇᐅᔭᑦ ᐊᕐᕌᒍᓄᑦ $1.5 

ᒥᓕᐊᓐ ᑮᓇᐅᔭᑦ ᑕᕝᕙᓃᖦᖢᓂ ᐊᒻᒪᓗ ᐃᓚᖓᑦ 

$1.6 ᒥᓕᐊᓐ ᐊᔾᔨᐅᓐᖏᑦᑐᒃᑰᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᓐᓇ 

$1.5 ᒥᓕᐊᓐ ᐊᖏᖅᑕᐅᖁᔭᐅᔪᖅ ᐅᑯᓇᓂ 

ᑎᑎᖅᑲᖁᑎᖕᓂ ᐅᖃᖅᓯᒪᔪᖅ ᒪᒃᐱᖅᑐᒐᖅ 20-ᒥ, 

ᑖᒃᑯᐊ ᒪᓕᒐᓕᕆᔨᒃᑯᑦ ᐱᓕᕆᕕᐊᑦ 

ᑮᓇᐅᔭᒃᑲᓐᓂᕐᓂᒃ ᐱᔪᒪᔪᑦ ᐊᕐᕌᒍᑦ ᐱᖓᓱᓂᒃ 

ᑕᒪᓐᓇ ᐃᓚᐅᓪᓗᒍ. $4 ᒥᓕᐊᓐ ᑮᓇᐅᔭᒃᑲᓐᓂᕐᓂᒃ 

ᑐᒃᓯᕌᖃᖅᑐᑦ ᐱᓕᕆᐊᖑᔪᒧᑦ ᐊᑐᖅᑐᒃᓴᓂᒃ. ᑖᓐᓇ 

ᐊᖏᖅᑕᐅᓐᖏᓐᓂᖅᐸᑦ $1.5 ᒥᓕᐊᓐ ᑮᓇᐅᔭᑦ 

ᖃᓄᖅ ᖃᓄᐃᓕᓇᔭᖅᐸ? ᒪᒃᐱᖅᑐᒐᖅ 7-ᒦᑦᑐᖅ 

ᑖᓐᓇ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᕿᑦᑏᓐᓇᓲᖑᒐᓗᐊᕋᒪ ᒪᒥᐊᓇᖅ, 

ᓇᕿᑦᑎᒋᐊᖃᐃᓐᓇᓲᖑᒐᓗᐊᕋᒪ. ᑐᖏᓕᕋ ᒫᓐᓯᐅᓪ 

ᑐᖏᓕᐅᔪᖅ ᓇᓗᓇᐃᖅᓯᓂᐊᖅᑐᖅ ᒪᓐᓯᐅᓪ. ᒫᓐᓇ 

ᒪᕐᕉᓐᓂᒃ ᐊᔾᔨᒌᓐᖏᑦᑑᓐᓂᒃ 

ᓇᓖᕌᕋᔅᓴᖅᑕᖃᕋᔭᕐᖓᑦ. ᐊᓯᔾᔨᕐᓗᑎᒍᑦ ᓴᓇᔭᖅ 

ᐱᔭᕇᓚᐅᖅᑎᓐᓇᒍ ᐊᑭᑭᓪᓕᒋᐊᕐᓗᒋᑦ ᐅᕝᕙᓘᓐᓃᑦ 

ᓄᖅᑲᑎᑦᑎᐊᒻᒪᕆᓪᓗᒍ ᓴᓇᔪᐃᑦ ᐊᑭᓕᕆᐊᓖᓪᓗ 

ᓄᖅᑲᖅᑎᑕᐅᓂᖓᓄᑦ ᐊᑭᓕᕐᓗᒋᑦ ᑳᓐᑐᕌᒃᑦ-ᖓᑦ 

ᓇᑲᑕᐅᑉᐸᑦ. ᒥᔅᑕ ᒪᓐᓯᐅᓪ-ᖅᑲᐃ 

ᓇᓗᓇᐃᕈᓐᓇᑦᑎᐊᖅᑕᖓᑦ ᑕᒪᓐᓇ. 

ᓇᓗᓇᐃᖅᑐᑦᑎᐊᖅᑎᓐᖑᓱᒃᑲᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕ ᓱᓕᔪᖅ. ᐃᓕᓴᖅᓯᓯᒪᔪᒍᑦ 

ᖃᑦᑎᒻᒪᕆᓐᓂᒃᑭᐊᖅ ᐱᖃᑕᐅᕝᕕᒋᓐᓂᓐᖏᑕᑦᑎᓐᓂᒃ 

ᐸᕐᓇᑦᑕᐅᑎᓪᓗᒍ. ᑕᕝᕙᓂ ᐱᓯᒪᔭᓯ ᐃᓚᖏᑦ. 

ᑕᐃᒪᓕ ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᒃ 

ᐱᓐᓂᓐᖏᒃᑯᑦᑕ, ᕿᒥᕐᕈᑲᓐᓂᕆᐊᖃᕋᔭᖅᑕᕗᑦ 

ᑭᓱᓂᑦ ᐲᔭᐃᒍᓐᓇᕋᔭᕐᒪᖔᑦᑕ. ᑭᓯᐊᓂ 

ᐃᓱᒪᒋᔪᒍᓪᓕ ᐊᑕᖏᐸᓗᒃᑐᑎᑦ ᐲᔭᕋᔅᓴᐅᓐᖏᒻᒪᑕ 

ᑲᔪᓯᒋᒍᑎᒋᔭᐅᔭᕆᐊᖃᕐᖓᑕ. ᐊᓯᖔᖏᓐᓂᒃ 

ᐲᔭᐃᒋᐊᔅᓴᖅ ᕿᓂᕈᓐᓇᕋᔭᕋᓗᐊᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᒪᑉᐱᒐᖓᑦ 21 

ᑐᑭᓯᑎᑦᑎᒋᐊᕈᑎᓂᒃ ᓄᕙᓐᓇᕐᔪᐊᕐᒥ ᑕᐃᓯᓯᒪᒻᒪᑦ. 

ᐱᓕᕆᐊᖑᔪᓂᒡᒎᖅ ᑕᐸᓱᓕᕐᖓᑦ ᑖᓐᓇ 

ᐊᑦᑐᖅᓯᓯᒪᓕᕐᖓᑦ ᐊᑭᑦᑐᕆᐊᕆᓯᒪᓪᓗᓂᓗ 

ᐱᓕᕆᓂᐅᔪᓂᑦ. ᑕᐃᒪᓕ 

ᐅᐊᓴᖓᓅᓐᖏᑦᑑᒐᓗᐊᖅ ᖃᑦᑎᑦ 

ᐅᖓᑖᓅᕈᑎᓯᒪᓂᖓ ᓄᕙᓐᓇᕐᔪᐊᕐᒧᑦ 

ᑕᐃᒪᐃᑎᑕᐅᕙ? ᐊᒻᒪᓗᑦᑕᐅᖅ, ᐊᓯᖏᓐᓂᑦ 

ᐱᔾᔪᑎᖃᖅᑲᑦ ᑎᑎᕋᐅᔭᖅᑕᐅᑲᒻᒪᓐᓂᖏᓐᓄᓘᓐᓃᑦ 

ᒪᓕᒋᐊᓕᖏᓐᓂᑦ ᒪᓕᓐᓂᓐᖏᓐᓂᖏᓐᓄᓘᓐᓃᑦ 

ᒪᓕᒋᐊᓕᖏᑦ ᐊᓯᔾᔨᖅᑕᐅᓂᖏᓐᓄᓘᓐᓃᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒫᓐᓯᐅᓪ ᐱᓯᒪᒻᒪᒋᑦ 

ᓇᓗᓇᐃᖅᑐᖃᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑮᓇᐅᔭᑦ ᑐᔅᓯᕌᕗᑦ ᑖᓐᓇ ᓄᕙᓐᓇᕐᔪᐊᖅ 

ᓱᒃᑲᐃᓪᓕᒋᐊᖅᑎᑦᑎᔪᔪᖅ ᖃᖓᒃᑯᑦ ᓴᓇᓛᕐᒪᖔᑦᑕ 

ᐋᖅᑭᔅᓯᒪᔭᑦᑎᓐᓂᑦ ᐃᖅᑲᓇᐃᔭᖅᑏᑦ 

ᐃᓄᑑᑎᑕᐅᒋᐊᖃᑲᐃᓐᓇᔪᒻᒪᑕ. ᑮᓇᐅᔭᑦ ᑖᒃᑯᐊ 

ᑐᔅᓯᕌᕗᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔾᔪᑎᒋᕋᑖᖅᑕᖓᓂᑦ ᐱᔾᔪᑎᖃᖅᑐᑦ. 

ᑎᑎᕋᐅᔭᖅᑕᐅᓂᖓᑦ, 

ᐋᖅᑭᒋᐊᖅᑕᐅᑦᑎᐊᕆᐊᖃᕐᓂᖓᑦ, 

ᓄᕙᓐᓇᕐᔪᐊᕐᖏᓛᒃ ᓴᓇᒋᐊᖅᑕᐅᓂᖓᓂᒃ 

ᑭᖑᕙᖅᑎᑦᑎᓯᒪᒻᒪᑦ. ᐊᒻᒪ 

ᐊᑭᑐᓂᖅᓴᐅᓂᐊᓕᖅᑐᓂ ᑖᒃᑯᐊ ᐱᔾᔪᑎᒋᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᐅᖃᐅᓯᖃᖅᑎᓪᓗᒍ ᓇᓪᓕᐅᒃᑯᒫᑦ ᑮᓇᐅᔭᐃᑦ 

ᑕᕝᕙᓂ ᑐᑭᓯᑎᑦᑎᒋᐊᕈᑎᓂ. ᑖᒃᑯᐊ 

ᓇᓪᓕᐅᒃᑯᒫᖑᓚᐅᖅᑐᐃᑦ ᓄᖑᑕᐅᔪᑦ. ᓄᖑᒻᒪᑕᒎᖅ. 

ᐊᒻᒪᓗ ᓇᓗᓇᐃᖅᓯᓯᒪᒋᓪᓗᓂ ᑮᓇᐅᔭᐃᑦ ᑖᒃᑯᐊ 

ᒥᑭᔫᑎᑕᐅᖏᓐᓇᔪᔪᑦ ᐃᓱᒫᓗᒃᑲᒥᒃ 

ᐊᑭᑐᓂᐊᓗᖓᓄᑦ ᑖᔅᓱᒪᑉ ᐱᓕᕆᐊᖑᔫᑉ. ᑕᐃᒪᓕ 

ᖃᑦᑏᓐᓇᐅᓂᖅᓴᓂᒃ ᓂᕆᐅᓇᓐᖏᑦᑐᓄᑦ 

ᓇᓪᓕᐅᒃᑯᒫᖃᖅᑎᑦᑎᓕᕐᓂᖅᑯᓯ. ᑖᓐᓇ 

ᑐᑭᓯᑦᑎᐊᓐᖏᓐᓇᒃᑯ ᐅᖃᕐᓂᐅᓯᒪᔪᖅ ᑕᐃᒫᒃ. 

ᐃᒪᐃᑦᑐᕐᔫᔮᖅᑐᖅ ᓇᓪᓕᐅᒃᑯᒫᑦ ᑖᒃᑯᐊ 

ᒥᑭᔫᑎᑕᒥᓃᑦ ᑮᓇᐅᔭᑦ ᐱᔾᔪᑎᒋᓪᓗᒋᑦ 

ᑮᓇᐅᔭᓂᑦ ᐊᑐᕈᒫᕐᓂᐊᖅᑐᓂᒃ 

ᐋᖅᑭᖅᑎᕆᑲᒻᒪᓂᕐᖓᑕᖃᐃ? ᑕᐃᒃᑯᐊ 

ᓇᓪᓕᐅᒃᑯᒫᑦ ᑮᓇᐅᔭᐃᑦ ᑕᐃᑲᓂᓐᓂᕐᖓᑕ 

ᑕᒪᒃᑯᓂᖓ ᐅᖃᐅᓯᔅᓯᓐᓂᒃ ᐊᑭᓖᔾᔪᑕᐅᓂᐊᕐᖓᑕ. 

ᑖᓐᓇ ᓇᓗᓇᐃᖅᑕᐅᖁᔭᕋᓗᐊᕋ ᓱᒻᒪᑦ ᑕᐃᒫᒃ 

ᐅᖃᖅᓯᒪᒻᒪᖔᑦ. ᑮᓇᐅᔭᑦ ᑖᒃᑯᐊ ᓇᓪᓕᐅᒃᑯᒫᑦ 

ᖃᑦᑏᓐᓇᑯᓘᑎᑕᐅᖏᓐᓇᓂᕐᖓᑕ ᐱᓕᕆᓂᐅᔪᖅ 

ᐊᑭᑐᓂᐊᓗᐊ ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᖅᑯᐃᓱᒻᒥᔪᖓᑦᑕᐅᖅ ᐅᓇ 

ᐅᖃᐅᓯᐅᑎᓪᓗᒍ. ᑕᐃᓐᓇ ᓴᓇᔭᐅᓂᐊᔪᔪᖅ 

ᒥᑭᓂᖅᓴᐅᓂᐊᓕᖅᑐᖅ. ᐃᑲᔪᖅᑕᐅᕕᓕᐊᖑᔪᖅ 

ᑕᐃᓐᓇ ᒥᑭᓪᓕᒋᐊᖅᑕᐅᔪᒻᒪᑦ ᐊᖏᓂᖓᑦ 

ᒥᑭᓪᓕᒋᐊᖅᑕᐅᔪᒻᒪᓂᓛᒃ. ᐊᒻᒪ ᒐᕙᒪᑐᖃᒃᑯᑦ 

ᐃᓕᔭᐅᓂᖓᑦ ᐃᓱᖃᔪᒻᒥᒪᑦᑕᐅᖅ.  

 

ᑕᐃᓐᓇ 75-25 ᐳᓴᓐᑎ ᐱᔭᕆᐊᑐᑎᑦᑎᔪᒻᒪᑦ 

ᑮᓇᐅᔭᖏᑦ ᓈᒻᒪᒍᓐᓃᖅᑐᑎᑦ. ᑐᑭᓯᔭᒃᑯᓪᓕ 

ᐱᕙᓪᓕᐊᑎᓪᓗᒋᑦ ᑎᑎᕋᐅᔭᖅᑕᐅᕙᓪᓕᐊᑎᓪᓗᒍ 

ᐸᕐᓇᐅᑕᐅᕙᓪᓕᐊᑎᓪᓗᒍ. ᒪᓕᒐᓕᐅᖅᑎ 

ᐅᖃᖅᑲᐅᒻᒪᑦ, ᐳᐃᒍᖅᑕᖃᕐᓂᕐᖓᑕ 

ᐊᑕᐅᓯᐅᓐᖏᒻᒪᕆᑦᑐᒥᒃ. ᑕᐃᒪᓕ ᑭᓱᒧᑦ 

ᑐᕌᖓᓂᐊᕐᓂᕐᒪᖔᖅ ᐃᓱᒪᒋᔭᐅᒃᑲᓐᓂᕆᐊᖃᔪᒻᒪᑦ 

ᐊᒻᒪ ᑮᓇᐅᔭᑦ ᑖᒃᑯᐊ 75-25 

ᐊᒡᒍᖅᓯᒪᖃᑦᑕᖅᑐᑎᒃ.  

 

ᒥᔅᑕ ᒫᓐᓯᐅᓪ ᒫᓐᓇᓕᓴᐅᓂᖅᓴᓂᒃ ᑐᓴᐅᒪᒻᒪᑦ 

ᓇᓗᓇᐃᖅᓯᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕ ᓱᓕᔪᖅ. ᑖᓐᓇ ᑲᔪᓯᑎᑕᐅᓕᖅᑎᓪᓗᒍ 

ᐃᓚᖏᑦ ᐲᔭᖅᑕᐅᔪᔪᑦ ᒥᑭᓪᓕᒋᐊᖅᑕᐅᔪᔪᖅ 

ᒐᕙᒪᑐᖃᒃᑯᑦ ᑮᓇᐅᔭᐃᕈᓐᓇᖁᓪᓗᒋᑦᑕᐅᖅ $50 

ᒥᓕᐊᓂᒃ ᑮᓇᐅᔭᓂᑦ ᐊᖏᕈᓐᓇᖁᓪᓗᒋᑦ. 

ᑕᐃᔅᓱᒪᓂᓕ ᓇᓪᓕᐅᒃᑯᒫᖃᓕᓚᐅᖅᓯᒪᔪᒍᑦ 2 

ᐳᓴᓐᑎ ᐋᖅᑭᓂᐊᕐᓗᑎᒍᑦ ᐊᖏᖃᑎᒌᑦᑐᑕ 

ᒥᑭᓪᓕᒋᐊᖅᑕᐅᑎᓪᓗᒍ ᓴᓇᔭᐅᓂᕆᓂᐊᖅᑕᓕᒫᖓᑦ. 

ᑕᒪᓐᓇ ᓇᓚᐅᑦᑖᖅᑕᐅᔪᔪᖅ. ᑭᓯᐊᓂ 

ᑕᐃᒫᓪᓚᕆᑯᓘᓐᓂᓐᖏᒻᒪᑦ ᓇᓚᐅᑦᑖᔪᔭᕋᓗᐊᕗᑦ 

ᑮᓇᐅᔭᓂᑦ ᑐᔅᓯᕋᒃᑲᓐᓂᓕᖅᑯᒍᑦ. ᐊᔾᔨᒌᓐᖏᑦᑐᓂᒃ 

ᐱᔾᔪᑎᖃᕈᓘᔭᖅᑐᑎᑦ. ᑕᐃᒃᑯᐊ 

ᓇᓪᓕᐅᒃᑯᒫᕆᔪᔭᕋᓗᐊᕗᑦ ᒥᑭᐊᓗᖅᓯᒪᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᐃᓱᒫᓘᑎᖃᖅᑐᖓᓕ ᑖᔅᓱᒥᖓ. ᐃᓱᒫᓗᒋᔭᒃᑲ 

ᐅᑯᐊ. ᐊᑐᓗᐊᓕᖅᐸᓪᓕᐊᓂᖏᑦ ᐊᑭᑐᔪᖅᑐᖅᑐᑦ 

ᓴᓇᔭᐅᔪᑦ ᐊᒻᒪ ᐅᑯᐊᑦᑕᐅᖅ ᑲᑎᒪᔨᕋᓛᑦ 

ᓯᓚᑦᑐᓴᕐᕕᑯᓐᓂᑦ ᐱᔭᕆᐊᑐᔪᖅᓯᐅᑎᑦᑎᔪᔪᑦ 

ᐃᖃᓗᒃᑑᑦᓯᐊᕐᒥ ᑮᓇᐅᔭᖏᓐᓂᒃ 

ᓴᓂᕐᕙᖅᓯᒪᔭᖏᓐᓂ ᐅᓇᑖᓅᕐᓂᐊᓕᓚᐅᖅᓯᒪᒻᒪᑦ. 

ᐅᖃᐅᔾᔭᐅᔪᔪᑦ ᑮᓇᐅᔭᓂᒃ ᐱᒃᑲᓂᔾᔮᓐᖏᒻᒪᑕ 

ᒥᑭᓪᓕᒋᐊᖅᑕᐅᓚᕿᓕᓚᐅᖅᓯᒪᔪᖅ ᑕᐃᓐᓇ. 

ᐊᓄᓪᓚᔅᓰᕕᓕᐊᖑᔪᒥᓪᓕ ᐱᔭᕆᐊᑭᓐᓂᖅᓴᐅᔪᔪᖅ. 

ᑭᐅᔾᔪᑎᖓᑦ ᒥᓂᔅᑕᐅᑉ ᑐᖏᓕᖓᑦᑕ ᓱᓕᕚ? 

ᑕᐃᒫᒃ ᑐᑭᓯᓱᒋᓪᓗᖓ. ᑮᓇᐅᔭᑦ 

ᐊᖏᖅᑕᐅᓐᖏᑉᐸᑕ ᓱᔪᖃᒃᑲᓐᓂᕈᓐᓇᖅᑐᖅ 

ᑮᓇᐅᔭᓂᑦ ᐊᑐᓗᐊᖅᑕᐃᓕᒪᔾᔪᑎᓂᒃ 

ᐊᑭᑭᓐᓂᖅᓴᐅᑎᒐᓱᓪᓗᒍ $1.5 ᒥᓕᐊᓂᒃ 

ᑮᓇᐅᔭᓂᒃ ᐱᒃᑲᓂᓐᖏᑉᐸᑕ. 

ᓇᓗᓇᐃᖅᑕᐅᑦᑎᐊᕈᓐᓇᖅᑳ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒫᓐᓯᐅᓪ ᐃᓗᓕᖏᓐᓂᒃ 

ᖃᐅᔨᒪᓂᖅᓴᐅᒻᒪᑦ ᖃᓄᐃᓕᖓᓕᕐᒪᖔᖅ ᑖᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒫᓐᓯᐅᓪ. 

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5924 

 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᓐᓇ ᑎᑎᕋᐅᔭᖅᑕᐅᑲᒻᒪᓐᓂᖓᑦ ᐊᒻᒪᓗ 

ᐃᓪᓗᓕᐅᓂᕐᒧᑦ ᒪᓕᒐᕐᓂᒃ ᒪᓕᑦᑎᐊᕆᐊᖃᕐᓂᖓᑦ 

ᐅᖃᐅᓯᕆᓂᐊᕋᒃᑭᑦ ᑮᓇᐅᔭᑦ ᑭᓱᒧᑦ 

ᐊᑐᖅᑕᐅᒐᔭᕐᒪᖔᑕ ᓇᓗᓇᐃᖅᑐᒃᑲᓐᓂᕐᓗᒋᑦ.  

 

ᑎᑎᕋᐅᔭᖅᑕᐅᑲᒻᒪᔅᓯᒪᓂᖓᑦ, ᐃᓚᖏᑦ 

ᐊᑦᑕᓇᕐᓂᐊᕐᓂᕐᖓᑕ. ᐊᒻᒪ ᐃᓚᖏᑦ 

ᕿᒥᕝᕕᓴᖅᑑᔮᖅᑐᑎᑦ ᑕᑯᔭᐅᓐᓂᕐᖓᑕ. ᑖᓐᓇ 

$55,000-ᓄᑦ ᓴᓇᐅᒃᑲᓐᓂᕆᐊᖃᔪᔪᖅ.  

 

ᓇᑎᖏᑦᑕᐅᖅ ᑰᕝᕕᖃᕐᓂᐊᕐᓗᑎᑦ ᑯᕕᔪᖃᕐᓂᖅᑲᑦ 

ᐊᖏᔪᒥᒃ ᐅᖁᓐᓂᐅᓴᖁᓇᒍᓗ ᑕᐅᓄᖓ ᑰᒃ 

ᓇᑎᖓᒍᑦ ᑰᕝᕕᖃᕐᓂᐊᓚᐅᖅᓯᒪᒐᓗᐊᕐᖓᑦ 

$70,000-ᕌᕐᓗᓂ.  

 

ᑎᑎᕋᐅᔭᖅᑕᐅᒋᐊᓐᖓᕐᓂᖓᓂᒃ 

ᐊᓄᕌᕈᑎᖃᕐᓂᔪᒻᒥᒻᒪᑦ ᓂᕆᕕᖏᑕ ᐊᓄᓪᓚᔅᓯᐊᑦ 

ᓵᖓᑕ ᐊᑖᓃ. ᑖᓐᓇ ᓅᑕᐅᒋᐊᖃᔪᒻᒥᒪᑦᑕᐅᖅ 

$35,000-ᕌᖅᑐᓂ.  

 

ᐊᒻᒪᑦᑕᐅᖅ ᕿᑎᖓᓃᑦᑐᑦ ᐅᐊᑦᑎᔭᐅᒋᐊᖃᕐᓂᓖᑦ 

ᐃᓯᕐᕕᖓᑦ ᐃᓚᑰᒻᒥᒪᑦᑕᐅᖅ ᐸᕐᓇᐅᑎᓂᒃ. 

ᐃᓚᓕᐅᔾᔭᐅᒋᐊᖃᕐᒥᔪᖅ ᐃᖅᑲᓇᐃᔭᖅᑏᑦ 

ᐃᓯᕈᓐᓇᐃᓐᓇᖁᓪᓗᒋᑦ ᓇᒧᓕᒫᖅ $135,000-

ᕌᕆᓪᓗᓂ.  

 

ᐃᓪᓗᐃᑦ ᒪᓕᒐᖏᓐᓂᑦ, ᐃᓪᓗᓕᐅᕐᓂᐅᑉ 

ᒪᓕᒐᖏᓐᓂᒃ ᓯᑎᒃᑯᑦ ᐃᓚᓯᖁᔨᓚᐅᖅᓯᒪᒻᒥᒻᒪᑕ 

ᖁᕝᕕᒻᒥ ᑯᕕᑎᑕᐅᔪᓄᑦ ᓯᖁᓪᓗᐃᔾᔪᑎᑦ. 

ᓯᖁᓪᓗᐃᖅᑳᓲᖅ ᓱᓪᓗᓕᒻᒨᓚᐅᓐᖏᓐᓂᖏᓐᓂᒃ 

ᐃᑲᔪᖅᑕᐅᕕᒻᒥ ᑲᓇᑕᓕᒫᒥ 

ᓄᓇᕗᒻᒥᑐᐊᖑᓐᖏᑦᑐᖅ ᐊᓄᓪᓚᔅᓯᐊᑦ 

ᓂᓐᖓᒐᐃᒻᒪᑕ ᖁᕝᕕᒻᒧᑦ ᑎᓯᔪᓂᒃ ᐴᖅᑲᐃᓲᖑᒻᒪᑕ. 

ᐊᒻᒪ ᓯᑎᒃᑯᑦ ᖃᓗᕋᓕᖅᑭᑦᑖᔪᐊᓘᒋᐊᖃᖅᓯᒪᒻᒪᑕ 

ᐃᑲᔪᖅᑕᐅᕝᕕᐅᑉ ᓴᓂᐊᓂ ᓯᒥᑦᑎᔪᖃᕋᐃᒻᒪᑦ. ᑖᓐᓇ 

ᓴᓇᔭᐅᑎᓪᓗᒍ ᓄᑖᖅ ᓯᖁᓪᓗᐃᑎᖃᓛᓕᖅᑐᖅ 

ᖁᕝᕕᒻᒧᑦ ᐃᓗᐊᓅᖅᓯᔪᖃᖅᑲᑦ 

ᓯᖁᓪᓗᖅᑕᐅᒃᑲᓐᓂᖃᑦᑕᓛᓕᖅᑐᐃᑦ.  

 

ᐊᐱᔾᔭᐃᒃᑯᓂᑦ ᓴᐴᓗᑕᕐᓂᑦᑕᐅᖅ 

ᐃᓚᔭᒋᐊᖃᕆᓪᓗᓂ $250,000-ᕌᖅᑐᓂᒃ. 

ᖃᐅᔨᓴᔪᒐᑦᑕ ᐃᓪᓘᑉ ᖄᖓ 

ᐊᐱᓗᐊᕐᓂᐅᓴᑐᐃᓐᓇᕆᐊᖃᕐᒥᒪᑦᑕᐅᖅ. 

ᐋᖅᑭᒋᐊᖅᑕᐅᒋᐊᖃᓕᔪᒋᕗᖅ ᐊᒻᒪ ᐃᓪᓗᐃᑦ 

ᒪᓕᒐᓕᖏᓐᓂᒃ ᒪᓕᑦᑎᐊᕋᓱᑦᑐᑎᑦ. 

 

ᐊᒻᒪ ᑎᒥᒥᑦ 

ᕿᒥᕐᕈᐊᕈᑎᑕᖃᕆᐊᖃᕐᓂᐊᕐᓂᕆᓪᓗᓂ $250,000-

ᕌᖅᑐᓂ. ᑕᐃᒃᑯᐊ ᖃᖓᑕᓲᒃᑯᕕᒻᒥ ᑕᑯᓲᓯ, 

ᐃᓗᐊᓄᑦ ᐴᑦᑕᖅᑯᑎ ᐃᓵᑦᑎᑕᐅᑦᑕᖅᑯᑎᑦ 

ᑎᒥᓕᒫᖅ ᖃᐅᔨᓴᖅᑕᐅᑦᑕᓕᖅᑯᖅ 

ᐱᑕᖃᓐᖏᒃᑲᓗᐊᕐᒪᖔᖅ. ᒫᓐᓇ 

ᐃᑲᔪᖅᑕᐅᕝᕕᓕᐊᖅᑐᐃᑦ ᐊᓐᓄᕋᐃᔭᖅᑎᑕᐅᓪᓗᑎᒃ 

ᖃᐅᔨᓴᖅᑕᐅᖃᑦᑕᕐᖓᑕ. ᑕᐃᒪᐃᑦᑐᑖᖅᑲᑕ 

ᖃᐅᔨᓴᐅᒻᒥᒃ 

ᐊᓐᓄᕋᐃᔭᖅᑎᑕᐅᖃᑦᑕᕆᐊᖃᕈᓐᓃᕋᔭᕐᖓᑕ, ᐊᒻᒪ 

ᑲᒪᑦᑎᐊᓂᖅᓴᐅᒐᔭᕐᖓᑕ ᐊᓄᓪᓚᔅᓯᐊᖑᔪᖏᑦ 

ᑎᒥᖏᑦ ᕿᓂᖅᑕᐅᖏᓐᓇᖅᑐᐊᓘᓐᖏᖔᕐᓗᑎᒃ. 

 

ᐃᒻᒥᓂᒃ ᓴᐳᑎᒍᑏᑦ ᓱᓇᒃᑯᑖᑦ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᖅᑏᖅᑲᐃ ᐅᖄᓚᐅᑎᖏᑦ $60,000.  

 

ᐊᒻᒪᑦᑕᐅᖅ ᓴᕕᕋᔭᐃᑦ ᐆᓇᖅᑐᐃᑦ ᓂᕿᓂᒃ 

ᐸᔪᒍᑏᑦ ᑲᐃᓪᓗᐊᕈᑏᑦ ᐆᓇᐃᓐᓇᓲᑦ, 

ᒪᕐᕉᓕᖅᑲᖓᒻᒪᑦ ᐱᓕᕆᐊᖑᔪᖅ. ᓄᑖᖅ ᐃᑲᔪᖅᑕᐅ-

ᕕᒃ ᓴᓇᑦᑕᖅᑲᕗᑦ ᐊᒻᒪᓗ ᐃᑲᔪᖅᑕᐅᕕᒥᓂᑐᖃᖅ 

ᐃᓗᓕᖓᑦ ᓱᕋᐃᔭᖅᑕᐅᓛᕐᒥᔪᖅ 

ᐋᖅᑭᒋᐊᖅᑕᐅᓗᓂ. ᓂᕿᓕᒫᑦ ᓂᕆᔭᓕᒫᑦᑎᐊᑦ 

ᑕᐃᑲᓐᖓᑦ ᒪᑭᒋᐊᕐᕕᐅᑉ 

ᓂᖅᑎᐅᕐᕕᖓᓃᓐᖔᖃᑦᑕᕋᔭᖅᑐᑦ ᑖᒃᑯᐊᓗ 

ᐆᓇᐃᓐᓇᖅᑐᐃᑦ ᑲᐃᓪᓗᐊᕈᑏᑦ ᓂᕿᓄᑦ 

ᐸᔪᖃᑦᑕᕈᑕᐅᒐᔭᖅᑐᓄᑦ ᐊᖑᑎᓄᑦ, ᐊᕐᓇᓄᑦ, 

ᒪᒃᑯᒃᑐᓄᓪᓗ ᐊᓄᓪᓚᔅᓯᐊᖑᔪᓄᑦ $120,000-

ᕌᕋᔭᕆᓪᓗᓂ. 

 

ᐊᒻᒪ ᐊᔾᔨᓕᐅᕈᑎᒃᑲᓐᓃᑦ ᐊᓃᕐᕕᖏᓐᓂ 

ᖃᐅᔨᓚᐅᕋᑦᑕ ᑕᐃᓐᓇ ᐊᓃᕐᕕᖓᑦ ᐱᔭᕇᖅᑕᐅᒻᒪᑦ, 

ᖃᐅᔨᔭᐅᓚᐅᕐᖓᑦ ᐊᑕᖏᕐᓗᓂ ᑕᑯᔅᓴᐅᔾᔮᓐᖏᒻᒪᑦ 

ᐊᔾᔨᓕᐅᕈᑎᖏᓐᓄᑦ. ᐃᓪᓗ ᒫᓐᓇ ᐃᑲᔪᖅᑕᐅᕝᕕᑉ 

ᐃᓪᓘ ᐊᑖᓅᕐᕕᐅᒐᓱᖃᑦᑕᓲᖑᒻᒪᑦ. 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5925 

 

 

ᒪᓐᓇ ᑭᓪᓕᖓ ᐊᑖ ᓴᓐᖓᑦᑎᒋᐊᖅᓯᒪᔭᕗᑦ 

$50,000-ᕌᕆᓪᓗᓂ ᐊᒻᒪᑦᑕᐅᖅ ᐃᓕᓐᓂᐊᕐᕕᖓᑦ 

ᒪᒃᑯᒃᑐᕋᓛᓄᑦ ᐲᖅᑕᐅᒋᐊᖃᔪᒻᒥᔪᖅ ᓴᓇᔩᑦ 

ᐃᓂᑖᕐᓂᐊᕐᖓᑕ. 

 

ᑕᕝᕙ ᑖᒃᑯᐊ ᑭᓱᒧᑦ ᑮᓇᐅᔭᑦ 

ᐊᑐᖅᑕᐅᖓᔭᕐᒪᖔᑦᑕ. ᒪᓕᒐᓕᐅᖅᑎᑉ 

ᐊᐱᖅᑯᑎᒋᖅᑲᐅᔭᖓᓗ ᐃᓱᒪᒋᓪᓗᒍ ᑖᒃᑯᐊ 

ᐊᓯᐊᒎᕐᕕᖃᓐᖏᑐᐃᓐᓈᓗᐃᑦ ᐱᑕᖃᕆᐊᓖᓐᓈᓗᐃᑦ 

ᐃᑲᔪᖅᑕᐅᕝᕕᒻᒥ. ᑮᓇᐅᔭᑦ ᐱᓐᓂᓐᖏᒃᑯᑦᑎᒍᑦ 

ᕿᒥᕐᕈᑲᓐᓂᕆᐊᖃᕋᔭᖅᑕᕗᑦ 

ᒥᑭᓪᓕᒋᐊᕈᓐᓇᓐᖏᒃᑲᓗᐊᕐᒪᖔᑦᑎᒍᑦ ᓴᓇᔭᐅᔪᖅ. 

ᑖᒃᑯᐊᓕ ᐊᓯᐊᒎᕐᕕᖃᓐᖏᓪᓚᕆᑦᑑᔮᖅᑐᑦ 

ᐱᑕᖃᕆᐊᖃᖅᑐᑦ ᑖᔅᓱᒧᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᓇᓗᓇᐃᖅᑐᐃᑦᑎᐊᕋᕕᑦ ᐊᑦᑕᓇᖅᑐᓕᕆᓂᖅ 

ᐃᓱᒪᒋᓪᓗᒍ ᐊᑦᑕᓇᖅᑐᓕᕆᓂᖅ 

ᖁᔭᓈᕈᒪᓐᖏᑦᑎᐊᕋᑦᑎᒍᑦ. ᑐᑭᓯᓐᖏᑦᑐᖓᓕ ᓱᒻᒪᑦ 

ᑖᒃᑯᐊ ᓇᓗᓇᐃᖅᑕᐅᑦᑕᐅᑎᒋᓐᓂᓐᖏᓚᑦ 

ᐱᒋᐊᓐᖓᕐᓂᖓᓂᒃ? 

ᐃᕝᕕᓪᓚᕆᐅᓐᖏᑦᑑᒐᓗᐊᕐᖏᓛᒃ, ᐱᓕᕆᕕᓯ 

ᐸᕐᓇᓐᓂᒃᑰᑎᓪᓗᒍ, ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᓪᓗ, ᓱᒻᒪᑦ ᒪᑯᐊ 

ᖃᐅᔨᔭᐅᑦᑕᐅᑎᒋᓐᓂᓐᖏᓚᑦ ᐱᒋᐊᓐᖓᕐᓂᖓᓂᒃ? 

ᑮᓇᐅᔭᖅᑐᕈᑎᔅᓴᖏᓐᓄᓪᓗ 

ᐃᓚᓕᐅᔾᔭᐅᑦᑕᐅᑎᒋᓗᑎᒃ? ᑕᐃᒪ ᐅᓪᓗᒥ 

ᑐᔅᓯᕋᒃᑲᓐᓂᕆᐊᖃᕈᓐᓃᕋᔭᔅᓯ ᑮᓇᐅᔭᒃᑲᓂᕐᓂᑦ. 

$90 ᒥᓕᐊᓂᒃ ᑮᓇᐅᔭᓂᑦ 

ᐱᓚᐅᖅᓯᒪᒐᓗᐊᕐᒥᑎᓪᓗᓯ. ᑭᓱ ᐊᓯᔾᔨᓂᕐᖓᑦ 

ᐊᑯᓐᓂᖓᓂ ᐅᓇ ᐊᖏᖅᑕᐅᓚᐅᖅᑎᓪᓗᒍ ᐊᒻᒪ 

ᐅᓪᓗᒥᒧᑦ? ᓱᒻᒪᓄᑯᐊ ᓴᖅᑭᕆᐊᓕᐊᓗᐃᑦ 

ᓇᓗᓇᐃᖅᑐᑕᐅᑦᑕᐅᑎᒋᓐᓂᓐᖏᓚᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐃᓗᓕᕈᓘᔭᖏᑦᑕ ᒥᑦᓵᓅᖓᔪᖅ 

ᐱᖃᓐᖏᓐᓇᒪ. ᒥᔅᑕ ᒫᓐᓯᐅᓪ 

ᓇᓗᓇᐃᕆᒍᓐᓇᑦᓯᐊᕐᒥᔪᖅ ᑕᒪᓐᓇ ᖃᓄᖅ 

ᑎᑭᐅᑎᓐᓂᕐᒪᖔᖅ ᑕᕝᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᖃᐅᓯᕆᔪᓐᓇᓗᐊᓐᖏᑕᕋ ᐃᓗᓕᕈᓘᔭᖏᓐᓄᑦ 

ᑭᓯᐊᓂ ᓴᓇᔭᐅᓂᐊᕐᓂᖏᓐᓂᒃ ᐱᒋᐊᕌᖓᑕ ᑕᒪᓐᓇ 

ᐃᓛᓐᓂᒃᑯᑦ ᐅᔾᔨᕆᔭᐅᕚᓪᓗᓕᑕᐃᓐᓇᓲᖑᒻᒥᒻᒪᑕ 

ᓴᓇᔭᐅᓂᕐᒦᓕᕌᖓᒥ. ᐃᖅᑲᓇᐃᔭᖅᑏᑦ ᑖᒃᑯᐊ 

ᐳᓚᕋᖅᑎᓪᓗᒋᑦ ᑎᒃᑯᐊᖅᑎᓕᑕᐃᓐᓇᓲᖑᒻᒪᑕ ᐅᓇ 

ᑕᒡᒐ ᐊᑲᐅᓐᖏᓕᖅᐳᖅ. ᐊᒻᒪᓗ ᑕᒪᓐᓇ 

ᐃᓛᓐᓂᒃᑯᑦ ᑐᑦᓯᕋᖅᑕᐅᔪᐃᑦ ᓄᓇᓕᐸᐅᔭᒃᑯᓐᓂᑦ 

ᑐᑦᓯᕌᕆᔭᐅᓕᓚᐅᕐᒪᑕ ᑭᖑᓂᐊᓂ 

ᓴᓇᔪᖃᕆᐊᓕᕋᒥ. 

 

ᐊᖏᖃᑎᒋᕙᒋᑦ ᑖᒃᑯᐊ ᐅᕙᒍᑦ 

ᐱᑦᓯᐊᓕᒃᑲᓐᓂᕈᓐᓇᖁᓪᓗᑕ ᑕᒪᒃᑯᐊ 

ᐱᒋᐊᕐᓂᕐᒦᓕᕌᖓᑕ ᐸᕐᓇᑦᓱᑎᒍᑦ ᑕᒪᓐᓇ 

ᐱᓕᕆᐊᑦᓴᐅᓂᐊᖅᑐᐃᑦ ᒥᑭᑦᑑᑕᐅᓂᖅᓴᒥᑦᑕᐅᖅ 

ᓴᓇᔭᐅᒋᐊᕐᓂᕐᒧᑦ ᑖᓐᓇ ᐃᕙᓘᑉ ᐃᓪᓗᖁᑎᐊ 

ᑭᕙᓪᓕᕐᒥ ᑖᓐᓇᑦᑕᐅᖅ 

ᐱᔭᕇᖅᓴᕋᐃᓐᓂᖅᓴᐅᒍᓐᓇᖁᓪᓗᑕ ᓯᕗᓪᓕᖅᐹᒥᒃ 

ᓯᕗᓂᐊᒍᑦ ᐱᓕᕆᑦᓯᐊᕋᓱᖃᑦᑕᕐᓂᖅᓴᐅᓂᐊᖅᐳᒍ 

ᑕᐃᒃᑯᑎᒎᓇ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᕆᔪᒪᕗᖓ ᓇᐃᓈᖅᓯᒪᔪᓂᒃ. ᖃᓄᑎᒋ ᐃᓄᐃᑦ 

ᐃᖅᑲᓇᐃᔭᖅᑎᐅᓂᖏᑦ. ᑐᑭᓯᒍᒪᕗᖓ 

ᑎᒍᔭᐅᒪᕕᓕᕆᔨᐅᔪᓂ ᐃᓗᐊᓂ ᖃᓄᑎᒋᐅᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᑕᒪᓐᓇ 

ᒪᓕᒐᕆᔭᐅᔪᑦᓴᒧᑦ ᑐᕌᖓᖁᒐᓗᐊᖅᑕᕋ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᕈᓐᓇᖅᐹ ᒪᓕᒐᓕᐅᖅᑎ 

ᐃᓄᐃᑦ ᐃᖅᑲᓇᐃᔮᒃᓴᖓᑦ ᓴᓇᔭᐅᓂᖏᓐᓂᑦ 

ᐅᕝᕙᓘᓐᓃᑦ ᑕᕝᕙᓂ ᐃᖅᑲᓇᐃᔭᕐᕕᐅᔫᑉ ᐃᓗᐊᓂ, 

ᑎᒍᔭᐅᒪᕕᐅᑉ ᐃᓗᐊᓂ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᓄᐃᑦ ᓴᓇᔭᐅᓂᖏᓐᓅᖓᔪᖅ. ᐃᓚᐅᒻᒪᖔᑕ 

ᖃᓄᑎᒋ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒫᓐᓯᐅᓪ ᑭᐅᒍᓐᓇᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓇᑯᕐᒦᒃ ᐊᐱᕆᒐᕕᑦ. ᒫᓐᓇ ᐊᖏᖃᑎᒌᒍᑎᐅᑉ 

ᑳᓐᑐᕌᒃᑦ-ᑎᐅᑉ ᐃᓗᐊᓂ ᑖᓐᓇ ᐱᕕᖃᕆᐊᓖᑦ 20% 

ᓲᕐᓗᒃ ᓇᑉᐸᖓᑕ ᓇᑉᐸᖓᑕ ᓇᑉᐸᒃᑲᓐᓂᖓᓂᒃ. 

ᑕᐃᒪᓐᓇᑎᒋ ᑕᒡᒐ ᐃᓄᐃᑦ ᐃᓚᐅᒋᐊᖃᖅᑐᐃᑦ 

ᑖᒃᑯᐊ ᑎᒍᔭᐅᒪᕕᓕᕆᔨᐅᑉ ᐃᓗᐊᓂ ᑕᒪᓐᓇᑦᑕᐅᖅ 

ᐅᑕᖅᑭᕕᒻᒥ ᓴᓇᔭᐅᒋᐊᕐᓂᐊᖅᑎᓪᓗᒋᑦ ᑖᒃᑯᐊ 

ᐃᖅᑲᓇᐃᔭᒻᒪᕆᓚᐅᖅᑐᑦ ᐊᓪᓛᑦ ᐅᑕᖅᑭᔪᖅ 

ᑎᒍᔭᐅᒪᔪᖅ ᐅᑕᖅᑭᕕᒻᒦᑦᑐᖅ. ᑕᒪᓐᓇᑦᑕᐅᖅ 

ᓴᓇᓂᐅᓂᕐᒧᑦ ᐊᐃᕙᓪᓕᐊᓕᓚᐅᖅᐳᖅ 

ᐱᔭᕇᕈᓐᓇᖅᐸᓪᓕᐊᓂᖏᓐᓄᑦ. ᑕᐃᒫᑦᑕᐅᖅ 

ᓂᕆᐅᑉᐳᒍᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐃᑦᓯᕙᐅᑖᖅ. 

ᐊᐱᕆᔪᒪᕗᖓ $90 ᒥᓕᐊᑐᖅᑐᖅ ᖃᑦᓯᑦ ᑖᓐᓇ 

ᖃᑦᓯᐅᕙᑦ ᐊᑐᖅᑕᐅᔪᐃᑦ ᖃᓪᓗᓈᓃᓐᖔᖅᑐᐃᑦ 

ᑎᑭᖃᑦᑕᖅᑐᐃᑦ ᖃᓪᓗᓈᓂ ᑖᒃᑯᓄᖓ 

ᑐᔪᕐᒥᕕᖏᓐᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᖃᓄᑭᐊᕐᖓᐃ ᐃᓗᓕᕈᓘᔭᖏᓐᓂᒃ 

ᐅᕙᒍᑦ ᑕᒪᐃᓐᓂᓕᒫᖑᔪᒍᑦ ᐅᕙᓂ 

ᑎᒍᒥᐊᓐᖏᓐᓇᑦᑕ ᓵᑦᑎᓐᓂᑦ ᑖᒃᑯᐊ ᑕᐃᒪ 

ᐊᓯᕗᓪᓗ ᐱᖃᖅᑰᓐᖏᒻᒪᑦ ᐅᓪᓗᒥᐅᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑕᒪᓐᓇ $4 ᒥᓕᐊᓐ ᑮᓇᐅᔭᑦ ᑐᒃᓯᕋᖅᑕᐅᔪᖅ 

ᖃᓄᑎᒋ ᑖᓐᓇ ᑎᑭᐅᑎᒍᓐᓇᖅᑰᔨᒐᔭᕐᓂᖓᓂᒃ 

ᐱᔭᕇᕈᑎᒋᔭᖓᓄᑦ ᐱᔭᕇᕐᓂᐊᕐᓂᕐᒧᑦ ᑐᕌᖓᕙ? 

ᑕᐃᒪᓐᓇ ᓂᕆᐅᑉᐱᑖ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᕆᐅᓇᓐᖏᑦᑐᒥᒃ 

ᐊᓚᒃᑲᖅᑐᖃᓐᖏᑉᐸᑦ ᑖᒃᑯᐊ ᓈᒻᒪᒐᔭᖅᑐᐃᑦ 

ᐱᔭᕇᕐᓗᓂ ᑖᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᒻᒪᓗ ᐅᖃᖅᑲᐅᒻᒥᒐᕕᑦ ᑖᒃᑯᐊ 

ᓇᓪᓕᐅᒃᑯᒫᓕᕆᓂᕐᒧᑦ ᑮᓇᐅᔭᐃᑦ $4 ᒥᓕᐊᓐ 

ᑮᓇᐅᔭᑦ ᐲᖅᓯᖅᑲᐅᒻᒪᑦ ᐱᑕᖃᕈᓐᓃᖅᑐᓂᒃ. 

ᑖᓐᓇᑦᑕᐅᖅ ᐅᑎᖅᑎᕕᐅᒐᔭᖅᐹ? ᐊᒻᒪ ᖃᑦᓯᐅᕙᑦ 

ᓇᓪᓕᐅᒃᑯᒫᓕᕆᓂᕐᒧᑦ 

ᑮᓇᐅᔭᖁᑎᒋᔭᕗᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᓇᑯᕐᒦᒃ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐃᑦᓯᕙᐅᑖᖅ. ᑕᒪᓐᓇ ᓴᓇᔪᓕᕆᓂᕐᒧᑦ 

ᓱᔪᖃᕆᐊᕌᖓᑦ ᑕᒪᓐᓇ ᐊᖏᑎᒋᔭᖏᓐᓂᒃ 

ᓇᓪᓕᐅᒃᑯᒫᓕᕆᔨᖏᓐᓂᒃ ᑕᒫᓂ 7 ᐳᓴᒧᑦ 

ᑎᑭᐅᑎᓗᒍ ᐊᑯᓐᓂᖏᓐᓂᒃ 5, ᑖᓐᓇ 

ᐅᖃᐅᓯᕆᖅᑲᐅᔭᕋ ᓯᕗᓂᐊᒍᑦ. $4 ᒥᓕᐊᓐ 

ᑮᓇᐅᔭᑦ ᑖᓐᓇ ᐃᓚᒋᐊᒃᑲᓐᓂᕈᑎᐅᓐᖏᒻᒪᑦ 

ᑖᑦᓱᒧᖓ. ᒪᒥᐊᓇᖅ. ᐋᖅᑭᒋᐊᕆᐊᖃᖅᑐᖓ. ᒥᔅᑕ 

ᒫᓐᓯᐅᓪ ᐅᖃᐅᓯᕆᒃᑲᓐᓂᕈᓐᓇᖔᖅᑕᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᒻᒪᓗ ᐊᐱᕆᕗᒍᑦ ᑕᕝᕙᓂ ᐄ, ᒥᓂᔅᑕ 

ᓱᓕᔫᒐᓗᐊᖅ ᑖᒃᑯᐊ 

ᖃᐅᔨᒋᐊᒃᑲᓐᓂᕆᐊᖃᕐᓂᖏᓐᓄᑦ 

ᐃᖅᑲᓇᐃᔮᕆᔭᐅᔪᐃᑦ ᐊᒻᒪᓗ 

ᑲᔪᓯᒋᐊᒃᑲᓐᓂᕈᑎᒋᔭᐅᔭᕆᐊᓖᑦ ᓯᕗᒧᑦᑕᐅᓗᓂ 

ᑖᓐᓇ ᐊᒻᒪᓗ ᐅᑎᖅᑎᑕᐅᒃᑲᕐᓗᓂ ᓇᓪᓕᐅᒃᑯᒫᑦ 

ᑮᓇᐅᔭᖁᑎᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᓐᓇ ᐅᕙᖓ ᐅᖃᕈᒪᕗᖓ. ᓴᐃᓕᓯᒪᓐᖏᓚᖓ 

ᑕᒪᑐᒥᖓᓕᕆᑎᓪᓗᓯ ᐊᒻᒪ ᐊᕐᕌᓂᑦᑕᐅᖅ 

ᐊᖏᕋᓱᐊᓚᐅᕐᒥᒐᑦᑕ ᐊᑯᓂᐅᔪᒥ ᑖᓐᓇ ᓄᑖᖅ 

ᑎᒍᔭᐅᒪᕕᔅᓴᖅ ᐅᕙᖓ ᓈᒻᒪᓴᓐᖏᒋᐊᔅᓴᒪ 

ᓴᐃᓕᓯᒪᓇᖓᓗ ᑖᔅᓱᒧᖓ ᑐᕌᖓᔪᒧᑦ.  

 

ᐊᒻᒪᓗ ᑕᒻᒪᕐᓂᖃᓚᐅᕐᒪᑕ ᐸᕐᓇᒃᑕᐅᑎᓪᓗᒋᑦ 

ᐊᒻᒪᓗ $4 ᒥᓕᐊᓂᒃ ᐃᓚᒋᐊᖃᕐᓂᖓᓂᒃ 

ᑮᓇᐅᔭᐃᑦ ᐊᒥᒐᕐᓂᖏᓐᓂᒃ 

$1.5 ᒥᓕᐊᓂ. ᑖᓐᓇ ᐊᖏᔪᑲᓪᓚᐅᒻᒪᑦ. ᑖᓐᓇ 

ᐊᖏᖅᑕᐅᒋᐊᖃᕐᓂᖏᓐᓂᒃ ᑲᑎᒪᔨᕋᓛᑦ 

ᑲᑎᒪᑐᐃᓐᓇᕐᓂᑎᒍᑦ ᐊᒻᒪᓗ ᓱᓕ ᐊᖏᓪᓕᒋᐊᕐᒪᑦ. 

ᐊᓯᖏᓐᓄᑦ ᑐᕌᖓᒍᓐᓇᕋᔭᓐᖑᐊᓚᐅᖅᑐᓂᑦ 

ᐱᓕᕆᐊᔅᓴᓄᑦ ᓲᕐᓗ ᐃᓪᓗᓕᕆᓂᑎᒍᑦ 

ᑐᕌᖓᒍᓐᓇᕋᔭᓚᐅᕋᓗᐊᕐᖓᑕ.  

 

ᐅᖃᖅᑲᐅᒻᒥᒐᕕᑦ ᐊᓯᕉᖅᑕᐅᓂᖏᓐᓄᑦ ᑐᕌᖓᔪᓄᑦ 

ᑕᒪᓐᓇ ᐅᖃᐅᓯᕆᖅᑲᐅᒐᕕᐅᒃ ᑖᒃᑯᐊ ᐊᑐᓃᖓᔪᐃᑦ 

ᑭᓱᒧᓪᓗ ᑕᒻᒪᕈᑕᐅᔪᕕᓃᑦ ᐋᖅᑭᒋᐊᕈᑕᐅᒋᐊᓖᓪᓗ. 

ᑖᓐᓇ ᓇᓗᓇᐃᑦᑎᐊᑲᓐᓂᕈᓐᓇᕈᕕᐅᒃ ᑎᒥᒥᒍᑦ 

ᐊᔾᔨᓕᐅᕈᑎᑦ ᑕᒪᓐᓇ ᖃᓄᖅ ᑖᔅᓱᒧᖔᖓᔪᒥ 

ᑐᓴᖅᑲᐅᖏᓐᓇᒪ ᐊᑭᒋᔭᖓᓐᓂᒃ ᑖᔅᓱᒧᖓᒨᖓᔪᒥᒃ 

ᓇᓗᐃᓇᒃᑲᓐᓂᕈᓐᓇᕈᕕᐅᒃ ᖃᔅᓯᑐᖃᕋᔭᕆᕙᓪᓕ 

ᑎᒥᒥᒍᑦ ᐊᔾᔨᓕᐅᕈᑏᑦ ᖃᑦᓯᑐᖅᑑᓂᖓᓂ? ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᑐᖏᓕᕆᔭᖓ 

ᐅᖃᖅᑲᐅᔪᖅ ᑖᓐᓇ $200,000-ᑐᕋᔭᕐᓂᖓᓂᒃ. 

ᒥᓂᔅᑕ ᕼᐃᒃᔅ ᐃᓚᓯᒍᒪᕖᑦ?  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑦᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. $250,000. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᐅᖃᖅᑲᐅᒐᒪᑦᑕᐅᖅ ᐅᖃᓚᐅᖅᑐᖓᓗ 

ᓄᖅᑲᕐᕕᒋᖂᔨᖃᑦᑕᖅᑰᔨᓚᐅᕋᓗᐊᖅᓱᒍ 

ᐅᕙᖓᑦᑕᐅᖅ ᓈᒻᒪᒃᓴᕆᐊᖃᕋᒪ. 

ᑕᒻᒪᖅᑐᖃᖃᑦᑕᓐᖏᒃᑯᓂ ᓱᓕ ᑕᒻᒪᕈᑕᐅᓐᖏᓪᓗᓂ 

ᓴᓇᔭᐅᓂᖓᓄᑦ ᐊᒻᒪᓗ ᒪᓕᑦᑕᐅᔭᕆᐊᓖᑦ 

ᒪᓕᒐᖅᑎᒍᑦ ᒪᓕᑦᑕᐅᑦᑎᐊᕈᓐᓇᖁᓪᓗᒋᑦ. ᐃᒻᒪᖃ 

ᑕᒻᒪᖅᑐᖃᒃᑲᓐᓂᕐᓂᐊᕈᓐᓃᑐᔅᓴᐅᕗᖅ. 

ᐊᑦᑐᐊᓂᖃᕐᓂᖓᓂᓗ ᓄᓇᓕᐅᔪᐃᑦ ᑖᓐᓇ 

ᒪᑐᐃᖅᑕᐅᓂᕆᔭᖓ ᓄᑖᒥᒃ ᖃᖓᒃᑯᓪᓗ 

ᐊᒃᑐᐊᓂᖃᖅᐸ ᐊᒃᑐᐊᓂᖃᓚᖓᕙ 

ᒪᑐᐃᖅᑕᐅᓂᐊᕐᓂᖓᓄᑦ ᐊᒻᒪ ᓱᓕ 

ᑲᔪᓰᓐᓇᓚᖓᕙᓪᓘᓐᓃᑦ ᑮᓇᐅᔭᐃᑦ ᑖᓐᓇ 

ᐋᖅᑭᑦᑕᐅᓯᒪᓂᖓᓄᑦ? ᖃᓄᑭᐊᖅ 

ᐊᒃᑐᐊᓂᖃᓚᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, 

ᐃᒃᓯᕙᐅᑖᖅ. ᒫᓐᓇᑎᒋ ᖃᓄᖅ 

ᓇᓚᐅᑦᑖᕈᓐᓇᓗᐊᖅᑰᔨᓐᖏᑕᕗᑦ ᑕᒪᓐᓇᑦᑕᐅᖅ 

ᓄᕙᕐᔪᐊᕐᓇᖅ 19 ᑕᕝᕘᓇ 

ᐊᒃᑐᐊᓂᖃᖃᑦᑕᕐᒥᑎᓪᓗᒍ. ᐃᒫᒃ 

ᓱᓕᔫᓂᕋᐃᒍᓐᓇᓐᖏᓐᓇᒪ ᒫᓐᓇᐅᔪᖅ 

ᑕᒪᑐᒥᖓᓕᕆᑎᓪᓗᑕ. ᑭᓯᐊᓂ ᑖᒃᑯᐊ 

ᐋᖅᑭᒋᐊᖅᑕᐅᒃᑲᓐᓂᕈᑎᐅᔪᐃᑦ ᐱᖅᑯᓯᑐᖃᕐᒥᓂᒃ 

ᐊᑐᖅᑰᔨᒻᒪᑕ ᐊᒻᒪᓗᑦᑕᐅᖅ ᑕᒪᓐᓇ 

ᑭᖑᕙᕆᐊᕐᓂᖏᓐᓂᒃ ᑖᒃᑯᐊ ᑐᕌᖓᒻᒥᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓐᓂᓚᐅᕐᒥᓚᒋᑦ. ᑕᒪᓐᓇ 

ᐱᓕᕆᐊᕆᔭᐅᓂᕆᔭᖓ ᑖᓐᓇ ᓯᕗᓪᓕᖅᐹᒥ 

ᑕᒻᒪᖅᓯᓂᕆᒋᐊᖓ ᓴᓇᐅᔭᐅᓂᖓᓄᑦ ᑐᕌᖓᔪᖅ 

ᐅᖃᐅᓯᐅᒐᔭᓐᖑᐊᖅᑐᕕᓂᐅᒐᓗᐊᖅ ᓯᕗᓂᐊᓂ 

ᒫᓐᓇᓕ ᒪᑐᓯᒪᐅᖅᑰᔨᓕᖓᓂ ᐊᒻᒪᓗ 

ᑕᒻᒪᐅᑎᖃᖅᓯᒪᔪᒥᐅᒋᐊᖏ. ᓇᓪᓕᐊᒃ 

ᐊᕕᑦᑐᖅᓯᒪᔪᕕᐅᔪᖅ ᑕᒪᔅᓱᒥᖓ ᑭᒡᒐᖅᑐᐃᔪᐃᑦ 

ᑕᐃᒃᑯᐊ ᓄᓇᓕᓐᓂ ᒐᕙᒪᕋᓛᓕᕆᔨᒃᑰᔪᒃᓴᐅᔪᐃᑦ 

ᑕᒪᓐᓇ ᑕᒻᒪᐅᑎᒋᔭᐅᓯᒪᓂᖓᓂᒃ ᑖᓐᓇ 

ᐱᓕᕆᐊᕆᔭᐅᓂᐅᔪᖅ ᐸᕐᓇᓂᕐᒦᑎᓪᓗᒍ. 

ᑕᐃᓯᒍᓐᓇᖅᐲᑦ ᓯᕗᓪᓕᖅᐹᖓᓂ 

ᑐᖏᓕᐊᓂᓪᓘᓐᓃᑦ ᐊᕐᕌᒍᖓᓂ ᓱᔪᖃᕐᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᒪᒃᑮᖃᐃ ᐊᒻᒪᓗ ᑕᒪᓐᓇ ᓯᕗᑦᑎᓐᓄᑦ 

ᓵᑎᓐᓅᕌᖓᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᑎᒍᔭᐅᒪᔪᓕᕆᔨᒃᑯᓐᓂ ᒪᓕᑦᑕᐅᔭᕆᐊᓖᑦ 

ᖃᐅᔨᓴᖅᑎᓂᒃ ᐸᕐᓇᓂᕐᓗ ᓄᓇᓕᓐᓂ 

ᒐᕙᒪᕋᓛᓕᕆᔨᒃᑯᓐᓄᑦ ᑖᒃᑯᓄᖓ 

ᑐᓂᔭᐅᑦᑕᖅᐳᑦ ᐊᒻᒪᓗ ᐊᖏᓂᖅᓴᖓᖃᐃ 

ᑕᒻᒪᐅᑕᐅᔪᕕᓃᑦ ᓇᓗᓇᐃᖅᑕᐅᔪᐃᑦ 

ᐱᓕᕆᐊᕆᔭᐅᓂᖓᓂ ᐱᔭᕇᓕᖅᑎᓪᓗᒍ ᒥᔅᑕ 

ᒫᓐᓯᐅᓪ ᓇᓗᓇᐃᖅᑲᐅᔭᖏᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᑕᑯᒋᐊᕌᖓᑕ.  

 

ᑕᒪᓐᓇ ᓲᕐᓗ ᐋᖅᑭᑦᑕᐅᓯᒪᓂᖓ ᒪᓕᑦᑕᐅᔭᕆᐊᓕᒃ 

ᒪᓕᑦᑕᐅᑦᑎᐊᕋᓗᐊᕐᒪᖔᑕ. ᑕᒪᓐᓇ 

ᕿᒥᕐᕈᔭᐅᓂᕐᒦᓕᕌᖓᑦ ᕿᒥᕐᕈᓂᕐᒦᓕᕌᖓᑦ.  

ᐃᖅᑲᓇᐃᔭᖅᑏᓪᓗ ᓯᕗᓪᓕᖅᐹᒥᒃ ᑖᒃᑯᐊ 

ᖃᐅᔨᒪᔨᒋᔭᕗᑦ ᐊᖏᔫᑎᓂᒃ ᐱᓕᕆᔪᖃᕌᖓᑦ 

ᐱᓕᕆᒑᖓᑕ ᐃᓛᓐᓂᒃᑯᑦ ᑕᐃᒪᓐᓇᑎᒋ 

ᑕᐃᒃᑯᑎᑐᓇᖅ ᐱᓕᕆᖃᑦᑕᖏᒻᒪᑕᑦᑕᐅᖅ 

ᐸᕐᓇᑦᑐᓕᕆᔨᒋᔭᕗᑦ. ᑐᑭᓯᐊᔪᖓᐅᒐᓗᐊᖅ ᑕᒪᓐᓇ 

ᐊᑭᑦᑐᕆᐊᕈᑎᔅᓴᒃᑲᓂᕐᓂᒃ ᐊᖏᖅᑕᐅᒌᕋᓂᒃᓯᒪᔪᒥᒃ 

ᐊᑭᑐᔫᑎᓄᑦ ᐸᕐᓇᐅᑎᑎᒍᑦ $4 ᒥᓕᐊᓂᒃ 

ᑕᑯᒑᖓᕕᑦ ᑕᒪᐅᓇ ᑎᐅᑎᒋᓗᒍ $90 ᒥᓕᐊᓄᑦ 

ᑕᒪᓐᓇ 5 ᐳᓴᓐᑎᒥᒃ ᐱᓕᕆᐊᕆᔭᖓᑕ ᑖᓐᓇ 

ᐃᓚᒋᒻᒪᒍ.  

 

ᑕᐃᒪᐃᑦᑐᒦᒐᓗᐊᖅᑎᓪᓗᑕ ᐃᓚᖓ 

ᐊᑲᐅᓐᖏᓕᐅᕈᑎᒋᔭᕗᑦ ᑖᓐᓇ 

ᓇᓪᓕᐅᒃᑯᒫᓕᕆᓂᕐᒧᑦ ᑮᓇᐅᔭᐃᑦ ᑕᐃᑲᓐᖓᑦ 

ᐊᑐᖅᑕᐅᓗᐊᑦᑕᕋᔭᕋᓗᐊᕐᒪᑦ. ᑕᒪᓐᓇᑦᑕᐅᖅ 

ᓴᓇᔪᓕᕆᓂᕐᒧᑦ ᐊᔾᔨᐅᓐᖏᑦᑑᖏᑦᓱᓂᓗ 

ᑕᒪᓐᓇᑦᑕᐅᖅ. ᑭᓯᐊᓂ ᓇᓪᓕᐅᒃᑯᒫᓕᕆᓂᕐᒧᑦ 

ᐸᕐᓇᐅᑎᑎᒍᑦ ᐱᑕᖃᓐᖏᓗᐊᑐᐃᓐᓇᖅᑐᕕᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᒥᓂᔅᑕ ᕼᐃᒃᔅ. 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑯᕐᒦᒃ ᐅᖃᐅᓯᕆᒐᕕᐅᒃ ᑕᒪᓐᓇ 

ᑐᑭᓯᑎᑦᑎᑲᓐᓂᕐᒥᒐᕕᑦ. ᐊᕐᕌᓂ ᑖᓐᓇ ᐅᖃᖅᑲᐅᒐᒪ 

ᐊᓪᓛᑦ ᐅᐊᑦᑎᐊᓵᖅ ᐅᖃᐅᓯᕆᖅᑲᐅᓪᓗ 

ᑲᑎᒪᑐᐃᓐᓇᖅᑎᒍᑦ ᐱᖁᔨᕗᖔᕈᒻᒥᒃ 

ᓇᔅᓯᐅᔾᔨᓚᐅᖅᐳᖓ ᑖᓐᓇ $3 ᒥᓕᐊᓂᒃ 

ᐲᖅᑕᐅᖁᔨᓪᓗᖓ ᑖᒃᑯᓇᓐᖓᑦ. 

ᐊᒻᒪᓗ $4 ᒥᓕᐊᓂᒃ ᐃᓚᓯᒋᐊᖃᖅᑎᓪᓗᒍ. ᑖᓐᓇ 

ᓱᓕ $1 ᒥᓕᐊᑎᒍᑦ ᓲᕐᓗ ᐊᔾᔨᐅᓐᖏᑎᒋᔪᖅ ᑖᓐᓇ 

ᐱᓕᕆᐊᔅᓴᖅ ᐊᑭᑦᑐᓂᖅᓴᐅᖁᔨᓕᕐᒪᑦ.  

 

ᐊᕐᕌᓂ ᑖᓐᓇ ᒥᓕᐊᖏᓐᓃᑎᓪᓗᒋᑦ ᐱᓕᕆᐊᔅᓴᐃᑦ 

ᓄᓇᕗᒻᒥ ᐊᑐᓕᖁᔨᒐᔭᖅᐳᖓ ᑖᒃᑯᐊ 

ᓴᓇᔭᐅᓂᕆᔭᖓᓄᑦ ᐸᕐᓇᓐᓂᕆᔭᖏᓐᓄᑦ 

ᑕᒻᒪᖅᑐᖃᓚᐅᖅᑳᖏᓐᓂᖓᓂ ᓯᕗᓂᐊᒍᑦ. 

ᓯᕗᓂᑐᖃᖓᒍᑦ ᑕᑯᒋᐊᖅᑕᐅᑦᑎᐊᒃᑲᓐᓂᕆᐊᓖᑦ. 

ᓴᐃᓕᓯᒪᓐᖏᓐᓇᒪ ᒫᓐᓇ ᖁᕕᐊᓱᓐᓇᖓᓗ ᑕᒪᓐᓇ 

ᐊᖏᕆᐊᖃᕐᓂᐊᕆᐊᔅᓴᒪ ᑖᔅᓱᒧᖓ ᐊᖏᔫᑎᒧᑦ 

ᑐᕌᖓᔪᒧᑦ. ᐃᓚᒃᑲᓂᕐᒥᑎᓪᓗᒍ ᐊᒻᒪᓗ ᐅᕙᓃᑦᑐᒍᑦ 

ᐊᖏᕆᐊᖃᕐᓂᑎᓐᓂ $4 ᒥᓕᐊᓂᒃ 

ᐊᖏᕆᐊᖃᕐᓂᐊᕐᒥᒐᑦᑕ. ᐅᖃᖅᑲᐅᒐᒪ ᑖᓐᓇ 

ᑐᕌᖓᒍᓐᓇᕋᔭᖅᑐᕕᓂᐅᒐᓗᐊᖅ ᓄᓇᕗᑦ 

ᓄᓇᓕᖏᓐᓄᑦ. ᑐᒃᓯᕋᕐᓂᐊᖅᐳᖓ ᑖᓐᓇ 

ᐊᖏᔫᑎᓂᒃ ᐱᓕᕆᔪᖃᕐᓂᐊᕌᖓᑦ ᑖᒃᑯᐊ 

ᑕᒻᒪᖅᑐᖃᖃᑦᑕᕐᓂᐊᖁᓇᒍ ᑖᓐᓇ ᑐᒃᓯᕋᖅᐳᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᓂᔅᑕ ᕼᐃᒃᔅ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒪᓕᒐᓕᕆᔨᒃᑯᑦ ᐊᒻᒪ 

ᐃᓄᓕᕆᔨᒃᑯᑦ ᓈᓚᒃᑐᒃᓴᐅᕗᐃᑦ ᐊᒻᒪᓗᑦᑕᐅᖅ 

ᐱᑦᑎᐊᓂᖅᐹᒐᓱᐊᓲᑦ ᑕᒪᓐᓇ ᑕᒪᑐᒪᓂ. ᑕᐃᒪ 

ᐃᓛᓐᓂᓚᐅᓪᓚᒃᑯᑦ ᑕᐃᒪᐃᑐᖃᓚᐅᓪᓚᓲᖑᒻᒪᑕ 

ᑕᕝᕙ ᑕᐃᒫᖑᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒫᓐᓇ ᑖᓐᓇ 

ᐅᖃᐅᓯᕆᔭᖅᐳᑦ ᑕᐅᑐᒃᖢᒍ. ᓅᑦᑎᒋᐊᖅᐳᖓ 

ᒫᓐᓇ, ᐃᒃᓯᕙᐅᑖᖅ, ᑖᓐᓇ ᑎᑎᕋᖅᓯᒪᓂᖓ 

ᒪᓕᒃᖢᒍ (ᑐᓵᔨᑎᒍᑦ) ᐊᖏᖅᑕᐅᓯᒪᕙᒌᓐᖏᑦᑐᖅ 

ᓈᓴᐅᑎᖓ 2, $1.5 ᒥᓕᐊᓐ (ᑐᓵᔨᑎᒎᕈᓐᓃᖅᑐᖅ) 

ᐲᖁᓪᓗᒍ 

ᑕᕝᕙᖓᑦ ᓂᕈᐊᕈᑎᒋᔭᑦᑎᓐᓂ ᓅᑦᑎᒋᐊᖅᐳᖓ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐱᖁᔨᕗᖔᕈᑦ ᓈᒻᒪᖅᑰᔨᒻᒪᑦ. ᑎᑎᕋᖅᓯᒪᔪᒥᒃ 

ᐱᖁᔨᕗᖔᕈᑎᖃᖅᐲᑦ?  

 

ᒪᐃᓐ (ᑐᓵᔨᑎᒍᑦ): ᐋᒡᒐ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖓᑲᐃᓐᓇᓂᐊᖅᐳᒍᑦ ᐱᖁᔨᕗᖔᕈᑦ 

ᑎᑎᕋᖅᑕᐅᓂᐊᕐᒪᑦ ᐃᓄᑦᑎᑑᖓᓕᖅᑎᑕᐅᓗᓂᓗ. 

ᓯᕙᓂᖅᑎᓂᐊᖅᐳᑦ ᐅᑎᕐᓂᐊᓕᕈᑦᑕ 

ᓄᖅᑲᖓᑲᐃᓐᓇᓂᐊᖅᐳᒍᑦ.  

 

>>ᓄᖅᑲᖓᑲᐃᓐᓇᖅᑐᑦ 17:19ᒥ ᐊᒻᒪᓗ 

ᐱᒋᐊᒃᑲᓐᓂᖅᑐᑎᒃ 17:48ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᖅᑏᑦ, ᑲᑎᒪᑐᐃᓐᓇᕐᓂᖅ 

ᒪᑐᐃᒃᑲᓐᓂᖅᐸᕋ. ᑕᐃᒪ ᓄᖅᑲᖓᓚᐅᑲᒃᑎᓪᓗᑕ 

ᐱᖁᔨᕗᖔᕈᑎᐅᔪᖅ ᑎᑎᕋᖅᑕᐅᕋᑖᖅᑯᖅ 

ᐃᓄᑦᑎᑑᓕᖅᑎᑕᐅᓪᓗᓂᓗ ᐊᒻᒪᓗ ᒥᔅᑕ ᒪᐃᓐ 

ᐅᑎᕐᕕᒋᓂᐊᕋᒃᑯ ᐅᖃᓕᒫᒃᑲᓂᕐᓂᐊᕐᒪᒍ. ᒥᔅᑕ 

ᒪᐃᓐ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 010 - 5(2): 

$1,500,000 ᐲᖅᑕᐅᓂᖓ 2020-2021 

ᐊᑭᑐᔫᑎᒃᓴᖏᓐᓂᑦ ᒪᓕᒐᓕᕆᔨᒃᑯᑦ (ᒪᐃᓐ)  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᖁᔨᕗᖔᕈᑎᖃᕋᒪ ᑖᓐᓇ ᐅᐃᒍᒋᐊᖁᓪᓗᒍ ᑖᓐᓇ 

ᑲᑎᒪᑐᐃᓐᓇᑕᓐᓂᖅ. ᑖᓐᓇ ᐅᖃᓕᒫᖅᑳᓚᐅᕐᓗᒍ. 

ᖁᔭᓐᓇᒦᒃ. 

 

ᐱᒋᐊᖅᑎᑦᑎᕗᖓ ᑖᓐᓇ $1,500,000 

ᐃᓚᓐᖓᐅᑎᒋᔭᐅᖁᓪᓗᒍ 

ᑮᓇᐅᔭᖅᑐᕈᑎᒃᓴᑲᓐᓂᖏᓐᓂᒃ ᕿᑭᖅᑕᓂ 

ᑎᒍᔭᐅᒪᕕᐅᑉ ᒪᒥᓴᕐᕕᒻᒧᑦ ᐱᓕᕆᐊᒧᑦ ᑕᕝᕙᓐᖓᑦ 

2020-2021 ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᐃᑦ 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᓂ ᓴᖅᑭᑕᐅᓂᖓ 

ᑮᓇᐅᔭᖅᑐᕈᑎᒃᓴᑲᓐᓂᖏᓐᓄᑦ ᐊᑭᑐᔪᓄᑦ ᒪᓕᒐᕐᒧᑦ 

1, 

2020-2021. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᑲᔪᓯᓚᐅᓐᖏᓂᕐᓂ 

ᐊᐃᕙᔾᔪᑎᒋᓚᐅᓐᖏᓂᑦᑎᓐᓂ 

ᐅᖃᐅᓯᖃᑦᑎᐊᕈᒪᕗᖓ ᐊᑐᕆᐊᖃᖅᑕᑎᓂᒃ.  

 

ᒪᓕᒐᓕᐅᖅᑎᓕᒫᑦ ᐱᔪᓐᓇᐅᑎᖃᖅᐳᑦ 

ᐱᖁᔨᕗᖔᕈᒻᒧᑦ ᐅᖃᓪᓚᒍᓐᓇᖅᑐᑦ 20 ᒥᓂᔅᓯᒧᑦ 

ᑲᑎᓪᓗᒍ.  

 

ᐱᒋᐊᖅᑎᑦᑎᔨ ᐱᖁᔨᕗᖔᕐᒧᑦ ᓯᕗᓪᓕᖅᐸᐅᓗᓂ 

ᐅᖃᓪᓚᓪᓗᓂ.  

 

ᐊᒻᒪᓗ ᐱᒋᐊᖅᑎᑦᑎᔪᖅ ᑭᖑᓪᓕᖅᐹᖑᓗᓂ 

ᑭᐅᔪᓐᓇᕆᓪᓗᓂ ᒪᑐᓗᒍ ᐊᐃᕙᓂᖅ.  

 

ᐱᖁᔨᕗᖔᕈᒻᒧᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ (ᑐᓵᔨᑎᒍᑦ) ᑖᓐᓇ 

ᐱᔾᔪᑎᒋᖅᑰᖅᑕᕋ ᐱᖁᔨᕗᖔᕐᓂᕐᒧᑦ 

ᑐᑭᓯᓇᑦᑎᐊᕐᒪᑦ. ᐅᑎᕐᕕᒋᓪᓗᒍ ᑖᒃᑯᐊ ᐊᑭᑐᔪᓄᑦ 

ᐸᕐᓇᐃᓂᖅ ᑮᓇᐅᔭᓂᓪᓗ ᐊᐅᓚᑦᑎᔪᓐᓇᕐᓂᖅ. ᐄ, 

ᑕᕝᕙ ᐅᖃᐅᓯᒃᓴᒃᑲ ᒪᑐᐃᕈᑎᒃᑲ ᐃᓱᓕᑦᑐᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᒻᒧᑦ? ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᓈᒻᒪᖅᑰᓐᖏᒻᒪᑦ 

ᒫᓐᓇ ᐱᖁᔨᕗᖔᕈᑎᒥᒃ ᑕᐃᒪᐃᑦᑐᒥᒃ. 

ᑕᒧᓐᖔᖓᔪᒧᑦ ᖃᐅᔨᒪᔪᖓ ᐃᓱᒫᓘᑕᐅᔪᑦ 

ᐸᕐᓇᒃᑕᐅᓯᒪᓂᖓᑦ ᑎᑎᕋᐅᔭᖅᑕᐅᓯᒪᓂᖏᓪᓗ 

ᐱᖁᑎᕐᒃᔪᐊᓄᑦ ᓄᓇᕗᒻᒧᑦ. ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ ᐅᕝᕙᓘᓐᓃᑦ 

ᒥᓂᔅᑕᐃ ᑲᑎᒪᔨᓄᑦ ᑐᑭᒧᐊᑦᑎᑕᐅᖁᓪᓗᒋᑦ ᑖᒃᑯᐊ 

ᑕᑯᓇᖃᑦᑕᕐᓂᕗᑦ ᐃᓗᐃᑦᑑᔾᔫᒥᓗᑎᑦ ᑕᐃᒫᒃ 

ᑮᓇᐅᔭᖅᑐᕈᑎᒃᓴᖏᓐᓄᑦ ᓈᒻᒪᑦᑐᑦ.  

 

ᑕᐃᒪ ᑲᑦᑐᖓᑎᑦᑎᓂᐊᕈᑦᑕ ᐱᓕᕆᐊᖑᔪᒥᒃ 

ᐃᒪᓐᓇ ᐊᑦᑕᕐᓇᖅᑕᐃᓕᒪᓂᖏᓐᓄᑦ ᑎᒍᔭᐅᒪᔪᑦ 

ᐊᒻᒪᓗ ᐅᓄᕐᓂᖅᐹᑦ ᐊᓯᔾᔨᕈᑕᐅᓯᒪᔪᑦ ᐅᓪᓗᒥᒧᑦ 

ᑲᒪᑦᑎᐊᕐᓂᐅᓐᖏᒻᒪᑦ ᐅᕙᓐᓄᑦ. ᐅᕙᓃᒃᑲᑦᑕ 

ᑮᓇᐅᔭᓂᒃ ᐊᑐᑦᑎᐊᕋᓱᖃᑦᑕᕋᑦᑕ. ᑕᐃᒪᓕ 

ᓂᕆᐅᒋᔭᐅᒻᒪᑦ ᒥᓂᔅᑕᐃᑦ ᑲᑎᒪᔨᖏᑦ ᒐᕙᒪᒃᑯᓐᓂ 

ᑮᓇᐅᔭᓂᒃ ᐊᑐᑦᑎᐊᕋᓗᐊᕐᒪᖔᑕ 

ᐊᖏᖅᑕᐅᓯᒪᓂᖏᑦ ᒪᓕᓪᓗᒋᑦ.  

 

ᑕᐃᒪ ᑐᑭᓯᓇᑦᑎᐊᖅᑐᓂᒃ ᐅᖃᐅᔾᔭᐅᖅᑲᐅᔪᖓ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᕈᑎᒋᓇᓱᑦᑕᕗᑦ 

ᓄᓇᕗᑦ ᒐᕙᒪᒃᑯ ᑕᒪᒃᑯᐊ ᓇᓪᓕᐅᒃᑯᒫᖑᓚᐅᖅᑐᑦ 

ᐅᓄᓐᖏᓗᐊᕐᓂᕐᒪᑕ. ᑕᐃᒪᓕ 

ᐱᓕᕆᐊᖑᒐᔪᑦᑐᒥᓪᓕ 

ᓇᓪᓕᐅᒃᑯᒫᑕᖅᑲᕋᔭᓚᐅᕋᐃᒻᒪᑦ ᒫᓐᓇ 

ᐅᖃᐅᓯᕆᔭᑦᑎᓐᓄᑦ ᐅᓪᓗᒥ ᐋᖅᑭᒍᑎᒋᓗᒋᑦ. 

ᑕᐃᒪᓕ ᑖᓐᓇ ᓇᓃᓐᓂᕆᔭᖓᑦ ᑕᐃᔅᓱᒪᓂ 

ᐱᓕᕆᐊᖑᓪᓗᓂ $57 ᒥᓕᐊᓂᒃ ᑮᓇᐅᔭᓂᒃ 

ᓄᓇᕗᑦ ᒐᕙᒪᒃᑯᓐᓄᑦ ᑎᒍᔭᐅᒪᕕᖕᒧᑦ, ᓇᖕᒥᓂᖅ 

ᑖᓐᓇ ᑐᑭᓯᓇᖅᑎᒋᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᐅᖃᕈᓐᓇᖅᑎᒃᑲᕕᓐᖓ ᐅᓪᓗᒥ. ᒪᓕᒐᓕᕆᔨᒃᑯᑦ 

ᐱᓕᕆᔪᓐᓇᕐᓂᓕᒫᑦᑎᓐᓂ ᐸᕐᓇᒃᓯᓇᓱᓚᐅᕋᓗᐊᕋᑦᑕ 

ᑭᓯᐊᓂᓕ ᓇᓗᓇᐃᖅᓯᓯᒪᒐᑦᑕ 

ᑎᑎᕋᐅᔭᖅᓯᒪᓂᖏᑎᒍᑦ ᓴᖅᑭᖅᑐᑦ. ᑖᒃᑯᐊ 

ᑎᒥᒥᑎᒍᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᐅᒻᒪᑦ.  

 

$1.8 ᒥᓕᐊᓐ ᑮᓇᐅᔭᑦ ᑖᓐᓇ ᓱᕋᑦᑎᕐᓂᐅᓚᐅᖅᑐᖅ 

ᑎᒍᔭᐅᒪᕕᒻᒥ ᑐᓴᖅᑎᑦᑐᒪᑐᐃᓐᓇᖅᑐᒍ 

ᓄᕙᒡᔪᐊᕐᓇᐅᑎᓪᓗᒍ ᐸᕐᓇᒃᓯᒪᓚᐅᕋᓗᐊᕐᒪᑕ 

ᑎᒍᔭᐅᓯᒪᔪᑦ ᓱᕋᑦᑎᕆᓂᕐᒧᑦ $187,000-ᓂᒃ 

ᑖᒃᑯᐊ ᓄᑦᑎᖅᑕᖏᑦ ᖃᓪᓗᓈᑦ ᓄᓇᖓᓐᓄᑦ 

ᑎᒍᔭᐅᒪᔪᑦ. ᑖᓐᓇ ᐅᑕᖅᑭᒐᑦᑕ ᓱᓕ ᐃᓚᖏᓐᓂᑦ 

ᐊᑭᓕᐅᑎᒃᓴᓂᒃ ᖃᖓᑕᓲᖃᖅᑎᓂᒃ. ᑖᒃᑯᐊ 

ᖃᖓᑕᓲᑦ ᓱᕋᑦᑎᕐᓂᐅᓚᐅᖅᑐᑦ ᓄᑦᑎᖅᑕᐅᑎᓪᓗᒋᑦ 

ᑎᒍᔭᐅᒪᔪᑦ. ᑮᓇᐅᔭᓂᒃ ᑎᒥᖏᓐᓄᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ 

ᑮᓇᐅᔭᖅᑐᕐᓂᖅᓴᐅᖓᔭᖅᑐᑦ ᓯᕗᓂᒃᓴᑎᓐᓂ $1.5 

ᒥᓕᐊᓂᒃ ᑮᓇᐅᔭᓂᒃ ᐃᓕᔾᔪᑎᒋᓚᐅᕋᑦᑎᒍᑦ ᑕᐃᓐᓇ 

ᓱᕋᑦᑎᕆᓂᖅᑕᖃᖅᑎᓪᓗᒍ.  

 

ᐊᒻᒪᓗ ᒪᓕᒐᓕᐅᖅᑏᑦ ᐅᓇ ᑎᒍᔭᐅᒪᕕᒃ ᓄᑖᖅ 

ᐊᓯᔾᔩᔪᒻᒪᕆᐅᖕᒪᑦ ᓄᓇᕗᒻᒥ ᑎᒍᔭᐅᒪᔪᑦ 

ᐊᖏᕐᕋᖅᑎᑦᑎᔪᓐᓇᕐᓂᐊᓕᖅᑐᒍᑦ ᐊᒻᒪᓗ 

ᓄᑖᕌᓗᖕᒥᒃ ᐱᖁᑎᕐᔪᐊᖃᕐᓗᑕ ᐱᓕᕆᐊᖃᕐᓗᑎᓪᓗ 

ᐃᖅᑲᓇᐃᔭᖅᑎᓂᒃ ᐃᓐᓇᖁᑎᕗᑦ ᐃᓚᖏᑦ 

ᐅᖃᓪᓚᐅᔾᔨᔨᐅᓂᐊᕐᒪᑕ ᓄᑖᒥᒃ ᑎᒍᔭᐅᒪᕕᒻᒥ. 

ᑖᓐᓇ ᑮᓇᐅᔭᖅ ᐊᖏᖅᑕᐅᖁᒻᒪᕆᑉᐸᕋ 

ᐱᔭᕇᕈᑎᒋᓂᐊᕋᑦᑎᒍᑦ ᐱᓕᕆᐊᒧᑦ. 

ᐃᖅᑲᐅᒪᒋᐊᕐᓗᑎᒃ ᑖᒃᑯᐊ 

ᖃᓄᐃᑦᑕᐃᓕᔭᕆᐊᖃᕐᓂᖏᑦ ᐊᑦᑕᕐᓇᕐᓂᒃᑯᓪᓗ 

ᐃᖅᑲᓇᐃᔭᖅᑏᑦ ᑎᒍᔭᐅᒪᔪᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᔅᓱᒧᖓ 

ᐱᓕᕆᐊᕐᒧᑦ, ᐃᒃᓯᕙᐅᑖᖅ, $60 ᒥᓕᐊᑲᓴᓐᓂᒃ 

ᑮᓇᐅᔭᓂᒃ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᕈᑎᒋᔪᓐᓇᓚᐅᕋᑦᑎᒍᑦ. ᑕᐃᒪ 

ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐅᒪᑉᐸᑕ ᑖᓐᓇ 

ᐱᓕᕆᐊᒃᓴᖅ ᓴᖅᑭᑦᑕᕆᐅᖅᑎᓪᓗᒍ ᑳᓐᑐᕌᒃᑦ-

ᑖᕈᒪᔪᑦ ᑐᒃᓯᕋᐅᑎᒃᑰᓚᐅᕐᒪ ᐊᑕᐅᓯᑐᐊᕐᒥᒃ 

ᑳᓐᑐᕌᒃᑦ-ᑖᕋᓱᑦᑐᖃᓚᐅᕐᒪ.ᑦ ᑖᓐᓇ 

ᑮᓇᐅᔭᓕᐅᕐᔪᐊᒻᒪᕆᖕᓄᑦ ᑐᒃᓯᕋᓚᐅᕐᒪᑦ 

ᐅᖓᑖᓅᖅᑐᒨᓪᓗᓂ ᑮᓇᐅᔭᖁᑎᑦᑕ 

ᖄᒃᑲᓐᓂᒻᒪᕆᐊᒍᑦ ᒐᕙᒪᑐᖃᒃᑯᓐᓂ 

ᐱᓇᓱᒋᐊᖃᓚᐅᕋᑦᑕ.  

 

ᐱᓕᕆᕝᕕᑉᐳᑦ, ᑖᒃᑯᐊ ᒪᓕᒐᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᓪᓗ ᐋᔩᖃᑎᖃᓕᓚᐅᕐᒪᑕ 

ᐱᓕᕆᖃᑎᖃᕋᓱᓚᐅᕐᒪᑕ ᑳᓐᑐᕌᒃᑦ-ᑖᕋᓱᑦᑐᑐᐊᕐᒥ 

ᐃᓄᓐᓂᒃ ᑎᒥᖁᑎᒋᔭᐅᔪᒧᑦ ᓴᓂᕋᔭᒻᒥᒃ. ᑖᒃᑯᐊ 

ᑮᓇᐅᔭᑦ ᐊᑉᐸᕆᐊᖅᑎᑲᓐᓂᕈᓐᓇᓚᐅᕋᑦᑎᒍ 

ᐱᔪᓐᓇᕐᓂᓕᒫᒥᒃ ᓈᒻᒪᒍᑎᖁᓪᓗᒍ ᑕᕝᕙᓂ 

ᐃᓂᖓᓂ, ᐃᒃᓯᕙᐅᑖᖅ. ᑕᐃᑰᓇ 

ᐱᓕᕆᕙᓪᓕᐊᓪᓗᑎᒍᑦ ᑖᒃᑯᐊ ᓇᓪᓕᐅᒃᑯᒫᖃᕐᓂᕐᒧᑦ 

ᐸᕐᓇᐅᑏᑦ ᐊᖏᑎᒋᔪᑦ 5-7 ᐳᓴᒥᒃ 2 

ᐳᓴᒨᖓᓪᓗᑎᒃ ᑖᔅᓱᒧᖓ ᓈᒻᒪᓈᖁᓪᓗᒍ 

ᓈᓴᐅᑎᖏᑦ ᑕᐃᒪᓐᓇᓕᓂᐅᕐᓂᑎᓐᓄᖅᑲᐃ ᒫᓐᓇ 

ᓴᐳᑎᓇᓱᑉᐸᕗᑦ.  

 

ᑕᐃᒪ ᐅᖃᐅᓯᐅᖅᑲᐅᕗᖅ ᐅᐊᑦᑎᐊᖅ 

ᑎᑎᕋᐅᔭᖅᓯᒪᓂᖓᒍᑦ ᑕᒻᒪᖅᓯᒪᔪᑦ ᑖᓐᓇ 

ᑎᑎᕋᐅᔭᕐᓂᖓ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ ᓴᓇᔭᐅᓚᐅᓐᖏᒻᒪᑦ ᑳᓐᑐᕌᒃᑦ-

ᑎᒎᓚᐅᕐᒪᑦ ᒪᑯᓄᖓ ᑎᒍᔭᐅᒪᕕᓐᓄᑦ ᔅᑖᓐᑕᓐ-ᑯᑦ 

ᑖᔅᓱᒥᖓ ᑎᑎᕋᐅᔭᓚᐅᖅᑐᑦ ᑕᐃᒃᑯᐊ ᑲᒻᐸᓂᐅᔪᑦ 

ᑎᒍᔭᐅᒪᕕᒻᒥ. ᑕᐃᒫᒃ ᐊᖏᑎᒋᔪᒥᒃ 

ᐱᓕᕆᐊᖃᓕᕌᖓᑕ ᑕᒻᒪᖅᓯᒪᓂᖅᑕᖃᐃᓐᓇᐅᔭᕐᒪᑦ. 

ᑕᐃᒪᓐᓇ ᑕᕝᕙ ᓇᓪᓕᐅᒃᑯᒫᖃᓯᐅ ᓇᓕᐊᒍᒫᖅᑐᓄᑦ 

ᐸᕐᓇᐅᓯᐅᓂᕐᒧᑦ ᐃᒪᓐᓇ ᐸᐃᑉᐹᒃᑯᑦ ᐃᒪᓐᓇ 

ᐸᐃᑉᐹᒃᑯᑦ ᐄ, ᓈᒻᒪᑦᑑᒐᓗᐊᖅ; ᑕᐃᒪᓕ 

ᓴᓇᓪᓚᑖᓕᕐᓗᒍ ᓇᑉᐸᖅᑐᕕᐅᓂᖓ 

ᑕᑯᓚᐅᓐᖏᑕᑦᑎᓐᓂ ᐅᓇᖃᐃ ᐊᐃᐹ 

ᐅᕙᓃᑦᑕᕆᐊᖃᓚᐅᓐᖏᑦᑐᖅ. ᐸᐃᑉᐹᑎᒍᑦ 

ᑲᔪᓯᑦᑎᐊᓂᐊᖅᑰᔨᓚᐅᖅᑐᑦ ᑭᓯᐊᓂ 

ᓇᑉᐸᑎᓪᓚᑦᑖᓕᖅᑐᒋᑦ, ᐃᒃᓯᕙᐅᑖᖅ.  

 

ᑕᐃᒪᐃᒻᒪᑦ, ᐃᒃᓯᕙᐅᑖᖅ, ᑖᓐᓇ ᑲᔪᓯᓐᖏᑉᐸᑦ 

ᐃᓅᓯᖏᓐᓂ ᐅᓗᕆᐊᓇᖅᑐᒦᑎᑦᑎᖂᔨᖅᑰᕋᑦᑕ 

ᓄᓇᕗᒻᒥᐅᑦ ᑕᐃᑲᓂ ᑎᒍᔭᐅᒪᕕᖕᒦᑦᑐᓂᒃ 

ᑎᒍᔭᐅᓯᒪᓪᓗᑎᒃ ᐃᖅᑲᓇᐃᔭᖅᖢᑎᒡᓘᓐᓃᑦ 

ᑎᒍᔭᐅᓯᒪᔪᓕᕆᔨᒃᑯᑦ ᐃᑲᔪᖅᑎᖏᓪᓗ. 

ᐃᖅᑲᓇᐃᔭᖅᑏᑦ ᐅᓗᕆᐊᓇᖅᑐᒦᑦᑐᐊᓘᖕᒪᑕ. 

ᖃᐅᔨᒪᔪᖓ ᑮᓇᐅᔮᓗᒐᓗᐊᖅ $1.5 ᒥᓕᐊᓐ 

ᑮᓇᐅᔭᑦ ᑭᓯᐊᓂ ᐅᒃᐱᕆᒐᒃᑯ 

ᐃᑲᔪᖅᓯᖅᑕᐅᔭᕆᐊᖃᕐᓂᖓᓂᒃ. ᑖᓐᓇ 

ᐱᖁᔨᕗᖔᕈᑦ ᐃᑲᔪᖅᑐᔾᔮᓐᖏᑕᕋ ᐊᒻᒪᓗ 

ᐊᔭᐅᖅᑐᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᑲᔪᖅᑐᖁᓇᒋᑦ.  

 

ᑕᖅᑭᐅᓂᐊᖅᑐᓂᒃ ᐱᓇᓱᐊᕈᓯᐅᓂᐊᖅᑐᓂᒃ 

ᐊᕐᕌᒍᓂᐊᖅᑐᓂᓪᓗ ᑖᓐᓇ ᓇᑉᐸᖅᑎᕆᓂᕐᒥᒃ 

ᐅᖃᐅᓯᖃᐃᓐᓇᖃᑦᑕᕋᑦᑕ ᓄᓇᕗᒻᒥ 

ᐊᑭᑐᔪᒻᒪᕆᐅᓂᖓᓂᓪᓗ ᓇᑉᐸᖅᑎᕆᓂᐅᑉ. ᒫᓐᓇ 

ᐱᓕᕆᖃᑎᒋᑦᑎᐊᖅᑕᕗᑦ 

ᐱᓕᕆᕕᐅᖃᑎᕗᑦ ᐊᒻᒪᓗ ᑕᐃᒃᑯᐊ 

ᐃᒡᓗᓕᐅᖅᑎᐅᔪᑦ ᐱᓕᕆᖃᑎᒋᔭᕗᑦ ᑮᓇᐅᔭᒥᒃ 

ᐊᑐᓐᖏᓂᖅᓴᐅᓂᕐᒧᑦ. ᑭᓯᐊᓂ ᑮᓇᐅᔭᖅᑐᕐᓂᖓ 

ᒫᓂ ᑕᐃᒪᐃᑦᑑᖕᒪᑦ. ᐊᔭᐅᖅᑐᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐋᒃᑳᖁᓪᓗᒋᑦ ᑖᔅᓱᒥᖓ 

ᓂᕈᐊᓕᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᓕᒐᖅ 

6(2) ᑲᑎᒪᓂᖅ ᐅᖓᑖᓄᖁᓪᓗᒍ 

ᓄᖅᑲᓚᐅᓐᖏᓐᓂᖏᓐᓂᒃ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐱᓕᕆᐊᒥᓂᒃ ᑲᔪᓯᔪᓐᓇᓂᐊᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐱᖁᔨᕗᖔᕈᑎᑕᕐᒪᑦ ᓇᑎᕐᒥᒃ. 

ᐊᐃᕙᔾᔪᑎᒋᓚᐅᓐᖏᓂᑦᑎᓐᓂ ᑖᓐᓇ 

ᐱᔭᕇᓚᐅᓐᖏᓂᑦᑎᓐᓂ ᑖᓐᓇᓗ 

ᐊᐃᕙᔾᔪᑎᒃᓴᐅᓇᓂ. ᐊᖏᖅᑐᑦ? 

ᐃᓵᖓᑐᐃᓐᓇᕆᔅᓯ. 9. ᐊᑭᕋᖅᑐᖅᑐᑦ? ᐊᑕᐅᓯᖅ. 

ᓂᕈᐊᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᑲᔪᓯᓂᐊᖅᐳᒍᑦ ᐊᐃᕙᓂᕐᒥᒃ ᑖᓐᓇ ᐱᖁᔨᕗᖔᕈᑦ 

ᐱᔭᕇᕋᓱᖕᓂᖏᓐᓂ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᓯᓂᕐᓗᑦᑕᐅᔪᒪᓐᖏᒃᑲᓗᐊᖅᑐᖓ ᑖᔅᓱᒥᖓ 

ᐱᖁᔨᕗᖔᒧᑦ. ᑲᒪᒋᔭᐅᑦᑎᐊᖅ ᐅᕝᕙᓘ 

ᓇᔪᒐᖃᑦᑎᐊᓂᐊᓐᖏᓪᓗᑎᒃ ᐃᓱᒪᓯᒪᓐᖏᓇᑦᑕ 

ᐃᓱᒪᒋᔭᖃᓐᖏᓇᑦᑕ. ᑭᓯᐊᓂ ᐅᑯᐊ 

ᓇᓗᓇᐃᖅᑕᐅᓯᒪᔪᐃᑦ ᐱᑕᖃᕆᐊᖃᒃᑲᓂᖅᓯᒪᔪᐃᑦ 

ᓯᕗᓂᐊᒍᑦ ᐋᖅᑭᑦᑕᐅᓯᒪᒐᔭᓐᖑᐊᖅᑐᒥᐅᒐᓗᐊᕐᖓᑕ 

ᐸᕐᓈᕆᔭᖓᑕ ᐃᓗᐊᓂ.  

 

ᐆᒥᖓ ᓇᓗᓇᐃᖅᓯᒍᒪᔪᖓᓕ ᒐᕙᒪᒃᑯᑦ 

ᐸᕐᓈᕆᔭᖃᖅᑎᓪᓗᒋᑦ ᐃᒪᓐᓇᓂᒃ ᑮᓇᐅᔭᓂᒃ 

ᐊᑐᓛᖅᐸᓪᓚᐃᔪᒍᑦ ᑕᐃᓐᓇᓗ 

ᓴᓂᕝᕙᖅᑕᐅᓯᒪᓂᐊᕐᒥᔪᖅ ᓇᓪᓕᐅᒃᑯᒫᑉ 

ᐸᕐᓇᐅᑎᖓᑦ ᐅᖓᑖᓕᓂᐊᓐᖏᑯᑦᑕ 

ᐊᑐᐃᓐᓇᐅᒪᒐᔭᖅᑐᐃᑦ ᐅᑯᐊ. ᑕᐃᒃᑯᐊᓗ 

ᓄᖑᑕᐅᒃᑲᓂᕐᖓᑕ ᖄᒃᑲᓐᓂᐊᒍᑦ ᑐᔅᓯᕋᒃᑲᓂᕐᓂᖅ. 

ᑖᓐᓇ ᒐᕙᒪᒃᑯᓐᓂ ᐸᕐᓈᕆᔭᐅᒐᓱᐊᖃᑦᑕᖅᑐᖅ 

ᐱᒃᑲᓐᓂᓛᕐᒥᔪᒍᑦ ᐊᖏᖅᑕᐅᓛᕐᒥᔪᖅ. ᑕᒪᓐᓇ 

ᐃᓚᖓ ᑕᐃᒪᐃᓕᐅᕆᐊᖃᓐᖏᒃᑲᓗᐊᕐᖓᑕ. 

ᐸᕐᓈᕆᓯᒪᔭᖏᑕ ᐅᑯᐊ 

ᐃᓗᐊᓃᕙᒌᖅᓯᒪᒐᔭᓐᖑᐊᕐᓂᕋᓗᐊᕐᖓᑕ. 

ᑖᔅᓱᒥᖓᓕ ᓇᓗᓇᐃᖅᓯᒍᒪᑐᐃᓐᓇᕋᑖᖅᑐᖓ.  

 

ᑮᓇᐅᔭᑦ ᑐᑭᓯᓯᒪᔪᖓ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ 

ᐃᒪᓐᓇᓂᒃ ᐱᑎᑕᐅᓂᐅᓴᔪᖅ ᒐᕙᒪᒃᑯᑦ ᓄᓇᕗᑦ 

ᒐᕙᒪᒃᑯᑦ ᐃᒪᓐᓇᓂ ᐊᑐᑦᑕᕆᕗᑦ 

ᓴᓂᕝᕙᖅᓯᒪᓚᐅᖅᑕᖏᓐᓂᒃ ᐊᑐᓐᖏᑦᑐᓂᒃ 

ᐊᑐᕇᖅᑐᑎᒃ ᖄᒃᑲᓐᓂᐊᒍᑦ ᑐᔅᓯᕋᒃᑲᓂᖅᑐᑎᑦ. 

ᑖᓐᓇ ᑕᕝᕙ ᐊᖏᕈᑎᒋᓐᖏᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᐱᖁᔨᕗᖔᕐᒧᑦ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᖁᔨᕗᖔᕈᑦ $1.5 ᒥᓕᐊᓐ ᐲᖅᑕᐅᔪᒪᖕᒪᑦ 

ᐅᑯᓇᓂ ᑮᓇᐅᔭᑦ ᐃᓚᒋᐊᕈᑎᖏᓐᓂ. 

ᑐᑭᓯᓇᕆᐊᕐᓗᒍ ᑕᐃᓐᓇ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ 

ᐅᖃᖅᑲᐅᖕᒪᑦ ᓴᓂᕋᔭᖕᒥᐅᑕᐅᓂᕋᖅᖢᒋᑦ ᑕᐃᒃᑯᐊ 

ᑲᒻᐸᓂᐅᓂᕋᖅᑕᐅᖅᑲᐅᔪᑦ. 

ᓴᓂᕋᔮᓕᓯᒪᑐᐃᓐᓇᑐᐃᓐᓇᖅᑐᖏᓐᓇ ᑕᐃᒪᐃᑦᑐᖅ 

ᓴᓂᕋᔭᖕᒥᐅᑕᓂᒃ ᐃᖅᑲᓇᐃᔭᖅᑎᑎᓐᖏᑦᑐᑦ. 

ᐊᑕᐅᓯᑯᓗᒻᒥᒃ ᐃᓄᖃᖅᖢᓂ ᓴᓂᕋᔭᖕᒦᒃᖢᓂ. 

ᑕᐃᓐᓇ ᐊᑎᓕᐅᖅᓯᒪᔪᖅ ᐃᖅᑲᓇᐃᔭᖅᑎᑎᓐᖏᑦᑐᑦ 

ᓴᓂᕋᔭᖕᒥᐅᑕᐅᓐᖏᑦᑐᓪᓗ. ᑯᐸᐃᒃᒥᐅᑕᐃᓂᒃᑯᐊ 

ᐃᖅᑲᓇᐃᔭᖅᑎᖏᑦ. ᑖᓐᓇ 

ᑐᑭᓯᓇᖅᓯᑎᒋᐊᒃᑲᓂᑐᐃᓐᓇᑐᐃᓐᓇᕐᓗᒍ 

ᓴᓂᕋᔮᓚᖅᑲᐅᖕᒪᑦ. ᑎᑎᕋᕐᕕᖃᓐᖏᑦᑐᑦ 

ᑭᓱᖃᓐᖏᑦᑐᑦ ᓴᓂᕋᔭᒻᒥ. 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5933 

 

 

ᑕᒪᓐᓇ ᓇᓗᓇᐃᒃᑲᓐᓂᕈᒪᑐᐃᓐᓇᖅᑲᐅᔭᕋ 

ᓴᓂᕋᔭᖕᒥᐅᑕᐅᓐᖏᒻᒪᑕ. ᐃᖅᑲᓇᐃᔭᖅᑎᖏᓂᒃᑯᐊ 

ᑯᐸᐃᒃᒥᐅᑕᐃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑦ 

ᐅᖃᐅᓯᖃᕐᕕᒋᓚᐅᕈᒃ. 

 

ᖃᐃᕐᓂᖅ (ᑐᓵᔨᑎᒍᑦ): ᐱᖁᔨᕗᖔᕈᑦ 

ᐃᑲᔪᖅᑐᕐᓂᐊᕋᒃᑯ. ᐅᓇ ᑐᑭᓯᓇᕐᓂᐊᕋᒪ, 

ᐊᑭᑐᔪᖅᑐᕈᑎᔅᓴᓕᕆᑎᓪᓗᑕ ᒐᕙᒪᒃᑯᑦ 

ᓇᐅᑦᑎᓱᑦᑎᐊᕆᐊᖃᕐᒪᑕ ᓲᕐᓗ 

ᐸᕐᓇᐃᓯᒪᑦᑎᖏᒃᑯᑎᑦ ᐃᒡᓗᓘᓐᓃᑦ 

ᑎᑎᕋᐅᔭᖅᓯᒪᑦᑎᐊᓂᓐᖏᑉᐸᑦ, 

ᐊᖏᔫᑖᓗᖃᑦᑕᕐᒪᑕᐅᑯᐊ ᐱᓕᕆᐊᕆᔭᐅᔪᑦ. 

ᑕᐃᒪᐃᑦᑑᓂᖓᓄᑦ ᒐᕙᒪᒃᑯᑦ ᓵᑕᔅᓴᐅᔭᕆᐊᓖᑦ 

ᓇᐅᑦᑎᓱᖅᑎᒋᔭᐅᓗᑎᓪᓗ ᑕᐃᒃᑯᓂᖓ 

ᑲᒻᐸᓂᐅᔪᓄᑦ ᖃᓄᖅ ᐱᓕᕆᒻᒪᖔᖏᑦ 

ᖃᓄᐃᓕᐅᕐᒪᖔᖏᓪᓗ. ᑕᐃᒪᐃᑦᑑᒻᒪᑦ ᐅᓇ 

ᐱᖁᔨᕗᖔᕈᑦ ᐃᑲᔪᖅᓱᕐᓂᐊᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᐱᖁᔨᕗᖔᕐᒧᑦ. ᐊᑎᖁᑎᖃᕈᓐᓃᕋᒪ 

ᐊᒻᒪᓗ ᑕᐃᒪ ᐅᑎᕐᕕᒋᓂᐊᓕᖅᐸᕋ 

ᐱᖁᔨᕗᖔᓕᐅᖅᑲᐅᔪᖅ ᒪᑐᔾᔪᑎᓂᒃ 

ᓂᓕᐅᑎᔅᓴᖃᕐᒪᖔᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᐃᓈᕐᓗᒍ, 

ᑕᐃᒃᑯᐊ ᐅᖃᓕᒫᒐᒃᓴᐃᑦ ᖃᐃᑕᐅᓚᐅᖅᑐᑦ 

ᑲᑎᒪᔨᕋᓛᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᖅ 

ᐊᑦᑕᓇᔾᔭᐃᖅᓯᒪᓂᕐᓗ ᑖᓐᓇ ᐊᑕᐅᓯᐊᖅᖢᒍ 

ᑕᐃᔭᐅᓚᐅᕐᒪᑦ ᑕᐃᒃᑯᐊ ᐃᒡᓗᑦ ᖁᓕᕇᑦ 

ᐊᑦᑕᓇᕐᒪᑕᒎᖅ. ᑕᐃᓯᓯᒪᓐᖏᑦᑐᑦ 

ᐃᖅᑲᓇᐃᔭᖅᑎᓕᕆᓐᖏᑦᑐᑦ ᐊᒻᒪᓗ ᒥᔅ ᓇᑲᓲᑉ 

ᓂᓪᓕᐅᑎᒋᖅᑲᐅᔭᖏᑦ ᐅᐃᒍᑐᐃᓐᓇᕐᓗᒋᑦ 

ᐃᑲᔪᖅᓱᑐᐃᓐᓇᕐᓗᒍ. ᐅᓇ ᐱᖁᔨᕗᖔᕈᑦ 

ᓴᖅᑭᑕᐅᓯᒪᔪᖅ ᐊᑦᑕᕐᓇᖅᑎᑦᑎᓇᓱᓐᖏᑦᑐᒍᑦ 

ᐃᖅᑲᓇᐃᔭᖅᑎᓂᒃ ᐊᒻᒪᓘᓐᓃᑦ ᑎᒍᔭᐅᓯᒪᔪᓂᒃ.  

 

$90 ᒥᓕᐊᓐ ᓈᒻᒪᖅᑰᕐᒪᑦ ᐊᑦᑕᓇᓐᖏᑦᑐᒥᒃ 

ᐃᖅᑲᓇᐃᔭᕐᕕᑦᑎᐊᕙᒻᒥᓪᓗ ᓴᖅᑭᔮᖅᑎᑦᑎᓗᓂ. 

ᑕᒪᒃᑯᐊ 

ᐅᖃᐅᓯᕆᔭᕗᑦ ᐊᑭᑐᔪᖅᑐᕈᑎᔅᓴᓂᑦ ᐸᕐᓇᐃᓂᖅ 

ᐊᒻᒪᓗ ᑕᒪᒃᑯᐊ ᑳᓐᑐᕌ ᐱᒋᐊᖅᑕᐅᖃᑦᑕᕐᓂᖏᑦ 

ᐱᓗᐊᕐᓗᒋᑦ ᑕᒪᒃᑯᐊ ᐊᖏᔫᑎᑦ ᓲᕐᓗ ᐊᓄᓪᓚᒃᓰᕕᒃ 

ᑕᐃᓐᓇ ᓴᓇᔭᐅᔪᖅ. ᑖᒃᑯᐊ ᓄᑖᖑᓐᖏᑦᑐᑦ. 

ᑕᐃᒪᓐᓇ ᐱᐅᖅᑰᕐᒪᑦ. ᐊᑏ ᒪᓕᒐᓕᐅᖅᑎᓕᒫᑦ 

ᐱᖁᔨᕗᖔᓐᓂ ᐃᑲᔪᖅᓱᖁᔭᒃᑲ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᒪᐃᓐ ᑕᕝᕙᐅᕗᖅ ᐱᖁᔨᕗᖔᕐᒧᑦ 

ᐅᖃᐅᓯᔅᓴᐃᑦ. ᑕᐃᒃᑯᐊ ᐊᖏᖅᑐᐃᓐᓇᐃᑦ ᐃᓵᒡᓕᑦ. 

ᓈᓴᕈᓐᓇᖅᓯᑎᑕᐅᓗᖓᓗ. ᐃᑲᔪᖅᓱᖅᑐᑦ 

ᐱᖁᔨᕗᖔᕐᒥᒃ? 9. ᐊᑭᕋᖅᑐᖅᑐᑦ? 7. 

ᓂᕈᐊᓐᖏᑐᖅᑕᖃᓐᖏᑦᑐᖅ. ᐱᖁᔨᕗᖔᕈᑦ 

ᑲᔪᓯᕗᖅ. ᒥᔅᑕ ᐋᕐᑯᐊᖅ.  

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᓕᐅᕈᒪᓪᓗᖓ ᓄᖅᑲᐸᓪᓕᐊᔪᒪᓕᖅᖢᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᕐᑯᐊᖅ. ᐱᖁᔨᕗᖔᖅᑕᖃᕐᒪᑦ 

ᓄᖅᑲᐸᓪᓕᐊᔪᒪᓕᖅᖢᓂ ᐊᒻᒪᓗ ᑖᓐᓇ 

ᐱᖁᔨᕗᖔᕈᑦ ᐊᐃᕙᐅᑕᐅᔪᓐᓇᕐᓇᓂ. 

ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᓇᖏᖅᓯᓂᐊᓕᕋᒪ 

ᓄᖅᑲᖅᐸᓪᓕᐊᓂᐊᓕᕋᑦᑕ.  

 

ᐅᖃᖅᑎ: ᖁᔭᓐᓇᒦᒃ. 20. (ᑐᓵᔨᑎᒍᑦ) 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 

ᒪᓕᒐᒃᓴᖅ 47-ᒥᒃ ᐊᒻᒪᓗ ᐊᑕᐅᓯᖅ ᐱᖁᔨᕗᖔᖅ 

ᐊᓂᒍᖅᑎᑕᐅᖅᑲᐅᔪᖅ ᐊᒻᒪᓗ ᐅᖃᖅᑏ, 

ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᓯᑎᐱᕆ 22, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  5934 

 

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎ ᓇᑎᕐᒦᑦᑐᖅ. 

ᐊᐃᑉᐱᖅᑕᐅᕚ? ᒪᓕᒐᓕᐅᖅᑎ ᕿᓐᖑᖅ. 

ᓅᑦᑎᒋᐊᕈᑎᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 

ᓅᑦᑎᒋᐊᕈᑎ ᑲᔪᓯᕗᖅ.  

 

21. (ᑐᓵᔨᑎᒍᑦ) ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᓈᓴᐅᑎᓕᒃ 22. ᑲᑎᒪᔾᔪᑎᒃᓴᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᕈᒪᓪᓗᖓ ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᑦ 9-ᒧᐊᖅᐸᑦ ᑲᑎᒪᓂᐊᖅᑐᑦ ᓇᓄᖅ 

ᑲᑎᒪᕕᐊᓂ.  

 

ᑲᑎᒪᔾᔪᑎᔅᓴᑦ ᓯᑎᐱᕆ 23-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 45 

 ᒪᓕᒐᒃᓴᖅ 46 

 ᒪᓕᒐᒃᓴᖅ 47 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 65 - 5(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ: ᑕᐃᒪ ᑖᓐᓇ ᑲᑎᒪᓂᖅᐳᑦ 

ᓄᖅᑲᕐᓂᐊᓕᖅᑐᖅ ᑭᓯᐊᓂ ᒪᒃᐱᒃᑲᓐᓂᕐᓂᐊᖅᐳᖅ 

ᐱᖓᔪᐊᖑᓕᖅᐸᑦ ᓯᑎᐱᕆ 23, 2020, 1:30-

ᒧᐊᖅᐸᑦ.  

 

ᐃᖅᓱᖅᑎ.  

 

>>ᓄᖅᑲᖅᑐᑦ 18:11ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᓯᑎᐱᕆ 22, 2020



ᐋᑕᒻ ᐋᕆᐊᖅ ᓚᐃᑦᔅᑑᓐ 

ᑎᑎᖅᑲᑎᒍᑦ ᐊᐱᖅᑯᑏᑦ 

 

ᐊᐱᕆᔪᖅ: ᐋᑕᒻ ᓚᐃᑦᔅᑑᓐ 

ᐊᐱᕆᔭᖅ: ᔫ ᓴᕕᑲᑖᖅ 

  ᒐᕙᒪᓕᕆᔨᒃᑯᑦ ᐱᓕᕆᕕᐊᓄᑦ ᒥᓂᔅᑕ 

ᓈᓴᐅᑖ: 70-5(2) 

ᐅᓪᓗᖅ: ᓯᑎᐱᕆ 22, 2020 

ᐱᔾᔪᑎ:  ᒥᓂᔅᑕᐃᑦ ᐃᖏᕐᕋᔭᖕᓂᖏᑦ 2019-20 

 

 

ᐱᔾᔪᑎ: ᒥᓂᔅᑕᐃᑦ ᑲᑎᒪᔨᖏᓐᓄᑦ ᐃᒃᓯᕚᖃᑕᐅᔪᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐱᓕᕆᕕᖕᓂᒃ 

ᓇᐅᑦᑎᖅᓱᖅᑎᐅᓂᕐᒥᒃ ᐊᒻᒪ ᒪᓕᒐᓕᐅᕐᕕᖕᒥ ᐱᓕᕆᕝᕕᖕᒥᓂᒃ ᑭᒡᒐᖅᑐᐃᔨᐅᓂᕐᒥᒃ.  ᑐᑭᓯᐅᒪᓂᕋ 

ᒪᓕᒃᖢᒍ ᑕᒪᓐᓇ ᐱᔭᕐᓂᓐᖏᑦᑐᑯᓘᓐᖏᑦᑐᖅ ᐊᒻᒪ ᐊᒃᓱᕉᑕᐅᖏᓐᓇᕆᐊᖃᖅᖢᓂ ᐊᖏᖅᓯᒪᑦᑎᐊᕐᓗᑎᒡᓗ 

ᑭᓯᐊᓂ ᐅᓂᒃᑳᕐᕕᐅᖃᑦᑕᕐᓗᑎᒃ ᐱᓕᕆᐊᒥᑕ ᐃᓗᐊᓃᑦᑐᓂᒃ. 

ᑕᐃᒪᐃᓐᓂᖓᓄᑦ ᖁᐊᖅᓵᓚᐅᖅᑐᖓ ᓈᓴᐅᑎᓂᒃ ᑕᑯᒐᒪ ᑎᑎᕋᐅᓯᕆᔭᐅᓚᐅᖅᑐᓂᒃ ᑎᑎᖅᑲᑎᒍᑦ 

ᐊᐱᖅᑯᑎᒋᓚᐅᖅᖢᒍ, ᐊᒻᒪ ᓇᓗᓇᐃᖅᓯᓯᒪᓪᓗᑎᒃ ᐊᑕᐅᓯᐅᓐᖏᑦᑐᑦ ᒥᓂᔅᑕᐃᑦ ᑕᒫᓂ 40 

ᐳᓴᓐᑎᖏᓐᓃᑦᑐᓂᒃ, ᐅᕝᕙᓘᓐᓃᑦ ᑕᖅᑭᑦ ᑕᓪᓕᒪᑦ, ᐊᑐᖅᓯᒪᓕᕐᓂᖏᓐᓂᒃ ᐊᐅᓪᓚᖅᓯᒪᓪᓗᑎᒃ 

ᐱᓕᕆᕝᕕᖏᑦᑕ ᑐᑦᑕᕐᕕᖏᓐᓃᑦᑐᓂᒃ ᑎᑎᕋᕐᕕᖕᓂ. 

1. ᖃᔅᓯᐊᖅᑕᖅᖢᑎᒃ ᐊᐅᓪᓚᖃᑦᑕᓚᐅᖅᐸᑦ, ᐊᒻᒪ ᐅᓪᓗᑦ ᑲᑎᓪᓗᒋᑦ ᖃᔅᓯᐅᓚᐅᖅᐸᑦ, ᐊᑐᓂ 

ᒥᓂᔅᑕᐃᑦ ᐃᖅᑲᓇᐃᔮᒥᓂᒃ ᐱᔾᔪᑎᖃᖅᖢᑎᒃ ᐊᐅᓪᓚᖃᑦᑕᓚᐅᕐᓂᖏᑦ 2019-2020 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? 

 

2. ᖃᔅᓯᐊᖅᑕᖅᖢᑎᒃ ᐊᐅᓪᓚᖃᑦᑕᓚᐅᖅᐸᑦ, ᐊᒻᒪ ᐅᓪᓗᑦ ᑲᑎᓪᓗᒋᑦ ᖃᔅᓯᐅᓚᐅᖅᐸᑦ, ᐊᑐᓂ 

ᒥᓂᔅᑕᐃᑦ ᐊᖏᕐᕋᐅᖃᑦᑕᕐᓂᕆᓚᐅᖅᑕᖏᑦ 2019-2020 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ? 

3. ᑕᑯᔭᒃᓴᖅ 1 ᐊᑖᓃᑦᑐᖅ ᓇᓗᓇᐃᖅᓯᕗᖅ ᑲᑎᑕᐅᓯᒪᔪᓂᒃ ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᖅᑎᑕᐅᓚᐅᖅᓯᒪᔪᓂᒃ ᑎᑎᖅᑲᑎᒍᑦ ᐊᐱᖅᑯᑎᖃᓚᐅᖅᑎᓪᓗᖓ ᒥᓂᔅᑕᐃᑦ 

ᐊᖏᕐᕋᔭᖕᓂᖏᓐᓂᒃ−2018-19.  ᑕᑯᓂᐊᖅᐳᑎᑦ ᐊᑕᐅᓯᐅᓐᖏᑦᑐᑦ ᒥᓂᔅᑕᐃᑦ ᑕᒫᓂ 40 

ᐳᓴᓐᑎᓂᒃ ᐊᕐᕌᒍ ᐃᓗᐊᓂ ᐱᓕᕆᕝᕕᖕᒥᑕ ᑐᑦᑕᕐᕕᐊᑕ ᑎᑎᕋᕐᕕᖏᓐᓂᒃ ᐊᐅᓪᓚᖅᓯᒪᓚᐅᖅᑐᑦ.  

ᒥᓂᔅᑕᐃᑦ, ᐅᕝᕙᓘᓐᓃᑦ ᐱᓕᕆᕝᕖᑦ ᑎᒥᓐᖑᖅᑎᑕᐅᓯᒪᔪᓪᓗ ᖃᓄᐃᑦᑐᓂᒃ ᐱᔭᕐᓂᓐᖏᑦᑐᓂᒃ 

ᐊᖅᑯᓵᖅᓯᖃᑦᑕᖅᐸᑦ ᑕᐃᓐᓇ ᒥᓂᔅᑕ ᐱᔭᒃᓴᓕᐅᒐᓗᐊᖅ ᐊᑯᓂᐊᓗᒃ ᐅᓪᓗᒐᓴᖕᓄᑦ 

ᐊᐅᓪᓚᖅᓯᒪᖃᑦᑕᖅᑎᓪᓗᒍ. 

 

ᑕᑯᔭᒃᓴᖅ 1 –ᒥᓂᔅᑕᐃᑦ ᐃᖅᑲᓇᐃᔮᒥᓄᑦ ᐊᖏᕐᕋᒥᓄᓪᓗ ᐊᐅᓪᓚᖃᑦᑕᕐᓂᖏᑦ 2018-19 

 

 

4. ᓯᕗᓕᖅᑎ ᖃᓄᖅ ᐃᓱᒪᒋᔭᖃᖅᐸ ᒥᓂᔅᑕᐃᑦ ᑎᑎᕋᕐᕕᖕᒥᓂᒃ ᐊᐅᓪᓚᖅᓯᒪᖃᑦᑕᖅᑎᓪᓗᒋᑦ 

ᐅᓪᓗᓄᑦ 150−ᓄᑦ? 

 

5. ᒥᓂᔅᑕ ᐊᖏᕐᕋᖅᓯᒪᔭᕌᖓᑦ ᐃᑭᐊᖅᑭᕕᖕᓂᒃ ᐊᑐᐃᓐᓇᖃᖃᑦᑕᖅᐹᑦ? 

 

6. ᒥᓂᔅᑕ ᐊᖏᕐᕋᖅᓯᒪᔭᕌᖓᑦ ᑎᑎᕋᕐᕕᖕᒥᒃ ᓱᓇᒃᑯᑖᖃᐅᑦᑎᐊᖅᑐᓂᒃ ᐊᑐᐃᓐᓇᖃᖃᑦᑕᖅᐹᑦ? 

 

Trips Days Trips Days

Paul Quassa 01-Apr-18 14-Jun-18 74 6 19 0 0 19 55 25.7%

Joe Savikataak 01-Apr-18 31-Mar-19 364 10 51 9 106 157 207 43.1%

Elisapee Sheutiapik 01-Apr-18 31-Mar-19 364 5 25 0 0 25 339 6.9%

Patricia Angnakak 01-Apr-18 01-Nov-18 214 3 21 0 0 21 193 9.8%

Patterk Netser 01-Nov-18 31-Mar-19 150 2 16 5 43 59 91 39.3%

Jeannie Ehaloak 01-Apr-18 31-Mar-19 364 10 84 4 73 157 207 43.1%

Lorne Kusugak 01-Apr-18 31-Mar-19 364 10 38 9 111 149 215 40.9%

David Joanasie 01-Apr-18 31-Mar-19 364 12 52 0 0 52 312 14.3%

David Akeeagok 01-Apr-18 31-Mar-19 364 6 23 0 0 23 341 6.3%

George Hickes 14-Jun-18 31-Mar-19 290 6 29 0 0 29 261 10.0%

70 358 27 333 691 2221

Minister

Total Days 

on Travel

Total Days in 

Office

Duty Travel Home Travel % of days 

away

Start of 

period End of period Total Days



 

 

 


